
УЛСЫН ИХ ХУРЛЫН 2011 ОНЫ ХАВРЫН ЭЭЛЖИТ

ЧУУЛГАНЫ 05 ДУГААР САРЫН 26-НЫ ӨДРИЙН

ХУРАЛДААНААР ХЭЛЭЛЦСЭН АСУУДЛЫН ТОВЬЁГ
	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	     1-2

	2.
	Гар тэмдэглэл
	3-36

	3.
	Соронзон бичлэг: 

1.Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл

2.Компанийн тухай хуулийн (Шинэчилсэн найруулга) төсөл, Аудитын тухай хуульд өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд өөрчлөлт оруулах тухай, Төрийн болон орон нутгийн өмчийн тухай хуульд өөрчлөлт оруулах тухай, Төрийн албаны тухай хуульд өөрчлөлт оруулах тухай, Иргэний хуульд өөрчлөлт оруулах тухай, Банк бус санхүүгийн үйл ажиллагааны тухай хуульд өөрчлөлт оруулах тухай, Хоршооны тухай хуульд өөрчлөлт оруулах тухай, Үнэт цаасны зах зээлийн тухай хуульд өөрчлөлт оруулах тухай, Даатгалын тухай хуульд өөрчлөлт оруулах тухай, Компанийн тухай хуулийн шинэчилсэн найруулгыг дагаж мөрдөх журмын тухай хуулийн төслүүд (анхны хэлэлцүүлэг)
3.Хөдөө аж ахуйн гаралтай бараа, түүхий эдийн биржийн тухай хуулийн төсөл, Худалдаа, аж үйлдвэрийн танхимын тухай хуульд нэмэлт оруулах тухай, Компанийн тухай хуульд өөрчлөлт оруулах тухай хуулийн төслүүд, хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай УИХ-ын тогтоолын төсөл (анхны хэлэлцүүлэг)
4.Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн төсөл болон “Зарлигийн зарим заалт хэсгийг хүчингүй болгох тухай” УИХ-ын тогтоолын төсөл, БНМАУ-ын цол, одон медалийн тухай дүрмийн зарим заалтыг хүчингүй болсонд тооцох тухай УИХ-ын тогтоолын төсөл (анхны хэлэлцүүлэг)
  
	37-39

39-82 

	4.
	Саналын томъёолол 
	  132-219



Монгол Улсын Их Хурлын 2011 оны хаврын ээлжит чуулганы 05 дугаар сарын 26-ны өдөр (Пүрэв гариг)-ийн нэгдсэн хуралдаан 10 цаг 20 минутад эхлэв.


УИХ-ын дэд дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 57 гишүүн ирж,  75.0 хувийн ирцтэй байв. Үүнд:


Чөлөөтэй: Н.Алтанхуяг, Сү.Батболд, Ц.Даваасүрэн, Х.Жекей, Э.Мөнх-Очир, Д.Оюунхорол, Ч.Сайханбилэг, Ч.Хүрэлбаатар, Ц.Шинэбаяр, М.Энхболд, Ө.Энхтүвшин.


Өвчтэй: П.Алтангэрэл, Ц.Батбаяр, Б.Бат-Эрдэнэ, Ц.Дашдорж, Х.Тэмүүжин.


Тасалсан: Х.Баттулга, Л.Гансүх, Даш.Зоригт.


Хоцорсон: Р.Амаржаргал-0:30, Д.Арвин-0:50, Н.Батбаяр-0:30, Л.Гантөмөр-1:10, Л.Гүндалай-1:10, Д.Дамба-Очир-0:30, Д.Загджав-1:00, Г.Занданшатар-2:00, Д.Одбаяр-0:30, Д.Энхбат-1:00, З.Энхболд-0:30.


Нэг. Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл (эцсийн хэлэлцүүлэг)

Хэлэлцэж буй асуудалтай холбогдуулан Эрүүл мэндийн сайд С.Ламбаа, Монголын эм зүйн байгууллагуудын нэгдсэн “Эм” холбооны гүйцэтгэх захирал О.Дамба, Гаалийн ерөнхий газрын хуулийн зөвлөх, Эрх зүйн албаны гаалийн улсын ахлах байцаагч Э.Алтантуяа,  УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх О.Баяраа, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нар байлцав.


Хуулийн төслийн эцсийн хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооны танилцуулгыг УИХ-ын гишүүн Д.Дондог танилцуулав.


Эцсийн хэлэлцүүлэгтэй холбогдуулан УИХ-ын гишүүдээс асуулт, санал гараагүй болно.


Хуулийн төслийн талаархи Байнгын хороогоор дэмжигдсэн зарчмын зөрүүтэй саналын томъёоллоор санал хураалт явуулав.


Н.Энхболд: -УИХ-ын гишүүн Д.Очирбат, Д.Дондог, Г.Баярсайхан нарын гаргасан, Аж ахуйн үйл ажиллагааны тусгай зөвшөөрлийн тухай хуулийн 15.12.4 дэх заалтын “импортлох” гэсний дараа “экспортлох” гэж нэмэх саналыг дэмжье.


Зөвшөөрсөн

28


Татгалзсан

12


Бүгд


40


70.0 хувийн саналаар дэмжигдлээ.


Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн

33


Татгалзсан

  8


Бүгд


41


80.5 хувийн саналаар хууль батлагдлаа.


Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг баталъя.


Зөвшөөрсөн

34


Татгалзсан

  9


Бүгд


43


79.1 хувийн саналаар хууль батлагдлаа.


 Уг асуудлыг 10 цаг 30 минутад хэлэлцэж дуусав.


Хоёр. Компанийн тухай хуулийн (шинэчилсэн найруулга) төсөл, Аудитын тухай хуульд өөрчлөлт оруулах тухай, төсвийн байгууллагын удирдлага, санхүүжилтийн тухай хуульд өөрчлөлт оруулах тухай, төрийн болон орон нутгийн өмчийн тухай хуульд өөрчлөлт оруулах тухай, Төрийн албаны тухай хуульд өөрчлөлт оруулах тухай, Иргэний хуульд өөрчлөлт оруулах тухай, Банк бус санхүүгийн үйл ажиллагааны тухай хуульд өөрчлөлт оруулах тухай, Хоршооны тухай хуульд өөрчлөлт оруулах тухай, Үнэт цаасны зах зээлийн тухай хуульд өөрчлөлт оруулах тухай, гадаадын хөрөнгө оруулалтын тухай хуульд өөрчлөлт оруулах тухай, Даатгалын тухай хуульд өөрчлөлт оруулах тухай, Компанийн тухай хуулийн шинэчилсэн найруулгыг дагаж мөрдөх журмын тухай хуулийн төслүүд (анхны хэлэлцүүлэг)

Хэлэлцэж буй асуудалтай холбогдуулан Санхүүгийн зохицуулах хорооны дарга Д.Баярсайхан, тус хорооны Үнэт цаасны газрын дарга Э.Ганбат, Улсын бүртгэлийн ерөнхий газрын Бүртгэлийн хяналтын газрын дарга Ж.Майзориг, “Монгол-999”-ийн ТУЗ-ын ажлын албаны шинжээч Б.Аюуш, Төрийн өмчийн хорооны даргын зөвлөх Ц.Байлыхүү, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Я.Хишигт, Эдийн засгийн байнгын хорооны зөвлөх Ж.Батсайхан нар байлцав.


Хуулийн төслийг анхны хэлэлцүүлэгт бэлтгэсэн талаархи Эдийн засгийн байнгын хорооны санал, дүгнэлтийг УИХ-ын гишүүн Р.Буд танилцуулав.


Байнгын хорооны санал, дүгнэлттэй холбогдуулан УИХ-ын гишүүн Э.Бат-Үүл, Р.Раш, Н.Ганбямба, Х.Баделхан, Ц.Сэдванчиг, Ж.Сүхбаатар, Ц.Цэнгэл, Д.Одхүү нарын асуусан асуултад Эдийн засгийн байнгын хорооны дарга, УИХ-ын гишүүн Д.Зоригт, УИХ-ын гишүүн Ц.Баярсайхан, Д.Дондог,  Сангийн сайд С.Баярцогт, ажлын хэсгээс Д.Баярсайхан, Ц.Байлыхүү, Э.Ганбат нар хариулж, тайлбар хийв.


11 цаг 40 минутад УИХ-ын дарга Д.Дэмбэрэл хуралдааныг үргэлжлүүлэн даргалав.


Компанийн тухай хуулийн төсөл болон дагалдах хуулийн төслүүдийн талаар Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалт явуулав.


Нэг. Эдийн засгийн байнгын хороогоор дэмжигдсэн саналууд: 


Д.Дэмбэрэл:  1.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 14 дүгээр зүйлд дараахь агуулгатай 14.8 дахь хэсэг  нэмэх:

“14.8. Цөөн тооны этгээдээс захиалга авах арга   /цаашид “хаалттай захиалга” гэх/-аар шинээр хаалттай хувьцаат компанийг үүсгэн байгуулахад дараахь журмыг баримтална:

14.8.1.хаалттай захиалгыг захиалгын хуудсаар авах бөгөөд түүнд захиалагчийн овог, нэр, захиалсан хувьцааны төрөл, ангилал, тоо, үнийн дүн, захиалсан огноо зэрэг зүйлийг тусгах  бөгөөд захиалагч, эсхүл түүний итгэмжлэгдсэн төлөөлөгч гарын үсэг зурснаар захиалгыг  хийсэнд тооцно.

14.8.2. захиалсан нийт хувьцааны төлбөрийг захиалгын хугацаа дууссанаас хойш ажлын 30 хоногийн дотор хийнэ.” гэсэн саналыг дэмжье.

Зөвшөөрсөн

30

Татгалзсан

  9

Бүгд


39

76.9 хувийн саналаар дэмжигдлээ.



2.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 81 дүгээр зүйлд дараахь агуулгатай 81.4.7 дахь заалт нэмэх:


“81.4.7. Энэ хуулийн 59.7-т заасан үндэслэлээр бүрэн эрх нь дуусгавар болсноос хойш 3 жилийн хугацаанд аливаа хувьцаат компанийн төлөөлөн удирдах зөвлөлийн гишүүнд тухайн этгээдийн нэрийг дэвшүүлэхээс татгалзах” гэсэн саналыг дэмжье.


Зөвшөөрсөн

33


Татгалзсан

  7


Бүгд


40


82.5 хувийн саналаар дэмжигдлээ.

3.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 4.1 дэх хэсгийн “компанийн дүрэмд” гэснийг хасах саналыг дэмжье.


Зөвшөөрсөн

31


Татгалзсан

  9


Бүгд


40


77.5 хувийн саналаар дэмжигдлээ.
4.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 5.12 дахь хэсгийг хасах саналыг дэмжье.


Зөвшөөрсөн

32


Татгалзсан

  8


Бүгд


40


80.0 хувийн саналаар дэмжигдлээ.
         5.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 16.5, 16.6 дахь хэсгийг хасах саналыг дэмжье.


Зөвшөөрсөн

27


Татгалзсан

12


Бүгд


39


69.2 хувийн саналаар дэмжигдлээ.

6.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 49.6 дахь хэсгийн “энэ хуулийн 100.1-д заасны дагуу торгууль ногдуулж” гэснийг хасах саналыг дэмжье.


Зөвшөөрсөн

28


Татгалзсан

12


Бүгд


40


70.0 хувийн саналаар дэмжигдлээ.
7.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 83.6 дахь хэсгийн“хөлсөөр ажиллах” гэснийг хасах саналыг дэмжье.
  Зөвшөөрсөн

24


Татгалзсан

16


Бүгд


40


60.0 хувийн саналаар дэмжигдлээ.


8.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 84.5 дахь хэсгийн  “төлөөлөн удирдах зөвлөл, эсхүл гүйцэтгэх захирал уг этгээдийг албан тушаалаас нь чөлөөлөх үүрэгтэй” гэснийг хасах саналыг дэмжье.
Зөвшөөрсөн

29


Татгалзсан

10


Бүгд


39


74.4 хувийн саналаар дэмжигдлээ.


9.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 84.6 дахь хэсгийн  “албан тушаалаас нь чөлөөлүүлэхээр” гэснийг хасах саналыг дэмжье.


Зөвшөөрсөн

31


Татгалзсан

  8

Бүгд


39

79.5 хувийн саналаар дэмжигдлээ.

10.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 85 дугаар зүйлийн 85.2 дахь хэсгийг хасах саналыг дэмжье.

Зөвшөөрсөн

29


Татгалзсан

10


Бүгд


39


74.4 хувийн саналаар дэмжигдлээ.
11.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 3.5 дахь хэсгийн  “компанийн дүрмээр” гэснийг “хууль болон дүрмээр” гэж өөрчлөх саналыг дэмжье.

Дээрх саналтай холбогдуулан УИХ-ын гишүүн Н.Ганбямбын асуусан асуултад УИХ-ын гишүүн Ц.Мөнх-Оргил тайлбар хийв.

   Зөвшөөрсөн

29


Татгалзсан

11


Бүгд


40


72.5 хувийн саналаар дэмжигдлээ.
12.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 6.9 дахь хэсгийг  дараахь байдлаар өөрчлөн найруулах:

“6.9. Хараат болон охин компани нь толгой компанийн хувьцааг эзэмшиж болно. Охин компанийн эзэмшиж байгаа хувьцаа нь саналын эрхгүй бөгөөд хувь эзэмшигчдийн  хурлын ирцийг  тооцохдоо тэдний эзэмшиж байгаа хувьцааг хасч тооцно. Эдгээр хувьцааг  гуравдагч этгээдэд шилжүүлэхэд уг этгээдэд хувьцаа эзэмшигчийн бүх эрх шилжинэ.” гэсэн саналыг дэмжье.


Дээрх саналтай холбогдуулан УИХ-ын гишүүн Э.Бат-Үүл, Л.Гүндалай нарын  асуусан асуултад Байнгын хорооны дарга, УИХ-ын гишүүн Д.Зоригт хариулж, тайлбар хийв.


Зөвшөөрсөн

26


Татгалзсан

14


Бүгд


40


65.0 хувийн саналаар дэмжигдлээ.
       13.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 15 дугаар зүйлийг дараахь байдлаар өөрчлөн найруулах:
“15 дугаар зүйл. Компанийг улсын бүртгэлд бүртгүүлэх
15.1. Компани байгуулах тухай шийдвэр гарснаас хойш 30 хоногийн дотор компанийг улсын бүртгэлд бүртгүүлэхээр холбогдох баримт бичгийг бүртгэх байгууллагад өгнө.


15.2. Компанийг бүртгэхтэй холбогдсон харилцааг хуулиар зохицуулна.” гэсэн саналыг дэмжье.


Дээрх саналтай холбогдуулан УИХ-ын гишүүн Д.Загджав, Л.Гүндалай, Д.Зоригт нар санал хэлэв.


Зөвшөөрсөн

23


Татгалзсан

18


Бүгд


41


56.1 хувийн саналаар дэмжигдлээ.

14.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 16.2.2 дахь заалтыг дараахь байдлаар өөрчлөн найруулах:
“16.2.2. компанийн зарласан болон гаргасан хувьцааны тоо, тэдгээрийн төрөл, нэрлэсэн үнэ, хувь нийлүүлсэн хөрөнгийн хэмжээ;” гэсэн саналыг дэмжье.

Зөвшөөрсөн

28


Татгалзсан

14


Бүгд


42


66.7 хувийн саналаар дэмжигдлээ.

15.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 27.10, 27.11 дахь хэсгийг нэгтгэн дараахь байдлаар өөрчлөн найруулах:

“27.10. Татан буулгах комисс нь өр төлбөрийг барагдуулсан тухай мэдэгдлийг  татан буулгах шийдвэр гаргасан  эрх бүхий этгээдэд явуулснаас хойш  30 хоногийн дотор эцсийн баланс гаргана.” гэсэн саналыг дэмжье.


Зөвшөөрсөн

29


Татгалзсан

11


Бүгд


40


72.5 хувийн саналаар дэмжигдлээ.

16.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 30 дугаар зүйлийг дараахь байдлаар өөрчлөн найруулах:


“30 дугаар зүйл. Компанийн хувь нийлүүлсэн болон өөрийн хөрөнгө


30.1.Тухайн компаниас хувьцаа эзэмшигчдэд эзэмшүүлсэн буюу гаргасан нийт давуу эрхийн болон энгийн хувьцааны нэрлэсэн үнийн дүнг компанийн хувь нийлүүлсэн хөрөнгө гэнэ. Компанийн хувь нийлүүлсэн хөрөнгөд тухайн компанийн  зарласан болон эргүүлэн худалдаж авсан халаасны хувьцаа хамаарахгүй. 

30.2.Компанийн балансад тусгагдсан биет болон биет бус хөрөнгийн дүнгээс компанийн нийт өр төлбөрийг хасаад үлдсэн хэсгийг компанийн өөрийн хөрөнгө гэнэ. 


30.3.Компанийн хувь нийлүүлсэн хөрөнгийн хэмжээ нь тухайн компанийн өөрийн хөрөнгийн хэмжээнээс ихгүй байна.


30.4. Хуульд өөрөөр заагаагүй бол компанийг үүсгэн байгуулахад хувь нийлүүлсэн хөрөнгийн доод хязгаар тавихгүй.


30.5. Компанийн хувь нийлүүлсэн хөрөнгийн хэмжээг компанийн дүрэмд заавал тусгана.” гэсэн саналыг дэмжье.


Зөвшөөрсөн

30


Татгалзсан

10


Бүгд


40


75.0 хувийн саналаар дэмжигдлээ.

17.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 31 дүгээр  зүйлийг дараахь байдлаар өөрчлөн найруулах:
     “31 дүгээр зүйл. Компанийн хувь нийлүүлсэн хөрөнгийн хэмжээг өөрчлөх


31.1. Компанийн хувь нийлүүлсэн хөрөнгийн хэмжээнд өөрчлөлт оруулах тухай бүр компанийн дүрэмд өөрчлөлт оруулна. 


31.2. Компанийн хувь нийлүүлсэн хөрөнгийн хэмжээг хувьцаа эзэмшигчдийн хурлын шийдвэрт үндэслэн дор дурдсан хэлбэрээр өөрчилж болно:



31.2.1. нэгж хувьцааны нэрлэсэн үнийг өсгөх, эсхүл бууруулах;



31.2.2. хувьцаа нэмж гаргах замаар өсгөх;



31.2.3. өөрийн гаргасан хувьцааг эргүүлэн худалдаж авах замаар бууруулах.


31.3. Тухайн жилийн санхүүгийн тайлангаар компанийн өөрийн хөрөнгийн хэмжээ нь хувь нийлүүлсэн хөрөнгийн хэмжээнээс бага болсон тохиолдолд уг тайлан гарснаас хойш ажлын 10 хоногийн дотор компанийн төлөөлөн удирдах зөвлөл /байхгүй бол гүйцэтгэх удирдлага/-өөс хувь эзэмшигчдийн хурлыг зарлаж хувь нийлүүлсэн хөрөнгөд өөрчлөлт оруулах, компанийг дахин хөрөнгөжүүлэх,  эсхүл татан буулгах асуудлыг шийдвэрлэх үүрэгтэй.  


31.4. Гүйцэтгэх удирдлага нь энэ хуулийн 31.3-т заасан нөхцөл байдал үүссэн тухай болон хэрхэн шийдвэрлэсэн тухай мэдээллийг шийдвэр гарснаас хойш 30 хоногийн дотор тухайн компанийн зээлдүүлэгчид мэдээлэх үүрэгтэй. 


31.5.Энэ хуулийн 31.3-т заасан шийдвэрийг зохих журмын дагуу гаргаагүй тохиолдолд тухайн компанийн хувьцаа эзэмшигч, зээлдүүлэгч, эсхүл хувьцаат компанийн тухайд Санхүүгийн зохицуулах хороо тухайн компанийг шүүхийн журмаар татан буулгахаар шүүхэд нэхэмжлэл гаргах эрхтэй.” гэсэн саналыг дэмжье.


Зөвшөөрсөн

33


Татгалзсан

  8


Бүгд


41


80.5 хувийн саналаар дэмжигдлээ.


18.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 32.4 дэх хэсгийг дараахь байдлаар өөрчлөн найруулах:

“32.4. Хувьцаа нь компанийн дүрмээр тогтоосон нэрлэсэн үнэтэй байх бөгөөд нэг төрлийн хувьцааны нэрлэсэн үнэ ижил байна. Хувьцааг нэрлэсэн үнээс нь доогуур үнээр гаргахыг хориглоно.” гэсэн саналыг дэмжье.


Дээрх саналтай холбогдуулан УИХ-ын гишүүн Р.Амаржаргал, Ц.Сэдванчиг, Н.Ганбямба, нарын асуусан асуултад УИХ-ын гишүүн Д.Зоригт хариулж, тайлбар хийв.

Зөвшөөрсөн

27


Татгалзсан

13


Бүгд


40


67.5 хувийн саналаар дэмжигдлээ.

19.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 46.6, 47.5 дахь хэсгийг нэгтгэн дараахь байдлаар өөрчлөн найруулах:
“46.6. Төлөөлөн удирдах зөвлөл нь ногдол ашиг хуваарилахгүй гэж шийдвэрлэсэн тохиолдолд нь энэ тухай үндэслэлээ хувьцаа эзэмшигчдийн ээлжит хуралд тайлагнах үүрэгтэй.” гэсэн саналыг дэмжье.

Зөвшөөрсөн

30


Татгалзсан

10


Бүгд


40


75.0 хувийн саналаар дэмжигдлээ.


20.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 49.9, 49.10 дахь хэсгийг нэгтгэн дараахь байдлаар өөрчлөн найруулах:
“49.9. Компани өөрийн гаргасан энгийн хувьцааг худалдан авахдаа тэдгээрийг хувьцаа эзэмшигчдийн эзэмшиж байгаа энгийн хувьцааны тоотой хувь  тэнцүүлэн  авахаар шийдвэрлэсэн бол худалдан авах хувьцааны тоо, худалдан авах үнэ, төлбөр хийх журам, хугацаа, худалдах саналыг хүлээн авах сүүлчийн өдөр зэргийг багтаасан мэдэгдлийг 30 хоногийн дотор бүх хувьцаа эзэмшигчид хүргүүлнэ.” гэсэн саналыг дэмжье.


Зөвшөөрсөн

31


Татгалзсан

  9


Бүгд


40


77.5 хувийн саналаар дэмжигдлээ.


21.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 55.7, 65.6.2, 65.6.3, 94.1, 94.6, 94.9. 94.11, 94.13, 96.5 дахь хэсгийн “аудитор” гэснийг, 62.2.6,  76.1.10 дахь заалтын “компанийн аудитор” гэснийг, 81.3.3 дахь заалтын “Хөндлөнгийн аудитор” гэснийг тус тус  “аудитын байгууллага” гэж, 61.1.6. дахь заалтын “дотоод аудитын хороо /аудиторч/” гэснийг “аудитын хороо” гэж өөрчлөх саналыг дэмжье.


Зөвшөөрсөн

33


Татгалзсан

  7


Бүгд


40


82.5 хувийн саналаар дэмжигдлээ.

22.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 70 дугаар зүйлийг дараахь байдлаар өөрчлөн найруулах:

“70 дугаар зүйл. “Хувьцаа эзэмшигчдийн хурал, түүний шийдвэрийн талаар гомдол гаргах

70.1. Хувьцаа эзэмшигчдийн хурал, түүний шийдвэрийн талаар хуралд оролцоогүй, эсхүл эсрэг саналтай байсан хувьцаа эзэмшигч дараахь үндэслэлээр шүүхэд гомдол гаргаж болно:

70.1.1.энэ хууль, түүнд нийцүүлэн эрх бүхий байгууллагаас тогтоосон журам, компанийн дүрэмд заасны дагуу хувьцаа эзэмшигчдийн хурлыг зарлаагүй;



70.1.2.хувьцаа эзэмшигчдийн хурал хуралдах шийдвэр гарснаас хойш хурлын огноо, хуралдах газрыг өөрчилсөн;

70.1.3.хувьцаа эзэмшигчдийн хурлаар хэлэлцэхээр товлоогүй асуудлыг хэлэлцсэн.

70.2. Хувьцаат компанийн хуралд оролцоогүй, эсхүл эсрэг саналтай байсан хувьцаа эзэмшигч энэ хуулийн 70.1-д заасан үндэслэлээр Санхүүгийн зохицуулах хороонд гомдол гаргах эрхтэй.” гэсэн саналыг дэмжье.


Зөвшөөрсөн

27


Татгалзсан

12


Бүгд


39


69.2 хувийн саналаар дэмжигдлээ.
23.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 77.5 дахь хэсгийг дараахь байдлаар өөрчлөн найруулах:
“77.5. Хувьцаат компанийн төлөөлөн удирдах зөвлөлийн ердийн болон хараат бус гишүүнийг сонгох саналыг тус тусад нь  тоолно. Санал хураах кумулятив аргыг хэрэглэх журмыг Санхүүгийн зохицуулах хороо тогтооно.” гэсэн саналыг дэмжье.


Уг асуудлыг эцсийн хэлэлцүүлэгт сайтар боловсруулж орж ирэхээр нээлттэй үлдээв.
 
24.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 79.2.3, 79.2.4 дахь заалтыг нэгтгэн дараахь байдлаар өөрчлөн найруулах:
“79.2.3. хувьцаа эзэмшигчдийн хуралд биечлэн оролцож, төлөөлөн удирдах зөвлөлийн шийдвэрийн талаар зарчмын зөрүүтэй байр суурьтай байсан бол энэ тухайгаа мэдээлж, хувьцаа эзэмшигчдийн асуултад хариулах, тодруулга хийх.” гэсэн саналыг дэмжье.

Дээрх саналтай холбогдуулан УИХ-ын гишүүн Д.Одбаярын асуусан асуултад УИХ-ын гишүүн Д.Зоригт, Н.Ганбямба нар хариулж, тайлбар хийв.

Зөвшөөрсөн

32


Татгалзсан

  8


Бүгд


40


80.0 хувийн саналаар дэмжигдлээ.
25.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 90.1 дэх хэсгийг дараахь байдлаар өөрчлөн найруулах:
“90.1.Сонирхлын зөрчил бүхий хэлцлийн улмаас компани, түүний охин болон хараат компанид учирсан хохирлыг гэм буруутай этгээд өөрийн хөрөнгөөр нөхөн төлнө.” гэсэн саналыг дэмжье.


Зөвшөөрсөн

25


Татгалзсан

16


Бүгд


41


61,0 хувийн саналаар дэмжигдлээ.
26.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 100 дугаар зүйлийг дараахь байдлаар өөрчлөн найруулах:
            “100 дугаар зүйл. Хууль тогтоомж зөрчигчдөд хүлээлгэх хариуцлага

100.1. Компанийн тухай хуулийг зөрчсөн нь эрүүгийн хариуцлага хүлээлгэхээргүй бол гэм буруутай этгээдэд шүүгч, эсхүл улсын байцаагч дор дурдсан захиргааны шийтгэлийг ногдуулна:

100.1.1. хувьцаат компани энэ хуульд заасан тайлан тэнцэл, мэдээ, мэдээллийг нь нийтэд болон эрх бүхий байгууллага, хувьцаа эзэмшигчид танилцуулах, мэдээлэх, тайлагнах, мэдэгдэх үүргээ биелүүлээгүй бол тухайн компанийг хөдөлмөрийн хөлсний доод хэмжээг 30-40 дахин нэмэгдүүлсэнтэй тэнцэх хэмжээний төгрөгөөр, холбогдох эрх бүхий албан тушаалтныг хөдөлмөрийн хөлсний доод хэмжээг 10-15 дахин нэмэгдүүлсэнтэй тэнцэх хэмжээний төгрөгөөр тус тус торгох; 
100.1.2.  энэ хуулийн 6.4, 32.4, 39.4, 40.3, 48.1, 49.2, 49.6, 49.13, 51.2, 63.8, 66.8, 67.2, 69.2, 73.1, 84.3, 94.1, 94.11, 97.1, 97.4, 97.5, 98.2 дахь хэсгийг зөрчсөн бол хувьцаат компанийг хөдөлмөрийн хөлсний доод хэмжээг 20-30 дахин нэмэгдүүлсэнтэй тэнцэх хэмжээний төгрөгөөр, холбогдох эрх бүхий албан тушаалтныг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр тус тус торгох;

100.1.3. энэ хуулийн 4.2, 42.4-т заасан журмын дагуу бүртгүүлээгүй бол хувьцаат компанийг хөдөлмөрийн хөлсний доод хэмжээг 15 дахин  нэмэгдүүлсэнтэй тэнцэх хэмжээний төгрөгөөр, холбогдох эрх бүхий албан тушаалтныг хөдөлмөрийн хөлсний доод хэмжээг 5 дахин нэмэгдүүлсэнтэй тэнцэх хэмжээний төгрөгөөр тус тус торгох; 

100.1.4 энэ хуулийн 57.1, 99.2-т заасан үүргийг зөрчсөн хувьцаат компанийн хувьцаа эзэмшигчийг хөдөлмөрийн хөлсний доод хэмжээг 10 дахин нэмэгдүүлсэнтэй тэнцэх хэмжээний төгрөгөөр торгох.
100.2. Энэ хуульд заасан захиргааны шийтгэл ногдуулсан нь гэм буруутай этгээдийг учруулсан хохирлоо нөхөн төлөх үүргээс чөлөөлөх үндэслэл болохгүй.” гэсэн саналыг дэмжье.

Зөвшөөрсөн

31


Татгалзсан

11


Бүгд


42


73.8 хувийн саналаар дэмжигдлээ.

27.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Төслийн 28 дугаар зүйлийн гарчгийн “хувь нийлүүлэгчдэд” гэснийг “хувьцаа эзэмшигчдэд”, мөн 73 дугаар зүйлийн гарчгийн “хувь нийлүүлэгчид” гэснийг “хувьцаа эзэмшигчид”, төслийн 53.1 дэх хэсгийн “хувь нийлүүлэгч” гэснийг “хувьцаа эзэмшигч” гэж өөрчлөх.


28.Компанийн тухай хууль/шинэчилсэн найруулга/-ийг дагаж мөрдөх журмын тухай хуулийн төслийн 1 дүгээр зүйлийн “2010” гэснийг “2012” гэж өөрчлөх.

Зөвшөөрсөн

30


Татгалзсан

11


Бүгд


41


73.2 хувийн саналаар дэмжигдлээ.
29.УИХ-ын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд нарын гаргасан, Хоршооны тухай хуульд өөрчлөлт оруулах тухай хуулийн төслийг хэлэлцэх шаардлагагүй тул хууль санаачлагчид буцаах гэсэн саналыг дэмжье.

Зөвшөөрсөн

29


Татгалзсан

12


Бүгд


41


70.7 хувийн саналаар дэмжигдлээ.



 Хоёр. Хуулийн төслийн найруулгын шинжтэй саналууд:


1.Төслийн 2.1 дэх хэсгийн “Энэ хууль болон Монгол Улсын бусад” гэснийг хасах.
2. Төслийн 2.5 дахь хэсгийн “иргэдийн” гэсний дараа “Төлөөлөгчдийн” гэж нэмэх.


3.Төслийн 7.10 дахь хэсгийн “үүргийг” гэснийг “үйл ажиллагаанаас үүсэх үр дагаврыг” гэж өөрчлөх.
4.Төслийн 10.5 дахь хэсгийг дараахь байдлаар найруулах:
“10.5. Компанийн хаягийн өөрчлөлтийг Хуулийн этгээдийн улсын бүртгэлийн тухай хуульд заасны дагуу бүртгэх байгууллагад бүртгүүлнэ.”


5.Төслийн 17.8 дахь хэсгийг дараахь байдлаар найруулах:
“17.8.Энэ хуулийн 17.7-д заасан бүртгэх байгууллагын гаргасан шийдвэрийг эс зөвшөөрвөл компани шүүхэд  гомдол гаргаж болно.”

6.Төслийн 32.2 дахь хэсгийн “хэлбэртэй” гэснийг “төрөлтэй” гэж өөрчлөх.


7.Төслийн 32.6 дахь хэсгийг дараахь байдлаар найруулах:
“32.6. Хувьцаа нь нэрийн үнэт цаас байх бөгөөд хувьцааны саналын эрх  хуваагдахгүй.”


8.Төслийн 58.1, 94.12.4, 95.2, 96.4.4, 98.1 дахь хэсэг, заалтын “хөрөнгийн зах зээлийг зохицуулах байгууллага” гэснийг,46.14 дэх хэсгийн “хөрөнгийн зах зээлийг зохицуулах эрх бүхий байгууллага” гэснийг, 18.6, 26.6, 45.6 дахь хэсгийн “хөрөнгийн зах зээлийг хянан зохицуулах байгууллага” гэснийг, 57.3, 59.7 дахь хэсгийн “Санхүүгийн зах зээлийг зохицуулах эрх бүхий байгууллага” гэснийг, 65.3  дахь хэсгийн “санхүүгийн зах зээлийг зохицуулах байгууллага” гэснийг  тус тус “Санхүүгийн зохицуулах хороо”/цаашид “Хороо” гэх/ гэж өөрчлөх.

9.Төслийн 46.7 дахь хэсгийн “Компанийн дүрэмд тусгайлан заагаагүй бол” гэснийг хасах.


10.Төслийн 59.7 дахь хэсгийн “/байхгүй бол гүйцэтгэх удирдлага/ “ гэснийг хасах.

11.Төслийн 61.2 дахь хэсгийн “2-оос доошгүй”,  61.1.2 дахь заалтын “2-оос дээш” гэснийг тус тус “2 ба түүнээс дээш” гэж өөрчлөх.

12.Төслийн 65.3 дахь хэсгийн “тогтоож болно” гэснийг “тогтооно” гэж өөрчлөх.

13.Төслийн 84.4.3 дахь заалтыг дараахь байдлаар найруулах:

“84.4.3. компанийн эрх ашигт нийцсэн үндэслэлтэй шийдвэр гаргах;”


14.Төслийн 81 дүгээр зүйлийн гарчиг, 81.2, 81.4, 81.5 дахь хэсгийн “дэд хороо” гэснийг “хороо” гэж өөрчлөх.

15.Төслийн 97.1.2 дахь заалтын “хянан шалгах зөвлөлөөс” гэснийг хасах;

16.Төслийн 97 дугаар зүйлийн 97.1.4 дэх заалтыг дараахь байдлаар  найруулах:
“97.1.4. Хувьцаа эзэмшигчдийн хурал, төлөөлөн удирдах зөвлөл болон гүйцэтгэх удирдлагын хурлын тэмдэглэл, тушаал, шийдвэр;” 


17.Төслийн 27.8 дахь хэсгийн “27.8” гэснийг “27.7” гэж, “арван гуравдугаар” гэснийг “арван хоёрдугаар” гэж, 53.3 дахь хэсгийн  “53.4” гэснийг “53.5” гэж,  76.1.6 дахь заалтын “56” гэснийг ”55” гэж, 97.3 дахь хэсгийн “100.1” гэснийг “97.1” гэж  өөрчлөх гэсэн эдгээр найруулгын саналуудыг авах нь зүйтэй гэсэн саналыг дэмжье.


Зөвшөөрсөн

32


Татгалзсан

  9


Бүгд


41


78.0 хувийн саналаар дэмжигдлээ.
Д.Дэмбэрэл: -Монгол Улсын Их Хурлын нэр бүхий гишүүдийн 2010 оны 12 дугаар сарын 17-ны өдөр Компанийн тухай хуулийн төсөлтэй хамт УИХ-д өргөн мэдүүлсэн Хоршооны тухай хуульд өөрчлөлт оруулах тухай хуулийн төслийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай гэсэн УИХ-ын тогтоолыг баталъя.

Зөвшөөрсөн

32


Татгалзсан

  9


Бүгд


41


78.0 хувийн саналаар тогтоол батлагдлаа.


Хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.


Үдээс өмнөх хуралдаан 13 цаг 00 минутад завсарлаж, үдээс хойшхи хуралдаан 15 цаг 23 минутад эхлэв.


Үдээс хойшхи хуралдаанд ирвэл зохих 76 гишүүнээс 53 гишүүн ирж, 69.7 хувийн ирцтэй байв. Үүнд:


Чөлөөтэй: Н.Алтанхуяг, Сү.Батболд, Ц.Даваасүрэн, Х.Жекей, Э.Мөнх-Очир, Д.Оюунхорол, Ч.Сайханбилэг, Ц.Шинэбаяр, М.Энхболд, Ө.Энхтүвшин.


Өвчтэй: П.Алтангэрэл, Ц.Батбаяр, Б.Бат-Эрдэнэ, Ц.Дашдорж, Х.Тэмүүжин.


Тасалсан: Х.Баттулга, Л.Гансүх, С.Ламбаа, Д.Очирбат, Д.Тэрбишдагва, Ч.Хүрэлбаатар, Д.Энхбат, С.Эрдэнэ.


Хоцорсон: З.Алтай-0:30, Д.Арвин-1:30, Су.Батболд-0:30, Г.Баярсайхан-1:50, С.Баярцогт-0:30, С.Бямбацогт-1:00, Л.Гантөмөр-1:30, Р.Гончигдорж-0:40, Д.Дамба-Очир-0:30, Даш.Зоригт-2:00, Д.Кёкүшюзан Батбаяр-1:30, Х.Наранхүү-0:30, С.Оюун-1:40, Ш.Сайхансамбуу-1:00, Ж.Энхбаяр-0:30.


Гурав. Хөдөө аж ахуйн гаралтай бараа, түүхий эдийн биржийн тухай хуулийн төсөл, Худалдаа, аж үйлдвэрийн танхимын тухай хуульд нэмэлт оруулах тухай, Компанийн тухай хуульд өөрчлөлт оруулах тухай хуулийн төслүүд, хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай УИХ-ын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн дэд сайд Х.Золжаргал, тус яамны Стратегийн төлөвлөлт, бодлогын газрын дарга Л.Чой-Иш, Хүнсний үйлдвэрлэл, худалдаа, үйлчилгээний бодлогын хэрэгжилтийг зохицуулах газрын дарга Ч.Энх-Амгалан, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Нарантуяа, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдядаг нар байлцав.


Тогтоолын төслийг анхны хэлэлцүүлэгт бэлтгэсэн талаархи Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Э.Бат-Үүл танилцуулав.


Байнгын хорооны санал, дүгнэлттэй холбогдуулан УИХ-ын гишүүн Х.Баделхан, Н.Батбаяр, А.Тлейхан, Л.Гүндалай, Ж.Батсуурь, Ц.Цэнгэл, Н.Ганбямба, Д.Дамба-Очир, Ш.Сайхансамбуу нарын асуусан асуултад УИХ-ын гишүүн Э.Бат-Үүл, Ц.Сэдванчиг, Д.Балдан-Очир нар хариулж, тайлбар хийв.


Хөдөө аж ахуйн гаралтай бараа, түүхий эдийн биржийн тухай хуулийн төслийн анхны хэлэлцүүлэгт Байгаль орчин, хүнс, хөдөө аж ахуйн байнгын хорооноос хураалгах зарчмын зөрүүтэй саналын томъёоллоор санал хураалгав.

Байнгын хороогоор дэмжигдсэн саналууд:

Д.Дэмбэрэл: 1.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 1.1 дэх хэсгийн “... эрх зүйн үндсийг тогтоох,” гэсний дараа “хөдөө аж ахуйн гаралтай бараа, түүхий эдийг бэлтгэн нийлүүлэх, хадгалах, тээвэрлэх, биржээр арилжихтай холбогдон үүсэх харилцааг зохицуулахад оршино.” гэж нэмэх саналыг дэмжье.



Зөвшөөрсөн

33


Татгалзсан

  6


Бүгд


39


84.6 хувийн саналаар дэмжигдлээ.
           2.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 2.1 дэх хэсгийн “Төрийн болон орон нутгийн өмчийн тухай хууль,” гэсний дараа “Компанийн тухай хууль4, Үнэт цаасны зах зээлийн тухай хууль5, гэж нэмэх саналыг дэмжье.



Зөвшөөрсөн

36


Татгалзсан

  5


Бүгд


41


87.8 хувийн саналаар дэмжигдлээ.

3.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн “Биржийн үйл ажиллагаатай холбогдсон энэ хуулиар нарийвчлан зохицуулаагүй харилцааг Компанийн тухай хуулийн холбогдох зүйл, хэсэг, заалтаар зохицуулна.” гэсэн  2.3 дахь хэсгийг хасах саналыг дэмжье.



Зөвшөөрсөн

33


Татгалзсан

  8


Бүгд


41


80.5 хувийн саналаар дэмжигдлээ.

4.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 3.1.1 дэх заалтыг дараахь байдлаар өөрчлөн найруулах:

“3.1.1.хөдөө аж ахуйн гаралтай бараа, түүхий эдийн бирж” /цаашид “бирж” гэх/ гэж хөдөө аж ахуйн гаралтай бараа, түүхий эдийн арилжааг тогтсон журмын дагуу зориулалтын байранд, эсхүл цахим сүлжээгээр болон энэ хуулийн 6 дугаар зүйлд заасан биржийн арилжааны төрөл, хэлбэрээр зохион байгуулдаг компанийг;” гэсэн саналыг дэмжье.

Зөвшөөрсөн

34

Татгалзсан

  8


Бүгд


42


81.0 хувийн саналаар дэмжигдлээ.
5.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 3.1.2 дахь заалтыг дараахь байдлаар өөрчлөн найруулах:

“3.1.2.биржээр арилжих хөдөө аж ахуйн гаралтай  бараа, түүхий эд” /цаашид “бараа, түүхий эд” гэх/ гэж биржээр арилжих барааны жагсаалтад бүртгэгдсэн, гарал үүсэл, чанарын гэрчилгээтэй, биржийн гэрээний стандартыг хангасан бараа, түүхий эдийг;” гэсэн саналыг дэмжье.


Зөвшөөрсөн

37


Татгалзсан

  4


Бүгд


41


90.2 хувийн саналаар дэмжигдлээ.
 
6.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 3.1.4 дэх заалтыг дараахь байдлаар өөрчлөн найруулах:
“3.1.4.”арилжааны зуучлагч /брокер/-ийн үйл ажиллагаа” гэж бараа, түүхий эдийг гэрээний үндсэн дээр биржээр зуучлан арилжих ажиллагааг;” гэсэн саналыг дэмжье.


Зөвшөөрсөн

32


Татгалзсан

  9


Бүгд


41


78.0 хувийн саналаар дэмжигдлээ.
7.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 3.1.5 дахь заалтын “арилжих” гэснийг “худалдан авах гэрээ байгуулах” гэж өөрчлөх саналыг дэмжье.

Зөвшөөрсөн

30


Татгалзсан

11


Бүгд


41


73.2 хувийн саналаар дэмжигдлээ.

8.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 3.1.6 дахь заалтыг дараахь байдлаар өөрчлөн найруулах:

“3.1.6. ”нэг загварын гэрээ /фьючерс/” гэж бараа, түүхий эдийг тогтоосон хугацаанд тохиролцсон үнээр ирээдүйд нийлүүлэх  стандарт нөхцөл бүхий үүргийн гэрээг;”гэсэн саналыг дэмжье.


Зөвшөөрсөн

32


Татгалзсан

  9


Бүгд


41


78.0 хувийн саналаар дэмжигдлээ.
       9.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 3.1.7 дахь заалтыг дараахь байдлаар өөрчлөн найруулах:

“3.1.7. “хугацаат гэрээ /форвард/” гэж бараа, түүхий эдийг тогтоосон хугацаанд, тохиролцсон нөхцөлөөр биет хэлбэрээр ирээдүйд нийлүүлэх болон төлбөр гүйцэтгэх  үүргийн гэрээг;” гэсэн саналыг дэмжье.

Зөвшөөрсөн

35


Татгалзсан

  5


Бүгд


40


87.5 хувийн саналаар дэмжигдлээ.

10.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 3 дугаар зүйлд дараахь агуулга бүхий 3.1.8, 3.1.9, 3.1.10 дахь заалт нэмэх:

“3.1.8.”опцион” гэж Иргэний хуулийн 269.1-д заасан эрхийн гэрээг; 



 3.1.9. “Шууд арилжих гэрээ /спот/” гэрээ гэж бараа, түүхий эдийг тогтоосон үнээр шууд нийлүүлэх үүргийн гэрээг; 



  3.1.10. “биржийн дэнчин” гэж биржийн арилжааны зуучлагч /брокер/ нь гэрээгээр хүлээсэн төлбөрийн үүргээ хэрэгжүүлэх баталгаа болгон энэ хуулийн 6.1-д заасан байгууллага дахь өөрийн дансанд урьдчилан байршуулсан мөнгийг;” гэсэн саналыг дэмжье.

    Зөвшөөрсөн

36


Татгалзсан

  4


Бүгд


40


90.0 хувийн саналаар дэмжигдлээ.
11.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 4.1 дэх хэсгийн “түүхий эдийн” гэсний дараа “арилжааг зохион байгуулах төрөлжсөн” гэж нэмэх саналыг дэмжье.


Зөвшөөрсөн

35


Татгалзсан

  6


Бүгд


41


85.4 хувийн саналаар дэмжигдлээ.
12.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 4.2 дахь хэсгийг дараахь байдлаар өөрчлөн найруулах:

“4.2.Бирж арилжааг зохион байгуулахад бие даасан, нээлттэй, ил тод,  хараат бус байх үндсэн зарчмыг баримтална.” гэсэн саналыг дэмжье.


Зөвшөөрсөн

33


Татгалзсан

  8


Бүгд


41


80.5 хувийн саналаар дэмжигдлээ.

13.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 4.3 дахь хэсгийг дараахь байдлаар өөрчлөн найруулах: 

“4.3. Бирж нь зориулалтын байр, төвлөрсөн мэдээллийн сантай байх бөгөөд арилжааг зохион байгуулах программ хангамж, сүлжээний найдвартай байдлыг хангасан байна.” гэсэн саналыг дэмжье.

Зөвшөөрсөн

36


Татгалзсан

  5


Бүгд


41


87.8 хувийн саналаар дэмжигдлээ.

14.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 4 дүгээр зүйлд дараахь агуулга бүхий 4.4 дэх хэсэг нэмэх:

“4.4. Биржийн ажилтан нь худалдаа, эдийн засаг, хууль, эрх зүйн чиглэлээр мэргэшсэн байна.” гэсэн саналыг дэмжье.


Зөвшөөрсөн

33


Татгалзсан

  8


Бүгд


41


80.5 хувийн саналаар дэмжигдлээ.
15.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 4.4 дэх хэсгийг дараахь байдлаар өөрчлөн найруулах:


“4.4.Орон нутагт үйл ажиллагаа явуулж байгаа арилжаанд оролцогч нь  цахим сүлжээгээр дамжуулан биржийн арилжаанд шууд оролцож болно.” гэсэн саналыг дэмжье.


Зөвшөөрсөн

29


Татгалзсан

12


Бүгд


41

70.7 хувийн саналаар дэмжигдлээ.
16.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 4.5 дахь хэсгийг дараахь байдлаар өөрчлөн найруулах: 

“4.5. Биржээр арилжих бараа, түүхий эдийн жагсаалт, коджуулах журмыг хөдөө аж ахуй, худалдааны асуудал эрхэлсэн төрийн захиргааны төв байгууллага батална.“ гэсэн саналыг дэмжье.


Зөвшөөрсөн

35


Татгалзсан

  6


Бүгд


41


85.4 хувийн саналаар дэмжигдлээ.
17.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 4.6 дахь хэсгийг дараахь байдлаар өөрчлөн найруулах:

“4.6. Энэ хуулийн 4.5-д заасан бараа, түүхий эдийг экспортод гаргахдаа биржээр арилжаалсан байна.” гэсэн саналыг дэмжье.

Дээрх саналтай холбогдуулан УИХ-ын гишүүн Д.Загджавын асуусан асуултад УИХ-ын гишүүн Д.Балдан-Очир хариулж, тайлбар хийв.

Зөвшөөрсөн

30


Татгалзсан

13


Бүгд


43


69.8 хувийн саналаар дэмжигдлээ.
18.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 4.7 дахь хэсгийг дараахь байдлаар өөрчлөн найруулах: 

“4.7.Бараа, түүхий эдийг биржийн арилжаанаас худалдан авсан тухай боловсруулах үйлдвэрийн тодорхойлолтыг үндэслэн дор дурдсан иргэн, байгууллага, аж ахуйн нэгжид урамшуулал олгох журмыг Хөдөө аж ахуй, худалдааны асуудал эрхэлсэн төрийн захиргааны төв байгууллага батална.

4.7.1.хөдөө аж ахуйн үйлдвэрлэл  эрхлэгчдээс бүрдсэн хоршооны гишүүнд 

           4.7.2. газар тариалангийн үйлдвэрлэл эрхлэгчид.”


Зөвшөөрсөн

33


Татгалзсан

10


Бүгд


43


76.7 хувийн саналаар дэмжигдлээ.

 

19.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 4 дүгээр зүйлд дараахь агуулга бүхий 4.9 дэх хэсэг нэмэх:

“4.9. Биржийн үйл ажиллагааны тусгай зөвшөөрлийн нөхцөл, шаардлага болон хяналт тавих журмыг санхүүгийн зах зээлийн хянах, зохицуулах эрх бүхий төрийн захиргааны  байгууллага батална.” гэсэн саналыг дэмжье.


Зөвшөөрсөн

29


Татгалзсан

12


Бүгд


41


70.7 хувийн саналаар дэмжигдлээ.
20.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 4 дүгээр зүйлд дараахь агуулга бүхий 4.10, 4.11 дэх хэсэг нэмэх:
“4.10. Энэ хуулийн 4.5, 5.1.7-д заасан бараа, түүхий эдийг төсвийн хөрөнгөөр худалдан авах бол биржээр дамжуулна.

   4.11. Биржээс гадуурх арилжааг зохицуулах, хяналт тавих журмыг Засгийн газар батална.” гэсэн саналыг дэмжье.


Зөвшөөрсөн

25


Татгалзсан

16


Бүгд


41


61.0 хувийн саналаар дэмжигдлээ.
21.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 4 дүгээр зүйлд дор дурдсан агуулга бүхий 4.13 дахь заалт нэмэх:

  “4.13. Бирж нь өөрийн нэрийн өмнөөс болон бусад оролцогчийн нэрийн өмнөөс арилжаанд оролцохыг хориглоно.” гэсэн саналыг дэмжье.


Зөвшөөрсөн

30


Татгалзсан

11


Бүгд


41


73.2 хувийн саналаар дэмжигдлээ.
22.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 5.1.2, 5.1.3 дахь заалтыг дараахь байдлаар өөрчлөн найруулах: 

“5.1.2.биржийн байнгын гишүүн оролцогчид суудлын эрх олгох;             
5.1.3. биржийн байнгын бус гишүүн оролцогчид биржийн арилжаанд оролцох зөвшөөрөл олгох;” гэсэн саналыг дэмжье.


Зөвшөөрсөн

32


Татгалзсан

10


Бүгд


42


76.2 хувийн саналаар дэмжигдлээ.
23.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 5.1.4 дэх заалтыг хасах саналыг дэмжье.
Зөвшөөрсөн

33


Татгалзсан

  8


Бүгд


41


80.5 хувийн саналаар дэмжигдлээ.
24.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 5.1.5 дахь заалтыг дараахь байдлаар өөрчлөн найруулах: 

                        “5.1.5.энэ хуулийн 4.5-д заасан бараа, түүхий эдийг экспортод гаргах тохиолдолд биржээр арилжсан тухай тодорхойлолтыг Худалдаа аж үйлдвэрийн танхимын тухай хуульд заасан барааны гарал үүслийг гэрчлэх эрх бүхий байгууллагад хүргүүлэх;” гэсэн саналыг дэмжье.


Зөвшөөрсөн

31


Татгалзсан

10


Бүгд


41


75.6 хувийн саналаар дэмжигдлээ.
25.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 5.1.6 дахь заалтыг хасах саналыг дэмжье.

 
Зөвшөөрсөн

29


Татгалзсан

12


Бүгд


41


70.7 хувийн саналаар дэмжигдлээ.
26.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 5 дугаар зүйлд дараахь агуулга бүхий 5.1.7, 5.1.8, 5.1.9, 5.1.10, 5.1.11 дэх заалт нэмэх: 

                  “5.1.7. энэ хуулийн 4.5-д зааснаас бусад нэр төрлийн хөдөө аж ахуйн гаралтай бараа, түүхий эдийг биржээр арилжих жагсаалтыг гаргах;
                   5.1.8.биржийн арилжаанд оролцогчийн хүсэлтээр бараа, түүхий эдийн чанар, тоо хэмжээг хянан баталгаажуулж магадлагаа гаргах;

                   5.1.9.биржийн арилжааны явцад зохиомлоор үнэ ханш өсгөх, бууруулах оролдлого хийж байгаа эсэхэд хяналт тавих, таслан зогсоох;

                 5.1.10. нэг хэлцлээр арилжих бараа, түүхий эдийн доод тоо, хэмжээг тогтоох;
                 5.1.11. стандартын шаардлага хангасан агуулах, тээврийн байгууллага, лабораторид итгэмжлэл олгох.” гэсэн саналыг дэмжье.


Зөвшөөрсөн

36


Татгалзсан

  6


Бүгд


42


85.7 хувийн саналаар дэмжигдлээ.

27.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан,Төслийн 5 дугаар зүйлд дараахь агуулга бүхий 5.2 дахь хэсэг нэмэх:

“5.2.Бирж нь биржийн үйл ажиллагаанд оролцогчдын нийтлэг үйл ажиллагааг зохицуулсан дор  дурдсан журмыг Биржийн зохицуулах зөвлөлөөр хэлэлцүүлэн холбогдох төрийн байгууллагын  зөвшөөрснөөр баталж, мөрдүүлнэ.

5.2.1.бараа, түүхий эдийг бэлтгэх, хаяглах, хадгалах, тээвэрлэх;


5.2.2.бараа, түүхий эдийг бүртгэх;

    
5.2.3.агуулахад бараа, түүхий эдийг хүлээн авах;

  
            5.2.4.биржээр арилжих гэрээний стандарт тогтоох, мөрдүүлэх;

5.2.5.биржийн арилжаа зохион байгуулах;


5.2.6.биржийн арилжааны үнэ бүрдэлтэд хяналт тавих;


5.2.7.биржийн арилжааны төлбөр, тооцоо хийх;


5.2.8.мэдээллийн сан бүрдүүлэх, ашиглах;


5.2.9.биржийн арилжаанд оролцогчийн үйл ажиллагааг зохицуулах;


5.2.10. биржийн зах зээлд оролцох агуулах, тээврийн байгууллага, лабораторид  итгэмжлэл олгох;

              
5.2.11.Биржээр арилжих бараа, түүхий эдийн гарал үүсэл, чанарыг  баталгаажуулах; 


5.2.12.биржийн гэрээ биелэгдэх баталгааны дэнчингийн хувь хэмжээг тогтоох;


5.2.13.баталгааны санд дэнчинг байршуулах, үүргийн гүйцэтгэлийг хангуулах;



  5.2.14.бусад.” гэсэн саналыг дэмжье.


Дээрх саналтай холбогдуулан УИХ-ын гишүүн Х.Бадамсүрэн, Л.Гантөмөр нарын асуусан асуултад УИХ-ын гишүүн Д.Балдан-Очир хариулж, тайлбар хийв.

           Зөвшөөрсөн            29


Татгалзсан

11


Бүгд


40


72.5 хувийн саналаар дэмжигдлээ.
28.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төсөлд дараахь агуулга бүхий 6 дугаар зүйл нэмэх:

“6 дугаар зүйл. Биржийн төлбөр тооцоо, хадгаламж


 6.1.Бирж нь биржийн гэрээний төлбөрийн үүргийг тодорхойлох, төлбөр тооцоог гүйцэтгэх, гэрээг бүртгэх, хадгалах үйлчилгээг гэрээний үндсэн дээр банк, үнэт цаасны төлбөр тооцооны байгууллагаар гүйцэтгүүлэх, эсхүл уг үүргийг гүйцэтгэх тусгайлсан нэгж /цаашид “төлбөр, тооцооны төв” гэх/-тэй байна.

 6.2.Төлбөр тооцооны төв нь Үнэт цаасны зах зээлийн тухай хуулийн 24, 25 дугаар зүйлд зааснаас гадна дараахь эрх, үүрэгтэй:


6.2.1.талууд гэрээгээр хүлээсэн үүргээ бүрэн болон хэсэгчлэн биелүүлээгүйгээс үүдэн гарах хохирлыг тодорхойлох; 


6.2.2.гэрээгээр хүлээсэн төлбөрийн үүргийг гүйцэтгүүлэх; 


6.2.3.биржийн гэрээгээр хүлээсэн төлбөрийн үүргийг гүйцэтгүүлэх зорилгоор төлбөр тооцооны эрсдлийг зохицуулах;


6.2.4.бусад.” гэсэн саналыг дэмжье.


Зөвшөөрсөн

28


Татгалзсан

11


Бүгд


39


71.8 хувийн саналаар дэмжигдлээ.
29.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 7 дугаар зүйлийг хасах.


Зөвшөөрсөн

29


Татгалзсан

10


Бүгд

           39


74.4 хувийн саналаар дэмжигдлээ.
30.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан,  Төсөлд дараахь агуулга бүхий 7 дугаар зүйл нэмэх:

“7 дугаар зүйл. Биржийн арилжааны төрөл, хэлбэр

7.1.Биржээр зориулалтын байранд, эсхүл цахим сүлжээг ашиглан дуудлага худалдааны хэлбэрээр дараахь төрлийн гэрээг арилжина:

7.1.1.шууд арилжих 

гэрээ /спот/;
7.1.2.хугацаат гэрээ /форвард/;

7.1.3.нэг загварын гэрээ /фьючерс/;

7.1.4. ирээдүйд худалдах, худалдан авах гэрээ /опцион/.” гэсэн саналыг дэмжье.


Зөвшөөрсөн

28


Татгалзсан

11


Бүгд


39


71.8 хувийн саналаар дэмжигдлээ.

 

31.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 8 дугаар зүйлийг бүхэлд нь дараахь байдлаар өөрчлөн найруулах:

“8 дугаар зүйл. Биржийн зохицуулах зөвлөл


8.1. Бирж нь хөдөө аж ахуйн гаралтай бараа, түүхий эдийн  зах зээлд оролцогчдын үйл ажиллагаанд хяналт тавих, уялдуулах зорилготой орон тооны бус зохицуулах зөвлөл (цаашид “зохицуулах зөвлөл” гэх)-тэй  байна.

   8.2. Зохицуулах зөвлөл 13 гишүүнтэй байх бөгөөд төрийн байгууллагын төлөөлөл 6, биржийн зах зээлд оролцогчдыг төлөөлсөн төрийн бус байгууллагын төлөөлөл  7 байна. 

   8.3. Зохицуулах зөвлөлийн гишүүдийг  хөдөө аж ахуй, худалдааны асуудал эрхэлсэн төрийн захиргааны төв байгууллагын санал болгосноор Засгийн газар томилж, чөлөөлнө.   


8.4.Зохицуулах зөвлөлийн дарга нь Төрийн захиргааны байгууллагын төлөөлөл байх бөгөөд гишүүдийн дундаас олонхийн саналаар 3 жилийн хугацаагаар сонгоно. 

            8.5.Зохицуулах зөвлөл нь дараахь чиг үүрэгтэй:

8.5.1.Энэ хууль болон түүнтэй холбогдсон бусад хууль тогтоомжийн хэрэгжилтийн байдалд үнэлэлт, дүгнэлт өгөх;

8.5.2. Биржийн арилжааны зах зээлд оролцогчийн үйл ажиллагаанд хяналт тавих, уялдуулах;

           8.6.Энэ зүйлийн 8.1-д заасан биржийн арилжааны зах зээлд оролцогч нь хөдөө аж ахуйн бараа, түүхий эдийг бэлтгэх, үйлдвэрлэх, чанар, тоо хэмжээг тодорхойлох, хадгалах, тээвэрлэх, зуучлан арилжих, арилжаа зохион байгуулах, төлбөр тооцоог гүйцэтгэх, гарал үүслийг гэрчлэх, экспортлох үйл ажиллагааг эрхэлж буй этгээд байна; 

            8.7. Зохицуулах зөвлөлийн дүрэм, үйл ажиллагааны журмыг Засгийн газар батална. 

             8.8 Зохицуулах зөвлөл нь ажлын албатай байх бөгөөд Хөдөө аж ахуй, худалдааны асуудал эрхэлсэн төрийн захиргааны төв байгууллагад харъяалагдана. 

 8.9.Зохицуулах зөвлөл биржийн үйл ажиллагааны чиглэлээр зөвлөмж, дүгнэлт гаргана.  
 8.10. Зохицуулах зөвлөл үйл ажиллагаагаа Засгийн газарт  тайлагнана.” гэсэн саналыг дэмжье.

Дээрх саналтай холбогдуулан УИХ-ын гишүүн Р.Раш, Л.Гантөмөр, Х.Бадамсүрэн нарын асуусан асуултад УИХ-ын гишүүн Ц.Сэдванчиг, Д.Балдан-Очир нар тайлбар хийж, УИХ-ын гишүүн Н.Ганбямба, Ц.Баярсайхан нар санал хэлэв.
8 дугаар зүйлийг ерөнхийд нь зарчмаар нь дэмжиж дахин ярилцахаар тогтов.


Зөвшөөрсөн

26


Татгалзсан

13


Бүгд


39


66.7 хувийн саналаар зарчмын хувьд дэмжигдлээ.
32.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 9, 10 дугаар зүйлийг хасах саналыг дэмжье.


Зөвшөөрсөн

19


Татгалзсан

18


Бүгд


37


51.4 хувийн саналаар дэмжигдлээ.

Дээрх саналаар УИХ-ын гишүүдийн ирц хүрээгүй тул дахин санал хураалт явуулав.


Зөвшөөрсөн

27


Татгалзсан

13


Бүгд


40


67.5 хувийн саналаар дэмжигдлээ.

33.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 12.1 дэх хэсгийг дараахь байдлаар өөрчлөн найруулах:

“12.1.Биржийн арилжаанд оролцогчийг байнгын болон байнгын бус гишүүн оролцогч гэж ангилна.” гэсэн саналыг дэмжье.


Зөвшөөрсөн

28


Татгалзсан

11


Бүгд


39


71.8 хувийн саналаар дэмжигдлээ.
34.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 12.2, 12.3,12.4 дэх хэсгийг дараахь байдлаар өөрчлөн найруулах: 
“12.2.Биржийн арилжааны зуучлагч /брокер/ нь үндэсний хөрөнгө оруулалт давамгайлсан хуулийн этгээд байх бөгөөд биржийн байнгын гишүүн оролцогч байна.”

12.3.Хоршоо нь байнгын бус гишүүн оролцогч байна. 

12.4.Биржийн байнгын гишүүн оролцогч биржийн арилжаанд оролцох тусгай зөвшөөрлийг Үнэт цаасны тухай хуулийн 20 дугаар зүйлийн 20.1-д заасан эрх бүхий байгууллагаас, мөн хуулийн 20.4 болон энэ хуулийн 13.2.5, 13.2.6-д заасан шаардлагыг хангасан тохиолдолд авна.” гэсэн саналыг дэмжье.

Зөвшөөрсөн

30


Татгалзсан

10


Бүгд


40


75.0 хувийн саналаар дэмжигдлээ.
 
35.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төсөлд дор дурдсан агуулга бүхий 12.5, 12.6, 12.7 дахь хэсэг нэмэх:

“12.5.Биржийн байнгын бус гишүүн оролцогч биржийн арилжаанд оролцох зөвшөөрлийг биржээс авсан байна.
12.6.хоршоо нь анхан шатны тордолт хийж стандартын шаардлага хангасан бараа, түүхий эдийг биет байдлаар нийлүүлэхээр /спот/ биржийн арилжаанд оролцоно.

12.7.Гадаадын иргэн, хуулийн этгээд, харьяалалгүй хүн биржийн арилжаанд биржийн байнгын гишүүн оролцогчоор зуучлуулан оролцоно.” гэсэн саналыг дэмжье.

Зөвшөөрсөн

30


Татгалзсан

10


Бүгд


40


75.0 хувийн саналаар дэмжигдлээ.
36.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 13.1.1 дэх заалтыг хасах.


Зөвшөөрсөн

31


Татгалзсан

10


Бүгд


41


75.6 хувийн саналаар дэмжигдлээ.


 

37.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 13.1.2 дахь заалтыг дараахь байдлаар өөрчлөн найруулах:
“13.1.2.биржийн арилжааг ил тод, шударгаар явуулах;” гэсэн саналыг дэмжье.


Зөвшөөрсөн

32


Татгалзсан

  8


Бүгд


40


80.0 хувийн саналаар дэмжигдлээ.

38.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 13.1.3 дахь заалтыг дараахь байдлаар өөрчлөн найруулах:

            
“13.1.3.Стандартын /бэлтгэх, хадгалах, тээвэрлэх, баглаа боодлын/ дагуу бэлтгэн сумын мал эмнэлэг, үржлийн тасагт бүртгүүлж холбогдох мэргэжлийн байгууллагаар стандарт, чанарын шаардлага хангасан тухай дүгнэлт гаргуулсан бараа, түүхий эдийг арилжих;” гэсэн саналыг дэмжье.


Зөвшөөрсөн

29


Татгалзсан

11


Бүгд


40


72.5 хувийн саналаар дэмжигдлээ.

Дээрх саналтай холбогдуулан УИХ-ын гишүүн Х.Бадамсүрэн санал хэлэв.

39.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 13.1.6 дахь заалтыг хасах саналыг дэмжье.


Зөвшөөрсөн

26


Татгалзсан

14


Бүгд


40


65.0 хувийн саналаар дэмжигдлээ.
40.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 13.2, 13.3 дахь хэсгүүдийг нэгтгэн дараахь байдлаар өөрчлөн найруулах:

“13.2.Биржийн байнгын гишүүн оролцогч энэ хуулийн 13.1-д зааснаас гадна дараахь эрх, үүрэгтэй:

13.2.1. суудлын эрх авах;

                  
13.2.2.Энэ хуулийн 7.1.1-7.1.4-т заасан гэрээг байгуулсны үндсэн дээр биржийн арилжаанд тогтмол  оролцох;

              
13.2.3. бараа, түүхий эдийг хүлээн авах, хадгалах, бэлтгэх зориулалтын итгэмжлэгдсэн агуулахтай байх, эсхүл итгэмжлэгдсэн агуулах бүхий этгээдтэй гэрээ байгуулсан байх;



13.2.4. биржийн арилжааны сүлжээнд холбогдсон байх;
  

13.2.5.эрх бүхий байгууллагаас брокерийн үйл ажиллагаа явуулах тусгай зөвшөөрөл авах;



13.2.6. итгэмжлэгдсэн лаборатори, тээврийн байгууллагатай хамтран ажиллах гэрээтэй байх.” гэсэн саналыг дэмжье.


Зөвшөөрсөн

27


Татгалзсан

13


Бүгд


40


67.5 хувийн саналаар дэмжигдлээ.

41.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 15 дугаар зүйлийг хасах саналыг дэмжье.

           Зөвшөөрсөн            22


Татгалзсан

18


Бүгд


40


55.0 хувийн саналаар дэмжигдлээ.
42.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан,  Төсөлд дор дурдсан агуулгатай 15 дугаар зүйл нэмэх:

“15 дугаар зүйл. Биржийн үйл ажиллагаатай холбогдсон маргааныг шийдвэрлэх

15.1.Биржийн гэрээ байгуулах, түүнээс үүсэх эрх, үүрэгтэй холбогдон гарсан маргааныг эрх бүхий байгууллага хянан хэлэлцэж шийдвэрлэх бөгөөд уг шийдвэрийн талаар талууд шүүхэд гомдол гаргаж болно. 

             15.2.Биржтэй холбогдсон маргаантай асуудлыг арбитраар шийдвэрлүүлж болно.” гэсэн саналыг дэмжье.


Зөвшөөрсөн

25


Татгалзсан

15


Бүгд


40


62.5 хувийн саналаар дэмжигдлээ.
43.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан,  Төслийн 18.1.1, 18.1.2, 18.1.3 дахь заалтыг дараахь байдлаар өөрчлөн найруулах:



“18.1.1.энэ хуулийн 4.10-д заасныг зөрчин биржийн нэр ашиглан бараа, түүхий эдийг худалдсан иргэнийг хөдөлмөрийн хөлсний доод хэмжээг 3 дахин нэмэгдүүлсэнтэй тэнцэх хэмжээний төгрөгөөр, байгууллага, аж ахуйн нэгжийг хөдөлмөрийн хөлсний доод хэмжээг 5 дахин нэмэгдүүлсэнтэй тэнцэх хэмжээний төгрөгөөр тус тус торгож, хууль бусаар олсон орлогыг хураах;”



“18.1.2.энэ хуулийн 14.1.1-14.1.3-д заасныг зөрчсөн биржийн байнгын бус гишүүн оролцогчийг хөдөлмөрийн хөлсний доод хэмжээг 3 дахин нэмэгдүүлсэнтэй тэнцэх хэмжээний төгрөгөөр, байнгын гишүүн оролцогчийг хөдөлмөрийн хөлсний доод хэмжээг 5 дахин нэмэгдүүлсэнтэй тэнцэх хэмжээний төгрөгөөр тус тус торгож, олсон орлогыг хураах, энэ зөрчлийг давтан гаргавал бирж дээр үйл ажиллагаа явуулах зөвшөөрлийг хүчингүй болгох;”



“18.1.3.энэ хуулийн 11.1.1-11.1.6-д заасныг зөрчсөн биржийн ажилтныг хөдөлмөрийн хөлсний доод хэмжээг 2 дахин нэмэгдүүлсэнтэй тэнцэх хэмжээний төгрөгөөр торгох, үгсэн хуйвалдсан биржийн арилжаанд оролцогчийн зөвшөөрлийг цуцлах, олсон орлогыг хураах;“ гэсэн саналыг дэмжье.


Зөвшөөрсөн

25


Татгалзсан

15


Бүгд


40


62.5 хувийн саналаар дэмжигдлээ.
44.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 18 дугаар зүйлд дараахь агуулга бүхий 18.1.4 дэх заалт нэмэх:



“18.1.4. Бараа, түүхий эдийн чанар, тоо хэмжээг үнэн зөв мэдээлж,  бүртгүүлээгүйгээс биржийн арилжаанд оролцогчдод учирсан хохирлыг буруутай этгээдээр нөхөн төлүүлэх, үгсэн хуйвалдсан арилжаанд оролцогчийн зөвшөөрлийг цуцлах, олсон орлогыг хураах;”


Зөвшөөрсөн

21


Татгалзсан

19


Бүгд


40


52.5 хувийн саналаар дэмжигдлээ.

45.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Хууль хэрэгжүүлэх арга хэмжээний тухай тогтоолын төсөлд дараахь агуулга бүхий дэд заалт нэмэх:

 

“1/ Хөдөө аж ахуйн гаралтай бараа, түүхий эдийн биржийн тухай хууль батлагдсантай холбогдуулан Аж ахуйн нэгжийн орлогын албан татварын тухай, Хоршооны тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай, Үнэт цаасны зах зээлийн тухай, Засгийн газрын тусгай сангийн тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслүүдийг боловсруулж 2012 оны 01 дүгээр сарын 01-ний дотор Улсын Их Хуралд өргөн мэдүүлэх;


2/ Хөдөө аж ахуйн гаралтай бараа, түүхий эдийн бирж байгуулах, биржээр арилжих бараа, түүхий эдийн жагсаалт, бараа, түүхий эдийг коджуулах, биржийн үйл ажиллагаанд хяналт тавих журмыг батлах;” гэсэн саналыг дэмжье.


Дээрх саналтай холбогдуулан УИХ-ын гишүүн Х.Бадамсүрэнгийн асуусан асуултад УИХ-ын гишүүн Д.Балдан-Очир хариулж, тайлбар хийв.


Зөвшөөрсөн

28


Татгалзсан

11


Бүгд


39


71.8 хувийн саналаар дэмжигдлээ.
46.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 1 дэх заалтын 1 дэх дэд заалтын “хөдөө аж ахуйн” гэсний дараа “үйлдвэрлэл эрхлэгчдээс бүрдсэн” гэж нэмэх саналыг дэмжье.


Зөвшөөрсөн

27


Татгалзсан

13


Бүгд


40


67.5 хувийн саналаар дэмжигдлээ.

47.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 1 дэх заалтын 2 дахь дэд заалтыг дараахь байдлаар өөрчлөн найруулах:


“2/ Биржийн арилжааны оролцогчдыг сургаж бэлтгэх, биржээр арилжих бараа, түүхий эдийн стандартын хэрэгжилтийг хангуулах сургалт зохион байгуулах, хууль сурталчлах үүрэг бүхий нэгжийг байгуулан Хөдөө аж ахуйн гаралтай бараа, түүхий эдийн биржийн тухай хууль хүчин төгөлдөр мөрдөж эхлэх хүртэлх хугацаанд ажиллуулах;” гэсэн саналыг дэмжье.


Зөвшөөрсөн

30


Татгалзсан

10


Бүгд


40


75.0 хувийн саналаар дэмжигдлээ.
48.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 1 дэх заалтын 3 дахь дэд заалтыг хасах.


Зөвшөөрсөн

28


Татгалзсан

12


Бүгд


40


70.0 хувийн саналаар дэмжигдлээ.

49.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Төслийн 1 дэх заалтын 4 дэх дэд заалтыг дараахь байдлаар өөрчлөн найруулах:

“4/ Хөдөө аж ахуйн гаралтай бараа, түүхий эдийг хүлээн авч анхан шатны тордолт хийх байр, талбай, хадгалах агуулах, тээврийн судалгаа гаргаж, бэлэн байдлыг хангах үйл ажиллагаанд дэмжлэг үзүүлэх;” гэсэн саналыг дэмжье.


Зөвшөөрсөн

30


Татгалзсан

10


Бүгд


40


75.0 хувийн саналаар дэмжигдлээ.
50.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Худалдаа аж үйлдвэрийн танхимын тухай хуульд нэмэлт оруулах тухай хуулийн төсөлд дор дурьдсан агуулга бүхий 1 дүгээр зүйл нэмэх:

1 дүгээр зүйл. Худалдаа, аж үйлдвэрийн танхимын тухай хуулийн 6 дугаар зүйлд дор дурдсан агуулга бүхий 6.3 дахь хэсэг нэмсүгэй: 

“6.3. “Энэ хуулийн 6.1.3-т заасан бараа нь биржээр арилжих бараа бол гарал үүслийг биржийн тодорхойлолтыг үндэслэн гэрчилнэ.” гэсэн саналыг дэмжье.


Зөвшөөрсөн

28


Татгалзсан

12


Бүгд


40


70.0 хувийн саналаар дэмжигдлээ.

      

51.УИХ-ын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл нарын гаргасан, Хөдөө аж ахуйн гаралтай бараа, түүхий эдийн биржийн тухай хуулийн төсөлд биржийг “төрийн өмчит компани” байхаар тусгасныг төрийн оролцоог багасгах зорилгоор “компани” болгон өөрчилсөнтэй холбогдуулан уг төслийн хамт Улсын Их Хуралд өргөн мэдүүлсэн Компанийн тухай хуульд өөрчлөлт оруулах тухай хуулийн төслийг хэлэлцэх шаардлагагүй гэж үзэж төсөл санаачлагчид нь буцаах саналыг дэмжье.


Зөвшөөрсөн

31


Татгалзсан

  9


Бүгд


40


77.5 хувийн саналаар дэмжигдлээ.

Хуулийн төсөл буцаах тухай МУИХ-ын тогтоолын төслийг баталъя.


Зөвшөөрсөн

28


Татгалзсан

12


Бүгд


40


70.0 хувийн саналаар тогтоол батлагдлаа.

Тогтоолын төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ.


Уг асуудлыг 18 цаг 10 минутад хэлэлцэж дуусав.

Дөрөв. Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн төсөл болон Зарлигийн зарим заалт хэсгийг хүчингүй болгох тухай УИХ-ын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, тус яамны стратеги төлөвлөлтийн газрын дэд дарга Б.Нямдаваа, Ерөнхийлөгчийн ахлах зөвлөх П.Цагаан, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нар байлцав.


Тогтоолын төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн Д.Дондог танилцуулав.


Байнгын хорооны санал, дүгнэлттэй  холбогдуулан УИХ-ын гишүүдээс асуулт, санал гараагүй болно.


Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн төслийн талаархи зарчмын зөрүүтэй саналын томъёоллоор санал хураалт явуулав.


Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн санал:


Д.Дэмбэрэл: -УИХ-ын гишүүн Р.Гончигдорж, Ц.Баярсайхан нарын гаргасан, 1.Төслийн 1 дүгээр зүйлийн “3.1.3.дөрөв болон түүнээс дээш хүүхэд төрүүлж өсгөсөн бөгөөд хүүхэд нь нэгээс дээш насандаа нас барсан, сураггүй алга болсон энэ хуулийн 4.1.1, 4.1.2-т заасан нөхцөлийг хангасан эх” гэсэн 1 дэх хэсгийг хасах саналыг дэмжье.


Зөвшөөрсөн

33


Татгалзсан

  8


Бүгд


41


80.5 хувийн саналаар дэмжигдлээ.
 
2.УИХ-ын гишүүн Р.Гончигдорж, Ц.Баярсайхан нарын гаргасан, Төслийн 1 дүгээр зүйлийн 2 дахь хэсгийг дор дурдсанаар өөрчлөн найруулах:


“3.2.Энэ хуулийн 3.1.1-д заасан “дөрөв ба түүнээс дээш хүүхэд төрүүлж өсгөсөн” гэдэгт бага хүүхэд нь нэг нас хүрэхэд дөрөв ба түүнээс дээш хүүхэдтэй байсныг хэлэх бөгөөд үүнд тэр үед 3 хүртэлх насанд нь үрчлэн авсан хүүхэд хамаарна, харин эхийн төрүүлж бусдад үрчлүүлсэн хүүхэд хамаарахгүй.


3.3.Энэ хуулийн 4.1.1 дэх “зургаан хүүхэд төрүүлж өсгөсөн”, 4.1.2-ийн “дөрвөн хүүхэд төрүүлж өсгөсөн” гэдгийг энэ хуулийн 3.2-ыг төсөөтэй хэрэглэж ойлгоно” гэсэн саналыг дэмжье.

Зөвшөөрсөн

34


Татгалзсан

  7


Бүгд


41


82.9 хувийн саналаар дэмжигдлээ.

БНМАУ-ын цол, одон медалийн тухай дүрмийн зарим зүйл, заалтыг хүчингүй болсонд тооцох тухай УИХ-ын тогтоолын төслийн талаархи зарчмын зөрүүтэй саналын томъёолол.


Монгол Улсын Ерөнхийлөгчөөс болон УИХ-ын нэр бүхий гишүүдээс тус тус өргөн мэдүүлсэн УИХ-ын тогтоолын төслүүдийг нэгтгэж дор дурдсанаар өөрчлөн найруулах:


1.Ардын Их Хурлын Тэргүүлэгчдийн 1990 оны 148 дугаар зарлигийн 1 дүгээр хавсралтаар баталсан “БНМАУ-ын цол, одон, медалийн тухай  дүрэм”-ийн ГУРАВ-ын 17, ТАВ-ын 29 дэх хэсгийг тус тус хүчингүй болсонд тооцсугай“ гэж УИХ-ын гишүүн Р.Гончигдорж, Ц.Баярсайхан нарын гаргасан саналыг дэмжье.


Зөвшөөрсөн

31


Татгалзсан

  9


Бүгд


40


77.5 хувийн саналаар дэмжигдлээ.

 
Тогтоолын төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.


12.25-12.30 цагт УИХ-ын гишүүн Ч.Сайханбилэгийн урилгаар “Мэдээлэл,  харилцаа холбооны улсын зөвлөлгөөн”-д оролцож байгаа нэр бүхий төлөөлөгчид,  15.30-15.35 цагт Камбожийн төв банкны Ерөнхийлөгч Чеа Чанто тэргүүтэй төлөөлөгчид, 15.40-15.45 цагт Нийгмийн ухааны Либерти дээд сургуулиас нийслэлийн дүүргийн Ардчилсан намын хороодын гишүүд, 16.00-16.05 цагт УИХ-ын гишүүн Д.Одбаярын урилгаар Дорнод аймгийн Боловсролын салбарын албан хаагчид,16.10-16.20 цагт УИХ-ын гишүүн Г.Батхүү, Д.Зоригт, З.Энхболд, Д.Лүндээжанцан нарын урилгаар Өвөрхангай аймгийн Бүрд сумын Иргэдийн Төлөөлөгчдийн Хурлын Тэргүүлэгчид, 16.40-16.45 цагт Нийслэлийн III амаржих газрын эх баригч, сувилагч нар УИХ-ын чуулганы үйл ажиллагаатай танилцав.(Нэрсийг хавсаргав)  


Хуралдаан 18 цаг 17 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Ц.ШАРАВДОРЖ

Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ







Д.ЭНЭБИШ
УИХ-ЫН 2011 ОНЫ ХАВРЫН ЭЭЛЖИТ ЧУУЛГАНЫ 05 ДУГААР
САРЫН 26-НЫ ӨДӨР (ПҮРЭВ ГАРАГ)-ИЙН НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 20 минутад эхлэв.

Н.Энхболд:-40 гишүүн ирсэн байна. Ирц бүрдсэн байна. Ингээд 2011 оны хаврын ээлжит чуулганы 5 сарын 26-ны өдрийн нэгдсэн хуралдааныг нээснийг мэдэгдье. 

Чуулганы нэгдсэн  хуралдаанд хэлэлцэх асуудлуудыг танилцуулъя. Өнөөдрийн хуралдаанаар Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн эцсийн хэлэлцүүлэг хийнэ.

Компанийн тухай хуулийн шинэчилсэн найруулгын төсөл, холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэг.

Хөдөө аж ахуйн гаралтай бараа, түүхий эдийн биржийн тухай хуулийн төсөл болон  холбогдох бусад хуульд нэмэлт, өөрчлөлт оруулах тухай хуулийн төслүүд, Хөдөө аж ахуйн  гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийн анхны хэлэлцүүлэг

Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах тухай хуулийн төслийн анхны хэлэлцүүлэг

Засгийн газрын үнэт цаас гаргахыг зөвшөөрөх тухай УИХ-ын тогтоолын төсөл, энэ төсвийн алдагдлыг нөхөх, орон сууцны зээлийн эх үүсвэртэй холбоотой анхны хэлэлцүүлэг байгаа

Засгийн газрын үнэт цаас гаргахыг зөвшөөрөх тухай УИХ-ын тогтоолын төсөл, ноолуур боловсруулах үйлдвэрийг дэмжих зорилгоор, анхны хэлэлцүүлэг

Тагнуулын байгууллагын тухай хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүд анхны хэлэлцүүлэг

Тогтоолын хавсралтад нэмэлт оруулах тухай УИХ-ын тогтоолын төсөл,  хэлэлцэх эсэх асуудал,

Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт, өөрчлөлт оруулах  тухай, Төрийн албаны тухай хуульд нэмэлт өөрчлөлт оруулах тухай хуулийн төслүүд,Монгол Улсын Ерөнхийлөгчөөс өргөн мэдүүлсэн хуулийн төслүүд байгаа, энийг  хэлэлцэх эсэх асуудлыг ярина.

Хэлэлцэх асуудалтай холбогдуулж санал хэлэх гишүүд байна уу? алга байна. Хэлэлцэх асуудлаа баталъя.

Нэг.Мансууруулах эм, сэтгэцэд нөлөөт бодисын эргэлтэд 

хяналт тавих тухай хуульд нэмэлт, өөрчлөлт оруулах 

тухай хуулийн төсөл /эцсийн хэлэлцүүлэг/

Одоо Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн эцсийн хэлэлцүүлгийг явуулна. Төслийн талаархи Байнгын хорооны дүгнэлт, танилцуулгыг сонсъё.

Нийгмийн бодлого, боловсрол, соёл, шинжлэх ухааны байнгын хорооны танилцуулгыг Дондог гишүүн хийнэ. Дондог гишүүнийг индэрт урьж байна.

Д.Дондог:-УИХ-ын дарга, эрхэм гишүүд ээ,

Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн анхны хэлэлцүүлгийг УИХ-ын 2011 оны 4-р сарын 19-ний өдрийн нэгдсэн хуралдаанаар явуулж, төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийг эцсийн  хэлэлцүүлэгт бэлтгэсэн тухай асуудлыг Нийгмийн бодлого, боловсрол, соёл, шинжлэх ухааны байнгын хороо 2011 оны 5-р сарын 25-ны өдрийн хуралдаанаар хэлэлцээд дараахь танилцуулгыг УИХ-ын нэгдсэн хуралдаанд танилцуулж байна.

1.Нэгдсэн хуралдааны анхны хэлэлцүүлгээр гишүүдийн олонхийн санал авсан зарчмын зөрүүтэй саналын томъёоллыг хуулийн төслийн холбогдох зүйл, хэсэг, заалтад нэмж тусгаж, найруулгын чанартай өөрчлөлтүүдийг төсөлд орууллаа. 

2.Нэгдсэн хуралдааны анхны хэлэлцүүлгээр Мансууруулах эм, сэтгэцэд нөлөөт бодисын эргэлтэд хяналт тавих тухай хуулийн 4-р зүйлд эмийн ургамлыг тарималжуулсан тохиолдолд сэтгэцэд нөлөөт бодис, түүний угтвар бодисыг бүрдүүлэх, экспортлох тусгай зөвшөөрөл бүхий аж ахуйн нэгж, байгууллага гэсэн 4.1.4 дэх заалт нэмэх зарчмын зөрүүтэй санал дэмжигдсэнтэй уялдуулж аж ахуйн нэгжийн тусгай зөвшөөрлийн тухай хуулийн 15.12.4 дэх заалтын импортлох гэсний дараа экспортлох гэж нэмэх тухай хуулийн төслийг боловсруулж, Монгол Улсын Их Хурлын чуулганы хуралдааны дэгийн тухай хуулийн 24.6-д заасны дагуу төслийн эцсийн хэлэлцүүлэгтэй хамтатган хэлэлцүүлэхээр оруулж байна.

Мансууруулах эм, сэтгэцэд нөлөөт бодисын эргэлтэд хяналт тавих тухай хуулийн 8-р зүйлийн 4 дэх хэсэгт өөрчлөлт орж, нэг хэсгийг уг зүйлд шинээр нэмж байгаа тул 8-р зүйлийг бүхэлд нь өөрчлөн найруулсан болно. 

УИХ-ын эрхэм гишүүд ээ,

Нэгдсэн хуралдааны эцсийн хэлэлцүүлэгт санал хураалгах зарчмын зөрүүтэй саналын томъёоллыг төслийн сүүлчийн хувилбарын хамт та бүхэнд тараасан болно.

Тус төслийн эцсийн хэлэлцүүлгийг явуулж Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслүүдийг баталж өгөхийг хүсье. Анхаарал тавьсанд баярлалаа.

Н.Энхболд:-Дондог гишүүнд баярлалаа. Байнгын хорооны танилцуулгатай холбогдуулж асуух гишүүн байна уу? Алга байна.

Ажлын хэсгийн бүрэлдэхүүнийг танилцуулъя. Эрүүл мэндийн сайд Ламбаа, Гаалийн ерөнхий газрын хуулийн зөвлөх, Эрх зүйн албаны гаалийн улсын ахлах байцаагч Алтантуяа, Монголын эм зүйн байгууллагуудын нэгдсэн Эм холбооны гүйцэтгэх захирал Дамба ийм улсууд байна.

Зарчмын зөрүүтэй санал байгаа, энэ саналаар санал хураая. Их Хурлын гишүүн Очирбат, Дондог, Баярсайхан нарын гаргасан Аж ахуйн үйл ажиллагааны тусгай зөвшөөрлийн тухай хуулийн 15.12.4 дэх заалтын “импортлох” гэсний дараа “экспортлох” гэж нэмэх гэсэн санал байна. Энэ саналыг дэмжье гэсэн томъёоллоор санал хураалт явуулъя.

Санал хураалтад 40 гишүүн орж, 28 гишүүн зөвшөөрч, 70.0 хувиар энэ санал дэмжигдэж байна. 

Одоо хуулийн төслөө батлах санал хураалт явуулъя. Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

Санал хураалтад 41 гишүүн орж, 33 гишүүн зөвшөөрч, 80.5 хувиар энэ санал дэмжигдэж байна. 

Байнгын хорооноос оруулсан аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай санал дэмжигдсэн. Тэгэхээр одоо бүхэлд нь хуулиа батлах саналыг Байнгын хорооноос оруулсан байгаа. Ингээд Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг баталъя гэсэн санал хураалт явуулъя.

Санал хураалтад 43 гишүүн орж, 34 гишүүн зөвшөөрч, 79.1 хувиар хууль батлагдлаа.

Нэгдүгээр асуудал хэлэлцэж дууслаа. 

Хоёр.Компанийн тухай хуулийн /шинэчилсэн найруулга/ төсөл болон холбогдох бусад хуульд нэмэлт өөрчлөлт оруулах тухай 

хуулийн төслүүд /анхны хэлэлцүүлэг/

Дараагийн асуудал.
 Компанийн тухай хуулийн шинэчилсэн найруулга төсөл болон холбогдох бусад хуульд нэмэлт өөрчлөлт оруулах тухай хуулийн төслүүдийн анхны хэлэлцүүлгийг явуулъя.

Төслүүдийн талаархи Байнгын хорооны санал, дүгнэлтийг сонсъё. Эдийн засгийн байнгын хорооны саналыг Буд гишүүн танилцуулна. Буд гишүүнийг урьж байна.

Р.Буд:-УИХ-ын дэд дарга, эрхэм гишүүд ээ,
Монгол Улсын Их Хурлын гишүүн Д.Зоригт, Ц.Баярсайхан, Д.Балдан-Очир, С.Бямбацогт, Д.Тэрбишдагва нараас 2010 оны 12 дугаар сарын 17-ны өдөр Улсын Их Хуралд өргөн мэдүүлсэн Компанийн тухай хуулийн шинэчилсэн найруулгын төсөл, түүнтэй холбогдуулан боловсруулсан бусад хуулийн төслүүдийг хэлэлцэх эсэх тухай асуудлыг Улсын Их Хурлын 2011 оны 01 дүгээр сарын 28-ны өдрийн  нэгдсэн хуралдаанаар хэлэлцэн шийдвэрлээд, төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 
 
Уг хуулийн төслүүдийг анхны хэлэлцүүлэгт бэлтгэсэн тухай асуудлыг Эдийн засгийн байнгын хороо 2011 оны 05 дугаар сарын 18, 24-ний  өдрүүдийн хуралдаанаар хэлэлцээд дараахь санал, дүгнэлтийг Улсын Их Хурлын нэгдсэн хуралдаанд оруулж хэлэлцүүлэхээр шийдвэрлэлээ.
 
Шинээр хаалттай хувьцаат компани байгуулахад баримтлах журмыг тодорхой болгох, компанийн төлөөлөн удирдах зөвлөлийн гишүүдэд хүлээлгэх хариуцлагыг өндөржүүлэх талаар холбогдох заалтуудыг төсөлд нэмж оруулах, компанийн гүйцэтгэх захиралтай байгуулах гэрээ, хязгаарлагдмал хариуцлагатай компанийн гэрээгээр зохицуулах асуудал, компанийн улсын бүртгэл, хувьцаа эзэмшигчдийн хурал, толгой компани болон охин компани хамтран хариуцлага хүлээх зэрэг зарчмын асуудлуудаар төсөлд зарим өөрчлөлт оруулах,  компанийн хувь нийлүүлсэн хөрөнгө болон өөрийн хөрөнгийн зааг ялгаа, хэмжээний харьцааг нарийвчлан тодорхойлох, түүнчлэн компанийн тухай хууль тогтоомж зөрчигчдөд хүлээлгэх хариуцлага, торгуулийн хэмжээг бусад хууль тогтоомжуудтай харьцуулан тогтоохтой холбогдсон зарчмын агуулга бүхий өөрчлөлт, нэмэлтүүдийг төсөлд тусгах саналууд Байнгын хорооны хуралдаанаар санал хураагдаж, олонхоор дэмжигдлээ. 

Тухайлбал, Компанийн тухай хуулийн шинэчилсэн найруулгын төсөлд шинээр хаалттай хувьцаат компани үүсгэн байгуулахад шаардагдах бэлтгэл ажлыг зохион байгуулах журмыг тодорхой болгох зорилгоор хувьцааны хаалттай  захиалгыг захиалгын хуудсаар авах, түүнд захиалагчийн овог, нэр, захиалсан хувьцааны төрөл, ангилал, тоо, үнийн дүн, захиалсан огноо зэргийг  тусгах  бөгөөд захиалагч, эсхүл түүний итгэмжлэгдсэн төлөөлөгч гарын үсэг зурснаар захиалга хийгдсэнд тооцох, захиалсан нийт хувьцааны төлбөрийг захиалгын хугацаа дууссанаас хойш ажлын 30 хоногийн дотор хийж байх, түүнчлэн төлөөлөн удирдах зөвлөлийн гишүүдийн хариуцлагыг өндөржүүлэхтэй холбогдуулан хувьцаат компанийн төлөөлөн удирдах зөвлөл компанийн санхүүгийн жил дууссанаас хойш 4 сарын дотор хувьцаа эзэмшигчдийн ээлжит хурлыг хуралдуулах тухай шийдвэр гаргаагүй бол санхүүгийн зах зээлийг зохицуулах эрх бүхий байгууллага тухайн компанийн төлөөлөн удирдах зөвлөлийн бүрэн эрх нь дуусгавар болсныг мэдээлж, энэ үндэслэлээр бүрэн эрх нь  дуусгавар болсноос хойш 3 жилийн хугацаанд аливаа хувьцаат компанийн төлөөлөн удирдах зөвлөлийн гишүүнд тухайн этгээдийн нэрийг дэвшүүлэхээс татгалзах гэсэн заалтуудыг  төсөлд нэмж тусгах санал олонхийн  дэмжлэг авлаа. 
 
Хязгаарлагдмал хариуцлагатай компанийн хувьцаа эзэмшигч нь уг компанитай өрсөлдөх компани байгуулж, эсхүл хувьцааных нь хяналтын багцыг эзэмшин удирдлагыг нь хэрэгжүүлэх болсноор компанийн эрх ашигт хохирол учруулж байна гэж хувьцаа эзэмшигчдийн хурал үзвэл түүний эзэмшилд байгаа хувьцааг компанийн хувьцааны дансны үнээс доошгүй үнээр эргүүлэн авах эрхтэй  байх гэсэн заалт,  компанийн дүрэмд заавал тусгахаар заасан бөгөөд уг асуудал нь  Хуулийн этгээдийн улсын бүртгэлийн тухай хуульд заасантай давхцаж байгаа заалт, хэсгүүд, Хөдөлмөрийн хуулийн холбогдох зүйл заалттай давхцаж байгаа    “компанийн эрх бүхий албан тушаалтан нь өөрийн нэгдмэл сонирхолтой этгээдийн жагсаалтыг гаргаж өгөөгүй, эсвэл уг жагсаалтад өөрчлөлт орсон тухай мэдэгдээгүй албан тушаалтныг захиргааны санаачлагаар, төлөөлөн удирдах зөвлөлийн гишүүн бол ТУЗ-ийн санаачлагаар албан тушаалаас нь гэнэт халагдсаны тэтгэмж олголгүйгээр чөлөөлөх талаарх заалтыг төслөөс тус тус хасах, төслийн “компанийн өөрийн хөрөнгө” гэсэн зүйлийг компанийн хувь нийлүүлсэн болон өөрийн хөрөнгө гэж өөрчлөн тус зүйлийн холбогдох заалт, хэсгүүдийг бүхэлд нь өөрчлөн найруулах, төслийн 31 дүгээр зүйлийг “компанийн хувь нийлүүлсэн хөрөнгийн хэмжээг өөрчлөх”, 70 дугаар зүйлийг “хувьцаа эзэмшигчдийн хурал, түүний шийдвэрийн талаар гомдол гаргах” гэж тус тус өөрчлөн холбогдох заалт, хэсгүүдийг өөрчлөн найруулах, хараат болон охин компани нь толгой компанийн хувьцааг эзэмшиж болох бөгөөд охин компанийн эзэмшиж байгаа хувьцаа нь саналын эрхгүй байх, хувь нийлүүлэгчдийн хурлын ирцийг тооцохдоо тэдний эзэмшиж байгаа хувьцааг хасч тооцох, эдгээр хувьцааг гуравдагч этгээдэд шилжүүлэхэд уг этгээдэд хувьцаа эзэмшигчийн бүх эрх шилжих, компанийн хувьцаа нь компанийн дүрмээр тогтоосон нэрлэсэн үнэтэй бөгөөд нэг төрлийн хувьцааны нэрлэсэн үнэ ижил байх, хувьцааг нэрлэсэн үнээс нь доогуур үнээр гаргахыг хориглохоор төслийн холбогдох зүйл, заалтуудыг өөрчлөх зэрэг зарчмын болон найруулгын чанартай саналуудыг Байнгын хорооны хуралдаанд оролцсон гишүүдийн олонхи дэмжив.
 
Түүнчлэн Компанийн тухай  хууль тогтоомж зөрчигчдөд хүлээлгэх хариуцлагыг чангатгах, хариуцлага, торгуулийн хэмжээг бусад хууль тогтоомжуудтай нийцүүлэх чиглэлээр төслийн холбогдох зүйл, заалтуудад өөрчлөлт оруулах, Компанийн тухай хуулийг дагаж мөрдөх журмын тухай хуулийн төсөлд 2010 оны гэснийг 2012 оны болгох, Хоршооны тухай хуульд өөрчлөлт оруулах тухай хуулийн төслийг хууль санаачлагчид нь буцаах саналууд  Байнгын хорооны хуралдаанд оролцсон гишүүдийн олонхийн дэмжлэг авлаа.
 
Компанийн тухай хуулийн шинэчилсэн найруулгын төсөл болон бусад холбогдох хуулийн төслүүдийн талаархи найруулгын болон зарчмын зөрүүтэй саналын томъёоллуудын жагсаалтыг  Та бүхэнд бичгээр тараасан. 
   
Улсын Их Хурлын эрхэм гишүүд ээ,
 
 
Компанийн тухай хуулийн шинэчилсэн найруулгын төсөл, түүнтэй холбогдуулан боловсруулсан Аудитын тухай хуульд өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд өөрчлөлт оруулах тухай, Төрийн болон орон нутгийн өмчийн тухай хуульд өөрчлөлт оруулах тухай, Төрийн албаны тухай хуульд өөрчлөлт оруулах тухай, Иргэний хуульд өөрчлөлт оруулах тухай, Банк бус санхүүгийн үйл ажиллагааны тухай хуульд өөрчлөлт оруулах тухай, Хоршооны тухай хуульд өөрчлөлт оруулах тухай, Үнэт цаасны зах зээлийн тухай хуульд өөрчлөлт оруулах тухай, Гадаадын хөрөнгө оруулалтын тухай хуульд өөрчлөлт оруулах тухай, Даатгалын тухай хуульд өөрчлөлт оруулах тухай, Компанийн тухай хуулийн шинэчилсэн найруулгыг дагаж мөрдөх журмын тухай хуулийн төслүүдийг анхны хэлэлцүүлэгт бэлтгэсэн тухай асуудлаар Эдийн засгийн байнгын хорооноос гаргасан санал, дүгнэлт, зарчмын зөрүүтэй саналуудыг хэлэлцэн шийдвэрлэж өгөхийг Та бүхнээс хүсье.
Н.Энхболд:-Баярлалаа. Байнгын хорооны санал, дүгнэлттэй холбогдуулаад асуух асуулттай гишүүд нэрсээ өгье. Бат-Үүл гишүүн асуултаа асууя.
Э.Бат-Үүл:-Энэ нэлээн их өргөн хүрээг  хамарсан их том хууль л даа. Нэн ялангуяа энэ хөрөнгө оруулалттай холбогдсон асуудал шууд хамаарна гэж ойлгож байгаа. Монголд ямар ч улсын хөрөнгө оруулагч ирээд үйл ажиллагаа явуулах юм бол монголын хуулийн этгээд болж байж үйл ажиллагаа явуулдаг. Монголын хуулийн этгээд. Тэгэхээр монголын хуулийн этгээд болно гэдэг бол ер нь Монголд бүртгэлтэй компани байгуулна гэсэн үг л дээ. Тэгж ойлгож болно. Компани байгуулна. Ингээд үйл ажиллагаа явуулна. 

Тэгэхээр одоо ийм байдалтай болоод байна л даа. Энэ хувьцаат компанийн энэ хувьцаа гаргах шаардлагыг энэ хуулин дээр тусгачихаар зэрэг энэ хувьцааг хаана гаргах вэ? өөрөөр хэлбэл, гаднын хөрөнгө оруулалттай компани монголд байгуулагдаад хувьцаагаа гаргах нь байна. Хувьцаа гаргахгүй бол саяны энэ хуулиар 3 сарын дотор гаргахгүй бол төлөөлөн удирдах зөвлөлийг нь шууд өөрчилнө гээд. Бодвол энэ санхүүгийн асуудал эрхэлсэн төрийн захиргааны байгууллага өөрчлөх юм байна л даа. Энэ яг яаж хэрэгжих вэ?

Хоёрдугаарт, одоо нэг ийм байдал үүсээд байгаа шүү дээ. УИХ-д удаа дараа тавиад байгаа, Засгийн газарт тавиад байгаа юм. Яагаад Монгол Улсын хууль хэрэгжихгүй байнаа. Яагаад одоо болтол энэ асуудлыг Засгийн газар тавихгүй байна вэ? Монголын стратегийн орд газар дээр үйл ажиллагаа явуулж байгаа хувьцаат компанийн  хувьцааны 10 хувь нь Монголын хөрөнгийн бирж дээр арилжигдах ёстой гээд Ашигт малтмалын хуулинд 5.6-д тов тодорхой заачихсан. Энэ бол гаднын хөрөнгө оруулагчтай тогтвортой байдлын гэрээ хийхээс өмнө хүчин төгөлдөр байсан хууль. Монголд ирж байгаа ямар ч хөрөнгө оруулагч, ямар ч сонирхолтой байгаад хуулийг үзэх юм бол энэ заалтыг бүгд мэдэж байгаа. Одоо яагаад бид нар энэ хуулиа хэрэгжүүлэхгүй байнаа.  Яагаад хөрөнгө бирж дээр энэ 10 хувийн хувьцаа борлогдохгүй байгаа юм бэ? энэний тайлбарыг өгөөч, яагаад ингээд байна?

Санхүүгийн хорооныхон их зохисгүй юм ярьж байсан шүү. Лондонгийн  хөрөнгийн бирж орж ирж байж энэ хөрөнгийн биржээ аятайхан болгож байж гэж. Үгүй ээ. Тэгж яриагүй шүү дээ. Хууль бол хууль шүү дээ. 10 хувиа гарга гэсэн. Хувьцаа гарч байж хөрөнгийн бирж босдог болохоос биш хөрөнгийн биржээ сайн болгож байж хувьцаа гаргана гэж байдаггүй шүү дээ. Тийм юм ярьсан байна лээ.

Н.Энхболд:-Зоригт дарга хариулъя.

Д.Зоригт:-Хувьцаат компанийн гишүүдийнхээ хурлыг санхүүгийн жил дууссанаас хойш 4 сарын дотор ...

Н.Энхболд:-Түр хүлээж байгаарай, би ажлын хэсэг танилцуулаадахъя. Санхүүгийн зохицуулах  хорооны дарга Баярсайхан, Үнэт цаасны газрын дарга Ганбат, Улсын бүртгэлийн ерөнхий газрын бүртгэлийн хяналтын газрын дарга Майзориг, Төрийн өмчийн хорооны даргын зөвлөх Байлыхүү, шинжээч Аюуш ийм улсууд орж байна.

Д.Зоригт:-Хувьцаат компанийн төлөөлөн удирдах зөвлөл санхүүгийн жил дууссанаас хойш бүх гишүүдийнхээ хурлыг заавал зарлах ийм үүргийг хуульчлан зааж байгаа. Энэ үүргээ биелүүлээгүй төлөөлөн удирдах зөвлөлийн бүрэлдэхүүн, гишүүдийг Санхүүгийн зохицуулах хороо бүрэн эрх нь дууссан гэж зарлана. Ингэж зарласан тохиолдолд хувьцаат компани дахин нөхөн шинэ төлөөлөн удирдах зөвлөлөө бүрэлдүүлэх юм. Энэ тохиолдолд бас гадаадын хөрөнгө оруулалттай хувьцаат компаниудад бас нэгэн адил хамаарна. Адилхан л хувьцаат компани.

Хоёрдугаар асуудал стратегийн орд газрын лицензийг эзэмшигч аж ахуйн нэгжүүд хувьцааныхаа 10 хувийг хөрөнгийн бирж дээр арилжаалах ийм хуулийн заалттай Ашигт  малтмалын тухай хууль 2007 онд батлагдаж, энэ заалт шинээр орсон. УИХ-аас тогтоосон 15 стратегийн орд газраас өнөөдөр 2 орд газар дээр буюу Багануур ХК, Шивээ Овоо ХК-ийн хувьцаа нийтэд тодорхой хэмжээгээр нийтэд арилжаалагдсан. Хувьцаат компаниуд байгаа. УИХ-аас гарсан шийдвэрийн дагуу одоо Таван толгой орд газрын лиценз эзэмшигч Эрдэнэс Таван толгой компанийн хувьцааг бас нийтэд арилжаалахаар бэлтгэл ажил нь хийгдэж байгаа.

Ер нь Их Хурлаас, Их Хурлын гишүүдээс энэ асуудалд анхаарал хандуулж, удаа дараа Засгийн газар, холбогдох байгууллагуудад хандаж, хуулийн энэ заалтыг хэрэгжүүлэх үүргийг өгч байгаа. Ер нь дараа дараагийн ордууд, Оюу Толгойн ордын тодорхой хувь, магадгүй цаашдаа Эрдэнэтийн тодорхой хувь бирж дээр 10 хувь нь арилжаалагдах ёстой. Энэ чиглэлийн үүргийг Засгийн газар хүлээж байгаа. 

Н.Энхболд:-Нэмэх зүйл байна уу? алга байна. Бат-Үүл гишүүн тодруулъя.

Э.Бат-Үүл:-Зоригт даргаа, тов тодорхой заалттай хуулийг яаж ч мэднэ дээ, Засгийн газарт үүрэг өгчихсөн дөө гэж ингэж ярьж болохгүй шүү дээ. Оюу Толгойн 10 хувь борлогдох ёстой. Зүгээр л хуулин дээр байж байгаа. Эрдэнэтийн 10 хувь борлогд гээд хуулин дээр заачихсан. Энэ чинь тэгэхгүй за байз энийг харзная, барья, тийм юм байхгүй шүү дээ.  Хуульд зүгээр л заачихсан шүү дээ. Борлогдож болно гээгүй шүү дээ. 10-аас доошгүй хувийг борлуул гээд заачихсан байхгүй юу. Тэгээд надад тодорхой хариу өгмөөр байна. Тэгвэл Засгийн газар хэзээ Оюу Толгойн  10 хувийг, хэзээ Эрдэнэтийн 10 хувийг Монголын  хөрөнгийн бирж дээр гаргах гэж байна вэ, энэ яг тодорхой хугацаа хэлж өгөөч. Энэ хэзээ гаргаж ирэх гэж байгаа юм?

Н.Энхболд:-Сангийн сайдыг дуудъя. Ирэхээр нь хариулуулчихъя.

Раш гишүүн асуултаа тавья.

Р.Раш:-Би ажлын хэсэгт нэг ийм л асуудал тавиад байгаа юм л даа. Тусгай ордын өмч дээр тогтож үйл ажиллагаа нь явагддаг, том том компаниудын төлөөлөн удирдах зөвлөл бас нэлээн өөр байгууштай юм шиг санагдаад байгаа юмаа. Одоогийн байдлаар ихэвчлэн улс төржсөн маягтай, мэргэжлийн төлөөлөл бараг байхгүй, тэгээд амьтны аманд орсон, иймэрхүү л дүр зураг харагдаж байгаа шүү дээ. Тэгээд энэ чинь компанийн засаглалыг бэхжүүлнэ энээ тэрээ гэж бид яриад байдаг. Монгол Улсын өөрийн эрх ашиг гэж өндөрт тавих ёстой гэж яриад байдаг. Яг хэрэг дээрээ голлох хуралдаан, ширээний ард сууцгааж байгаа хүмүүс чинь ихэнх голдуу юм мэддэггүй, тэр үйлдвэрлэл, компанийнхаа онцлог юмыг хүнээр ноорог авч иймэрхүү маягаар ажиллаж байгаа энэ байдлыг ер нь яах вэ гэдэг асуудал.

Миний бодлоор бол Засгийн газрын ХЭГ хүртэл энд анхаарч орж баймаар юм шиг байгаа юм. Тэр газрын төлөөлөл, энэ газрын төлөөлөл гээд тавьчихдаг. Энэ чинь яг үндэсний эрх ашиг, Монгол Улсын нутаг дэвсгэр дээр монголын хуулийн дагуу үйл ажиллагаа явуулж байгаа энэ компанийн яг жинхэнэ өөрийн эрх ашигт бас тэр болгон хүрч чадахгүй байна, шаардлагад. Энийг л би асуугаад байгаа юм.  Хараат бус байдал гэж өөдөөс юм яриад байдаг тэр ч бас зөв л байх. Гэхдээ энэ дээр тэр мэргэжлийн төлөөллийг ахиулах, ер нь төлөөлөн удирдах зөвлөлийн хамтарсан үйл ажиллагаа л гэж яриад байна шүү дээ. Тэрний монголын талын ажил хэрэгч байдлыг яаж дээшлүүлэх вэ гэдэг ийм асуудал. Өнөөдөр 51, 49 гээд байж байдаг, 50, 50 гээд байж байдаг, яг хэрэг дээрээ санаачлагыг алдаад байна шүү дээ, бид нар.

Н.Энхболд:-Буд гишүүн хариулах уу? хуулинд ТУЗ, удирдлагад мэргэжлийн хүмүүс яаж орж эрх ашиг хамгаалж байгаа талаар тусгагдаж байгаа вэ тийм утгатай.

Р.Буд:-Ажлын хэсэг дээр энэ асуудал бас ярьсан. Ажлын хэсгээс оруулсан саналыг Эдийн засгийн байнгын хороон дээр ярихад Раш гуай энэ асуудлыг бас тодорхой хэмжээгээр  хөндөж ярьж байсан. Ер нь цаашдаа анхаарах ёстой асуудал уу гэвэл байгаа. Жишээлбэл, Оюу Толгойн төлөөлөн удирдах зөвлөл дээр би Раш гуайг энэ асуудлыг ярьж байна уу, Эрдэнэт дээр түшиглэж яриад байна уу даа гэж бодоод байгаа юм. 
  Бид нар энэ хуулинд юу хийсэн бэ гэхээр хараат бус гишүүдийн тухай асуудлыг олон улсад, компанийн хуулийг, компанийн чадавхийг сайжруулах энэ чиглэлээр олон улсад мөрдөж байгаа дэг жаягийн дагуу хараат бус гишүүдийг 3-ны 1-ээс доошгүй нь хараат бус гишүүн байна, хараат бус гишүүнийг сонгохдоо тусад нь санал хураалтаар шийднэ гэсэн ийм л маягаар тусгаж байгаа. Энэ талаар Санхүүгийн зохицуулах хороо хийгээд энэ Төрийн өмчийн хороо, холбогдох байгууллагуудын энэ чиглэлээр ажилласан мэргэжилтнүүдээс удаа дараа лавлагаа авсан. Өнөөдөртөө олон улсад барьж хэрэгжүүлж байгаа зарчим нь энэ хараат бус гишүүдээр л дамжуулж энэ бүрэн эрхийг нь хэрэгжүүлж байгаа юм байна лээ.

Таны яриад байгаа цаашдаа ер нь энэ хувьцаат компаниудын төлөөлөн удирдах зөвлөлийн мэргэжлийн улсуудыг түлхүү оруулах гэдэгтэй санал нэг байна. Цаашдаа бодвол Засгийн газар холбогдох байгууллагуудаас энэ асуудлыг бас оруулж ирэх байхаа. Өнөөдрийн энэ хуулинд яг тийм тийм мэргэжлийн хүн байна гэж заагаагүй, цаашдаа хууль хэрэгжүүлэх явцад Засгийн газар дээр тодорхой журам гарвал бас хэрэгжүүлэх, анхаарч үзэхэд зүйтэй асуудал гэж бодож байгаа, тэрэнтэй санал нэг байна.

Н.Энхболд:-Раш гишүүн тодруулъя.

Р.Раш:-Яг мэргэжил гэдэг үгийг хэрэглэнэ гэхээр зэрэг манайхан ихэнх нь бусгадаг юм чинь хэцүү л байх л даа. Яг компанийн тухай хуулийг, одоо нөгөө тэр гэрээгээр зохицуулж байгаа хамтын үйлдвэрийг тэр гэрээнд нь олигтой юм байхгүй бол компанийн хуулиа сөхөөд үзэхэд ухаандаа тэр нь л амьд справочник, яг хэрэг дээрээ түрүүнд гишүүд бас ярьж байна. Үнэхээр энэ Компанийн тухай хууль бол манай эдийн засгийн тулгуур хуулиудын нэг гэж би ингэж ойлгоод байгаа юм. Тулгуур хуулиудын нэг. Тийм учраас тэнд ерөөсөө Монгол Улсын бүх проблемуудыг аж ахуйн шинж чанартай, эдийн засгийн шинж чанартай бүх зүйлүүд л тусгагдсан. Бидний энэ дүрэм дээр юм алга байна гээд ингээд харахад компанийн  хуулиа эргээд сөхөх юм бол тэнд яг яруу тодорхойгоор гараад ирж байх юм бол яг сайхан болох жишээтэй санагдаад байгаа юм л даа.

Н.Энхболд:-Санал хэллээ. Ганбямба гишүүн асууя. Байнгын хорооны санал, дүгнэлтээс асууж байгаа шүү, гишүүд ээ.

Н.Ганбямба:-Баярлалаа. Хамгийн гол нь энэ хуулинд шинэчилсэн  найруулга хийх нь гол зорилго нь бидний яриад байгаа олон жил ярьсан cooperative governance гэдэг энэ хэдэн зарчмуудыг тусгая гэж олон жил ярьсан. Яг одоогоос 10-аад жилийн өмнө би 2, 3 удаа өргөн бариад тэр үеийн Засгийн газар дэмжээгүй юм. Одоо 10-аад жилийн дараа энэн шиг хэрэгтэй юм байхгүй гэдгийг олон нийт сайхан ойлгож эхэлж байх шиг байна.  
Яг нарийндаа бид нар орчуулган дээрээ компанийн засаглал гэдэг ийм мухар үгийг  хийгээд хэрэггүй ээ. Энийг л арилгамаар байна. Энийг л арилгамаар байна. Зохистой удирдлагын гэдэг томъёоллоор өөрчлөөд компанийн засаглалын тийм тийм юм гээд энэ хуулин дотор орчихсон явж байна. Иргэд ойлгохгүй. Энэ хуулийн гол зорилго бол бид иргэдэд ойлгомжтой болгох зорилготой гаргаж байгаа хууль. Тэрнийг мухраар орчуулсан цөөхөн хүнд зориулах юм бол засаглал гэдэг үгээрээ ороод явж байхад хэдхэн хүнд зориулагдаж болно л доо. Гэтэл ний нуугүй хэлэхэд иргэд энийг чинь ойлгодоггүй байхгүй юу. Тийм учраас иргэдэд ойлгомжтой болгохын тулд энэ хаягийг нь өөрчилж болдоггүй юмуу гэж нэгдүгээрт.
Хоёрдугаарт, энэ компанийн удирдлагын зохистой харилцаа гэдэг энэ cooperative governance-ийн амин сүнс нь юу юм гэхээр олон улсын OCT байгууллагын 5 зарчмыг л бид нар хуульчлахыг л 10 жил мөрөөдсөн юм. Тухайлбал, ил тод байх, хариуцлагатай байх, тайлагнадаг байх, тэнцүү ханддаг байх дөрөв дээр нэмэх нь оролцогч талуудын эрхийг оруулж ирж байж энэ компани урт насалдаг. Тэнд компанид ажиллаж байгаа улсууд удаан ажлын байртай орлоготой байдаг. Тийм учраас энэ харилцагч талуудын эрх гэхээр бэлтгэн нийлүүлэгч, зээлдүүлэгчид, бүр ажиллагсдыг хүртэл энэ харилцагч талуудын дотор оруулдаг юм шүү дээ. Тэгэхээр энэ 5 зарчмаа тавуулангий нь хөөцөлдвөл яасан юм бэ гэж нэгдүгээрт асуух гээд байгаа юм.

Нөгөөтэйгүүр, энэ компани одоо санал хураагаад явахаар анхдугаар хэлэлцүүлэг дээр дурьдаж байж эцсийн хэлэлцүүлэг дээр хэлэлцүүлэх боломжтой болгохын тулд энд нэг зүйлийг  хэлэх гэсэн юм. Энэ төслийн 6-р зүйлийн 6.5 дахь хэсэгт хараат болон охин компани, толгой компанийн өрийг гэрээнд өөрөөр  заагаагүй бол толгой компани хараат болон охин компанийн өрийг хариуцахгүй гээд нэг заасан мөртлөө 6.10-т нь бас хүрээ хязгаарыг нь зааж өгсөн мөртлөө 6.6-р хэсэгт аваачаад хамтран  хариуцна гээд туугаад  хаячихсан байгаа юм. Ингэхээр болохоо байчихаад байгаа юм. Хамтран  хариуцаж болохгүй ээ. Энийг өөрчлөхгүй бол одоо бид нар ингээд санал хураалтын томъёолол дотор байхгүй болохоор орхигдоод явчихаж магадгүй учраас энэ төслүүдийг арилгаад явахгүй бол цаашдаа ингээд хууль маань дотроо өөр хоорондоо, нэг хууль нь дотроо зөрчилтэй заалтуудтай болчих гээд байгаа юм. 6.6-г хар даа, 6.5, 6.10-ынхаа заалттай зөрчилдчихөж байгаа биз. 

Дараачийнх нь 49.13, 50.5-д байгаа давхардсан энэ хоёр санааг нэгийг нь хасчихмаар байгаа юм.

Дээрээс нь 30.3 дахь заалтыг энэ  хувь нийлүүлсэн хөрөнгийн хэмжээ өөрийн хөрөнгөөс ихгүй байна гэж тэртээ тэргүй энэ бол кодексоороо ер нь заагаад өгсөн амьдрал дээр байдаг зүйл шүү дээ. Гэтэл энийг яг нарийндаа бид нар энэ 30.3-р заалтыг хасаад тэгээд 31.2.3, 31.3 дахь заалтуудыг найруулсан ийм саналаа хэлэлцүүлгийн явц дунд Байнгын хороонд өгье гэж бодож байгаа юм. Өөрөөр хэлбэл, яагаад ингэж энд хөндөж байна вэ гэхээр анхдугаар хэлэлцүүлэг дээр хөндсөн асуудлыг бид нар эцсийн хэлэлцүүлгээр хэлэлцэх үедээ ярих боломжтой болдог учраас энийг  хөндөж хэлье гэж бодсон юм. 

Ер нь тэр нэг хараат бус гишүүдийн тоог бараг нэмчихэж болдоггүй юмуу гэж Байнгын хорооноос асуух гээд байгаа юм. Хараат бус гишүүдийн тоог одоо бол ТУЗ-ын 3-ны 1 нь байна гээд хэлчихсэн байгаа шүү дээ. Энийг нэмчихэж болдоггүй юмуу?

Яг ний нуугүй хэлэхэд энэ cooperative governance-ийн  гол утга учир нь үүсгэн байгуулагчид, ТУЗ, гүйцэтгэх менежментийн баг бол тус тусдаа хариуцлага хүлээдэг энэ л тогтолцоог хэлээд байгаа юм. Ингэх л юм бол манайд банкууд дампуурахгүй, компаниуд дампуурахгүй байх…/минут дуусч микрофон хаагдав/

Н.Энхболд:-Саналуудаа Ганбямба гишүүн ээ, өөрөө томъёолоод албан ёсоор Байнгын хорооны хуралд нь өгөөд хураалгах хэрэгтэй шүү дээ. Эхний олон асуусан зүйлүүд чинь өөрчилж болох уу, ийм саналтай байна гэсэн зүйлүүд чинь явц дунд оролцох ёстой. Одоо саналуудаа эцсийн хэлэлцүүлэг дээр албан ёсоор бичиж өгөөд хураалгах боломж байж байгаа.

Зоригт дарга хариулъя.

Д.Зоригт:-Ганбямба гишүүний ярьсан компанийн засаглалын буюу удирдлагын зохистой зарчмын энэ хуулийн шинэчилсэн найруулгад суулгаж өгөхийг л бид хичээсэн. 
Хувьцаат компаниудын үйл ажиллагаа ил тод байх, хариуцлагатай байх, хувьцаа эзэмшигчиддээ тайлагнадаг байх, хувьцаа эзэмшигчдийг төлөөлж, төлөөлөн удирдах зөвлөлийг бүрдүүлж байгаа гишүүд нь зөвхөн олонхи, дийлэнх хувьцаа эзэмшигчдийг төлөөлдөг биш, хараат бус гишүүд орж, давхар үүрэг хариуцлага хүлээж ингэж ажилладаг байх ийм зарчмуудыг л бид суулгаж өгөх зорилгоор энэ хуулийн төслийн шинэчилсэн найруулгыг хийхийг оролдож байгаа. Тэгээд энэ компанийн засаглалын нэр томъёотой холбогдуулсан таны саналыг бид нар бас дараагийн  хэлэлцүүлгийн шатанд анхаарч хамтарч ярилцъя. 

Мөн энэ хараат бус гишүүний хувьд бол анх удаа орж ирж байгаа нийт төлөөлөн удирдах зөвлөлийн гишүүдийн бүрэлдэхүүний 3-ны 1-ээс доошгүй нь гэж орж ирж байгаа л даа. Тэгэхээр энийг анх удаа орж ирж байгаа бол бид нар боломжийн хэмжээ гэж бодож байгаа. Тийм учраас энэ хэмжээг нэмэгдүүлэх асуудлаар Байнгын хороо, ажлын хэсэг дээр яригдаж байгаагүй. 

Таны бусад саналуудыг бид нар анхааралдаа авч дараагийн хэлэлцүүлгийн явцад харилцан ярилцъя.

Н.Энхболд:-Баделхан гишүүн асууя.

Х.Баделхан:-Компани бол ашгийн төлөө байгууллага л даа. Яг өнөөдөр амьдрал дээр бол компаниуд зардлаа өсгөдөг. Ашгаа нуун дарагдуулдаг. Тэгээд хувьцаа эзэмшигчдэд ашиг олгодоггүй. Ноогдол ашиг олгодоггүй. Яг амьдрал дээр бол ийм байгаа шүү дээ. Яг энэ хуулийг шинэчлэн найруулснаар ингээд энэ тал дээр ямар давуу тал бий болж байна вэ? ноогдол ашгаа хуваарилаагүй нөхцөлд ер нь хүлээлгэх ямар хариуцлага байна?

Хоёрдугаарт, энэ хууль дээр ТУЗ-ын дэд хороо гэсэн нэг шинэ ойлголт бий болсон юм байна л даа. Хуучин хяналтын зөвлөлийн татан буулгасан байна. Энэ дэд хороо чухам юу хариуцаж, юу хийх юм бэ гэсэн хоёр дахь асуудал байна. 

Гуравдугаарт, өнөөдөр групп гэсэн нэр томъё байгаа. Тухайлбал, Моннис групп гэж. Групп гэсэн нэр томъёо ер нь хаана, ямар хуулин дээр ийм нэр томъёо байдаг юм бэ? ингэж нэрлэж байгаа нь зөв үү, буруу юу? бид нар ер нь холдинг гэж ойлгож байгаа л даа. 

Дараагийн асуулт, бид нар хөдөө, гадаа явж байхдаа ард иргэд нөгөө их хувьчлалын үед өгсөн нөгөө цэнхэр тасалбараа зарим улсууд одоо хүртэл нэхдэг л дээ. Тухайлбал, тухайн үед аймгийн биржид Эрдэнэт компанид нийлүүлсэн. Эрдэнэт хувьчилсан үед танай цэнхэр тасалбар тэнд орно гэсэн байдлаар ингээд авсан. Тэгээд өнөөг хүртэл хариу байхгүй. Энэ цэнхэр тасалбарыг цаашдаа хэнээс яаж асуух юм бэ? хэн хариуцах вэ гэсэн ийм хэдэн асуулт байна. Баярлалаа.

Н.Энхболд:-Зоригт дарга хариулъя. Цэнхэр тасалбартай холбоотой асуудал Баярсайхан бэлдэж байгаарай.

Д.Зоригт:-Компанийн тухай хуулийн  шинэчилсэн найруулгаар бид энэ хувьцаат компаниуд хурлаа заавал хийдэг байх. Ногдол ашиг энэ хурал дээрээ хуваах асуудлыг заавал хэлэлцдэг байх. Хэрвээ тухайн жилдээ компани ногдол ашиг хуваарилахгүй гэж шийдвэрлэсэн бол гаргаж байгаа үндэслэлээ ямар үндэслэлээр хуваарилахгүй юм. Үгүй бол энэ мөнгөө юунд зарцуулах гэж байгаа тухайгаа хувьцаа эзэмшигчдийнхээ өмнө заавал тайлан тавьдаг байх, тайлагнадаг байх ийм заалтыг оруулж байгаа. Энэ тайланг, энэ үүргээ биелүүлээгүй бол хариуцлагыг нь бас нэмэгдүүлж өгч байгаа. Таны хэлдэг бол үнэн. 
Ер нь бид өчигдөр монголын хөрөнгийн биржийн тухай, уржигдарын Эдийн засгийн байнгын хорооны хуралдаанаараа бас сонсоход энэ талаар их яригдаж байсан. Монголд 300 гаруй хувьцаат компани бүртгэлтэй. Үүнээс 20 гаруй нь л жилд ногдол ашиг хуваарилж байна. Тэгэхээр энэ бол энэ хуулийн төсөлд бас тусгагдаж, анхаарагдаж бас нэмэлт зохицуулалт орж байгаа ийм асуудал юм.

Анх удаа бас энэ төлөөлөн удирдах зөвлөлийн дэргэд дэд хороодыг байгуулж байгаа. Энэ бол олон улсын компанийн засаглалыг зохицуулсан эрх зүйн зохицуулалтад нийцүүлж, ингэж хийж байгаа. Төлөөлөн удирдах зөвлөлийн дэргэд аудитын цалин урамшууллын нэр дэвшүүлэх дэд хороод, ийм 3 дэд хороо байгуулагдаж ажиллана. Энэ хороодын гишүүдийн 3-ны 2-оос доошгүйг нь  хараат бус гишүүд буюу тэр хувьцааны хяналтын багцыг эзэмшдэг  хүмүүс биш, тэд нараас үл хамааралгүй ийм хараат бус гишүүд бүрдүүлж хэрэгжүүлэх юм. Тэгээд дэд хороодын хүлээх үүрэг, эрхийг энэ хуулийн төсөлд нэлээн тодорхой тусгаж өгсөн байгаа.

Групп гэсэн энэ нэр томъёо, энэ Компанийн  хуульд байхгүй. Компанийн тухай хуульд тийм нэр томъёо байхгүй байгаа. Бид энэ асуудлаар ч гэсэн хуулийн боловсруулах, бэлтгэх энэ ажилд энэ талаар яригдаж байсангүй ээ.

Н.Энхболд:-Баярсайхан дарга тэр цэнхэр тасалбар, дээр  нь нэмчихэд ягаан тасалбар хүртэл үлдчихсэн байж байгаа гээд хөдөөнийхөн асуугаад байх юм, тэр талаар нэг сайн хариулт өгөөдөхөөч.

Д.Баярсайхан:-Цэнхэр, ягаан тасалбар хувьчлагдчихсан аж ахуйн нэгжүүдийн хувьцааны төвлөрөл  ер нь дээд цэгтэй хүрчихсэн, ер нь 90-ээс дээш хувийн төвлөрөлтэй явчихсан. Цөөхөн этгээдүүдийн гарт орчихсон. Энэнтэй холбогдуулаад ер нь хувьцааны зах зээлийн ханш гэдэг асуудал ерөнхийдөө тогтохгүй байгаад байгаа. Дахин үнэлгээ ч хийгдээгүй байж байгаа. Энэ хуулинд орж байгаа нэлээн томоохон өөрчлөлтийн нэг нь болохоор ногдол ашиг хуваах, ногдол ашгийн асуудлыг хувь нийлүүлэгчдийн хурлаар хэлэлцэх заавал...

Н.Энхболд:-Баярсайхан, хуультай холбоотой юм асуугаагүй. Хөдөө иргэд сонгогчидтой уулзаад явж байхад аль 90-ээд оноос гар дээр нь үлдчихсэн ягаан, цэнхэр тасалбарууд байгаад байна, тэр хэрэгтэй юу, ашиглаж болох уу?

Д.Баярсайхан:-Одоо хөрвөх бололцоо байгаа. Хамгийн сүүлийн үлдэгдлийг Улсын их дэлгүүр хувьцаат компани руу Эрдэнэтэд жишээ нь хадгалж байсан, Баян-Өлгийд маш их байдаг. Тэрнийг ерөөсөө үлдэгдлийг нь Улсын их дэлгүүр хувьцаат компанийн хувьцаа эзэмшигч болгоод хийчихсэн байж байгаа. Тэрнээс хойш тэрнийгээ баталгаажуулж чадаагүй бол тэр харилцаа дууссан байж байгаа. Одоо бол ямар ч хэрэггүй болж байгаа.

Н.Энхболд:-Сэдванчиг гишүүн асуултаа асууя

Ц.Сэдванчиг:-Компанийн тухай хуулинд зайлшгүй нэмэлт, өөрчлөлт оруулах шаардлага байсан гэж ойлгож байгаа. Байнгын хороо, Санхүүгийн зохицуулах хорооны дарга хоёроос 3 зүйлийг тодруулъя. Нэгдүгээрт, гаднын хөрөнгө оруулалттай хуулийн этгээдүүд, ялангуяа том гэж хэлмээр. Эрдэнэт, Төмөр зам, Оюу Толгой гээд. Энэ хуулийн этгээдүүд уг нь монголын компанийн тухай хуулийн дагуу үйл ажиллагаагаа явуулах ёстой юм. Яг бодит амьдрал дээр тэр хамтарсан гэрээ гэдэг юмаар ихэнх үйл ажиллагаа нь зохицуулагдаад байх шиг байдаг юм. Өнөөг хүртэл. 
Тэгэхээр энэ хамтарсан нэгдэл гэж байгаа энэ том компаниудын хуулийн этгээдүүдийн талаар тусгай зохицуулалт орж өгсөн үү? Учир юунд гэвэл энэ компанийхаа удирдлагыг томилохоос эхлээд энэ хуулийн этгээдүүдэд худалдаж авч байгаа худалдан авалтууд ерөнхийдөө тийм ил тод биш гэдэг юмуу, хуулийн дагуу явагдахгүй л байгаа л даа.

Тухайлбал, төрийн болон орон нутгийн өмчийн хөрөнгөөр бараа ажил үйлчилгээ худалдан авах тухай хууль, төрийн өмчийн оролцоотой аж ахуйн нэгжүүдэд үйлчлэх хүрээ нь энд орохоор ингэж хуульчилсан байдаг юм. Өнөөг хүртэл худалдан авалтуудын үйл ажиллагааг  хараад байхад хуулийн дагуу явахгүй байгаа л даа. Зарим аж ахуйн нэгжүүд нь хязгаарлагдмал тендер гэж юм зарладаг юм шиг байгаа юм. Станцууд, уурхайнууд гээд. Зарим аж ахуйн нэгжүүд нь ерөөсөө тендер ч зарлахгүй худалдан авалтуудаа хийж ирсэн л дээ. Тухайлбал, Эрдэнэт, Төмөр зам байна. Энэ төрийн өмчийн оролцоотой, тэр тусмаа гаднын оролцоотой энэ аж ахуйн нэгжүүдийн худалдан авалттай холбоотой зохицуулалтыг хийж өгсөн үү? Тийм зүйл заалт орсон уу? би өнөөг хүртэлх энэ томъёоллуудаас харахгүй л байна л даа.

Дараагийн асуулт, Баярсайхан даргыг би хариулж өгөөч гэж хүсч байгаа юм. Хоёр жилийн өмнө ажлаар Санхүүгийн зохицуулах хороо, хөрөнгийн биржээр явж байхад Компанийн хуультай холбоотой гомдол, санал их гарч байсан. Цаг хугацаандаа тайлангаа өгдөггүй,  хурлаа хийдэггүй, ногдол ашгаа хуваарилдаггүй гээд ерөөсөө ил тод байдал байхгүй байна гэсэн шүүмжлэл гомдол их гарч байсан. Энэ асуудлууд энэ удаагийн өөрчлөлтөөр шийдэгдэж байгаа юу? Зоригт даргын зарим тайлбараас харахад зарим асуудлууд бас зүйл заалт болж орж л байгаа юм шиг байна. Энэ хуульд нэмэлт, өөрчлөлт орсноор та бүхний ярьдаг энэ асуудлууд шийдэгдэх үү?

Дараагийн нэг асуулт, ТУЗ-ын бие даасан байдал. Бие даасан ТУЗ гэдэг асуудал орж ирж байгаа юм шиг байна. Түрүүнд Раш гишүүн асуугаад байна. Ялангуяа энэ төрийн өмчийн оролцоотой аж ахуйн нэгжүүдэд ТУЗ гэж зүгээр л нэг зохиомол хиймэл зүйл байдаг шүү дээ. Баахан энд төрийн агентлаг яамнуудаас нэг нэг төлөөлөл тавьчихдаг. Энэ чинь ач холбогдол багатай. Тиймэрхүү л ТУЗ бүрдүүлж явж ирсэн. Энэ бие даасан ТУЗ гэдэг маань өнөөг хүртэлх ТУЗ-ыг бүрдүүлж байгаа, үүрэг хариуцлага талаас нь ч гэсэн арай өөр болгосон зүйл байна уу? ямарваа нэгэн дэвшил шинэ зүйл байна уу, энэ талаар тодорхой хариулт өгөөч гэсэн ийм 3 асуулт байна.

Н.Энхболд:-Зоригт дарга хариулъя.

Д.Зоригт:-Гадаадын хөрөнгө оруулалттай, ялангуяа Засгийн газар хоорондын гэрээгээр зохицуулагддаг аж ахуйн нэгжүүдийн тухай асууж байна л даа. Эрдэнэт үйлдвэр, Улаанбаатар төмөр зам бол Монгол, Оросын хоорондын Засгийн газар хоорондын гэрээ хэлэлцээрээр энэ компаниудын дүрэм,  хувь  нийлүүлэгчдийн гэрээ батлагдсан байдаг. Оюу Толгойн хувьд бас Засгийн газар гэрээ байгуулж ингэж энэ компанийг Оюу Толгой ХХК-г байгуулж үйл ажиллагаа явуулж байгаа. Хуулийн этгээдийн хувьд энэ хуулийн этгээдүүд манай Компанийн хуульд захирагдана. Манай Компанийн хууль үйлчлэх учиртай. Засгийн газартай байгуулсан гэрээ хэлэлцээрт тусгагдсан зарим нэгэн онцлог заалтууд энэ аж ахуйн нэгжүүдэд бас үйлчилдэг ийм онцлогтой юм байна лээ.

Бид энэ хуулийн төсөл дээр энэ аж ахуйн нэгжийг онцгойлон ялгаж, салгаж авч үзээгүй. Энд хувийн хэвшлийн аж ахуйн нэгжүүд, төрийн өмчит аж ахуйн нэгжүүд, орон нутгийн өмчийн оролцоотой аж ахуйн нэгжүүд гэж ийм нийтлэг нэр томъёоллоор ингэж зохицуулсан байгаа. Төрийн өмчит болон төрийн өмчийн оролцоотой компаниудад төрийн өмчийн төлөөллийг урд нь яам, ихэвчлэн яам, агентлагийн холбогдох хүмүүс төрийн өмчийн төлөөллийг хэрэгжүүлж ирсэн бол энэ хуулийн зохицуулалт, шинэчлэн орж байгаа, санал болгож байгаа зохицуулалтаар бол Засгийн газрын байгууллагуудын төлөөллийн зэрэгцээгээр хараат бус гишүүд, нарийн мэргэжлийн хүмүүс,  хараат бус гишүүд заавал орж ирж байгаа, бас төлөөлөн удирдах зөвлөлийн 3-ны 1-ээс доошгүйг нь хараат бус гишүүдээр бүрдүүлэх ийм шаардлагыг энэ хуулиар тавих ийм заалт орсон.

Худалдан авалттай холбоотой, төрийн өмчит компаниуд, төрийн өмчийн оролцоотой компаниудын худалдан авалтын талаар энэ хуулиар нарийвчлан зохицуулаагүй. Энэ талаар би Байлыхүү зөвлөхийг бас нэмж тайлбар хийх байхаа гэж бодож байгаа. Энэ бол төрийн болон орон нутгийн өмчийн хөрөнгөөр ажил үйлчилгээ худалдан авах хуулиар илүү зохицуулах зүйл болов уу гэж бодож байна. Байлыхүү зөвлөхийг тодруулга хийхийг хүсч байна.

Н.Энхболд:-Баярсайхан дарга хариулъя.

Д.Баярсайхан:-Ер нь  яг иргэдээс гардаг,  хувьцаа эзэмшигчдээс гардаг том гомдол энэ. Компаниуд ерөөсөө хурлаа хийхгүй байна. Энэний цаана хурлаа хийхгүй байна гэдэг чинь мэдээлэл байхгүй болчихдог. Мэдээллээ олон нийт, хувьцаа эзэмшигчдэд хүргэдэггүй. Өнөөдрийн байдлаар ерөнхийдөө сүүлийн 2 жилийн дотор бас үзүүлэлт арай дээрдчихсэн байж байгаа .Яг өнөөдрийн байдлаар гэхэд 120 хувьцаат компани хувь нийлүүлэгчдийнхээ хурлыг зарлаад 80 нь болохоор хурал хийсэн тайлангаа өнөөдрийн байдлаар хөрөнгийн бирж болон манайд ирүүлчихээд байж байгаа. 
Бид ямар юм хэлээд байна гэхээр яг идэвхтэй үйл ажиллагаа явуулж байгаа 200-гаад компани байгаад байгаа юм. Одоохондоо хөрөнгө, мөнгө нь алга болчихоогүй, бас үйл ажиллагаа нь байж байгаа. Энэнээс 120 нь өнөөдрийн байдлаар ийм мэдээлэл ирүүлчихсэн байж байна. Энэ хуульд оруулж байгаа нэг томоохон өөрчлөлт бол компанийн эрх бүхий албан тушаалтнуудын хариуцлагын асуудлыг нэлээд тодорхой зааж өгсөн байж байгаа. Хурлаа хийгээгүй, сонирхлын зөрчилтэй хэлцэл хийсэн, компанидаа эрх мэдлээ ашиглаж хохирол учруулсан ч юмуу, энэ дээр эрх бүхий албан тушаалтнууд гэдгийг бүр жагсаалтаар нь оруулж өгөөд, араас нь ийм зөрчил, энэ компанийн үйл ажиллагаанд эсрэгээр нөлөөлсөн ямар нэгэн үйл ажиллагаа явуулах юм бол хүлээх хариуцлагыг нэлээн тодорхой зааж өгсөн учраас бас энэ тал дээр нэлээн ахиц дэвшил гарах болов уу гэж бодож байгаа.

Бас нэлээн олон гишүүд асуугаад байна ТУЗ-ын асуудлыг. ТУЗ дээр 77.1 дээр бид нар хийчихсэн байгаа л даа. Энэ хуульд зааснаас өөр журмыг бас дүрэмд нь зааж болно гэж байна. Тэгэхээр ТУЗ-ыг сонгох тэр журмын асуудал дотор томоохон төрийн өмчийн оролцоотой компаниудын тухайд Төрийн өмчийн хороо төлөөллөөрөө дамжуулаад дүрмийг нь баталдаг учраас энэ дүрэмд нь илүү нарийвчилсан тийм заалтуудыг оруулж өгч, тэд нарын хариуцлагын асуудлыг бас ярьж болох байхаа гэж бодож байгаа юм. 
Ер нь энэ хуульд орж байгаа нэлээн томоохон өөрчлөлт бол компанийн засаглалын зарчмуудыг л бид нар илүү хуульчилж өгвөл илүү сайн хэрэгжих юм болов уу гэж бодож оруулж байгаа. Түүнээс биш компанийн засаглалын кодекс байж байна, Монгол Улсын стандарт болгоод баталчихсан маш олон бичиг баримтууд байгаа. Тэглээ гээд хэрэгжүүлж өгдөггүй. Тэгэхээр бид нар тэр зарчмуудаас аль болох бололцоотойгий нь хуульчилж өгч байгаа гэж үзэж байгаа.

Н.Энхболд:-Байлыхүү зөвлөхөд нэмэх зүйл байна уу?

Ц.Байлыхүү:-Төрийн өмчтэй буюу төрийн өмч оролцсон компанийн талаар нэлээн яригдаж байна л даа. Худалдан авалтын асуудал дээр төрийн өмчийн компаниудын бараа материал худалдаж авах асуудал бол үнэхээр манайд янз бүрийн сөрөг үр дагаварууд гаргадаг ийм асуудлууд их гардаг л даа. Тэгэхээр энэ хуулиар бид ерөнхийд нь юу гэж оруулж байна гэхээр сая Баярсайхан дарга ч хэллээ. Сонирхлын зөрчилтэй хэлцэл гэдгийн  хүрээнд энэ бүхэл бүтэн бүлэг байгаа энэ дээр. Энэ бүлгийн хүрээнд юу гэхээр зэрэг бүх компаниудын хувьд бараа материал худалдаж авах болон компанидаа хийж байх гэрээнүүдийн зохицуулалт энүүгээр зохицуулж өгсөн байгаа юм. 
Энэний хүрээнд бид юу гэж зохицуулах вэ гэхээр зэрэг төрийн өмчийн компаниудад нэгдмэл сонирхолтой этгээдүүд, компанийн удирдлагууд, тэр компанийн удирдлагатай холбоотой ТУЗ-ын гишүүд болон гүйцэтгэх удирдлагатай холбоотой хүмүүсүүдийн бүгдийг нь нийлүүлээд эрх бүхий албан тушаалтан гэж нэрлээд тэр хүмүүсүүд компанитай гэрээ хийхдээ, аль эсвэл бараа материал нийлүүлэх, худалдаж авах тохиолдолд яаж хийх вэ гэдгийг маш тодорхой зааж өгөөд тэгээд энийгээ заавал нийтэд ил тавья гэж байгаа юм. Тэрүүгээрээ юу гэхээр зэрэг хэн гэдэг хүн, ямар компани, хэдэн төгрөгөөр, ямар бүтээгдэхүүн худалдсан юм бэ гэдгийг ил тавихаар оруулж өгсөн байгаа юм.Тэгэхээр тэрэн дээр хүмүүс их ил тод нээлттэй болно. Нэгдүгээрт.

Хоёрдугаарт, ер нь энэ төрийн өмчит компани энэ хуулийг гарсны дараагаар бид манай Төрийн өмчийн хороо ямар асуудал хийх гэж байгаа вэ гэхээр зэрэг төрийн өмчит компаниудын засаглалын кодекс гэдэг юмаа тусад нь гаргах гэж байгаа юм. Энэний хүрээнд юу гэхээр зэрэг тэр төлөөлөн удирдах зөвлөлийн төрийн өмчит компаниудын төлөөллийн зөвлөл, төрийн өмчтэй компаниудтай хүмүүс гэрээ хэлцэл хийх, худалдаж авах үйл ажиллагааг тэр компанийн засаглалын зарчмаар яг  хийхээр бид нар тусгайлан зааж өгч байгаа юм. Энэ хуулин дээр тусгайлан оруулахаар бас төвөгтэй болоод байна л даа. Энэ бол нийтлэг компаниудын үйл ажиллагааг зохицуулсан хууль. Тэгэхээр зэрэг төрийн өмчит компаниудыг салгаж аваад хийх гэхээр эвгүй болоод байгаа юм.

Тэрнийг нь төрийн өмчит компани гэдгийг засаглалын кодекс гэдэг ийм эрхийн акт гаргаад тэрүүгээрээ бид нар нэлээн тодорхой зохицуулалтуудыг энэ Компанийн хуулийн ерөнхий заалттай уялдуулж хийж өгье гэж бодож байгаа юм. Энүүгээр та бүхний тэр болгоомжлоод байгаа өнөөдөр янз бүрийн сөрөг үр дагавар үүсгэдэг энэ бүх юмыг хамгийн нэгдүгээрт, ил тод нээлттэй болгоно. Саяны миний хэлдгээр. Нөгөө талаас зарим нэг юмыг нэлээн  хумина. Тухайлбал, өнөөдөр төлөөлөн удирдах зөвлөлд дандаа төрийн захиргааны албан хаагчид төрийн төлөөллийг хэрэгжүүлж байгаа. Бид нар энүүгээр энэ хуулийг гарснаар 3-ны 1-ээс доошгүйг нь бие даасан буюу хараат бус гишүүн байлгахаар оруулж байгаа. Энэ бол бас л бид нарын нэлээн хийх гэж байгаа томоохон алхам гэж бодож байгаа. Энэ мэтээр төрийн өмчит компанийн засаглалын кодекс гэдгээрээ нарийн зохицуулалтуудыг нэлээн  хийж өгнө.

Н.Энхболд:-Сэдванчиг гишүүн тодруулъя.

Ц.Сэдванчиг:-Байлыхүү дарга мэдэж байгаа. Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хууль гэж их олон жил мөрдөгдөж ирсэн. Энэ хууль уг нь төрийн өмчийн оролцоотой хуулийн этгээдэд үйлчлэхээр ингэж зааж өгсөн байдаг юм. Харамсалтай нь энэ хууль ерөөсөө энэ төрийн өмчийн оролцоотой хуулийн этгээдүүд бүр онцолж хэлэхэд Эрдэнэт, Төмөр зам, энэ олон уурхай, станцууд гээд энд ерөөсөө үйлчлэхгүй байгаа шүү дээ. Үйлчлэхгүй байгаа учраас ил тод байдал нь хангагддаггүй. Энийг тойрсон  булхай, луйвар, Ганбямба гишүүний ярьдгаар нөгөө шахааны бизнес гэдэг чинь их олон жил цэцэглэж ирсэн шүү дээ. Энийг ямарваа нэгэн байдлаар хязгаарласан заалт энэ хуулинд хийж өгөхгүй бол энэ ерөөсөө хэрэгждэггүй юм байна лээ шүү. Худалдан авалтын тухай хуулинд байж байдаг, хэрэгждэггүй. Ийм л зүйл байгаад байгаа юм. Энэ дээр бодож санаж байгаа юм байна уу?

Н.Энхболд:-Зоригт дарга хариулъя.

Д.Зоригт:-Бид одоо яг Компанийн тухай хуулийг ч шинэчилж өөрчлөх гээд ярьж байна. Үүнтэй зэрэгцээд төрийн болон орон нутгийн өмчийн хөрөнгөөр бараа, ажил үйлчилгээ худалдан авах хуулийн төсөл парламент дээр хэлэлцүүлэг дээр байгаа. Өнгөрсөн 7 хоногт Төсвийн байнгын хороогоор хэлэлцсэн. Сэдванчиг гишүүн бол чухал сэдэв хөндөж байгаа. Энэ бол одоо байгаа үнэхээр сул байгаа зохицуулалт байгаа. Энийг энэ хоёр хуулиараа бас зохицуулалтыг хийж өгөх нь зүйтэй гэдэг дээр санал нэг байгаа. Цаашдын хэлэлцүүлгийн үргэлжилнэ. Сэдванчиг гишүүн бид нартай бас хамтарч ажиллаачээ гэж хэлмээр байна.

Н.Энхболд:-Сүхбаатар гишүүн асууя. 

Ж.Сүхбаатар:-Энэ хуулийн төсөл бол улс орны хувьд нэлээн чухал ач холбогдолтой. Ялангуяа манай Монгол Улсын иргэний хуулийн салшгүй бүрэлдэхүүн хэсэг бол иргэний эрх зүйн салшгүй бүрэлдэхүүн хэсэг бол энэ компанийн эрх зүй. Тэгэхээр би сүүлийн үед энэ хуулиуд гарахад нэг зүйлийг л байнга асууж байгаа. Яг тэр асуултаа л асууя гэж бодож байгаа. түрүүнд эрүүл мэндийн хууль гарахад Ламбаа сайдаас би асууж байсан. 
Эрүүл мэндийн  хуулин дээр эрүүл мэндийн салбарын хүмүүсийн эрх ашиг  хөндөгдөж байгаа. Эд нарын эрх ашиг, дуу хоолой хэрхэн тусгагдаж байгаа вэ, хэр хэлэлцүүлсэн бэ, саналыг нь авсан бэ гэж асуусан. Яагаад гэвэл манай сүүлийн үед гарч байгаа бүх хуулиуд эрх ашиг нь хөндөгдсөнтэй холбоотойгоор хууль батлагдан гарсны дараа хүмүүс дуу хоолойгоо илэрхийлж байгаа. Яахав тэр нь зарим нь үндэстэй, үндэсгүй, зориудын, зориудын биш юмнууд байдаг л байх. Тэгэхээр энэ Компанийн хууль гарахаар энэ хувьцаа эзэмшигчдийн эрх ашиг нэгдүгээрт наад зах нь хөндөгдөнө.

Хоёрдугаарт, компанийн удирдлага, компанийн гол хэсгийг барьж байгаа эздийн эрх ашиг хөндөгдөнө. Тэгэхээр энэ эздийн эрх ашиг, хувьцаа эзэмшигчдийн эрх ашгийн энэ асуудал бол бизнесийн харилцаанд маш чухал. Тэгэхээр энэ асуудлаар энэ компанийн хуулийн шинэчилсэн найруулгын төслийн саналуудыг бэлтгэхдээ манай Байнгын хороо, ажлын хэсэг, энэ компанийн эзэд, хувьцаа эзэмшигчдийн эрх ашиг, сонирхлыг  хэр тусгасан бэ? 
Монголын нийгмийн өнөөгийн амьдралд бий болоод байгаа асуудал дээр тулгамдсан асуудлуудыг хэр тооцож үзсэн бэ? одоо энэ хууль гарсны дараа тэр өмчлөлийн  харилцааны хувьд, тэр хувьцаа эзэмшигчдийн харилцааны хувьд ямар том өөрчлөлт гарах вэ? тэр яригдаад байгаа ямар нэгэн сөрөг, дутагдалтай талууд байлаа гэхэд тэрнийг яаж шийдэх вэ, энэ хэлэлцүүлгүүд хийгдсэн үү? Бид чинь нээлттэй сонсгол хийгээд яваад байсан шүү дээ. Жишээлбэл, би энэ Компанийн  хуулин дээр би харин ч хувьцаа эзэмшигчдийн эрх ашиг, Монголын үндэсний худалдаа, аж үйлдвэрийн танхимын дуу хоолой гээд ингээд эд  нарын дуу хоолойг маш сайн сонсох дуу хоолой бол чухамдаа яг энэ гэж хараад байгаа юм. Тэгээд энэ тал дээр Байнгын хороо хэр анхаарч ажилласан бэ? 

Бид нар аливаа хуулийг яарч сандарч гаргахдаа биш яг одоо бид нарын энэ ардчилсан парламентын гол шинж бол олон нийтийн дуу хоолойг сонсож, тэдэнтэй зөвшилцдөг, ойлголцдог, энэ хуулийг батлан гаргахаасаа бараг өмнө нийгэмдээ мэдээллээ мессежүүдээ их сайн хүргэсэн байдаг. Энэ хууль гараад яг юу шийдэх гээд байгаа юм. Хаалттай, нээлттэй компанийн хувьд юу шийдэх юм, хувьцаа эзэмшигчдийн эрх ашгийн хувьд яаж шийдэгдэж байгаа юм. Төлөөлөн удирдах зөвлөлийн хувьд асуудал яаж шийдэгдэж байгаа.
 Компанийн удирдлагын хувьд ямар асуудал яаж шийдэгдэж байгаа юм. Энэ мессежүүдээ 1, 2, 3, 4, 5 гээд тавих ёстой шүү дээ. Тэгэхээр энэ талаар би бас тодорхой зүйл сонсъё. Тэгэхгүй бол хууль гардаг, хуулийн дараа асуудал ярьдаг ийм цаг байж таарахгүй. Тэгэхээр монголын хууль гэдэг бол гарахаасаа өмнө сайн яригддаг, мэдээлэлждэг. Гарсныхаа дараа олон долоон юм байхгүй, энийг дагаж мөрддөг ийм л байх шаардлага байгаа шүү дээ.

Тэгэхээр энэ хууль бол түрүүнд ач холбогдлыг нь хэлсэн. Энэ хууль бол зүгээр нэг бусад хууль шиг гараад заримдаа сайн муу гэж хэлээд мэдэгдэхгүй явдаг хууль биш. Гарангуутаа л үйлчлээд шууд эрх ашиг нь мэдрэгдээд, хүмүүс шууд тэрэнд реакция үүсэх ийм хууль шүү дээ. Тэгэхээр энэ дээр Байнгын хорооны санал, дүгнэлттэй холбогдуулаад энэ асуудлаар, энэ яригдаад байгаа санал санаачлагууд яаж дуу хоолой нь бизнес эрхлэгчдийнхээ эрх ашгийг тусгасан юм бэ?

Н.Энхболд:-Зоригт дарга хариулъя.

Д.Зоригт:-Энэ хуулийн төсөл их олон байгууллага, шинжээчийн оролцоотойгоор бий болсон ийм хуулийн төсөл байгаа юм. Энэ хуулийн төслийг боловсруулахад Монголын худалдаа аж үйлдвэрийн танхим, Ажил олгогч эздийн нэгдсэн холбоо, Санхүү, эдийн засгийн дээд сургууль, Монгол Улсын их сургуулийн шинжээч, эрдэмтэд, мөн манай томоохон компаниудын төлөөлөл эзэд нь, төлөөлөл нь оролцсон. Хувьцаа эзэмшигчдийн  эрх ашгийг төлөөлдөг байгууллагууд оролцсон. Тэгээд бид Худалдаа, аж үйлдвэрийн танхим дээр энэ хуулийн төслөө танилцуулж, урьдчилан түгээж бас хэлэлцүүлэг зохион байгуулсан. Холбогдох байгууллагуудаас бас саналыг нь авч тусгасан байгаа. 

Ер нь бид энэ хуулийн төслийн гол өөрчлөлт оруулж байгаа зарчмуудаар олон улсын санхүүгийн корпораци, Дэлхийн банкны зүгээс бас дэмжлэг үзүүлж, олон улсад туршлагатай мэргэжилтнүүдийг урьж ирүүлж бас ажиллуулсан байгаа. Ер нь өнгөрсөн 1999 онд батлагдсан Компанийн хууль, өнгөрсөн 10 жилийн хэрэгжилтэд үнэлэлт, дүгнэлт өгөөд. Тэнд болохгүй сул байсан зохицуулалтуудыг л бид нар олон улсын жишигт хүргэж зохицуулах, өөрчлөх, ийм бодлогыг баримталж энэ хуулийн төслийг хийсэн байгаа. Энд ялангуяа хөрөнгө оруулагч, хувьцаа эзэмшигчдийн эрх ашгийн асуудал бол манай хуучин хуулиудад бас учир дутагдалтай.
 Тийм ч учраас хөрөнгийн зах зээлд итгэх итгэл маань харьцангуй доогуур, хөрөнгийн зах зээлийн хөгжил маань бас төдийлөн урагшаа явдаггүй нэг учир шалтган бол хөрөнгө оруулсан хүмүүст мэдээлэл хаалттай, удирдлагад нь оролцох, нөлөөлөх боломжгүй, хурлаа ядахдаа хийчихдэггүй, тайлан мэдээ нь далд. За тэгээд энийг зөрчсөн хүмүүсийн хариуцлага хүлээх, хүлээлгэх хариуцлага маш сул байсан. Бараг хариуцлага хүлээлгэх боломжгүй. Ингээд тэр том хувьцаат компаниудын хувьцааг төвлөрүүлсэн буюу хяналтын багцыг барьж байгаа хүмүүс л тэр компанийг бүрэн мэдэлдээ байлгаж, ийм боломж олгож ирсэн. Ийм алдаа дутагдлуудыг засах зорилгоор л энэ хуулийн төслийг боловсруулж, хэлэлцүүлж байгаа юм гэж хэлмээр байна.

Н.Энхболд:-Баярсайхан гишүүн 

Ц.Баярсайхан:-Дэлхийн банкны гол гишүүн болох Олон улсын санхүүгийн корпорацитай хамтраад Эдийн засгийн байнгын хороо энэ компанийн засаглалыг сайжруулах ийм төсөл хэрэгжүүлэхээр болж байгаа. Энэ хүрээндээ компанийн удирдлагыг сайжруулах, сургалтын төв байгуулсан. Энэ сургалтын төвөөр маш олон хувьцаат компаниудын болоод шинээр үүсгэн байгуулагдаж байгаа компаниудын удирдлагуудад менежерүүдэд сургалтууд явагдаж байгаа. Мөн их дээд сургуулиудын төгсөх курсын оюутнууд энэ компанийн засаглалын чиглэлээр, компанийн хууль тогтоомжоор нэмэлт хичээлүүд орж байгаа. Олон  нийтэд бас энэ компанийн засаглалын, компанийн удирдлагын чиглэлээр бас тодорхой хэмжээгээр, хэвлэл мэдээллүүдээр тогтмол ийм мэдээлэл хүргэх үйл ажиллагаа явагдсан.

Түрүүнд Зоригт дарга бас хэллээ, өөрөөр хэлбэл, энэ компанийн хуулийн төсөл дээр Худалдаа, аж үйлдвэрийн танхим, Ажил олгогч эздийн нэгдсэн холбоо, тодорхой бизнесийн төлөөллүүд оролцсон. Санхүүгийн зохицуулах хороо, холбогдох манай Их Хурлаас байгуулагдсан төрийн байгууллагууд, Төрийн өмчийн хороо тал талаасаа оролцож хийсэн. Одоо амьдрал дээр гарч байгаа хүндрэл бэрхшээлүүд, цаашдаа сайжруулах чиглэлийн мэдээллийг бас олон нийтэд нэлээд өгсөн. Сургалт, цаашдаа ч энэ их дээд сургуулиудад бас төгсөх, ялангуяа энэ томоохон компаниудад менежерээр ажиллах ийм мэргэжлийн хүмүүст бас цаашдаа ч энэ сургалт үргэлжлэх ийм үйл ажиллагаа явагдаж байгаа гэдгийг бас нэмж хэлье. Баярлалаа.

Н.Энхболд:-Цэнгэл гишүүн асууя.

 Ц.Цэнгэл:-Компанийн хууль үнэхээр чухал гэж ярьсан. Тэгэхдээ бүлэг нэг завсарлага авсан шүү дээ. Ялангуяа 5.12, 30-р зүйл, 75-р зүйл. Эдийн засгийн байнгын хороогоор орохдоо энэ асуудлыг тавихад энийг дахин хэлэлцэж болох юмаа гэж. Тэгээд 2 дахь өдөр хэлэлцээд эргээд гишүүд маань энийг сайн нягталж чадсангүй ороод ирлээ. Тэгэхээр саналын хувьд 30-р зүйл, 75-р зүйлийг хойш нь тавьж дахин нэг хэлэлцүүлье гэсэн ийм саналтай байна. 75.4 гэж байгаа. Энэ дээр 3-ны 1-ээр хараат бус гишүүн байна гэж. Хараат бус гишүүн чинь компанийн үйл ажиллагааг сайн мэдэхгүй. Тодорхой ойлголтгүй, за тэгээд ажил явуулахгүй гээд бид нар Банкны тухай хуулийг бас ингэж орж ирсэн шүү дээ, та нар мэдэж байгаа. 
Ерөөсөө энэ банкны үйл ажиллагаа, тогтмол үйл ажиллагаа явуулж болохгүй байна. Нэг хүн байвал болох юмаа гэсэн шалтгаанаар бид нар нэг хүнээр банкны хуулийг шийдвэрлэж байсан. Тэрэн шиг энийг ингэж шийдвэрлэж болохгүй байсан юмуу? Эсвэл төрийн оролцоотой компани дээр бас 3-ны 1-ээрээ байж болох юм. Бусад компанийн хувьд бизнес, үйл ажиллагаа, хөрөнгө оруулалт хийнэ. Томоохон ажил үйлчилгээ явуулах гэхээр нөгөөдөх 3-ны 1 чинь ажил үйлчилгээг сайн мэдэхгүй мөртлөө, энэ чинь ерөөсөө л ажлыг явуулахгүй, компанийг унагасан ийм  л асуудал болно шүү дээ гэдгийг бас анхааралдаа авбал зүгээр байна.

Еще нэг асуулт байна. Жижиг хувьцаа эзэмшигчдийн эрх ашгийг нэлээн хамгаалсан байна. Гэтэл нөгөө жижиг аж ахуйн нэгжийг хамгаалахын хажуугаар томоохон аж ахуйн нэгж дээр хөрөнгө оруулалт хийе, ажил үйлчилгээгээ шинэчилж, өөр томоохон үйл ажиллагааг явуулъя гэхээр нөгөө улсууд нь шийдвэр гаргаж өгөхгүй, гар хөлийнхөө үсгийг зурахгүй, ингээд нөгөө компани чинь үйл ажиллагаа нь явахгүй ийм байх юм. Ийм юм гарвал яаж зохицуулах юм бэ, энэ хуулиар. Ийм юм хамгийн их гардаг шүү дээ, ер нь ямарваа юманд. 
Ер нь амьдрал дээр гардаг юм. Тэгэхээр энийг нэгэнт аж ахуйн нэгж хуваарилахгүй,  хувьцаа хуваарилахгүй гэдэг талаас нь л их яриад байгаа болохоос биш нөгөөдөх хувьцаа хуваарилахгүйгийн хажуугаар томоохон бизнесийн том үйл ажиллагаа явуулах гэхэд тэрэн дээр бас тодорхой хэмжээний шат дамжлагыг явуулахгүй шат дамжлага нь их гарчихаад байна шүү дээ. Том аж ахуйн хувьцаа эзэмшигч, жижиг аж ахуйн хувьцаа эзэмшигч. Энийг яаж зохицуулах юм, аль аль талыг нь бас нэг зохицуулдаг механизм энэ дээр ороод ирвэл зүгээр байна гэсэн ийм асуулт байна. Тэгэхээр энэ 30, 75-р зүйлийг хойшлуулж өгөөчээ. Бүлэг ингэж ярьсан юм л даа.

 Н.Энхболд:-За Зоригт даргаа, Ардын намын бүлгээс завсарлага авч ярья гэсэн асуудлууд нь яасан юм бэ, тэрэн дээр тайлбар өгөөч.

Д.Зоригт:-Дондог дарга хариулах уу? би Дондог даргаас асуусан л даа. 7 хоногийн хугацаатай завсарлага авсан юм. Энэ асуудлаар манай бүлэг дээр зөвлөлдөөд ер нь зарчмын Иргэний хуультай ноцтой зөрчилдөөд байгаа юм бол байхгүй юм байна. Тийм учраас хэлэлцүүлэг явуулахад бид татгалзах зүйлгүй гэж хэлсний дагуу бид хурлаа зохион байгуулаад явсан. Цэнгэл гишүүний ярьж байгаа 75-ын 4-р заалт бол энэ хараат бус гишүүний нийт хувьцаат компани болон төрийн өмчтэй компаниудад хараат бус гишүүн 3-ны 1-ээс цөөнгүй байна гэж заасан байгаа. Ер нь  төлөөлөн удирдах зөвлөл маань доод тал нь 9 гишүүнтэй байгаа. Тэгэхээр 9 гишүүний 3-ны 1-ээс доошгүй гэхээр доод зах нь 3 гишүүн хараат бус гишүүн байж байж, тэр нөгөө бидний байгуулах гээд байгаа 3 дэд хороо байгаа юм л даа. Тэр бол маш их ашиг сонирхлын гол хороонууд байгаа юм.

Хяналт, нэр дэвшүүлэх томилгоо, тэгээд цалин урамшуулал. Хамгийн их хэл ам гардаг, хардлага сэрдлэг татдаг ийм асуудлуудаар ийм дэд хороо, тусгай эрхтэй дэд хороонууд байгуулъя. Энэ дэд хороонуудын гишүүдийн 3-ны 2  нь бас хараат бус гишүүд байна гээд оруулсан байхгүй юу. Тэгэхээр ганц гишүүн байвал энэ дэд хороодыг ажиллах боломжгүй болж байгаа юм. Бидний энэ хуулийн үзэл баримтлал нэлээн зөрчилтэй байгаа юм л даа. Тийм учраас нийт 9 гишүүний 3 нь хараат бус гишүүд байх нь олон улсын дундаж хэмжээгээрээ ч гэсэн ер нь зохистой юм болов уу. Энэ компаниудад хэлэлцүүлэг, худалдааны танхим дээр хэлэлцүүлэг явахад энэ боломжийн харьцаа байна гэж үзэж байгаа. Манай Санхүүгийн зохицуулах хороо, Төрийн өмчийн хорооны зүгээс ч гэсэн энийг боломжтой гэж ийм саналууд оруулж ирсэн юм.

Том хувьцаа эзэмшигчид, жижиг хувьцаа эзэмшигчдийн харьцааны асуудал байна л даа. Үнэхээр бас тийм болгоомжлолууд хэлж байсан. Жижиг  хувьцаа эзэмшигчид хөрөнгө оруулагчдын эрх ашгийг маш их хамгаалсан ч гэдэг юмуу ийм заалтууд оруулаад ирэхээр компани нь шийдвэр гаргах, шуурхай шийдвэр гаргаад явахад бас зарим талаар саад учруулдаг ийм тал үүсэх үү гэсэн асуулт  төсөл боловсруулах үед, энэ төслийг олон нийтээр хэлэлцүүлэг үед бас тийм болгоомжлол асуудал ярьж байсан. Тэгэхээр бидний энэ хуулийн төсөлд тусгаж байгаа заалтууд бол тэнцвэртэй эрх ашиг, адилхан л тэр хүн том ч гэлгүй, жижиг ч гэлгүй ялгах нь зохимжгүй. Адилхан л хөрөнгө оруулсан, адилхан л хувьцаа эзэмшиж байгаа хүмүүс юм. Энэ хүмүүс нийтлэг эрх ашиг нь энэ хүмүүс мэдээлэлтэй байх ёстой. Энэ хүмүүсийн эрх ашиг хамгаалагдсан байх ёстой. Энэ хүмүүсийн төлөөлөл байдаг байх ёстой. Ийм л зохицуулалтууд орсон. Тэрнээс биш том жижиг гээгүй. 
Ер нь компанийн гол шийдвэр бол хувьцаа эзэмшигчдийн  хурал дээр олонхиороо л гарч байгаа шүү дээ. Тэр хуралд оролцож байгаа хүмүүсийн олонхиор нь. Зарим нэгэн чухал асуудлаар дийлэнх олонхиор гарч байгаа. Тэрнээс заавал 100 хувийн саналаар шийдвэр гарна гэж байдаггүй. Тийм учраас энэ компанийн шийдвэр гаргалтанд энэ нэмэлт, шинэчилсэн найруулгаар орж байгаа заалтууд нэг  их саад учруулахгүй гэж үзэж байгаа.

Гэхдээ хэлэлцүүлгийн 2 дахь шатанд Цэнгэл гишүүний энэ ярьж байгаа саналуудтай бид бас .../минут дуусч микрофон хаагдав/

Н.Энхболд:-Цэнгэл гишүүн тодруулъя.

Ц.Цэнгэл:-Энэ хоёр заалтыг 30.1 дээр ер нь компанийн өөрийн хөрөнгийн асуудал байгаа юм. 30.1 л байгаа юм л даа. Нөгөөдөх нь саяны 75, саяны таны тайлбарладаг. Энэ хоёр дээр ингэж болохгүй юмуу? Нэгдүгээрт, хойш нь тавиад. Хоёрдугаарт, төрийн оролцоотой компани дээр 3-ны 1 нь хараат гишүүн байна гээд оруулчихвал тэр чинь тодорхой болчихно шүү дээ. Саяны жижиг, дунд хувьцаа гэвэл жижиг хувьцаа эзэмшигчдийн саналыг 3 удаа аваад санал нийлэхгүй бол давуу эрхийн хувьцаагаар шийдвэрлэж болно гээд орчихвол энэ чинь болчих юм биш үү.

Н.Энхболд:-Зоригт дарга

Д.Зоригт:-Бид хэлэлцүүлэг үргэлжилж байгаа. Одоо ингээд 2 дахь хэлэлцүүлэг явна. Энэ дээр бид тал талаас нь ярилцъя. Ажлын хэсэг дээрээ эргэж ярья, Байнгын хороон дээр ч гэсэн санал хураалгая. 

Н.Энхболд:-Дондог дарга

Д.Дондог:-Бүлэг дээр байгуулагдсан ажлын хэсэг бүлэгт бас ажлынхаа дүнг танилцуулаад тэгээд тодорхой хугацаагаар завсарлага аваад ярилцаад оръё гэж ярилцсан юм. Тэрний дагуу Байнгын хорооны хуралдаан дээр орж 7 хоногийн хугацаатай завсарлага аваад саяны 7 хоногийн 1 дэх өдөр энийгээ бүлэг дээр яриад ер нь их том хуулийн нэг. Тийм учраас хэлэлцүүлгийг нь эхлүүлээд явуулж байх нь зүйтэй. Цаг алдахгүйн үүднээс явуулж байх нь зүйтэй. Саяны Цэнгэл гишүүний ярьж байгаа, Балдан-Очир гишүүний яриад байгаа асуудлуудтай холбоотой юм байвал Байнгын хорооны хуралдаан дээрээ нээлттэй үлдээж байгаад дахиад хэлэлцүүлгээ үргэлжлүүлж хийдэг юмуу, эсвэл 3-р хэлэлцүүлгийн үед еще тодотгож ярих зүйл байвал хоёр талаасаа сайн судалж үзэж байгаад ярья. Иргэний хууль бусад хуулиудтай бас нийцэх тал дээр нь нэлээн сайн анхаарч ажиллаачээ гэсэн чиг өгөөд хэлэлцүүлгийг эхлүүлсэн байгаа.

Н.Энхболд:-Одхүү гишүүн асуултаа асууя.

Д.Одхүү:-Хоёр асуулт байна. Алтан хувьцаа гэсэн 36-р зүйл дээр Алтан хувьцааны талаар өмнө нь байгаагүй зүйлүүд ороод их аятайхан болж. Гэхдээ энд Алтан хувьцааны юун дээр хоёр асуулт байх юм. 36.6 дээр, за яахав 36.1 дээр алтан хувьцааг тодорхой хугацаагаар заана гэчихээд дараа нь хугацааг дахиж сунгаж болохгүй гэсэн юм бичсэн байх юм. Энэ ямар логиктой байна. Алтан хувьцаа бол тодорхой нөхцөл байдлаасаа болоод төрийн вето тавих эрхийг эдлэхийнхээ хувьд хугацаатай тавигдаж болно. Тэр чинь цаашаа сунгагдах боломжтой байх ёстой. Тэр нь төрийн өөрийнх нь эрх мэдлийн асуудал байх ёстой. Яагаад хуулин дээрээ  хугацааг нь сунгаж болохгүй гэж заасан юм бэ, энэ 1-р асуулт.

Хоёрдугаарт, алтан хувьцааны эрхийн дагуу жишээлбэл, хориг тавих эрх дотор их хэмжээний хэлцэл биш нэмэгдэл хувьцаа гаргах асуудал байна шүү дээ. Тэр асуудал дээр нэмэлт хувьцаа гаргах асуудал чинь асар том зарчмын асуудал болно шүү дээ. Энэ зарчмын асуудал дээр яагаад хориг тавих эрхийг тавиагүй байгаа юм бэ? 

Өөр нэг асуулт байна. Мөнх-Оргил надад хариулчихвал зүгээр байна. Цаад улсууд яах юм? Бид нар Оюу Толгой төслийн гэрээн дээр ярьж байсан. Манай Компанийн хууль руу ярьсан. Тэр лүү хамааруулсан Компанийн хуулийн дагуу явна гэсэн юман дээр их том зарчмын, Монгол Улсын эрх ашигт  хохиролтой юм явсан байгаад байгаа. Энэ хуулин дээрээ яг тэр эрх байдал яг тэр хэвээрээ байх юм, Мөнх-Оргил гишүүн ээ. 11.а-д давуу эрхийн хувьцаа гаргасан тохиолдолд Монголын тал авах эрхгүй гээд заачихсан. Гэтэл яг Монгол Улсын компанийн энэ орж байгаа хуулийн дагуу давуу эрхийн хувьцаа эзэмшигч нь асар их олон төрлийн давуу эрхтэй байгаад байгаа юм. 
Тэгэхээр энгийн Монгол Улсын өөрийн эзэмшиж байгаа 34 хувийг бид нар хэд хүргэж доошоо буулгаж магадгүй гэсэн аюул чинь яг манай өөрийн Компанийн хуулийн дагуу энэ батлагдаад байгаа л даа. Давуу эрхийн  хувьцаа нь өөрөө энгийн эрхийн хувьцаа болж хувирах боломжтой болно. Өөрөөр хэлбэл, бага багаар багасгах ийм боломжтой болно.

Өөрөөр хэлбэл, тэр харьцааг хадгалах боломжгүй ийм нөхцөл гараад байгаа. Тэгэхээр энэ дээр бид нар мэдээж хуулиа тэр гэрээнд тааруулж хийнэ ч гэж байхгүй л дээ. Тэгэхдээ нөгөө талаар энэ давуу эрхийн хувьцааны асуудлаар яаж байгаа бол хуулин дээр энэ давуу эрхийн хувьцааг хэн ямар байдлаар авах ёстой юм, энийг хэн хуулийн дагуу авахыг хориглож, эс хориглож болно гэдэг энэ заалтуудыг хуулинд хийж өгч болох уу,  үгүй юу, давуу эрхийн юман дээр. Өөрөөр хэлбэл, дуртай нэг компани нь сайн лобби хийгээд, гаднын том хөрөнгө оруулагч нар гэрээнд дотроо аваачаад давуу эрхийн хувьцааг санхүүжүүлэх зорилгоор гэж, мөнгө босгоно гэж бид нарыг айлгаж байгаад давуу эрхийн хувьцаа авчихаад  тэрнийгээ дараа нь шууд компанийн  энгийн хувьцаа болгох замаар юмуу, давуу эрхийнхээ хувьцаа эрхээрээ асар их ашиглах ийм бололцоо гараад байгаа энийг хаах бололцоо энэ хуулинд байгаа юу гэсэн ийм зарчмын асуулт байна.

Н.Энхболд:-Байлыхүү хариулах уу?

Ц.Байлыхүү:-Хуулинд орсон алтан хувьцаа гэдэг асуудал бол ердөө үндсэндээ бид анх, хуучин хуулинд бол байсан асуудал. Хуучин хууль чинь энийг оруулахдаа ямар зорилгоор оруулсан бэ гэхээр зэрэг энэ бол Засгийн газрын хориг тавих ийм эрхээр л оруулсан юм. Тэрнээс өөр зориулалтаар оруулаагүй. Засгийн газар анх энийгээ алтан  хувьцаа гэдэг юмаа гаргах, өөрийнхөө хориг тавих эрхээ ийм хугацаанд бид нар энэ эрхийг эдэлнэ гэдгийгээ хэлчихээд, тэрнийг дахиад сунгаад байх албагүй гэж үзэж, энийг дахин сунгах шаардлагагүй гэж үзсэн. Их Хурал дээр энийг яриад энэ чигээр нь баталсан. Тэр нь энэ чигээрээ явж байгаа ийм л асуудал байгаа.

Хэрвээ энэ дээрээ цааш нь хугацааг нь энэ заалтыг авч хаяя гээд Их Хурлаар шийдэх юм бол энэ нэг их зөрчилдөөд байх ч юм алга байна. Бидний анх оруулсан шалтгаан бол саяны миний хэлсэн энэ л зорилгоор оруулсан байгаа юм. Өөрөөр хэлбэл, төр өөрөө анх алтан хувьцааг гаргахдаа энэ эрхээ бид нар ийм хугацаанд л эдэлье гэсэн энийгээ хэлээд бусад хувьцаа эзэмшигчид нь яг тэр хугацаандаа эрхээ эдлэх юм байна гэдгийг ойлгоод тэр алтан хувьцааг компанитай харьцаж байгаа юм л даа. Тэрнийг нь дахиад сунгах асуудал нь энэ дээр байж болохгүй гэж үзсэн юм. Өөрөөр хэлбэл, өөр хувьцаа эзэмшигч ороод ирсэн тохиолдолд дангаараа тэрнийгээ сунгахгүй гэдэг нь төрийн хувьд болохгүй асуудал л даа. 

Н.Энхболд:-Одхүү гишүүн

Д.Одхүү:-Би 3 асуулт асуусан шүү дээ. Нэгдүгээрт, энд үндэсний аюулгүй байдлын тухай асуудал ярьж байгаа юм. Байлыхүү зөвлөх өө. Энэ хугацааг хувьчлах үедээ ч ярьж байгаа юм биш. Жишээлбэл, дэлхийн улс орнуудад ерөөсөө алтан хувьцаа нь бүр хугацаагүй байдаг. Монгол Улсын өөрийнх нь аюулгүй байдалтай, шууд аюултай байдалтай холбоотой асуудлууд дээр, тийм компаниудыг тэгэхдээ менежментийг нь хувийн сектороор хийлгэж болох юман дээр тэр зэвсгийн үйлдвэрлэл ч гэдэг юмуу юу ч гэдэг юм. Тэрэн дээр хориг тавих эрхийг эдлэхийн тулд яадаг вэ гэхээр энэ заавал хугацаатай байх ч албагүй, хугацаагүй ерөөсөө байнга байж байх ёстой ч юм байгаа. Тэгэхээр энийг 2-р хэлэлцүүлэг дээр санал оруулахад та нар татгалзах зүйлгүй гэж байгаа юм байна.

Нөгөөдөх нь би асуусан шүү дээ. Тэр нөгөө нэмэлт хувьцаа гаргах дээр яагаад хориг тавих эрх байхгүй байгаад байгаа юм бэ? энэ хамгийн том чухал асуудал шүү дээ. Та энэ асуултанд хариулаач. Тэгээд нөгөө саяны Оюу Толгойн гэрээтэй холбоотой давуу эрхийн хувьцааны талаар хэн хариулах юм, нэг нь хариул л даа.

Н.Энхболд:-Баярсайхан хариулъя.

Д.Баярсайхан:-Нэмэлт хувьцаа гаргах асуудлыг оруулж болно. Нэмж оруулж болно. Яагаад гэхээр энэ өөрөө маш том шийдвэр байдаг,  тэр утгаар нь дахин ярьж болно. Бид нар энэ дээр өмнөх хувилбараар нь оруулаад ирчихсэн.

Э.Ганбат:-Давуу эрхийн хувьцааны талаар тодруулга өгье. Давуу эрхийн хувьцаа бол компанид санхүүжилт шаардлагатай байгаа тохиолдолд энгийн хувьцаа эзэмшигч санал болгодгоороо тэргүүн ээлжинд хөрөнгө оруулалт татах их хэрэгсэл болдог. Улс орон болгон давуу эрхийн хувьцааны хувь хэмжээ ямар  хязгаартай байх вэ гэдгийг тогтоох гэж оролдсон байдаг. Гэхдээ энэ бол арилжааны горимыг нэлээн саатуулдаг ийм сөрөг талтай. Компаниуд бол богино хугацаанд их хэмжээний хөрөнгө оруулалтыг татах боломжийг тодорхой хэмжээгээр хязгаарлана гэсэн үг. 
Цаад утгаар нь ярих юм бол хувь нийлүүлэгчдийн  хурлаас давуу эрхийн хувьцаа болон энгийн  хувьцаа хэдийг гаргах вэ гэдэг зарласан хувьцааны тоог тогтоодог учраас хувь нийлүүлэгчдийн хурал дээр хэлэлцэхдээ манай талын хувьд давуу эрхийн  хувьцаа энэ Оюу Толгой компанийн хувьд төд байна, төдийг л гаргаж болно гээд  төлөөлөн удирдах зөвлөл дээр хязгаар тогтоогоод өгчих юм бол тэр хязгаарлагдаад явчихдаг. Оросууд энэ дээр давуу эрхийн хувьцаа нийт компанийн хувь нийлүүлсэн хөрөнгийн 25 хувиас ихгүй байна гэсэн  хязгаарыг тогтоож хэрэглэж үзсэн байгаа. Манай хуулин дээр энэ хязгаарыг тусгаагүй явсан юм байна лээ.

Н.Энхболд:-Баярцогт сайд аа, түрүүнд Бат-Үүл гишүүн асуусан юм. Стратегийн орд газруудын 10  хувийн  хувьцааг одоо болтол яагаад зах зээл дээр гаргахгүй байна вэ, юу хүлээгээд байгаа юм бэ, хуультай байхад гэж энэ дээр хариулт авъя гээд таныг дуудуулсан. Тэр хариултыг нь өгчих.

С.Баярцогт:-Ашигт малтмалын тухай хууль дээр тийм заалт байгаа. Энэ бол цэвэр бодлогын л асуудал байгаа. Нэгдүгээрт, компаниуд өөрөө хязгаарлагдмал хариуцлагатай компани байгаа. Компанийн хувьд зохион байгуулалт хийхэд нэгдүгээрт, хувьцаат компани болох шийдвэр гаргах ёстой, энэ бол улс төрийн шийдвэр. 

Хоёрдугаарт, дотооддоо хөрөнгийн биржээр 10 хувийг нь зарна гэх юм бол бид нар дотоодынхоо хөрөнгийн биржийг яг тэр IPO хийх гадаадын хөрөнгийн биржтэй бүх нөхцөл нь ижилхэн болох ёстой. Тэгж байж дуалисти хийж байж хоёр гарч байгаа хувьцааны үнэ цэнэ, компанийн үнэ цэнэ ижилхэн байх ёстой. Энэ бол техникийн талаасаа нөхцөлөө хангах ёстой гэсэн үг. Тийм ч утгаар Засгийн газар Монголын хөрөнгийн биржийг дэлхийн олон хөрөнгийн биржийг босгосон, Лондонгийн хөрөнгийн биржид мен бид нар өгөөд ямар ч байсан Гонгконг, Нью Йорк юмуу эсвэл Европын хөрөнгийн биржүүд дээр гарах нөхцөлийг нь бүрдүүлж байгаа энэ хоёр дахь техникийн асуудал байгаа. 

Гурав дахь асуудал нь, хэрвээ бид нар ямар нэгэн байдлаар 10  хувиа дотоодын зах зээл дээр шууд гарга гээд компаниудад өгөх юм бол төрийн оролцооны хувь хэмжээ шууд буурна. Тэр бол өөрөө делюшн хийгдэнэ гэсэн үг. Оюу Толгойн жишээн дээр 10 хувийг шууд гаргалаа гэхэд 66 хувийг эзэмшиж байгаа компани бол 6.6 хувиар багасна, манай 34 хувь бол 3.4 хувиар багасна. 
Тэгэхээр ийм шийдвэр бид нар гаргах уу, үгүй юу? яагаад  гэвэл 40-р тогтоол, өмнө нь өгөгдсөн заалтууд бол 34-өө баталгаажуулж, дээрээс нь 51 хүртэл яв гээд ингээд ийм шийдлүүдтэй учраас компани болгон дээр нь бид нар асуудлыг нь шийдэх ёстой. Зорилт бол угаасаа байгаа, гэхдээ анхны зорилт юунаас үүдэлтэй юм бэ, энэ хуулинд орсон зорилт. IPO хийж гарахад  хувьцаат компани болгож гаргахад бүгдийг нь гадаадын хөрөнгө бирж дээр гаргаж болохгүй. Яагаад гэвэл монгол иргэн бас эндээсээ авах бололцоогий нь бүрдүүл. Тийм учраас хөрөнгийн биржээ маш хурдан аль ч нөхцөлд дуаллистээ хийх энэ боломжоор нь ханга гэсэн ийм зорилтыг үүрэг болгосон байна гэж ингэж ойлгоод хөрөнгийн бирж дээрээ бид нар маш сайн ажиллаж байгаа. Тэгэхээр цаг хугацаа, дээрээс нь улс төрийн шийдэл, техникийн асуудал гэсэн 3, 4 хүчин зүйлээс үүдээд энэ бэлтгэл байдлаа хангаад явж байгаа ийм л зүйл байгаа гэдгийг хэлье.

Д.Дэмбэрэл:-Гишүүд Байнгын хорооны санал, дүгнэлтээс асуулт асууж,  хариулт авлаа. Санал хураалтад бэлдье. Санал хэлэх бол хэлэлцэх эсэх дээр хэлдэг шүү дээ. Дэмжинэ, дэмжихгүй гээд. Анхны хэлэлцүүлэг дээр санал хэлэхгүй.

Компанийн тухай хуулийн шинэчилсэн найруулгын төсөл болон дагалдах хуулийн төслийн талаар Эдийн засгийн байнгын хорооноос гарсан зарчмын зөрүүтэй саналууд байна. 

Нэг. Эдийн засгийн байнгын хороогоор дэмжигдсэн саналууд:

1.Төслийн 14 дүгээр зүйлд дараахь агуулгатай 14.8 дахь хэсэг  нэмэх:

“14.8.Цөөн тооны этгээдээс захиалга авах арга /цаашид “хаалттай захиалга” гэх/-аар шинээр хаалттай хувьцаат компанийг үүсгэн байгуулахад дараах журмыг баримтална:

14.8.1.хаалттай захиалгыг захиалгын хуудсаар авах бөгөөд түүнд захиалагчийн овог, нэр, захиалсан хувьцааны төрөл, ангилал, тоо, үнийн дүн, захиалсан огноо зэрэг зүйлийг тусгах бөгөөд захиалагч, эсхүл түүний итгэмжлэгдсэн төлөөлөгч гарын үсэг зурснаар захиалгыг  хийсэнд тооцно.

14.8.2.захиалсан нийт хувьцааны төлбөрийг захиалгын хугацаа дууссанаас хойш ажлын 30 хоногийн дотор хийнэ.” Санал гаргасан:Улсын Их Хурлын гишүүн Р.Буд, Ц.Баярсайхан, Ж.Батсуурь, Л.Гантөмөр, Н.Ганбямба, Д.Ганхуяг, Д.Дамба-Очир, Ц.Мөнх-Оргил, З.Энхболд гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.

Санал хураалтад 39 гишүүн оролцож, 30 гишүүн зөвшөөрч, 76.9 хувийн саналаар санал дэмжигдлээ.


2.Төслийн 81 дүгээр зүйлд дараах агуулгатай 81.4.7 дахь заалт нэмэх:

“81.4.7. Энэ хуулийн 59.7-т заасан үндэслэлээр бүрэн эрх нь дуусгавар болсноос хойш 3 жилийн хугацаанд аливаа хувьцаат компанийн төлөөлөн удирдах зөвлөлийн гишүүнд тухайн этгээдийн нэрийг дэвшүүлэхээс татгалзах” гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.

Санал хураалтад 40 гишүүн оролцож, 33 гишүүн зөвшөөрч, 82.5 хувийн саналаар санал дэмжигдлээ.

3.Төслийн 4.1 дэх хэсгийн “компанийн дүрэмд” гэснийг хасах гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.

Санал хураалтад 40 гишүүн оролцож, 31 гишүүн зөвшөөрч, 75.5 хувийн саналаар санал дэмжигдлээ.

4.Төслийн 5.12 дахь хэсгийг хасах гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.

Санал хураалтад 40 гишүүн оролцож, 32 гишүүн зөвшөөрч, 80.0 хувийн саналаар санал дэмжигдлээ.

5.Төслийн 16.5, 16.6 дахь хэсгийг хасах гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.

Санал хураалтад 39 гишүүн оролцож, 27 гишүүн зөвшөөрч, 69.2 хувийн саналаар санал дэмжигдлээ.

6.Төслийн 49.6 дахь хэсгийн “энэ хуулийн 100.1-д заасны дагуу торгууль ногдуулж” гэснийг хасах гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.

Санал хураалтад 40 гишүүн оролцож, 28 гишүүн зөвшөөрч, 70.0 хувийн саналаар санал дэмжигдлээ.

7.Төслийн 83.6 дахь хэсгийн“хөлсөөр ажиллах” гэснийг хасах гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.

Санал хураалтад 40 гишүүн оролцож, 24 гишүүн зөвшөөрч, 60.0 хувийн саналаар санал дэмжигдлээ.

8.Төслийн 84.5 дахь хэсгийн “төлөөлөн удирдах зөвлөл, эсхүл гүйцэтгэх захирал уг этгээдийг албан тушаалаас нь чөлөөлөх үүрэгтэй” гэснийг хасах гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.

Санал хураалтад 39 гишүүн оролцож, 29 гишүүн зөвшөөрч, 74.4 хувийн саналаар санал дэмжигдлээ.

9.Төслийн 84.6 дахь хэсгийн “албан тушаалаас нь чөлөөлүүлэхээр” гэснийг хасах гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.

Санал хураалтад 39 гишүүн оролцож, 31 гишүүн зөвшөөрч, 79.5 хувийн саналаар санал дэмжигдлээ.


10.Төслийн 85 дугаар зүйлийн 85.2 дахь хэсгийг хасах гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.

Санал хураалтад 39 гишүүн оролцож, 29 гишүүн зөвшөөрч, 74.4 хувийн саналаар санал дэмжигдлээ. 
Ганбямба гишүүн

Н.Ганбямба:-Эрхэм гишүүд ээ, энэ 11 дэх санал дээр ийм юм байгаа юм. Зөвхөн өмчлөх эрхийг хасах асуудал бол хуулийн  хүрээнд зохицуулах ёстой юм байна лээ. Би нэг асуудлаар Цэц дээр нэг очсон чинь уначихсан шүү. Өөрөөр хэлбэл, тэр бол бүр өмчлөх эрх ч биш, саналын эрхийг дүрмээр зохицуулна гээд заачихсан нэг хуулийн төлөө цэц дээр очоод унасан юм. Гэтэл одоо та нар хар даа компанийн дүрмээр гэснийг хууль болон дүрмээр гэж өөрчлөх гээд ингээд орчихсон явж байгаа юм. Тэгэхээр энэ дүрмээр гэдэг үг чинь дахиад цэц дээр очоод унах юм. 
Тийм учраас дүрмээр гэдгийгээ хасаад хуулиар гэчихээр хууль нь магадгүй дүрэм ч гэнэ үү, гэрээ ч гэнэ үү,  хууль бол өөрөө зохицуулалт хийж болно шүү дээ. Тийм учраас энэ өмчлөх эрхийг хасна гэдэг бол өмчлөх эрхийг хязгаарлахтай холбоотой эрх маш том эрх байдаг. Энийг дүрмээр зохицуулж болохгүй. Энэ бол зөвхөн хуулиар л зохицуулна.

Тийм учраас одоо энэ 11 дээр байгаа хууль болон дүрмээр гэдэг томъёолол дотроос дүрмээр гэдгийг нь хасч хийхгүй бол энэ хууль Үндсэн хууль зөрчинө. Би бүр энэнээс бага саналын эрхийг дүрмээр зохицуулах юмаар очиж байгаад цэц дээр очоод унасан юм. Их Хурлын шийдвэр унаж байсан юм. Одоо энэ бол бүр өмчлөх эрхийг дүрмээр зохицуулна гээд орчихсон болохоор энэ бол мэдээж цэц дээр дахиад асуудал болно шүү дээ. Тийм учраас ийм айхтар том асуудлыг  хуулиар гэдгээрээ л явж байсан дээр, дүрмээр гэдэг үгийг нь хасчихвал яасан юм бэ? 11 дэх санал дээр. Зарчмын том санал байгаа.

Д.Дэмбэрэл:-Энэ 3.5 байгаа шүү дээ. 3.5 ингэж байна. Хязгаарлагдмал хариуцлагатай компани гэж хувьцаа эзэмшигчдийн оруулсан хөрөнгө нь хувьцаанд хуваагдаж, түүнийг захиран зарцуулах эрх нь компанийн дүрмээр хязгаарлагддаг компанийг  хэлнэ гэж байна шүү дээ.

Н.Ганбямба:-Наадах чинь болохгүй болчихоод байгаа юм. Цэц дээр очоод унаж байсан юм. 2002 онд нэг унасан байна. Цэцийн протоколыг үзээрэй дээ. Хуулиар гэхгүй бол болохгүй шүү. Өмчлөх эрхийг хязгаарлах бол...

Ц.Мөнх-Оргил:-3.5 дээр оруулж ирсэн ажлын хэсгийн саналыг дэмжиж өгөөчээ гэж хүсмээр байгаа юм. Ганбямба гишүүн чухал асуудал хөндөж байгаа юм. Гэхдээ энэ дээр нэг зарчмын ялгаа байгаа юм. Бид нар дүрмээр хувьцаа эзэмшигчид хоорондоо тохироод хувьцаа эзэмшигч дүрмээрээ өөрөө өөрсдийнхөө эрхийг хасах эрх нь байж байгаа байхгүй юу. Өөрөө өөрсдийнхөө эрхийг  хасч байгаа байхгүй юу. Тохирч байгаа байхгүй  юу та бид хоёр. Та бид хоёр ийм эрхтэй. Тэгэхдээ хоёулаа тохиръё. Хоёулаа хувьцаагаа бусдад зарвал бие биендээ санал болгоно шүү, эхлээд. За тохирлоо. Захиран зарцуулах эрхэндээ хоорондоо тохироод хязгаар тогтоож байгаа байхгүй юу. Тэрнээс биш хажуугаас хэн нэгэн хүн орж ирээд Мөнх-Оргилоо, чи зөвхөн Ганбямбад зар, өөр хүнд зарж болохгүй гэдэг тийм заалт биш. Ганбямба, Мөнх-Оргил хоёр хоорондоо тохирч байгаа заалт.

Ялангуяа хязгаарлагдмал хариуцлагатай компани гэдэг чинь ерөөсөө гэр бүлийн үндсэндээ компани байхгүй юу. Цөөхөн хүнтэй, цөөхөн хувьцаа эзэмшигчтэй, тэр дотроо компаниа гэр бүлдээ жишээ нь авч үлдье гэдэг хоорондоо тохиролцоо хийж байхад энэ хуулийн заалтаар бид нар тэр олон тохиолдлуудыг хөрөнгөө захиран зарцуулах шаардлага гарч байгаа маш олон тохиолдлууд гарна шүү дээ, амьдрал дээр. Энэ бүгдийг бид нар энэ хуулиар зохицуулж чадахгүй байхгүй юу. Дүрмээрээ хоорондоо тохироод өөрөө өөрсдийнхөө эрхийг хязгаарлах эрх нь энэ хувьцаа эзэмшигчдэд заавал үлдэх ёстой юм. Энүүгээр нь үлдээж өгөөчээ. 

Таны Үндсэн хууль дээр очсон заалт чинь өөр. Тэрэн дээр чинь санал хураах эрхэн дээр нь хязгаарлалт тогтоочихож байгаа байхгүй юу. Энэ чинь санал хураах эрх биш, хоорондоо тохироод хувьцаа эзэмшигчид захиран зарцуулах эрхээ.../минут дуусч микрофон хаагдав/

Түүнийг захиран зарцуулах эрх нь хууль болон дүрмээр хязгаарлагддаг компани гэж хэлж байгаа байхгүй юу. Тэр дотор чинь бүх юм орно шүү дээ, би танд шилжүүлэх үү, санал авах бүх юм орно. 

Д.Дэмбэрэл:-Санал хураагаад шийдчихье. Дараачийн  хэлэлцүүлэгт орж ирэхдээ энийгээ тэр Үндсэн хуулийн цэц дээр гарсан маргаан, тэгээд цэцийн шийдсэн шийдэлтэй харшилж байна уу гэдгийг Тамгын газраас магадлуулаад эцсийн хэлэлцүүлэг дээр санал хураачих уу? гишүүд ээ. Тийм маргаантай юм бол? За саналаа хураачихъя. Дэмжье гэсэн санал хураалт явуулъя. Маргаантай юмаа эцсийн хэлэлцүүлэгт магадлана шүү. Хууль зөрчигдөж байгаа юмуу цэцийн шийдвэр зөрчигдөж байгаа болбол энийгээ байнгын хороо дахин саналаа оруулж ирнэ шүү.

11.Төслийн 3.5 дахь хэсгийн  “компанийн дүрмээр” гэснийг “хууль болон дүрмээр” гэж өөрчлөх гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.

Санал хураалтад 40 гишүүн оролцож, 29 гишүүн зөвшөөрч, 72.5 хувийн саналаар дэмжигдлээ.

12.Төслийн 6.9 дахь хэсгийг  дараах байдлаар өөрчлөн найруулах:


“6.9. Хараат болон охин компани нь толгой компанийн хувьцааг эзэмшиж болно. Охин компанийн эзэмшиж байгаа хувьцаа нь саналын эрхгүй бөгөөд хувь эзэмшигчдийн  хурлын ирцийг  тооцохдоо тэдний эзэмшиж байгаа хувьцааг хасч тооцно. Эдгээр хувьцааг  гуравдагч этгээдэд шилжүүлэхэд уг этгээдэд хувьцаа эзэмшигчийн бүх эрх шилжинэ.” гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.

Э.Бат-Үүл:-Энэ ер нь манайд нэг жаахан будилж байгаа ойлголтыг тодруулахын тулд би зориуд асуугаад байна л даа. Юу гэж будилаад байдаг вэ гэхээр энэ охин, толгой компанийн харилцааны асуудлыг ярихаараа бид нар Нью Йоркийн бирж дээр толгой компани яваад байдаг, Монголд болохоор зэрэг ямар компани үйл ажиллагаа явуулж байгаа юм гээд ингээд будилж асуугаад байдаг байхгүй юу. Жишээ нь, Оюу Толгой ямар компани вэ? Айвенхоу майнзын охин компани уу, эсвэл монголын тал дээр монгол дээр шинээр үүсгэн байгуулсан компани уу? хэрвээ Айвенхоу майнзын охин компани гэж ярих юм бол нэг тодруулах ёстой юм гараад байгаа юм. Тэр юу вэ гэхээр охин компани, толгой компани хариуцлага хамтарч хүлээх тухай асуудал байгаа юм. Бишээ. Оюу Толгой бол Монголд үүсгэн байгуулсан Монголын төр, Айвенхоу майнз хамтраад үүсгэн байгуулсан хараат бус хуулийн этгээд гэж байгаа бол энийгээ тодруулах хэрэгтэй болчихоод байгаа юм.

Би яагаад энийг асуугаад байна гэхээр угаасаа энэ Компанийн тухай хуулийн шинэчилсэн найруулга орж ирэхэд хувьдаа ойлгохдоо юу гэж ойлгосон гэхээр зэрэг нэн ялангуяа энэ стратегийн орд газруудыг ашиглаж байгаа, үйл ажиллагаа явуулж байгаа ашиглалтын эрх авчихсан байж байгаа компаниудын одоо энэ ямар компани болох, хаана хувьцаа нь арилжигдах, яах вэ гэдэг олон асуултад хариу өгөх гээд ер нь Компанийн хуулиа шинэчилж байгаа юм байна гээд ойлгосон байхгүй юу. Үнэндээ бид нар мэднэ шүү дээ, хувьцаат компани гэдэг чинь бизнес арилжаалж байгаа л зүйл шүү дээ. Компанийн л арилжаа шүү дээ. Өөрөөр хэлбэл, Нарантуул дээр бараа арилждаг бол хөрөнгийн бирж дээр компанийг хэсэгчлэн болон бөөнд нь арилжиж байгаа л хэлбэр байхгүй юу. 

Тэгэхээр монголд босгосон сайн сайн төслүүдийг гаднын хөрөнгийн бирж дээр арилжаад байх юмуу, аль эсвэл хэсэгчлэн Монголын хөрөнгийн бирж дээр бас арилжих үү гэдэг асуудлыг л Ашигт малтмалын хуулинд тавьсан байхгүй юу. Бодлогын чанартай тавьсан шүү дээ. Тэгэхгүй бол Монгол дээр сайн төсөл босгоод Гонгконгийн бирж дээр, Нью-Йоркийн бирж дээр өөр биржүүд дээр тэр төслийг арилжаад байгаа шүү дээ. Яг үнэндээ бол. 
Тэгэхээр нь бид нар тэр арилжаа чинь бас энд явагдах ёстой гэдэг санааг тэр хувьцааны 10 хувиас доошгүй хувь гэдгийг чинь зориулж оруулж өгсөн байхгүй юу даа. Монгол дээр явах ёстой. Тэр хөрөнгийн бирж, бизнес арилжиж байгаа үйл ажиллагаа чинь Монголд явах ёстой гэсэн юм л даа. Энэнтэй холбогдуулаад асуугаад байгаа юм. 

Өөрөөр хэлбэл, Оюу Толгой төсөл гаднын зах зээл дээр арилжигдаж байна уу? Охин компани болоод эсвэл Монголын  хөрөнгийн бирж дээр явна гэдэг зарчмаараа явж байгаа юмуу, энэ олон асуултын хариу л энд яваад байгаа байхгүй юу. Тэгээд дээр нь хамгийн гол нь охин болон толгой компанийн хариуцлагын асуудал яригдаад байна шүү дээ. Би дахин хэлье. Стратегийн орд газруудыг хаана арилжуулах вэ гэдэг бол бидний анхаарах ёстой асуудал шүү дээ. Бид нар хэсэгчлэн Монгол дээр арилж гээд байгаа шүү дээ.

Д.Дэмбэрэл:-Охин компани, хувьцаа эзэмшигчдийн эрх хязгаарлагдаж байгаа юм байна? Хэн хариулах вэ? ер нь энэ охин компани ч олон шүү дээ. Байнгын хороо хариулна шүү дээ. Зоригт дарга хариулъя.

Д.Зоригт:-Хараат болон охин компанийн тухай тодорхойлолт бол манай 1999 онд батлагдсан Компанийн тухай хуульд томъёологдож, түүнээс хойш мөрдөгдөж хэвшсэн ийм ойлголт байгаа л даа. Энэ дээр шинэчилсэн найруулган дээр үргэлжлээд энэ хараат, охин компанийн нэгдэл, охин, хараат, толгой компаниудын хоорондын харилцааны асуудал бол ингэж үргэлжлүүлэн орж ирсэн байгаа. Хуулийн төсөл дээр хараат болон охин компани нь толгой компанийн хувьцааг эзэмшиж болохгүй гэж хуулийн төсөл санаачлагчид оруулж ирсэн юм. Ажлын хэсгийн гишүүд бол болно, энэ хувьцааг эзэмшиж болно. Гэхдээ охин компанийн эзэмшиж байгаа хувьцаа нь саналын эрхгүй байна. Хувь нийлүүлэгчдийн хурлын ирцэнд бол тэдний эзэмшиж байгаа хувьцааг бол хасч тооцно гэж ингэж нэмж өөрөөр зохицуулъя гэсэн санал гарч Байнгын хороон дээр энэ санал дэмжигдсэн байгаа.

Бат-Үүл гишүүний яриад байгаа стратегийн орд газруудын лиценз эзэмшигчдийн хувьцааны 10 хувийг Монголын хөрөнгийн биржээр арилжаална гэсэн Ашигт малтмалын тухай хуулийн заалт бол стратегийн 15 ордын хувьд 2 дээр нь хэрэгжчихсэн явж байгаа. 
Дараа дараагийн аж ахуйн нэгжүүдийн хувьцаа гаргах бэлтгэл ажил бол хийгдэх шатандаа явж байгаа. Энэ талаар Засгийн газар, Санхүүгийн зохицуулах хороо, УИХ-аас өгөгдсөн үүргүүд байгаа. Үүнд түрүүнд Баярцогт сайдын хэлсэн бэлтгэл ажил, ялангуяа техникийн бэлтгэл шаардлагуудыг хангах ёстой. Энэ ч ажлын хүрээнд Монголын хөрөнгийн биржийн менежментийг, тэр Лондонгийн хөрөнгийн биржид хариуцуулж ингэж байгаа нь үүнтэй холбоотой гэж үзэж байгаа. Гарна. Хуулийн ийм шаардлага байгаа. Гарах ёстой. Жишээлбэл, Таван толгой компанийн хувьцааг хөрөнгийн бирж дээр гаргах бэлтгэл ажил явагдаж байна шүү дээ. Энэ бол гурав дахь орд газар нь явагдаж байна. 
Цаашдаа улс төрийн шийдлүүд гараад Оюу Толгой, Эрдэнэтээр улс төрийн Их Хурлын шийдвэр гараад явах юм бол явах л ёстой. Ингэхийн тулд манай хөрөнгийн бирж бэлэн байх ёстой. Гонгконгийн, Торонтогийн, Лондонгийн биржийн жишигт нийцсэн ийм л болгохын төлөө л Засгийн газар ажиллаж байгаа гэсэн ойлголттой байгаа.

Д.Дэмбэрэл:-Гүндалай гишүүн асууя.

Л.Гүндалай:-Охин компани нь толгой компанийнхаа хувьцааг эзэмшиж болно. Тэгэхдээ тэр нь саналын эрхгүй байна гэж. Энэ бол буруу шүү дээ. Хувьцаагий нь эзэмшиж байгаа юм бол саналын эрхтэй л байх ёстой шүү дээ. Хувьцаа бол хувьцаа шүү дээ. Охин компани эзэмшдэг хувьцаа нэг өөр өнгөтэй байдаг гэсэн тийм ойлголт байж болохгүй шүү дээ. Ийм маягаар бизнес эрхлэгчдийг, аль эсвэл бизнесийг хааж боосон ийм илэрхий зөрчилдсөн заалт оруулж болохгүй шүү дээ. Ерөөсөө болохгүй шүү дээ.  Хэрвээ охин компани нь хувьцаагий нь эзэмшиж байгаа бол энэ саналын эрхтэй л байх ёстой шүү дээ. Хувьцаа бол  хувьцаа байх ёстой гэсэн утгаар нь яагаад ингэж байгаа юм бэ гэж асуумаар байна.

Хоёрдугаарт, ер нь энэ компани байгуулна гэдэг бол бидний хэлдгээр зах зээлийн  нийгмийн хамгийн чухал асуудал. Энэ асуудал дээр ингэж дураараа хандаж болохгүй. Ер нь анхнаас нь энэ Компанийн тухай хуулийг яагаад ийм бусад газраас хуулахдаа дутуу хуулчихсан юмуу, хаяад хуулчихсан юмуу, нойр нь хүрээд хуулчихсан юмуу, ийм дутуу юм хийж орж ирдэг юм. Өнөөдөр ингээд дахиад энэ дээрээ бас л нэг газраас хуулсан байх бодвол. Бид нар шинэ юм хийж бүтээх гээд юугаа чадав гэж. Тэгээд оруулаад ирэхдээ гишүүд болгон нийлж байгаад дураараа янз бүрийн заалт оруулдагийг Засгийн газар, анх оруулж ирсэн субъект нь юу гэж үзээд байгаа юм бэ. Энэ оруулж ирж байгаа заалт болгон дээр яагаад ийм заалт оруулж ирж байгаа юм гэсэн тайлбар баймаар байна. Тэнд нь бичмээр байна. Юу нь болохгүй болчихоод, аль эсвэл заавал энэ заалт орж ирэх хэрэгтэй болчихоод энийг оруулж байгаа юм бэ гэсэн. 

Тэгэхгүй бол Их Хурлын гишүүд, бусад нь ингээд зарчмын зөрүүтэй саналууд оруулж ирээд Байнгын хороо нь дэмжчихдэг. Энийг нь дэмжээд явуулах нь зөв ч юм шиг, буруу ч юм шиг ийм зөрчилдсөн асуудлууд байгаа учраас энэ оруулж ирсэн энэ олон зарчмын зөрүүтэй санал болгон дээрээ ямар эрх зүйн орчинг бүрдүүлэх гээд байгаа, ямар үр дүнд хүрэх гээд байгаа юм, юу нь болохгүй болчихоод ингээд байгаа юм гэдэг тайлбарыг нь авч хийж байж, энэ заалтуудыг санал хураамаар байна. 
Тэгэхгүй бол энэ нарийн чухал юман дээрээ энэ олон бизнес эрхлэгчид, компани байгуулагчид, компанитай хүмүүсийн эрх ашгийг хөндсөн ийм хуулийн заалтууд дээр бид нар зүгээр өнөөдөр түргэн шуурхай яваад өгмөөргүй байна. Энэ аль аль талаасаа хариуцлагатай хандмаар байна, Их Хурлын даргаа. Энэ бол чухал асуудал байгаа юм.

Тийм учраас миний санал бол энэ охин компани нэгдүгээрт яагаад саналын эрхгүй болчихоод байгаа юм. Хоёрдугаарт, ийм заалтуудыг оруулж ирсэн хүмүүс энэ заалтууд дээрээ өөрсдөө бүгдээрээ яагаад болохгүй байгаа талаар нь санал бодлоо хэлж, гишүүдэд ойлгуулж, тайлбар гаргамаар байна. Тэгж байж энэ хуулиа хэлэлцмээр байна. Үгүй бол бүр зарчмын зөрүүтэй санал гаргаад энийгээ буцааж татаад аль эсвэл дахиж дараа нэлээд сайн ярилцсаны дараа эргэж орж ирж хэлэлцүүлмээр юм байна, Их Хурлын даргаа. Зүгээр л ингээд бид нар хууль баталж байна гээд гурил батлаад яваад баймааргүй байна. Энэ хууль чинь гарч ирээд хэрэгжинэ. Энэ чинь олон компаниуд, олон бизнес эрхлэгчдэд өчнөөн маргаан, өчнөөн төвөг учруулна. 
Тийм учраас энийгээ нухацтай хандмаар байна. Тийм байдлаар санал хурааж болох уу гэсэн ийм асуулт танаас байна. Энийгээ бас жаахан хойшлуулаад яримаар байна.

Д.Дэмбэрэл:-Байнгын хороон дээр Гүндалай гишүүн оролцож, саналаа хэлж байгаач. Тэнд чинь сайн яриад тэгээд орж ирж байна шүү дээ. Байнгын хороо нэгтгэж байгаад хариул. Зүгээр эргэлзээд байна уу, аргументээр няцаах гээд байна уу?

Бат-Үүл нэмээд асууя.

Э.Бат-Үүл:-Ингээд байгаа байхгүй юу. Бид нар стратегийн ордоо ашиглуулах гэж байгаа улс орон гэдэг үүднээс л би яриад байна. Оюу Толгой хувьцаат компани Айвенхоу майнзын хувьцааг эзэмшиж байгаа болбол яагаад Айвенхоу майнзын үйл ажиллагаанд саналын эрхгүй оролцохгүй гэдгийг бид хуульчилж байгаа юм бэ гэж би асуугаад байна. Яагаад тэгж байгаа юм. Тэгэх юм бол зүгээр асуудлыг хольж хутгасан бол хуулин дээрээ тодруулах  хэрэгтэй. Үгүй ээ, Оюу Толгой чинь бол Айвенхоу майнз Монголын төр хоёр хамтарч үүсгэн байгуулсан Монголын хуулийн этгээд. Энийгээ тэгвэл тодруулах хэрэгтэй. Ингэж байж бид нар чинь, яагаад гэвэл стратегийн ордууд гэдэг маань одоо олон улсын хөрөнгийн бирж дээр арилжаалагдаж байгаа бизнесүүд л байхгүй юу. Хөрөнгийн бирж гэдэг чинь бизнес арилжаалдаг л газар байхгүй юу.  Тэгэхээр энэ арилжаанд бид нар яаж оролцох гээд байгаа юм бэ гэж би асуугаад байна шүү дээ.

Д.Дэмбэрэл:-Зоригт гишүүн

Д.Зоригт:-Гүндалай гишүүний асуултад хариулъя. Компанийн тухай хуулийн шинэчилсэн  найруулгын төслийг Засгийн газар санаачлаагүй. УИХ-ын гишүүд санаачилж, Засгийн газрын саналыг авсан. Энийг боловсруулах, хэлэлцүүлэх явцад Засгийн газрын бүх байгууллагууд, миний хэлсэн Худалдаа, аж үйлдвэрийн танхим, Эздийн холбоо, мэргэжлийн шинжээч нар, олон улсын санхүүгийн корпорацийн шинжээч нар гээд их олон байгууллага, шинжээч нар оролцсон. 

Хуулийн төслийг УИХ-д өргөн барихдаа үзэл баримтлал, танилцуулга, үндэслэлийг маш тодорхой бичиж өргөн барьж хэлэлцүүлсэн. УИХ хуулийн төслийг хэлэлцэх эсэх асуудлыг нэгдүгээр сард хэлэлцэхдээ яагаад ийм өөрчлөлтүүд оруулах гэж байгаа, энэний үндэслэлийг нэлээн олон талаас нь Байнгын хороо болон чуулган дээр ярьсан. 1999 онд батлагдсан хууль 10 гаруй жил үйлчилсэн. Энэ хуулийн үйлчлэлтэй холбогдуулж гарч байгаа дутагдалтай тал, сөрөг үр дагаврыг л арилгах зорилгоор л олон улсын жишигт нийцүүлэх зорилгоор л энэ хуулийн төсөл боловсруулагдаж, хэлэлцэгдэж байгаа гэдгийг  хэлмээр байна.

Бат-Үүл гишүүний ярьж байгаатай холбогдуулж хэлэхэд өнөөдөр дэлхийн хөрөнгийн зах зээл нээлттэй болсон байна. Зөвхөн Монголын  хөрөнгийн бирж дээр хувьцаа арилжаалснаар монголчууд хувьцаа эзэмших юм биш. Өнөөдөр олон монголчууд аж ахуйн нэгжүүд, дэлхийн аль ч хөрөнгийн бирж дээрээс хувьцаа худалдаж авч байгаа явдал нээлттэй байна. Эсрэгээрээ Монголын  хөрөнгийн бирж дээр гадаадын иргэд, аж ахуйн нэгж хувьцааны арилжаанд оролцох эрх нь нээлттэй байгаа. Өнөөдөр манай хөрөнгийн бирж дээр явагдаж байгаа хувьцааны арилжааны 68 хувийг гадаадын иргэн аж ахуйн нэгж хувьцааг авч арилжиж байна гэсэн тоон статистик 2010 оны дундаж үзүүлэлтээр гарсан байна лээ. 
Тийм учраас дэлхий нийтийн  хувьцааны арилжаа энэ лангуу нээлттэй болсон. Глобальчлагдчихсан байгаа. Гэхдээ Ашигт малтмалын хуулийн 10 хувийн үйлчлэлийг бид нар монголынхоо хөрөнгийн биржийг зохистой түвшинд зохион байгуулж, өөрчлөөд энийг зохион байгуулах хэрэгтэй. Ингэж байж бид Монголын хөрөнгийн бирж, дэлхийн бусад биржүүдтэй зэрэг нэг  хувьцаа, нэг компанийн арилжаа явуулах нөхцөл нь бүрдэнэ. Энийг заавал хийх ёстой. Энэ бол улс төрийн бидний зорилт байгаа юм гэж л хэлмээр байна.

Д.Дэмбэрэл:-Санал хураалт явуулахаас өөр аргагүй байна. Гишүүд сайн бодсон байх. Уг нь тодруулж асуух ёсгүй. Дэмжсэн дэмжээгүйгээрээ тодорхой заалтан дээр үг хэлээд явчих ёстой юм л даа. Тэгээд асуулт асуугаад, асуулт хариулт нь асуудал шийдэхэд оновчтой болж чадахгүй байгаад байна. 

Санал хураалт явуулахаас өөр аргагүй байна, гишүүд ээ. Түрүүнд би саналын томъёоллыг уншсан байгаа. Одоо Байнгын хорооны саналаар энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож, 26 гишүүн зөвшөөрч, 65.0 хувийн саналаар санал дэмжигдлээ.


Эцсийн хэлэлцүүлэгт орж ирэхдээ энийгээ сайн магадлаарай.

13.Төслийн 15 дугаар зүйлийг дараах байдлаар өөрчлөн найруулах:
“15 дугаар зүйл.Компанийг улсын бүртгэлд бүртгүүлэх

15.1.Компани байгуулах тухай шийдвэр гарснаас хойш 30 хоногийн дотор компанийг улсын бүртгэлд бүртгүүлэхээр холбогдох барим бичгийг бүртгэх байгууллагад өгнө.


15.2.Компанийг бүртгэхтэй холбогдсон харилцааг хуулиар зохицуулна.” гэсэн саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна.


Загджав гишүүн

Д.Загджав:-Тэгэхээр энэ хуулийн төслийн талаар хэлэлцэж байгаатай холбогдуулаад бид бүхэн энэ нийгмийн амьдралаа жаахан тогтвортой байлгаж болохгүй юмуу гэсэн тодорхой санал байгаа юм. Бүхэлд нь энэ зүйл заалт хамаарч байгаа. Өнөөдөр бидний батлаад байгаа өчигдөр, уржигдарын ч байдаг юмуу гаргасан хууль дүрмийг чинь ард түмэн судлаад, уншаад, энэнд суралцаад  ингээд хэрэгжүүлэх гээд явж байгаа шүү дээ. 
Тэгэхээр нь маргааш нь субъектив сонирхолд хөтлөгдөөд дандаа энийгээ өөрчилж, нийгмийн амьдралыг тогтворгүй болгодог асуудлаа хэзээ болих юм бэ, энийг болимоор байгаа юм. Энэ дандаа субъектив сонирхол явж байгаа шүү. Энэ улс эх оронд хэрэгтэй тийм зүйл байхгүй байгаа шүү, яг үнэндээ бол. Тэгээд амьдралыг ингэж будилуулж байдаг. Энэ бизнес эрхлэгч нарт төр нэмэр болохгүй байгаа шүү дээ, дандаа дарамт болж байгаа. Ядаж гай бололгүй баймаар байна шүү дээ. Хүмүүс өөрөө өөрсдийнхөө амьдралыг аваад явж байгаа шүү дээ. 
Тэгэхээр бид нар энэ гаргаж байгаа, баталж байгаа энэ хуулиудаа өнөөдөр энэ өдрийн энэ цаг мөчөөс байдаг юмуу, аль эсвэл төдөн оны төдөн сарын төдний өдрөөс эхэлж хүчин төгөлдөр болно гэж хэрэгжиж эхлэх хугацаагаа зааж өгч байгаа болохоос биш, хэзээ хүртэл хэрэгжих юм гэдэг юмаа энд шийдэхгүй байгаа юм. Тийм болохоор энэ гаргаж байгаа хуулиудаа үүнээс хойш Дэмбэрэл даргаа, энэ хууль 20 жилийн хугацаанд  хүчин төгөлдөр хөдөлбөргүй үйлчилнэ, 30 жилийн хугацаанд гэдэг юмуу ийм юм зааж явмаар байна. Ер нь энэ хуулиудыг өөрчилдөг юмаа зогсоомоор байна.

Бид нар ямар нэгэн лиценз олгох юмаа зогсоож чаддаг шүү дээ. Тэгэхээр энэнтэй адилхан энэ хууль чинь үүний цаана дандаа тийм сонирхлууд яваад байна. Монгол оронд хэрэгтэй зүйл бас нэг их төдийлөн харагдахгүй байна. Өнөөдөр бид нар ард түмний амьдралыг дээшлүүлэх, хөрөнгийн эргэлтийг сайжруулах, хөрөнгө оруулалтыг нэмэгдүүлэх, ажлын байрыг нэмэгдүүлэх чиглэлд хэрэгтэй тийм зүйл хийхгүй, шалдир балдир юмаар яриад цаг нөхцөөж байна шүү дээ. Энийгээ болимоор байна гэсэн ийм санал байна. Тийм болохоор энийг бүхэлд нь хэлэлцэхгүй, орхивол яасан юм бэ?                   /10.20-12.20 цаг. Ц.Нарантуяа/
Д.Дэмбэрэл: -Та нар нэг заалтан дээр ярь л даа. Би сая 2 заалт уншлаа шүү дээ. 30 хоногийн дотор компанийхаа бичиг баримтыг аваачиж бүртгэх газарт өгнөө. Компанийн бүртгэлтэй холбогдсон харилцааг хуулиар зохицуулнаа гэсэн хоёр  өгүүлбэр би уншлаа шүү дээ. Гүндалай.

Л.Гүндалай: -Тэгэхээр компани байгуулах тухай шийдвэрийг гаргасан хойноо 30 хоногийн дотор бичиг баримтыг бүртгэх байгууллагад өгнө гэж байгаа юм. Энэ бас болохгүй юм байгаа юмаа. Юу гэсэн үг вэ. 31 хоног дээрээ аваачих юм бол 30 хоног чинь өнгөрчихсөн гээд буцаагаад нөгөө хүмүүс нь ахиад хурлаа хийх нь байна шүү дээ. Ингэж цаг хугацаагаар боодог ч юм уу ингэмээргүй байгаа юм. 30 хоногийн дотор шийдвэр гарсан байна уу, 3 сарын дотор шийдвэр гарсан байна уу, компаниа байгуулах гэж байгаа л бол байгуулаад л явах хэрэгтэй шүү дээ. Дахин дахин буцаагаад, хүнд суртал учруулаад төр ингэмээргүй байгаа юм.

Би нэг талаар энэ зарим гишүүдийн хэлээд байгааг дэмжиж байгаа юм. Бид нар бизнес эрхлэгчдэд дэмждэггүй юмаа гэхэд саад болохгүй байх хэрэгтэй. Гэтэл өнөөдөр ингээд л цаг зааж байдаг, хугацаа зааж байдаг. Яагаад энэ чинь 30 хоногийн дотор бичиг баримтаа заавал өгөх ёстой болж байгаа юм. Хүнийг ингэж цаг хугацаагаар шахаж болдог юм уу. Гадна дотны байгууллагатай хамтраад хамтарсан компани байгуулж болно. Хот, хөдөөгийн хүмүүс нийлээд юм хийж байж болно. Дунд нь шийдэх янз бүрийн асуудлууд байж болно. Гэтэл ингээд 30 хоногийн дотор бүртгэнэ гээд л. Ингэмээргүй байна. 

Компаний бүртгэхтэй холбогдсон харилцааг хуулиар зохицуулна гээд. Мэдээж хуулиар л зохицуулна шүү дээ. Заавал энийг бид нар одоо хуулиар зохицуулах юмыг хуулиар зохицуулна гэж бичээд яах юм. Тэртэй тэргүй Компанийн тухай хуультай юм чинь. Тэр хуулиндаа л баригдана шүү дээ. Тэгэхээр ингэж цаг хугацааг зааж өгмөөргүй байна. Ингэж болмооргүй байна. Энэ хуулийн заалтан дотор маш олон амьдралд нийцэхгүй заалт их байна. Түрүүний энэ өмнөх заалтан дээр жишээлэх юм бол охин компани нь толгой компанийхаа хувьцааг эзэмшиж байгаа бол саналын эрхгүй гэж. ТУЗ-д саналын эрхгүй гэж. Юу гэсэн үг вэ.

Нэг ёсондоо энийг хэрвээ Оюу толгойг ашиглаж байгаа Айвенхоу майнз дээр аваачих юм бол Айвенхоу майнз Инк гээд обшорный компани Монголд бараг бүртгэлгүй байх. Одоо нэг вержиний... ч юм уу хаа нэг газар Кипрт бүртгэлтэй шахуу ийм компани Монголд үйл ажиллагаагаа явуулж байгаа шүү дээ. Охин компани гэнэ үү тэр нь, хараат компани гэнэ үү. Тэр компани нь өөрөө Оюу толгой ашиглаж байгаа Айвенхоу майнз компани дотроо нэг ч хувьцаа эзэмшдэггүй. Гэтэл ийм нөхцөл байдалд байсаар байтал бид нар охин компани нь төв компанийхаа хувьцааг эзэмшиж байгаа нөхцөлд ямар ч саналын эрхгүй гээд энэ одоо юу гэсэн үг юм? Энэ ямар учиртай ийм заалт орж ирдэг юм. Ийм маягаар бизнес эрхлэгчдийг боох, монголын эрх ашгийг боох, ийм хуулиудыг бид нар оруулмааргүй байгаа юмаа.

Тэгэхээр Их Хурлын даргаа, би түрүүн хэлсэн саналаа бас дахиж хэлмээр байгаа юм. Энэ хуулийг ингэж хамаагүй түргэн баталж болохгүй юм байгаа юм. Бид нар үнэхээр капиталист нийгэм байгуулъя, хөрөнгөтний нийгэм байгуулъя гэж байгаа бол Компанийн тухай хууль чухал хуулийн нэг. Энэ хуулин дээрээ ингээд өчнөөн одоо янз бүрийн заалтууд оруулаад, саад тотгор болдог, улс орны эрх ашиг зөрчсөн ийм заалтуудыг оруулдаг ийм лобби ордог ийм заалтууд байгаа учраас энэ асуудлыг өнөөдөр ингээд зогсоогоод, энийг буцаагаад, сайн хэлэлцэж ярилцаад, тэгээд оруулж ирсэн байгууллагынх нь гол ямар учраас энэ заалтууд орж ирээд байгаа юм, ямар учраас ийм заалтууд орж ирэхгүй юм бэ гэдгийг нарийн тод гаргамаар байна. 

Түүнээс биш одоо Их Хурлын гишүүд гээд бүгдээрээ мөнгөн цээжтэй, алтан бөгстэй, бүх юмыг мэддэг хүмүүс биш. Энэ хүмүүс ингээд гишүүд өчнөөн олон ийм зарчмын зөрүүтэй саналууд оруулж ирээд Компанийн тухай хуулинд зөв зүйтэй ч юм орж байгаа байх. Бас будлиулсан, түвэг удсан ч юм байгаа. Энийг нь бас шүүмээр байна. 

Д.Дэмбэрэл: -Тэр 30 хоногийн дотор бүртгүүлнэ гэдэг нь өөрөө болохгүй байна юм яриад байх шиг байна. Тэрнийгээ хариулаад орхиё. 

УИХ-ын чуулганы үйл ажиллагаатай Мэдээлэл харилцаа холбооны улсын зөвлөлгөөнд оролцож байгаа холбоочид танилцаж байна. Сайханбилэг гишүүний урилгаар. Холбоочид, мэдээллийн ажилтнуудад ажлын амжилт хүсье. (алга ташив)
Зоригт гишүүн хариулъя.

Д.Зоригт: -Гүндалай гишүүний асуултад хариулъя. Компанийг улсын бүртгэлд бүртгүүлэх тухай энэ хугацаа бол манай 1999 онд батлагдсан Компанийн тухай хуульд 10 хоногийн дотор гэж байсан юм. Хууль санаачлагчид ер нь энэ компанийг бол цахим хэлбэрээр бүртгэдэг болъё гэсэн ийм саналыг дэвшүүлж, хуулийн төслийг өргөн барьсан. Хэлэлцүүлгийн явцад ажлын хэсэг дээр энэ цахим гарын үсгийн тухай хууль батлагдаагүй байгаа учраас энэ нөхцөл одоохондоо хэрэгжихэд боломжгүй байна. Тийм учраас энэ хугацаагий нь харин  ч сунгаад 30 хоног болгоё, тэгээд аж ахуйн нэгжийн бүртгэлийн хууль Монголд үйлчилдэг. Энэ хуулийнхаа хүрээний дагуу энэ улсын бүртгэлийн бүртгэх үйл ажиллагаа явагдана гэж үзэж санал боловсруулж, энэ санал нь Байнгын хороон дээр дэмжигдсэн юм.

Д.Дэмбэрэл: -Гишүүд, санал хураалт явуулъя. Сая уншсан Байнгын хорооны саналыг дэмжье гэсэн санал хураалт явуулж байна.


41 гишүүн санал хураалтад оролцож, 23 гишүүн зөвшөөрч, 56.1 хувийн саналаар санал дэмжигдлээ. 

14 дэх санал. Төслийн 16.2.2 дахь заалтыг дараахь байдлаар өөрчлөн найруулах:
“16.2.2. компанийн зарласан болон гаргасан хувьцааны тоо, тэдгээрийн төрөл, нэрлэсэн үнэ, хувь нийлүүлсэн хөрөнгийн хэмжээ;” гэж нэмж оруулахаар гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.

42 гишүүн санал хураалтад оролцож, 28 гишүүн зөвшөөрч, 66.7 хувийн саналаар санал дэмжигдлээ.

15 дахь санал. Төслийн 27.10, 27.11 дэх хэсгийг нэгтгэн дараахь байдлаар өөрчлөн найруулах:

“27.10. Татан буулгах комисс нь өр төлбөрийг барагдуулсан тухай мэдэгдлийг  татан буулгах шийдвэр гаргасан  эрх бүхий этгээдэд явуулснаас хойш  30 хоногийн дотор эцсийн баланс гаргана.” гэсэн саналыг Байнгын хороо дэмжсэн байна. Дэмжье гэсэн санал хураалт явуулж байна.


40 гишүүн санал хураалтад оролцож, 29 гишүүн зөвшөөрч, 72.5 хувийн саналаар энэ санал дэмжигдлээ.

 16 дахь санал. Энийг түрүүн та нар ярилцаад юу гэж тогтсон юм. Эцсийн хэлэлцүүлэгт орж ирэхдээ асуудлыг шийдье гэсэн юм уу. Тэгвэл санал хураахгүйгээр явчих уу. Харин тийм л дээ.

16 дахь санал. Төслийн 30 дугаар зүйл гээд Компанийн хувь нийлүүлсэн гээд. Энийг надад тэгж тэмдэглэж өгсөн байна. За тэгвэл хураалгалаа.


“30 дугаар зүйл. Компанийн хувь нийлүүлсэн болон өөрийн хөрөнгө


30.1.Тухайн компаниас хувьцаа эзэмшигчдэд эзэмшүүлсэн буюу гаргасан нийт давуу эрхийн болон энгийн хувьцааны нэрлэсэн үнийн дүнг компанийн хувь нийлүүлсэн хөрөнгө гэнэ. Компанийн хувь нийлүүлсэн хөрөнгөд тухайн компанийн  зарласан болон эргүүлэн худалдаж авсан халаасны хувьцаа хамаарахгүй. 

30.2.Компанийн балансад тусгагдсан биет болон биет бус хөрөнгийн дүнгээс компанийн нийт өр төлбөрийг хасаад үлдсэн хэсгийг компанийн өөрийн хөрөнгө гэнэ. 


30.3.Компанийн хувь нийлүүлсэн хөрөнгийн хэмжээ нь тухайн компанийн өөрийн хөрөнгийн хэмжээнээс ихгүй байна.


30.4.Хуульд өөрөөр заагаагүй бол компанийг үүсгэн байгуулахад хувь нийлүүлсэн хөрөнгийн доод хязгаар тавихгүй.


30.5.Компанийн хувь нийлүүлсэн хөрөнгийн хэмжээг компанийн дүрэмд заавал тусгана.” гэж нэр бүхий гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож, 30 гишүүн зөвшөөрч, 75.0 хувийн саналаар санал дэмжигдлээ.

17 дахь санал. Төслийн 31 дүгээр  зүйлийг дараахь байдлаар өөрчлөн найруулах:
     “31 дүгээр зүйл. Компанийн хувь нийлүүлсэн хөрөнгийн хэмжээг өөрчлөх


31.1. Компанийн хувь нийлүүлсэн хөрөнгийн хэмжээнд өөрчлөлт оруулах тухай бүр компанийн дүрэмд өөрчлөлт оруулна. 


31.2. Компанийн хувь нийлүүлсэн хөрөнгийн хэмжээг хувьцаа эзэмшигчдийн хурлын шийдвэрт үндэслэн дор дурдсан хэлбэрээр өөрчилж болно:



31.2.1. нэгж хувьцааны нэрлэсэн үнийг өсгөх, эсхүл бууруулах;



31.2.2. хувьцаа нэмж гаргах замаар өсгөх;



31.2.3. өөрийн гаргасан хувьцааг эргүүлэн худалдаж авах замаар бууруулах.


31.3. Тухайн жилийн санхүүгийн тайлангаар компанийн өөрийн хөрөнгийн хэмжээ нь хувь нийлүүлсэн хөрөнгийн хэмжээнээс бага болсон тохиолдолд уг тайлан гарснаас хойш ажлын 10 хоногийн дотор компанийн төлөөлөн удирдах зөвлөл /байхгүй бол гүйцэтгэх удирдлага/-өөс хувь эзэмшигчдийн хурлыг зарлаж хувь нийлүүлсэн хөрөнгөд өөрчлөлт оруулах, компанийг дахин хөрөнгөжүүлэх,  эсхүл татан буулгах асуудлыг шийдвэрлэх үүрэгтэй.  


31.4. Гүйцэтгэх удирдлага нь энэ хуулийн 31.3-т заасан нөхцөл байдал үүссэн тухай болон хэрхэн шийдвэрлэсэн тухай мэдээллийг шийдвэр гарснаас хойш 30 хоногийн дотор тухайн компанийн зээлдүүлэгчид мэдээлэх үүрэгтэй. 


31.5.Энэ хуулийн 31.3-т заасан шийдвэрийг зохих журмын дагуу гаргаагүй тохиолдолд тухайн компанийн хувьцаа эзэмшигч, зээлдүүлэгч, эсхүл хувьцаат компанийн тухайд Санхүүгийн зохицуулах хороо тухайн компанийг шүүхийн журмаар татан буулгахаар шүүхэд нэхэмжлэл гаргах эрхтэй.” гэж дээрх нэр бүхий гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулж байна.

41 гишүүн санал хураалтад оролцож, 33 гишүүн зөвшөөрч, 80.5 хувийн саналаар санал дэмжигдлээ.

 


18 дахь санал. Төслийн 32.4 дэх хэсгийг дараахь байдлаар өөрчлөн найруулах:

“32.4. Хувьцаа нь компанийн дүрмээр тогтоосон нэрлэсэн үнэтэй байх бөгөөд нэг төрлийн хувьцааны нэрлэсэн үнэ ижил байна. Хувьцааг нэрлэсэн үнээс нь доогуур үнээр гаргахыг хориглоно.” гэж дээрх гишүүд санал гаргасныг Байнгын хороо дэмжсэн байна. 


  Амаржаргал гишүүн тодруулъя.

Р.Амаржаргал: -Энэ дээр би нэг л зүйлийг тодруулах гээд байгаа юм л даа. Энэ нэг төрлийн хувьцааны нэрлэсэн үнэ ижил байна гээд байгаа юм. Тэгэхээр энэ яг тухайн нэг компани дээр яригдаж байгаа болохоос биш өөр өөр компани бол өөр өөр нэрлэсэн үнэтэй хувьцаа гаргаж болно шүү дээ тиймээ. Тэгж уншигдаж байгаа биз, эсвэл бүх компаниудын хувьцааны нэрлэсэн үнэ нь ижил байх тухай асуудал яригдаагүй биз дээ гэж би асуух гэсэн юм. 

Д.Дэмбэрэл: -Хувьцаа нь компанийн гээд харьяалагдах байдлаар байх шиг байна. Хариулъя. Зоригт гишүүн.

Д.Зоригт: -Энэ бол тухайн компанийн л хувьцаа юманд хамаарч байгаа заалт л даа. Тухайн компаниас гаргаж байгаа нэг төрлийн хувьцааны нэрлэсэн үнэ нь ижил байнаа гээд.

Д.Дэмбэрэл: -Тэр хувьцаа нь тухайн гэдэг үгээ тэгвэл дараа нь найруулгаар авдаг юм уу тодруулж, тэр тодруулсан нь зүйтэй байх аа. Тэгэх үү.

Д.Зоригт: -Тийм, хуучин хуулинд энэ хувьцааг нэрлэсэн үнэтэй байж болно гэж байсан юм. Хуучин хуулинд бол компанийн тухай хуулинд. Одоо бол нэрлэсэн үнэтэй байна гэж ингэж тогтоож байгаа. Заавал нэрлэсэн үнэтэй байна. Хувьцааг нэрлэсэн үнээс нь доогуур гаргахыг хориглоно. Энэ заалт бол хуучин хэвээрээ байгаа.

Д.Дэмбэрэл: -Сэдванчиг гишүүн.

Ц.Сэдванчиг: -Энэ хувьцааг нэрлэсэн үнээс нь доогуур үнээр гаргахыг хориглоно гэж энэ  хаашаа гаргахыг яриад байнаа? Нийтэд санал болгохыг яриад байна уу, бирж дээр гаргахыг яриад байна уу? Ямар компанийн хувьд яриад байгаа юм тиймээ энийг нэг тодруулж өгөөч? Уншигдахгүй байна шүү дээ. Хувьцааг нэрлэсэн үнээс нь доогуур үнээр гаргахыг хориглоно. Гаргана гэж хаашаа гаргахыг хэлээд байгаа юм бэ?

Д.Дэмбэрэл: -За зүйтэй. Хариулъя. Зоригт гишүүн Байнгын хорооны дарга.

Д.Зоригт: -Хувьцааг зарласан хувьцаа гэж байгаа. Эзэмшүүлсэн хувьцаа гэж байгаа, гаргасан хувьцаа гэж байгаа гээд байна л даа. Тэгээд энэ бол чухам бирж дээр гэсэн үг биш. Хувьцаа эзэмшигчиддээ зориулж гаргасан гэдэг утгаар ойлгоно л доо.

Д.Дэмбэрэл: -Ганбямба.

Н.Ганбямба: -Нэрлэсэн үнэ бол зөвхөн тухайн компанийх л ижил байхаас биш сая  хариулахдаа компанийх байхаа гэж хариулах юм. Өөр хариулт байхгүй, ерөөсөө л компанид ижил байхаас биш компани болгон бол хоорондоо өөр шүү дээ. Тэгэхээр нэрлэсэн үнэ гэдэг маань тэр компани өөрөө тогтоосон тооцооны үзүүлэлт шүү дээ. Өөрөөр хэлбэл нэрлэсэн үнээ их болговол  хувьцаагаа багасгана гэсэн үг. Хувьцаагаа ихэсгэхийн тулд одоо энэ АПУ эд нарын хийж байгаа бол бүр жижиглэчихье. Нэрлэсэн үнээ хямдруулаад хувьцаагаа хойшлуулдаг шүү дээ. 

Тэгэхээр энэ компанийн дотоод асуудалтай холбоотой юмыг энэ нэрлэсэн үнэ ижил байна гэдэг бол зөвхөн тухайн компани дотор гэдгийг л хатуу тогтоод авчихмаар байна.

Д.Дэмбэрэл: -Зоригт. Тэр сая тухайн гэдэг үгийг нь оруулчихвал болох юм шиг байнаа даа тийм үү.

Д.Зоригт: -32.4 дээр хувьцаа нь компанийн дүрмээр тогтоосон нэрлэсэн үнэтэй гээд тухайн компанийн тухай л яриад байгаа юм л даа. Тийм учраас энэ эргэлзээ төрүүлж байгаа бол тэр тухайн компаний гээд энэ тодотголыг хийе.

Д.Дэмбэрэл: -Тэрийг протоколд оруулчихъя. 18 дугаар саналыг түрүүн би уншсан. Байнгын хороогоор дэмжигдсэн байна. Дэмжье гэсэн санал хураалт явуулъя. Гишүүд тодруулга авлаа.

40 гишүүн санал хураалтад оролцож, 27 гишүүн зөвшөөрч, 67.5 хувийн саналаар энэ санал дэмжигдлээ.

19 дэх санал. Төслийн 46.6, 47.5 дахь хэсгийг нэгтгэн дараахь байдлаар өөрчлөн найруулах:
“46.6. Төлөөлөн удирдах зөвлөл нь ногдол ашиг хуваарилахгүй гэж шийдвэрлэсэн тохиолдолд нь энэ тухай үндэслэлээ хувьцаа эзэмшигчдийн ээлжит хуралд тайлагнах үүрэгтэй.” гэж нэр бүхий гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.

Тэр “нь” гэдэг байх юм уу, үгүй юм уу. Нэг сул үг илүү л юм шиг байх юм. Ирц байна уу, үгүй юу. Гишүүдийн ирцийг ханга.


40 гишүүн санал хураалтад оролцож, 30 гишүүн зөвшөөрч, 75.0 хувийн саналаар энэ санал  дэмжигдлээ.



20.Төслийн 49.9, 49.10 дахь хэсгийг нэгтгэн дараахь байдлаар өөрчлөн найруулах:
“49.9. Компани өөрийн гаргасан энгийн хувьцааг худалдан авахдаа тэдгээрийг хувьцаа эзэмшигчдийн эзэмшиж байгаа энгийн хувьцааны тоотой хувь  тэнцүүлэн  авахаар шийдвэрлэсэн бол худалдан авах хувьцааны тоо, худалдан авах үнэ, төлбөр хийх журам, хугацаа, худалдах саналыг хүлээн авах сүүлчийн өдөр зэргийг багтаасан мэдэгдлийг 30 хоногийн дотор бүх хувьцаа эзэмшигчид хүргүүлнэ.” гэж гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя.

40 гишүүн санал хураалтад оролцож, 31 гишүүн зөвшөөрч, 77.5 хувийн саналаар санал дэмжигдлээ.

21 дэх санал. Төслийн 55.7, 65.6.2, 65.6.3, 94.1, 94.6, 94.9. 94.11, 94.13, 96.5 дахь хэсгийн “аудитор” гэснийг, 62.2.6,  76.1.10 дахь заалтын “компанийн аудитор” гэснийг, 81.3.3 дахь заалтын “Хөндлөнгийн аудитор” гэснийг тус тус  “аудитын байгууллага” гэж, 61.1.6. дахь заалтын “дотоод аудитын хороо /аудиторч/” гэснийг “аудитын хороо” гэж өөрчлөх гэсэн саналыг гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.


40 гишүүн санал хураалтад оролцож, 33 гишүүн зөвшөөрч, 82.5 хувийн саналаар санал дэмжигдлээ.


22 дахь санал. Төслийн 70 дугаар зүйлийг дараахь байдлаар өөрчлөн найруулах:

“70 дугаар зүйл. “Хувьцаа эзэмшигчдийн хурал, түүний шийдвэрийн талаар гомдол гаргах

70.1. Хувьцаа эзэмшигчдийн хурал, түүний шийдвэрийн талаар хуралд оролцоогүй, эсхүл эсрэг саналтай байсан хувьцаа эзэмшигч дараахь үндэслэлээр шүүхэд гомдол гаргаж болно:

70.1.1.энэ хууль, түүнд нийцүүлэн эрх бүхий байгууллагаас тогтоосон журам, компанийн дүрэмд заасны дагуу хувьцаа эзэмшигчдийн хурлыг зарлаагүй;



70.1.2.хувьцаа эзэмшигчдийн хурал хуралдах шийдвэр гарснаас хойш хурлын огноо, хуралдах газрыг өөрчилсөн;

70.1.3.хувьцаа эзэмшигчдийн хурлаар хэлэлцэхээр товлоогүй асуудлыг хэлэлцсэн.

70.2. Хувьцаат компанийн хуралд оролцоогүй, эсхүл эсрэг саналтай байсан хувьцаа эзэмшигч энэ хуулийн 70.1-д заасан үндэслэлээр Санхүүгийн зохицуулах хороонд гомдол гаргах эрхтэй.” Гэж өөрчлөх саналыг гишүүд гаргасныг Байнгын хороо дэмжсэн байна. Дэмжье гэсэн санал хураалт явуулж байна. 

39 гишүүн санал хураалтад оролцож, 27 гишүүн зөвшөөрч, 69.2 хувийн саналаар санал дэмжигдлээ.

Түрүүн ямар асуудал тодруулах байсан юм.

23 дахь саналыг юу гэсэн юм бэ гишүүд ээ. 77.5 дахь хэсгийг дараахь байдлаар өөрчлөн найруулах гээд энийг.

 “77.5. Хувьцаат компанийн төлөөлөн удирдах зөвлөлийн ердийн болон хараат бус гишүүнийг сонгох саналыг тус тусад нь  тоолно. Санал хураах кумулятив аргыг хэрэглэх журмыг Санхүүгийн зохицуулах хороо тогтооно.” Энийг нээлттэй орхичихъё гэсэн юм байна шүү дээ. Тэгвэл энийг эцсийн хэлэлцүүлгэнд сайтар бодоод ороод ирье. 

Энийг санал хураахгүй нээлттэй орхилоо. 23 дахь санал шүү. 77.5.

24.Төслийн 79.2.3, 79.2.4 дахь заалтыг нэгтгэн дараахь байдлаар өөрчлөн найруулах:
“79.2.3. хувьцаа эзэмшигчдийн хуралд биечлэн оролцож, төлөөлөн удирдах зөвлөлийн шийдвэрийн талаар зарчмын зөрүүтэй байр суурьтай байсан бол энэ тухайгаа мэдээлж, хувьцаа эзэмшигчдийн асуултад хариулах, тодруулга хийх.” Гэж гишүүд өөрчлөх саналыг гаргасныг Байнгын хороо дэмжсэн байна. Дэмжье.

Одбаяр.

Д.Одбаяр: -Би энэ саналуудыг уншиж байхад их янз бүрээр хоорондоо өөр өөрөөр томъёологдсон субъектууд харагдаад байгаа байхгүй юу. Эд нарынхаа хоорондын тэр томъёоллын гэдэг юм уу, эрх үүргийнх нь уялдааг яаж хангаж байгаа юм бол оо? Жишээлбэл энэ дотор их олон юм яваад байна шүү дээ. Төлөөлөн удирдах зөвлөл гэж нэг шийдвэр гаргах нь байна. Компани шийдвэр гаргах нь байна. Хувьцаа эзэмшигчдийн хурал гэж шийдвэр гаргах нь байна. Хувьцаат компанийн хурал гэж шийдвэр гаргах нь байна. Хувьцаат компанийн төлөөлөн удирдах зөвлөл гээд ингээд өөр өөрөөр томъёолоод яваад байгаа байхгүй юу. Эд нар маань тусдаа өөр өөр байгууллагууд байна уу, аль эсвэл тухайн тухайн асуудал зохицуулах харилцаан дээр гэж өөр өөрөөр нэрлээд байна уу? 5 янзын байгууллага байгаад байгаа байхгүй юу.

Д.Дэмбэрэл: -Зоригт.

Д.Зоригт: -Ерөөсөө л манай Компанийн хуулийн мөрдөж ирсэн тогтолцоо томъёолол нь ийм л байгаа шүү дээ. Компанийн эрх барих дээд байгууллага нь бүх гишүүдийн хурал. Хувьцаат компани бай, ХХК ч бай, бүх гишүүдийн хурлын чөлөөт цагт төлөөлөн удирдах зөвлөл, Хувьцаа эзэмшигчээр сонгогдсон төлөөлөн удирдах зөвлөл нь эрх мэдлийг хэрэгжүүлдэг. ХХК дээр ч байна. ХХК дээр бол байж болно. Хувьцаат компани дээр бол заавал байна. 

Тэгээд ямар асуудлыг бүх гишүүдийн хурлаар хэлэлцэж шийдвэрлэхэв, бас ямар асуудлыг Төлөөлөн удирдах зөвлөлөөрөө хэлэлцэж шийдвэрлэх үү гээд ингээд зааглачихсан. Тэр хүрээндээ байгаа. Тэгээд нэр томъёоллын хувьд энд зөрчил гишүүнээ байхгүй байгаа. Санхүүгийн зохицуулах хороо гэх олон янзаар нэрлэсэн төсөлд орж ирсэн байсан. Нөгөө хөрөнгийн зах зээлийг зохицуулах байгууллага, Санхүүгийн зах зээлийг зохицуулах байгууллага гээд. Энийг ажлын хэсэг дээр үзээд, нэгтгээд Санхүүгийн зохицуулах хороо гээд нэрлэе гэж нэр томъёог цэгцэлсэн ийм томъёолол байгаа.

Д.Дэмбэрэл: -Тэр хуулийн дотоод зөрчлийн элдэв нэр томъёоны юм байгаа бол харин Хууль зүйн байнгын хороо энийг давхар авч үзэх ёстой шүү.

Ганбямба гишүүн. Хариулна, өөрийн чинь санал шүү дээ.

Н.Ганбямба: -Ажлын хэсэг дээр энэ бол ерөөсөө гол цөм нь юм байгаа юм. Одоо яг бид нарын нөгөө нэг компанийн засаглал гээд нэг нэр өгчихөөд яриад байгаа юмыг чинь гол утга учир нь ТУЗ тусдаа хувьчлагдах ёстой юм байгаа юм. Өөрөөр хэлбэл үүсгэн байгуулагч гээд хэдэн улсууд бүр одоо энэ компанийг үүсгэн байгуулагч нар тусдаа хуулийн өмнө хариуцлага хүлээдэг. ТУЗ тэр бодлогоо тодорхойлдог ТУЗ нь тусдаа. Менежментийн гүйцэтгэх менежментийн баг нь тусдаа. Ингэж л өгч чадах юм бол компанийн засаглал Монголд бий болно.

Тэгэхээр яг энэ хэдийг одоо өөрөөр хэлэх юм бол тус тусад нь байлгахгүйгээр одоо энэ дампуурч байгаа банкуудыг харж байгаа биз дээ. Үүсгэн байгуулагчид нь өөрсдөө энэ манай хамаатан, энд зээл өг, тэрэнд зээл өг гээд ТУЗ-ийн ажилд ч оролцоод, гүйцэтгэх засаглал, менежментийн багт ч оролцоод, ингээд дампуурчихдаг. Монголд яагаад энэ corporate governance үгүйлэгдээд байсан гэхээр дампуурах боломж нь байгаад байдаг. 

Тийм учраас үүсгэн байгуулагчдыг нь тусад нь хязгаарлаж өгдөг. ТУЗ нь тусдаа хуульчлагдаж өгч байгаа нь энэ. Менежмент, одоо компани гэж нэрлээд байгаа нь тэр менежментийн гүйцэтгэх менежментийн багийг хэлж байгаа юм байгаа биз дээ. Эд нар бол тусдаа хуулийн өмнө хариуцлага хүлээдэг ийм байж байж компани урт настай болох ёстой. Өөрөөр  хэлбэл дампуурахгүй байх компанийг хүчин чадалтай болгохын бол энэ corporate governance байгаа. 

Тийм учраас ТУЗ эд нар бол тус тусдаа бас хуулийн өмнө хариуцлага хүлээх ёстой гэдэг санааг бас тодруулж өгөх нь зүйтэй юм шиг байгаа юм.

Д.Дэмбэрэл: -За ойлголоо. Гишүүд ээ, тэр Одбаяр гишүүний олон янзын субъектуудын эрх үүргийн хуваарилалт болон нэр томъёонууд нь зөв онож байна уу, үгүй юу гэдгийг дахин сайн Тамгын газрын ажилтнууд шалгаарай. Зөрчилтэй юм явж байгаа бол тэрнийг нь Байнгын хороон дээр хэлэх хэрэгтэй. 

Сая миний уншсан саналыг дэмжье гэсэн саналаар санал хураалт явуулъя. Байнгын хороо дэмжсэн байна.
 40 гишүүн санал хураалтад оролцож, 32 гишүүн зөвшөөрч, 80.0 хувийн саналаар санал дэмжигдлээ.
 
25 дахь санал. Төслийн 90.1 дэх хэсгийг дараахь байдлаар өөрчлөн найруулах:
“90.1.Сонирхлын зөрчил бүхий хэлцлийн улмаас компани, түүний охин болон хараат компанид учирсан хохирлыг гэм буруутай этгээд өөрийн хөрөнгөөр нөхөн төлнө.” Гэж гишүүд санал гаргасныг Байнгын хороо дэмжсэн байна. Дэмжье гэсэн санал хураалтыг явуулъя.

41 гишүүн санал хураалтад оролцож, 25 гишүүн зөвшөөрч, 61.0 хувийн саналаар санал дэмжигдлээ. 

 26 дахь санал. Төслийн 100 дугаар зүйлийг дараахь байдлаар өөрчлөн найруулах:
            “100 дугаар зүйл. Хууль тогтоомж зөрчигчдөд хүлээлгэх хариуцлага

100.1.Компанийн тухай хуулийг зөрчсөн нь эрүүгийн хариуцлага хүлээлгэхээргүй бол гэм буруутай этгээдэд шүүгч, эсхүл улсын байцаагч дор дурдсан захиргааны шийтгэлийг ногдуулна:

100.1.1. хувьцаат компани энэ хуульд заасан тайлан тэнцэл, мэдээ, мэдээллийг нь нийтэд болон эрх бүхий байгууллага, хувьцаа эзэмшигчид танилцуулах, мэдээлэх, тайлагнах, мэдэгдэх үүргээ биелүүлээгүй бол тухайн компанийг хөдөлмөрийн хөлсний доод хэмжээг 30-40 дахин нэмэгдүүлсэнтэй тэнцэх хэмжээний төгрөгөөр, холбогдох эрх бүхий албан тушаалтныг хөдөлмөрийн хөлсний доод хэмжээг 10-15 дахин нэмэгдүүлсэнтэй тэнцэх хэмжээний төгрөгөөр тус тус торгох; 
100.1.2.  энэ хуулийн 6.4, 32.4, 39.4, 40.3, 48.1, 49.2, 49.6, 49.13, 51.2, 63.8, 66.8, 67.2, 69.2, 73.1, 84.3, 94.1, 94.11, 97.1, 97.4, 97.5, 98.2 дахь хэсгийг зөрчсөн бол хувьцаат компанийг хөдөлмөрийн хөлсний доод хэмжээг 20-30 дахин нэмэгдүүлсэнтэй тэнцэх хэмжээний төгрөгөөр, холбогдох эрх бүхий албан тушаалтныг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр тус тус торгох;

100.1.3. энэ хуулийн 4.2, 42.4-т заасан журмын дагуу бүртгүүлээгүй бол хувьцаат компанийг хөдөлмөрийн хөлсний доод хэмжээг 15 дахин  нэмэгдүүлсэнтэй тэнцэх хэмжээний төгрөгөөр, холбогдох эрх бүхий албан тушаалтныг хөдөлмөрийн хөлсний доод хэмжээг 5 дахин нэмэгдүүлсэнтэй тэнцэх хэмжээний төгрөгөөр тус тус торгох; 

100.1.4 энэ хуулийн 57.1, 99.2-т заасан үүргийг зөрчсөн хувьцаат компанийн хувьцаа эзэмшигчийг хөдөлмөрийн хөлсний доод хэмжээг 10 дахин нэмэгдүүлсэнтэй тэнцэх хэмжээний төгрөгөөр торгох.
100.2. Энэ хуульд заасан захиргааны шийтгэл ногдуулсан нь гэм буруутай этгээдийг учруулсан хохирлоо нөхөн төлөх үүргээс чөлөөлөх үндэслэл болохгүй.” гэж гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулж байна.

42 гишүүн санал хураалтад оролцож, 31 гишүүн зөвшөөрч, 73.8 хувийн саналаар санал дэмжигдлээ.

27 дахь санал. Төслийн 28 дугаар зүйлийн гарчгийн “хувь нийлүүлэгчдэд” гэснийг “хувьцаа эзэмшигчдэд”, мөн 73 дугаар зүйлийн гарчгийн “хувь нийлүүлэгчид” гэснийг “хувьцаа эзэмшигчид”, төслийн 53.1 дэх хэсгийн “хувь нийлүүлэгч” гэснийг “хувьцаа эзэмшигч” гэж өөрчлөх.

28.Компанийн тухай хууль/шинэчилсэн найруулга/-ийг дагаж мөрдөх журмын тухай хуулийн төслийн 1 дүгээр зүйлийн “2010” гэснийг “2012” гэж өөрчлөх саналуудыг гишүүд гаргасныг Байнгын хороо дэмжсэн байна. 2010 гэснийг 2012 он гэж өөрчильё гэж. Дэмжье гэсэн санал хураалт явуулж байна.


41 гишүүн санал хураалтад оролцож, 30 гишүүн зөвшөөрч, 73.2 хувийн саналаар санал дэмжигдлээ.


29 дэх санал. Хоршооны тухай хуульд өөрчлөлт оруулах тухай хуулийн төслийг хэлэлцэх шаардлагагүй тул хууль санаачлагчид буцаах нь зүйтэй гэсэн саналыг гишүүд гаргасан, Байнгын хороо дэмжсэн байна. Дэмжье гэсэн санал хураалт явуулж байна.


41 гишүүн санал хураалтад оролцож, 29 гишүүн зөвшөөрч, 70.7 хувийн саналаар санал дэмжигдлээ.
 

 
Хоёр. Хуулийн төслийн найруулгын шинжтэй саналууд:


1.Төслийн 2.1 дэх хэсгийн “Энэ хууль болон Монгол Улсын бусад” гэснийг хасах.
2. Төслийн 2.5 дахь хэсгийн “иргэдийн” гэсний дараа “Төлөөлөгчдийн” гэж нэмэх.


3.Төслийн 7.10 дахь хэсгийн “үүргийг” гэснийг “үйл ажиллагаанаас үүсэх үр дагаврыг” гэж өөрчлөх.
4.Төслийн 10.5 дахь хэсгийг дараахь байдлаар найруулах:
“10.5. Компанийн хаягийн өөрчлөлтийг Хуулийн этгээдийн улсын бүртгэлийн тухай хуульд заасны дагуу бүртгэх байгууллагад бүртгүүлнэ.”


5.Төслийн 17.8 дахь хэсгийг дараахь байдлаар найруулах:
“17.8.Энэ хуулийн 17.7-д заасан бүртгэх байгууллагын гаргасан шийдвэрийг эс зөвшөөрвөл компани шүүхэд  гомдол гаргаж болно.”

6.Төслийн 32.2 дахь хэсгийн “хэлбэртэй” гэснийг “төрөлтэй” гэж өөрчлөх.


7.Төслийн 32.6 дахь хэсгийг дараахь байдлаар найруулах:
“32.6. Хувьцаа нь нэрийн үнэт цаас байх бөгөөд хувьцааны саналын эрх  хуваагдахгүй.”


8.Төслийн 58.1, 94.12.4, 95.2, 96.4.4, 98.1 дахь хэсэг, заалтын “хөрөнгийн зах зээлийг зохицуулах байгууллага” гэснийг, 46.14 дэх хэсгийн “хөрөнгийн зах зээлийг зохицуулах эрх бүхий байгууллага” гэснийг, 18.6, 26.6, 45.6 дахь хэсгийн “хөрөнгийн зах зээлийг хянан зохицуулах байгууллага” гэснийг, 57.3, 59.7 дахь хэсгийн “Санхүүгийн зах зээлийг зохицуулах эрх бүхий байгууллага” гэснийг, 65.3  дахь хэсгийн “санхүүгийн зах зээлийг зохицуулах байгууллага” гэснийг  тус тус “Санхүүгийн зохицуулах хороо”/цаашид “Хороо” гэх/ гэж өөрчлөх саналыг гишүүд гаргасан байна. 

9.Төслийн 46.7 дахь хэсгийн “Компанийн дүрэмд тусгайлан заагаагүй бол” гэснийг хасах.


10.Төслийн 59.7 дахь хэсгийн “/байхгүй бол гүйцэтгэх удирдлага/ “ гэснийг хасах.

11.Төслийн 61.2 дахь хэсгийн “2-оос доошгүй”,  61.1.2 дахь заалтын “2-оос дээш” гэснийг тус тус “2 ба түүнээс дээш” гэж өөрчлөх.

12.Төслийн 65.3 дахь хэсгийн “тогтоож болно” гэснийг “тогтооно” гэж өөрчлөх.

13.Төслийн 84.4.3 дахь заалтыг дараахь байдлаар найруулах:

“84.4.3. компанийн эрх ашигт нийцсэн үндэслэлтэй шийдвэр гаргах;”


14.Төслийн 81 дүгээр зүйлийн гарчиг, 81.2, 81.4, 81.5 дахь хэсгийн “дэд хороо” гэснийг “хороо” гэж өөрчлөх.

15.Төслийн 97.1.2 дахь заалтын “хянан шалгах зөвлөлөөс” гэснийг хасах;

16.Төслийн 97 дугаар зүйлийн 97.1.4 дэх заалтыг дараахь байдлаар  найруулах:
“97.1.4. Хувьцаа эзэмшигчдийн хурал, төлөөлөн удирдах зөвлөл болон гүйцэтгэх удирдлагын хурлын тэмдэглэл, тушаал, шийдвэр;” 


17.Төслийн 27.8 дахь хэсгийн “27.8” гэснийг “27.7” гэж, “арван гуравдугаар” гэснийг “арван хоёрдугаар” гэж, 53.3 дахь хэсгийн  “53.4” гэснийг “53.5” гэж,  76.1.6 дахь заалтын “56” гэснийг ”55” гэж, 97.3 дахь хэсгийн “100.1” гэснийг “97.1” гэж  өөрчлөх найруулгын саналуудыг гишүүд гаргасныг Байнгын хороо дэмжсэн байна. Эдгээр найруулгын саналыг авах нь зүйтэй гэсэн саналаар санал хураалт явуулж байна. 


41 гишүүн санал хураалтад оролцож, 32 гишүүн зөвшөөрч, 78.8 хувийн саналаар санал дэмжигдлээ.


Зарчмын зөрүүтэй саналаар санал хураалт явуулж дуусгалаа. 
Д.Дэмбэрэл: -Компанийн тухай хуулийн шинэчилсэн найруулгын төсөлтэй хамт өргөн мэдүүлсэн Хоршооны тухай хуульд нэмэлт, өөрчлөлт оруулалт оруулах тухай хуулийн төслийг хэлэлцэх шаардлагагүй гэж сая бид санал хураасан. Энэнтэй холбогдуулаад Хуулийн төсөл буцаах тухай.

Монгол Улсын Их Хурлын чуулганы хуралдааны Дэгийн тухай хуулийн 22 дугаар зүйлийн 22.5 дахь хэсгийг үндэслэн Монгол Улсын Их Хурлаас Тогтоох нь:

Монгол Улсын Их Хурлын нэр бүхий гишүүдийн 2010 оны 12 дугаар сарын 17-ны өдөр Компанийн тухай хуулийн төсөлтэй хамт УИХ-д өргөн мэдүүлсэн Хоршооны тухай хуульд нэмэлт, өөрчлөлт оруулах тухай хуулийн төслийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай гэсэн тогтоол байна. Тогтоолыг баталъя гэсэн санал хураалт явуулъя. 

41 гишүүн санал хураалтад оролцож, 32 гишүүн зөвшөөрч, 78.0 хувийн саналаар тогтоол батлагдлаа.
 
Компанийн тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.


Гурав дахь асуудлыг үдээс хойш хэлэлцье. Та бүхэнд баярлалаа. Завсарлага.

Үдээс өмнөх хуралдаан 13 цаг 00 минутад завсарлаж, үдээс хойшхи хуралдаан 15 цаг 23 минутад эхлэв.

 
Д.Дэмбэрэл: -Хөдөө аж ахуйн гаралтай бараа, түүхий эдийн биржийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслийг Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийн анхны хэлэлцүүлгийг явуулъя.


Байнгын хорооны санал, дүгнэлт гарсан байна. Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Бат-Үүл танилцуулна. Гишүүд яагаад гараад яваад байна. Суудлаа эзэлье.


Бат-Үүл гишүүнийг индэрт урьж байна.
 
Э.Бат-Үүл: -УИХ-ын дарга, эрхэм гишүүд ээ, 

Монгол Улсын Засгийн газраас Хөдөө аж ахуйн гаралтай бараа, түүхий эдийн биржийн тухай хуулийн төсөл, Худалдаа аж үйлдвэрийн танхимын тухай хуульд нэмэлт, өөрчлөлт оруулах тухай хуулийн төсөл, Компанийн тухай хуульд өөрчлөлт оруулах тухай хуулийн төсөл, Хөдөө аж ахуйн гаралтай бараа, түүхий эдийн биржийн тухай хуулийн төслийг хэрэгжүүлэх зарим арга хэмжээний тухай УИХ-ын тогтоолын төслийг УИХ-ын чуулганы 2010 оны 12 дугаар сарын 16-ны өдрийн нэгдсэн хуралдаанаар хэлэлцэхээр шийдвэрлэж, анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ.

Уг хуулиуд болон тогтоолын төслийн анхны хэлэлцүүлгийг тус Байнгын хороо 2011 оны 5 дугаар сарын 24-ний өдрийн хуралдаанаар хийлээ.

Төслүүдийг хэлэлцүүлэгт бэлтгэх үүрэг бүхий ажлын хэсгийг байгуулан ажиллуулсан бөгөөд уг ажлын хэсгээс болон хуралдаанд оролцсон УИХ-ын гишүүдийн гаргасан дараахь зарчмын зөрүүтэй саналыг хураалгалаа.

Биржийн үйл ажиллагаанд төрийн оролцоог багасгаж, төрийн өмчит компани гэснийг төрийн өмчийн аль ч хэлбэрийн компани байж болох, мөн биржийн хяналтын хороо гэсэн олон орон тоо бүхий төрийн алба ажиллахаар тусгагдсаныг нэгтгэж, салбар хоорондын үйл ажиллагааг уялдуулан зохицуулах үүрэг бүхий орон тооны бус биржийн зөвлөл байх. Аймаг, сумын Засаг дарга брокертой гэрээ байгуулах заалтыг өөрчилж, малчид шууд хоршоотой гэрээ байгуулах, биржээс гадуурхи зах зээлийг хязгаарлах, зохицуулах зорилгоор биржээр арилжаалах бараа, түүхий эдийн жагсаалтыг хөдөө аж ахуйн асуудал эрхэлсэн төрийн захиргааны төв байгууллага ба бирж батлах, бараа, түүхий эдийг экспортод гаргахдаа биржээр арилжаалсан байх. Эдгээрт хяналт тавих журмыг Засгийн газар батлах гэсэн саналыг хуралдаанд оролцсон гишүүдийн олонхи дэмжсэн.

Түүнчлэн УИХ-ын гишүүн Э.Бат-Үүлийн гаргасан төслийн 2011 оны 9 дүгээр сарын 01 гэсэн хугацааг 2012 оны 1 сарын 1 гэж өөрчлөх санал дэмжигдлээ.

Хууль, тогтоолын төслүүдийн анхны хэлэлцүүлгийг Байнгын хорооны хуралдаанаар хийх үед УИХ-ын гишүүдээс гаргасан зарчмын зөрүүтэй саналын томъёоллыг та бүхэнд тараасан болно.

УИХ-ын эрхэм гишүүд ээ,

Монгол Улсын Засгийн газраас өргөн мэдүүлсэн Хөдөө аж ахуйн гаралтай бараа, түүхий эдийн биржийн тухай хуулийн төсөл, Худалдаа аж үйлдвэрийн танхимын тухай хуульд нэмэлт, өөрчлөлт оруулах тухай хуулийн төсөл, Компанийн тухай хуульд өөрчлөлт оруулах тухай хуулийн төсөл, Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийн анхны хэлэлцүүлгийн талаар тус Байнгын хорооны хуралдаанаас гаргасан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: -Бат-Үүл гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүд байна уу? Баделхан гишүүн асуултаа тавья.

Х.Баделхан: -Баярлалаа. Би ганцхан асуулт асуумаар байна л даа. Энэ хуулийг хэрэгжүүлэхэд бол нэлээн бэлтгэл ажил шаардлагатай. Энэ бол том хууль. Энэ хөдөө аж ахуйд нэлээн эргэлт гаргах хэмжээний, Монгол мал хөтөлбөрийн дараахь нэлээн том хэмжээний хууль гэж үзэж байгаа л даа. Засгийн газрын өргөн барьсан төслөөр бол ирэх оны 1 сарын 1-нээс эхлээд энэ хууль хэрэгжих ёстой. Тэгэхээр хугацааны хувьд чухам юу гэж үзэж байгаа юм бэ.

Ер нь ирэх оны 1 сарын 1-нээс эхлээд ер нь бэлтгэлээ хангаж, энэ хуулийг хэрэгжүүлж эхлэх боломж байна уу? Хоршоо зохион байгуулах ёстой, хөдөлмөр бүтээлээрээ хорших ёстой, хоршоо зохион байгуулаагүй байхад энэ хуулийг бол хэрэгжих боломж хэр байна? Хэдийнээс эхлээд энэ хуулийг мөрдөх гэж байгаа юм бэ гэсэн ийм асуулт байна л даа. Баярлалаа.

Д.Дэмбэрэл: -Хариулъя. Байнгын хороо хариулна даа. Хэн хариулах вэ? Илтгэгч. Тэр сайд нь ч яах вэ. Битгий сайдыг шүтээд бай та нар. Байхгүй бол тэгвэл хойшлуулах л үгүй юу. Тэр Байнгын хорооны даргыг харин дууд. 

Бат-Үүл гишүүн хариулна. Илтгэгч.

Э.Бат-Үүл: -Тогтоолын төслийг бол 2012 оны 1 сарын 1-нээс тогтоолын төслийг дагаж мөрдөнө. Тэгээд хуулийн хэрэгжих хугацаа жилийн дараа байгаа тиймээ. Тогтоол батлагдсанаас хойш жилийн дараа. Энэ бэлтгэл ажлыг хийх тэр хугацааг тооцсон. Тэгэхдээ энэ хуулийг хэрэгжүүлэх үйл ажиллагааны хугацааг ер нь нэлээн ярилцаж байгаад тийм тодорхой жил гэсэн хугацаагаар шахаж өгөхгүй бол бас сунжрах аюултай гэж үзсэн л дээ. Тэгээд Монгол мал хөтөлбөр дээр ч бас нөгөө шийдвэр гарчихсан учраас ийм байдлаар асуудлыг тавьсан.

Д.Дэмбэрэл: -Болчихов уу?

Э.Бат-Үүл: -Болчихлоо.

Д.Дэмбэрэл: -Н.Батбаяр гишүүн.

Н.Батбаяр: -Уг нь тэгээд ингээд мал аж ахуйн чухал асуудал ярьж байхад Хөдөө аж ахуйн сайд нь алга. Хөдөө аж ахуйн байнгын хорооны дарга нь алга. 

Д.Дэмбэрэл: -Анхны хэлэлцүүлэг явуулах УИХ өөр дээрээ авчихсан байгаа шүү дээ. Одоо гишүүд та нар өөрсдөө бид нар 50-иад санал хураалгахаар өөрсдөө ярьж ярьж орж ирчихээд тэгээд сайд сайд. Сайд тэр хэлэлцүүлэхээс эхлээд л байж байя. Үүнээс хойш тэр сайдыг авчираад л худлаа сайдын ... дээр мөргөж байдгаа больцгоо.

Н.Батбаяр: -Тэгж ярьж болохгүй л дээ. 

Д.Дэмбэрэл: -Тийм биш.

Н.Батбаяр: -Их Хурлын Дэгийн тухай хуулиараа оруулж ирсэн Засгийн газар байж байх ёстой.

Д.Дэмбэрэл: -Үгүй, тийм юм байхгүй. Одоо энэ чинь анхны хэлэлцүүлэг явж байна. Эхний хэлэлцэх эсэхээ ярихад бол байж болно.

Н.Батбаяр: -Дэмбэрэл даргаа, та тэгвэл тэнд сууж байгаа 2 дэд сайд, бусад хүмүүсээ гаргаач. 

Д.Дэмбэрэл: -Яахав тэд нар сонсоод сууж л байг. 

Н.Батбаяр: -Өөрийнхөө дуртай асуудлаар нэг тийшээ ханддаг, нөгөө асуудлаар өөр тийшээ ханддагаа болиорой.

Д.Дэмбэрэл: -Дэд сайдаас нь асуу л даа тэгээд. 

Н.Батбаяр: -Асуух гэхээр одоо хэнээс асуух юм. Байнгын хорооны дарга нь байхгүй. Нэг асуудлыг түлхэх болохоор түлхчихдэг, чихэх болохоор чихчихдэг зангаа болих хэрэгтэй шүү. 

Д.Дэмбэрэл: -Би... өгчихье. Та нар өөрсдөө л саналаа хураагаад ороод ирчихсэн байгаа шүү  дээ.

Н.Батбаяр: -Надад асуулт байна л даа. Энэ хууль бол их хэрэгтэй хууль аа. Тэгэхдээ энэ хуулин дээр ингээд манай Эдийн засгийн байнгын хороо яриад яригдаагүй би Хөдөө аж ахуйн байнгын хорооны гишүүн биш учраас оролцоогүй. Тэгэхдээ аваад үзэхээр яг амьдрал дээр энэ маань яаж явах юм бэ гэдэг нь ерөөсөө нэг ойлгомжтой болж чадахгүй байгаад байгаа байхгүй юу даа. Яг амьдрал дээр энэ чинь процесс яаж болох юм бэ гэж? 

Тэгээд ерөнхий яриад байдаг. Ерөнхий болсон юм бол тодорхой болж бууж өгдөггүй зүйл л дээ. Тэгээд бусад орны биржүүдийг аваад үзэх юм бол жишээлбэл, Австралийн бирж гээд аваад үзэх юм бол Австрали чинь тэгж ярих юм бол эхлээд ерөөсөө түүхий эдийгээ бусад нь худалдаж авдаг байсан юм байна лээ шүү дээ. Тэгээд бид нарын ярьж байгаа энэ биржийн тогтолцоо руу бүр сүүлд саяхан орсон байх жишээтэй байдаг байхгүй юу даа. Бид нар энэ талаар одоо ийм байдлаар орноо гэхэд наадах чинь амьдрал дээр явах болов уу даа. Яагаад эргэлзэж байна вэ гэхээр анх бид нар чинь бас хөдөө аж ахуйн бирж байгуулж үзсэн шүү дээ. 90-ээд оны эхээр, яваагүй. 

Тэгээд өнөөдрийн энэ яг механизм нь яг яаж явах юм бэ дэс дарааллаар нь сайхан яриадахаач. Яг малчин хүнд ойлгомжтой, амьдрал дээр явах журмаар гэж. Тэгэх юм бол дэмжиж болж байна. Баярлалаа.

Д.Дэмбэрэл: -Бат-Үүл. Тэр Хөдөө аж ахуйн байнгын хорооны гишүүдээс Сэдванчиг. Байнгын хорооны дарга өвчтэй байгаа юм байна.

Э.Бат-Үүл: -Батбаяр гишүүн ер нь Байнгын хороон дээр ч яригдсан, манай гишүүд удаа дараа ярьж байгаа ийм их чухал асуултыг хөндөж тавилаа л даа. Тэгэхээр биржийн энэ хууль гараад, одоо энэ тогтоол гарснаар яг тэр нөгөө нэг өмнөх алдаан дээрээ суралцаад, яагаад ер нь өмнө нь гарч байсан энэ биржийн үйл ажиллагаа яваагүй юм бэ гэдэг энэ зүйлийг тал талаас нь нягталж үзээд, тэгээд энэ үйл ажиллагааг явуулах тийм боломжийг бүрдүүлсэн ийм тодорхой зүйлүүдийг хийх юм байнаа. Энэ тодорхой зүйлүүдийг хийхийн тулд ажлыг эхлүүлэх нь тогтоолын төсөл, ажлыг эхлүүлэхэд хууль эрх зүйн орчингий нь бүрдүүлэх хэрэгтэй байнаа гэж үзээд энэ хөдөө аж ахуйн гаралтай түүхий эдийн биржийн хууль өргөн бариулсан байхгүй юу. 

Хэрвээ энэ одоо ингээд Их Хурлаар батлагдахгүй байвал тэгээд дахиад л бахь байдаг руугаа орно. Би Батбаяр гишүүний хэлсэн асуултад хариулахдаа энэ хууль эрх зүйн орчинг яагаад яаралтай бүрдүүлэх гээд байгаа юм. Яагаад ийм тодорхой зохион байгуулалтын ажлыг хийх гээд байгаа юм гэдэг талаас нь ярилаа. 

Ер нь бол хөдөө аж ахуйн бүтээгдэхүүнийг бэлтгэн нийлүүлэлт яаж хийгдэх вэ гэж нарийвчилж асууж байгаа бол Батбаяр гишүүн бид нар одоо энэ талаар их сайн ярьж байсан. Би нэг зүйлийг Батбаяр гишүүн үгүйсгэхгүй байхаа гэж бодож байна. 

Тэр нь юу вэ гэхээр Батбаяр гишүүн ээ, ийм л байгаа шүү дээ. Манай мал аж ахуй яг ямар байдалд орсон бэ. Дорж, Дондог, Дулмаа гэдэг ийм амиа аргацаасан аж ахуйн нэгжүүд рүү шилжчихсэн. Бэлтгэн нийлүүлэх ийм үйл ажиллагааг зохион байгуулж, менежмент хийж болдоггүй натураль аж ахуй, өрхийн аж ахуй руу бүгд шилжчихсэн байхгүй юу. Ингээд яаж байна вэ гэхээр мөнгөтэй бэлэн мөнгө барьсан ченжүүд очоод тэр ам ам, айл айлаар нь яваад тэр Дорж, Дондогийг яваад тухайн үед нь худалдан авалтаа хийгээд ингээд тэр ченжүүд л тэр бэлтгэн нийлүүлэлтийг хийдэг ажлыг л хийж байгаа юм. Өөрөөр ерөөсөө ямар ч бололцоо байхгүй байхгүй юу. Тэгэхээр одоо энэ хууль гарахаар яахав гэхээр ингэж төсөөлөөд байгаа юм л даа бид нар.

Өөрөөр хэлбэл нөгөө Дорж, Дондог, Дулмаа нар борлуулах гэж байгаа хөдөө аж ахуйн бараа, бүтээгдэхүүнээрээ нийлээд хоршиж эхэлнэ. Өөрөөр хэлбэл ноолуур нийлдэг сумын малчид, хоршоо сумын ноолуурын холбоо байгуулна. Мах нийлүүлдэг улсууд нийлээд хоршоо байгуулж эхэлнэ. Сүү нийлүүлдэг улсууд нийлээд сүүний хоршоо байгуулаад, тэгээд тэр улсуудтай одоо ноолуур худалдан авагч бол төлөөлөгч нь очоод хэлцлээ хийгээд ингээд явдаг ийм л ерөнхий зарчим руу шилжих гээд байгаа байхгүй юу.

Өөрөөр хэлбэл бэлтгэн нийлүүлэлтийн бүх үйл ажиллагааг нураасан тэр мал аж ахуйн салбар дээр өрхийн аж ахуйн жалга довоор тарсан задгай мөнгө шиг тарсан тэр өрхийн аж ахуй энэ бэлтгэн нийлүүлэлтийг зогсоохгүй бол одоо Дулмаа гэдэг нэг малчин Мах импекс гэдэг махны компанитай шууд хэлцэл хийж бэлтгэн нийлүүлэлт хийх боломжгүй болчихоод байгаа байхгүй юу. Өөрөөр хэлбэл үйлдвэр, нийлүүлэгч хоёр нэгдэл бишээ. Капиталист нэгдэл гэж хэлье л дээ. Би капиталист нэгдэл болох гээд байгаа юмаа л гэж байгаа байхгүй юу. Капиталист нэгдэл болох гээд байгаа юм. 

Гүндалай гишүүн сайн мэднэ. Германд бүх хөдөө аж ахуй капиталист нэгдэл дээр тогтдог. Одоо Гүндалай гишүүн сайн мэднэ шүү дээ. Тэрнээс бүр Германд нэг фермер барьчихсан хонио туугаад явж байдаг юм гэж хэзээ ч байхгүй. Тэр том том холбоодууд нь шууд бэлтгэн нийлүүлэлтээ хийгээд ингээд явдаг байхгүй юу. 

Д.Дэмбэрэл: -Сэдванчиг хариулах уу нэмээд.

Ц.Сэдванчиг: -Байнгын хороон дээр хуулийн төслийн анхны хэлэлцүүлэг хийхэд хэлэлцэх эсэхийг нь шийдэх үед Батбаяр гишүүний яриад байгаа санааг олон гишүүд ярьсан л даа. Хууль гаргачих нэг хэрэг. Энийг яаж ажил болгох юм бэ? Хэрэгжүүлэхэд их хэцүү хууль юм биш үү гэж их олон гишүүн ярьсан. Тэгэхээр энэ саналтай зарчмын хувьд гишүүд санал нэг байгаа юмаа. Тийм ч учраас хууль батлагдаад жилийн дараа хэрэгжүүлэхээр, энэ хугацаанд зохих бэлтгэлийг хангахаар  Их хурлын тогтоол орж байгаа юм. Хэд хэдэн заалттай. 

Эхний ээлжинд загвар хошуудыг бий болгоё, дээрээс нь тэр биржийн харилцаанд оролцогч жуулчлагч брокеруудыг бий болгоё, энэ биржийн үйл ажиллагааг явуулахтай холбоотой дэд бүтэц гэдэг юм уу, агуулгын аж ахуй, дээрээс нь ерөөсөө энийг дагасан тээвэр зууч ложистикийн сүлжээг бий болгоё гээд ингээд тодорхой хугацаа өгч байгаа юмаа Батбаяр гишүүн ээ. Тодорхой хугацаа өгч байгаа юм. Тийм учраас яг хуулийг хэрэгжүүлэхэд тодорхой хэмжээний бэрхшээл гарах нь гарах байх. Гэхдээ одоо бэрхшээл байгаа гээд бид хэдэн жил ухрах юм бэ. Бат-Үүл гишүүнтэй би зарчмын хувьд санал нэг байгаа юм л даа.

Үнэхээр манай энэ хөдөө аж ахуйн салбар дэлхийн зах зээл дээр гаръя, өрсөлдөх чадвартай болъё, Монгол гэсэн брендийг бий болгоё гэж байгаа бол бид энэ загвараар явахаас өөр арга байхгүй. Ерөөсөө хоршоолсон хамтын хөдөлмөрөөр, хамтын хөдөлмөрийн үр дүнг зах зээлийг хүргэж чадсан ийм л улс орон өөрийн гэсэн брендийг бий болгож, зах зээлд өрсөлдөх чадвартай болж байгаа. Энэ суурийг л бид тавих гээд байгаа гэж ойлгож байгаа. Манай ДНБ манай эдийн засгийн суурь бол энэ хөдөө аж ахуйн салбар. Эндээс гарч байгаа баялгийг бид энэ нэгдсэн сүлжээ, нэгдсэн бодлого, энэ зөв замд нь оруулахгүйгээр явахгүй ээ. Энэ баялаг бол зүгээр ингээд л түүхийгээрээ урсаад л, Монгол Улс түүхий эдийн бааз суурь хэвээрээ л байх болно.

Тийм учраас бид эхлэлийг нь тавих гээд байгаа юм. Эхлэлийг нь ямар ч байсан энэ хуулийг баталж эхлэлийг нь тавьж, ажлыг эхлүүлэх гээд байгаа юмаа л гэсэн тайлбарыг хэлмээр байна.

Д.Дэмбэрэл: -Баярлалаа. Нийгмийн ухааны Либерти дээд сургууль дээр сургалтанд суралцаж байгаа хүмүүс УИХ-ын чуулганы үйл ажиллагаатай танилцаж байна. Та бүхэнд ажлын амжилт, сайн сайхныг хүсье. (алга ташив)
Тлейхан гишүүн асуултаа тавья.

А.Тлейхан: -Баярлалаа. 3 төрлийн асуулт тавья. Хуулийн өргөн барьсан Засгийн газар өргөн барихдаа энэ бирж маань төрийн өмч юм байнаа гэж орж ирсэн санаж байна. Сая Бат-Үүл гишүүний танилцуулга дээр бас төрийн өмч байсныг нь өөр болгомоор ч юм шиг тийм юм хальт сонсчихлоо. Ямар байхаар Байнгын хороон дээр яригдсан бэ? Өмчийн хэлбэр ямар байх юм, төрийн өмч байх юм уу, холимог өмч байх юм уу, хувийн өмч байх юм уу нэгдүгээрт.

Дотроо бүтэц нь ямар байх юм. Удирдлагын бүтэц нь. Төвдөө, аймагтаа, сумдаа, багтаа гэх юм уу, ямар бүтцээр байна гэж төсөөлж байна вэ? Хоёрдугаарт нь, энд бол мэдээж асар их хэмжээний хөрөнгө шаардлагатай болно. Эргэлтийн хөрөнгийн эх үүсвэр нь хаанаас бүрдэх вэ? Төсвөөс өгөх юм уу, эсвэл зээл байх юм уу?

 Гуравдугаарт нь, одоо түүхий эд бэлтгэж байгаа нөхцөл маань түрүүн Бат-Үүл гишүүн хэллээ. Амь аргацаасан аж ахуй байгаа учраас мал аж ахуй маань тэгээд ченжийн хэлбэрээр явж байгаа шүү дээ. Бирж байгуулагдсанаар энэ ченжүүд маань шахан зайлуулах юм уу эсвэл өөр ашиглах хэлбэр байна уу? ялангуяа хөдөөний сая бид нар хөдөө тойргоор яваад ирэхэд зах дээр байгаа түүхий эд бэлтгэх ченжүүд энэ дээр асар их эсэргүүцэж байна лээ. Бид ажилгүй болох гэж байгаа юм байна шүү дээ гэж. Тийм юм байгаа юм уу, үгүй юу. Энэ дээр ямар төсөөлөл байна. Тэр хүмүүс бас 20-иод жил ажиллаад бас зохих хэмжээний мэдлэгтэй, туршлагатай, арга барилтай болчихлоо. Тэр хүмүүсийн хүчийг бас ашиглах нь зүйтэй гэж үзэж байгаа юм л даа.

Тийм утгаар нь энэ тэр хүмүүсийг ашиглах ямар хэлбэр байна? Ямар зохион байгуулалтанд оруулна гэж энэ Байнгын хороон дээр яригдаж, тооцоолж юм гарсан юм бэ гэж асуумаар байна. Баярлалаа.

Д.Дэмбэрэл: -Балдан-Очир гишүүн хариулъя.

Д.Балдан-Очир: -Ажлын хэсгийн гишүүд бид нар хамтдаа хариулна. Байнгын хорооны дарга байхгүй байгаа учраас. Тэгэхээр ер нь бол эдийн засаг дахь төрийн оролцоог аль болох зохистой байлгах, ялангуяа энэ биржийн тухайд бол илүү бас тийм либеральчилсан байдалтай байх нь зохимжтой гэж Байгаль орчин, хүнс, хөдөө аж ахуйн байнгын хороон дээр их удаа дараа яригдсан. Ноднин хүртэл буцаахад хүртэл энэ асуудал яригдаад ер нь бол төрийн өмчит улсын үйлдвэрийн газрын ийм статустай байя. Хөл дээр бостол нь их хөрөнгө оруулалт хэрэгтэй, энэ биржийн дэд бүтцийг бүрдүүлэхэд ихээхэн хэмжээний санхүүжилт хэрэгтэй. Энэ одоо өргөн уудам нутагтай улс оронд бас энэ хэмжээний биржийн дэд бүтцийг бий болгоход бас хөрөнгө хэрэгтэй.

Тийм учраас төрийн оролцоог эхний үед одоо бас ахиухан байлгая гэж ярьсан юмаа. Тэгээд сүүлдээ хоёр дахь удаагаа Засгийн газар ингэж орж ирэхдээ, ер нь одоо бол төрийн оролцоо зохих хэмжээнд л байя. Ер нь тэгэхдээ энийг заавал төрийн өмчит болсон үйлдвэрийн статустай байлгаад яахав. Тэгээд үнэхээр тийм үндэсний хүчирхэг биржийг хөгжүүлье, цааш нь аваад явчих энэ чиглэлээр үндэснийхээ хэмжээнд одоо хөл дээрээ босчихсон ийм компаниуд байвал тэрнийгээ түлхүү оруулъя. Мэдээж дээр нь төрийн өмчийн зохистой оролцоо бол байна. Энийгээ Засгийн газар манай энэ салбарын бодлого хэрэгжүүлдэг яамд шийдвэрлэнэ бизээ гэсэн ийм байр суурьтай байсан.

Ченжүүд гэдэг хүмүүс бол үндсэндээ энэ хүмүүсүүдийг бид нар хүртэл өөрсдийн өөрийнхөө иргэдийг ченж  гээд нэрлэчихсэн. Хөөрхий 20 жил бас энэ хот, хөдөөг холбож, энэ том аж ахуйг бас ингээд өдий хүртэл нуруундаа үүрч явсан ийм бүлэг хүмүүс байдаг. Тэгэхээр ченжүүд бол алга болохгүй юмаа. Сум болгонд тэр Бат-Үүл гишүүний ярьдаг ийм хөдөө аж ахуйн үйлдвэрлэлийн чиглэлээр дагнасан юм уу, иж бүрэн тийм хоршоо байгуулагдчихаар тэр хоршоо чинь өөрөө хажуудаа бол тэр түүхий эд бэлтгэлийн нэг тийм салбартай, цех тасагтай. 

Мэдээж тэр түүхий эд бэлтгэлийг чинь бас нэлээн мэргэжлийн түвшинд сурчихсан, ойлгочихсон, мал, амьтны гаралтай түүхий эдийн чанар, байдлыг алдагдуулахгүй, анхан шатны тордолтыг хийнэ гэдэг бол бас ихээхэн сүрхий мэргэжил, бас дадлага шаардсан ийм учраас үнэхээр тэр ченжүүд маань бол хэлбэр нь өөрчлөгдөөд л тэр хоршооны бүтэц дотор ороод, хоршооны гишүүн болоод, нөгөө хийдэг ажлаа хийгээд явах нь нөгөө нутаг орноо бүрэн мэддэг, айл амьтнаа мэднэ, нутаг орныхоо малынхаа түүхий эдийг мэддэг учраас энэ хүмүүсүүд энэ бирж дотор ажиллах орон зай нь байгаа юм шүү.

Тийм учраас манай Засгийн газар, Хөдөө аж ахуйн яам бол энэ бэлтгэл ажлыг хангахтай холбогдсон тогтоол хэрэгжээд эхлэхээр үнэхээр энэ боловсон хүчнүүдийг бэлтгэх, энэ түүхий эд бэлтгэлийг мэргэжлийн түвшинд авч явах сургалтууд гээд биржид ажиллах улсууд гээд аяндаа төрөл бүрийн чиглэлээр явагдах юмаа гэж хэлэх гэсэн юм.

Эргэлтийн хөрөнгийн одоо ингээд бирж байгуулагдаад, малчдын гар дээрээс ноос ноолуур, мах, тэгээд эхний ээлжинд ямар түүхий эдийг биржээр дамжуулан зарах гэж байна. Малчин хүний гараас очиж нөгөө малчдын эрх ашгийг хамгаалж, биржид гарч, ноос ноолуурыг чинь зарж борлуулдаг нөгөө зуучлагч үүрэг бүхий хоршоо малчдынхаа гар дээрээс очиж түүхий эдээ стандартын дагуу бэлтгүүлж авахдаа тодорхой үнэхээр мөнгө бас тавих тийм гарцаагүй бөгөөд ингээд бодит амьдрал дээр харагдаад байгаа юмаа. 

Тэгэхээр Монгол мал үндэсний хөтөлбөр дээр одоо нэг 4 том зорилтын 2 чухал нь бол энэ биржээр хэрэгжих гээд байгаа юм л даа. Биржийн хуулиар. Тэр нь юу вэ гэхээр Монгол Улсын хэмжээнд мал аж ахуйн гаралтай түүхий эд...(минут дуусав)
Д.Дэмбэрэл: -Дараа нь хариулахад гүйцээж  хариулъя. Чуулганы ажиллагаанд хэлэлцэж байгаа асуудлаар Золжаргал Хүнс, хөдөө аж ахуй, хөнгөн үйлдвэрийн дэд сайд, Чой-Иш Хүнс, хөдөө аж ахуй, хөнгөн үйлдвэрийн яамны Стратегийн төлөвлөлт, бодлогын газрын дарга, Энх-Амгалан Хүнс, хөдөө аж ахуй, хөнгөн үйлдвэрийн яамны Хүнсний үйлдвэрлэл, худалдаа, үйлчилгээний бодлогын хэрэгжилтийг зохицуулах газрын дарга нар оролцож байна. 

Гүндалай гишүүн асуултаа тавья.

Л.Гүндалай: -Баярлалаа.Тэгэхээр энэ биржээр арилжагдах тэр бүтээгдэхүүн маань өөрөө мэргэжлийн хяналтын чанарын гэрчилгээтэй байна, мөн арилжаалах барааны бүртгэлд бүртгэгдсэн байна гэх мэтийн ийм шалгуурууд тавигдсан байна л даа. Энэ одоо амьдрал дээр хэр зэрэг хэрэгжих юм бэ. Нэг ёсондоо малчин хүн маань малынхаа ноос ноолуур, янз бүрийн арьс ширийг аваад хүрээд ирэхэд тэрийг нь борлуулах гэхээр өчнөөн хүнд суртал учрах уу. наадах чинь гэрчилгээгүй байна, чанарын юм хангахгүй байна, цоорхойтой ийм юмтай, тийм юм байна гээд. 

Тэгэхээр энэ одоо ер нь хэр зэрэг үр дүнтэй болох юм бэ. Ингэж одоо янз бүрийн юу тавьснаараа. Юу гэдэг юм гэрчилгээ гэхээр л асуудал хүндрээд явчихдаг шүү дээ. Нэг хэсэг нь биржээр борлогдох болно. Нөгөөх нь тэгээд борлогдохгүй бараа болж хувирлаа шүү дээ. Чанаргүй бараа болоод. Нэг ийм асуудал байна. Нөгөө нэг асуудал нь. Энэ бирж хаана хаана байрлах юм бэ. Мэдээж Улаанбаатарт нэг том бирж нь гээд байх болов уу төв нь. Тэгэхээр аймгийн төвүүдэд энэ биржийн салбарууд байх уу? сумдуудад байх уу? Төвлөрсөн газруудад бас байх уу? Яаж энийг байгуулах юм. Хэдэн төгрөг улсаас төлүүлж байгаа юм. Тийм юм байна уу, байхгүй юу. Эсвэл энэ зөвхөн одоо интернетээр биржийн үйл ажиллагаа явагдах гээд байгаа юм уу? нэг тийм асуулт байна.

Хоёрдугаарт, одоо ингээд мал аж ахуйн гаралтай түүхий эдийг манай ченжүүд гэж нэрлээд байгаа л даа. Энэ хүмүүс маань голдуу энэ бизнесийг нааш цааш нь зөөж, малчдын гар дээрээс очиж худалдаж авч үйл ажиллагаа эрхэлж байна л даа. Тэгэхээр энэ хүмүүсийн үйл ажиллагааг нэг ёсондоо би хааж боож байна гэж ойлгож болох уу. ХХэдийгээр тэгж хэлэхгүй энэ хүмүүс тэр үйл ажиллагаанд нь дунд ороод процесст нь оролцоно гэж байгаа боловч яг үнэндээ биржээр дамжуулснаараа одоо энэ малын гаралтай түүхий эдийн үнэ нэмэгдэх үү? Нэг ёсондоо нэгдсэн нэг бодлого бариад, одоо энэ ченжүүдэд нэг нэгээр нь ингэж өгөх биш. Үнээ өөрөө тогтооё гэж ийм юм хийх гээд байгаа юм уу?

Эсвэл гадаадын зах зээл дээр манай энэ түүхий эдийг нэгдсэн бодлогоор хуучин социализмын үед гаргадаг байсан шиг гаргах гээд байгаа юм уу? Эсвэл жишээлэх юм бол юу гэдэг юм малын ноос, янз бүрийн зүйлээр тодорхой бүтээгдэхүүн Монголд үйлдвэрлэх гээд байгаа юм уу? Зорилго нь одоо яг юу байнаа энийгээ нэг хэлж өгөөч.

Ер нь одоо за би арьс ширийг бол ойлгож байна. Гутал, өөр янз бүрийн аятайхан зүйл хийж болдог байх тэрүүгээр. Яг одоо малын өөр бүтээгдэхүүн ноосоор ер нь яг юу хийгээд байгаа юм. Урд хөрш худалдаж авах уу, урд хөрш юу хийгээд байна? Манай Монгол дэлхийн зах зээлийн хэдэн хувийг гаргах гээд байгаа юм. Гаргадаг юм уу ер нь. Ноолуурыг бол би ямааны ноолуурыг ойлгоод байна.  Бусад энэ яриад байгаа малын гаралтай түүхий эд ер нь хэр зэрэг үнэтэй юм. Ер нь одоо тийм юмаар бараа бүтээгдэхүүн хийгээд, юу гэдэг юм эсгийг би бас ойлгоод байна л даа. Гэрийн хана, туурга. Өөрөөр ер нь одоо эсгий гутлаас өөр ямар бүтээгдэхүүн хийх бодолтой байгаа юм? Яаж дэмжих гээд байгаа юм, ер нь дэмжих гээд байгаа юм бол. Би тэгж л ойлгоод байна. 

Ямар хөрөнгө мөнгө гаргах гээд байгаа юм. Ямар үр дүнд хүрэх гээд байгаа юм. Ер нь ирээдүйн зах зээл юм байна уу? дотоод, гадаадад аль алинд нь. Тийм хандлага ер нь чиглэл судалгаа юм байна уу? Бид нар одоо зөндөө л хууль, хөтөлбөр гаргадаг шүү  дээ. Юу гэдэг юм саяхан Монгол мал хөтөлбөр гээд л одоо манай гишүүд гаргасан. Би дэмжээд л  явуулсан бас. Үр дүн нь бас хэзээ гарах вэ тиймээ. Монгол малаа хөгжүүлье, энэ бүхнийг ойлгож байна. Энэ түүхий эдийг ч гэсэн ойлгоод байна...(минут дуусав)
Д.Дэмбэрэл: -Балдан-Очир.

Д.Балдан-Очир: -Ер нь бол дотоодын болон гадаадын зах зээл дээр мал, амьтны гаралтай түүхий эдийг олон улсын стандартын түвшинд нийлүүлнэ, борлуулна, бэлтгэнэ гэвэл эхлээд л тэр малынхаа үүсэл гарлаас тодорхой байх ёстой юм байна лээ. Ялангуяа олон улсын зах зээл дээр бид нар энэ түүхий эдээ гаргаж чадахгүй байгаагийн гол юм бол ерөөсөө л хоёр айхтар хориг байдаг юм байна лээ. Дэлхийн мал амьтны эрүүл мэндийн байгууллагаас шаарддаг, тэр түүхий эд, эрүүл аюулгүй гэдэг айхтар тийм лабораторийн дүгнэлтийг шаарддаг.

Хоёрт, тэр мал амьтан, аль улсын, аль бүс нутгийн, хаана, хэний гэдэг газраас бэлтгэгдсэн мал вэ гэж энэ хоёр дээр тулгуурлаж байж авах эсэх, худалдах уу, авах уу, үгүй юу гээд ингээд явдаг байна лээ. Тэгэхээр ер нь бол тэр үүсэл гарал нь тодорхой болгох бүх юмнууд бол Монгол мал хөтөлбөрөөр сум болгонд байгуулагдсан гурван орон тоотой нэгжүүд ингээд Монгол улсын 40 орчим сая малыг ингээд бүртгэлжүүлээд, Монгол улсын малын нэгдсэн ген фондын сан бүрдүүлээд, бүр одоо аймаг, сум, багуудаар тэгээд эндээсээ улбаалаад тэгээд энэ зах зээлд нийлүүлэгдэхээр бэлтгэгдэж байгаа тэр малын чинь гэрчилгээ эд нар нь бичигдээд л, аминдаа бол нэлээн тийм цогцолбор байдлаар л энэ хөтөлбөр боловсрогдсон.

Тийм учраас гарцаа байхгүй л бид нар энэ их соёлтой хүн төрөлхтөнтэй харьцахын тулд бид өөрсдөө тэр мал амьтныхаа гаралтай түүхий эдийг өндөр түвшинд бэлтгэхийн тулд тэр нарийн юуг шаардаж, ингэж явах ёстой. Тэр нь бол хүнд суртал болохгүй ээ гэж би хэлэх гэсэн юм.

Хоёрт бол бирж гэдэг бол ер нь Монгол Улсынхаа нэг гол хэсэгт нь төвд нь ч байдаг юм уу, Улаанбаатартаа л байх юм байна лээ. Бусад  гишүүдтэй бид бол тэр Австрали, Шинэ Зеланд, хөдөө аж ахуйн бирж өндөр хөгжсөн газруудад үзэхэд бирж бол нэг байдаг. Харин бүс нутгуудад бол тэр биржийн үйл ажиллагааг дэмжих, биржийн баталгаажсан агуулга, түүхий эд бэлтгэлийг зохицуулдаг тийм биржийн харьяа түүхий эд бэлтгэлийн төвүүд эд нарууд бол баталгаат агуулахууд бол орон нутгуудад байж байдаг. Тэр одоо салбар гэж хэлэх хаашаа юм, шууд үйл ажиллагаагий нь дэмждэг энэ байгууллагууд нь эцэстээ хамгийн санаа зовоож байгаа юм ерөөсөө л одоо гишүүдийн санаа зовоогоод байгаа юм яг тантай адилхан байгаа. 

Энэ малаас гарч байгаа түүхий эдийг тэр өндөр түвшинд, орон нутагт анхан шатанд нь бэлтгэдэг олж чадах асуудал. Тэрний чанар байдлыг алдуулахгүй байгаад бэлтгээд, тэгж сайхан бэлтгэчихсэн тэр экологийн цэвэр бүтээгдэхүүнээ дотоодын болон гадаадын зах зээлд гаргадаг тогтолцоогоо хийчих энэ хоёр юмны төлөө л ерөөсөө одоо хууль зорьж байгаа. Энд бол энэ ченжүүдийн үйл ажиллагааг хуулиар шууд хорьсон, хаасан юм байхгүй бөгөөд ерөнхийдөө л Монгол мал хөтөлбөр, Хоршооны тухай хуулиар ерөөсөө хөдөөгийн өрхийн аргацаасан аж ахуйг хамтын аж ахуй руу шилжүүлье, малчид бол малаа маллана, нөгөө ноос ноолуурыг нь арилждаг, мах сүүгий нь арилждаг, үүлдэр угсаагий нь явуулдаг нь бол тийм хоршоотой болъё, тэр капиталист хоршоотой. 

Энэ хоршоо нь бол тэр зах зээлд гардаг, биржид гардаг, эргээд үйлдвэрлэлийг нь өөд татдаг, энэ юм болгоныг нь хийе гэсэн ийм цогц байдлаар л ерөнхийдөө одоо Монгол мал хөтөлбөр, Биржийн тухай хууль энэ асуудлын дараа орж ирэх нөгөө ноос ноолуурын үйлдвэрлэлийг дэмжихтэй холбоотой юмнууд бол бүгд хоорондоо ийм амин холбоотой л асуудлууд багцаараа явж байгаа. 

Д.Дэмбэрэл: -Гүндалай гишүүн тодруулчихъя.

Л.Гүндалай: -Миний бас нэг асуулт хариулагдсангүй л дээ. Үнэ барих гээд байгаа юм уу? Үнийг нь өндөрт хүргэх гээд байгаа юм уу? гэдэг одоо байна. Ямар хөрөнгө мөнгө төсөвлөсөн юм гэж асуумаар байна. Эмээлт гээд нэг газар бас түүхий эдийн тийм цогцолбор агуулахуудыг байгуулна, барина гээд өчнөөн ажил удаад, тэнд бизнесменүүд өчнөөн том том агуулах барьчихсан. Тэрний хажуугаар өнгөрөөд давхихад ихэнх агуулахууд нь битүү, тэнд ер нь нэг тийм үйл ажиллагаа явж байгаа тийм юм харагдахгүй байгаа юм л даа. Энэ ямар учиртай юм бэ? 

Нэг ёсондоо энэ малын гаралтай энэ тийм онц юу гэдэг юм ямааны ноолуураас болон арьс ширнээс бусад бүтээгдэхүүнүүд дэлхийн зах зээлд ямар үнэ хүрээд байгаа юм? Ер нь бид одоо ингээд мал аж ахуйгаа шүтээд ингээд энд ингээд мөнгө төгрөг, цаг хугацаагаа зарцуулаад ингээд яваад байх нь хэр зөв юм бэ ер нь? (минут дуусав)
Д.Дэмбэрэл: -Бат-Үүл гишүүн хариулъя.

Э.Бат-Үүл: -Тэгээд харин асуулт тавигдаад байна л даа. Ийм л юм шүү дээ. Би зүгээр Гүндалай гишүүн энд нэлээн ноцтойгоор асуудал тавьчихсан учраас л би хариулах гээд байна. Яг ийм буруу эндүү ташаа ойлголт л манайд их газар авчихсан учраас бид хөдөө аж ахуйгаа босгож чадахгүй байгаа юмаа. Гүндалай гишүүн хэлж байна. Одоо бид зүгээр бодоод үз. Бид ямаршуу ер нь  хөдөө аж ахуйн ямар потенциалаа алдаад явж байгааг би зарим нэг тоогоор хэлье л дээ.

Бид дэлхийн ноолуурын зах зээлийн 30 хувийг дангаараа барьдаг. Одоо 100 хувь хятадууд бариад эхэллээ. Яагаад вэ гэвэл тэр ноолуурыг манай амиа аргацаасан жижигхэн аж ахуй дээрээс хятадууд худалдаж аваад ямар ч татваргүйгээр, ямар ч НӨТ-гүйгээр авч гараад, тэгээд тэнд аваачиж 5 сая хүн ажиллуулаад боловсруулаад байгаа байхгүй юу. Ингээд бид ноолуурын зах зээл дээр бүх нөлөөллөө алдчихсан. Жишээ нь өнөөдөр янз бүрийн газрын тооцоогоор жилдээ натураль хөдөө аж ахуйн натураль хонины янз бүрийн мах жилдээ 16 сая толгой мал гаргах хүчин чадалтай жилдээ. 16 сая толгой мал гаргаж чадах юм бол бид нар 7.2 тэрбум билүү доллар болно гэж байгаа байхгүй юу жилийн орлого нь. Манай малчин өрхөд очно.

Гэтэл бид нар нөгөө натураль нөгөө амиа аргацаасан аж ахуй чинь ийм бэлтгэн нийлүүлэлт хийж чадахгүй байгаад байна шүү дээ. Жишээ нь Гүндалай гишүүн ээ, Арабаас ирээд 2 сая толгой хонь авъя гэхэд нөгөө ирсэн хүн чинь би хэнтэй гэрээ хэлцэл хийх юм бэ? Хаана гэрээ хэлцэл хийх юм бэ? Хэн надад энэ бэлтгэн нийлүүлэлт хийх юм бэ гээд гацчихаж байгаа байхгүй юу. Тэгээд хөдөөгөөр явж үзэнгүүтээ, тэгээд одоо би энэ уулын амаар цуглуулаад явж байх юм уу? тэгээд би энэ ченжээр дамжуулаад авч байх юм уу гээд л тэгээд за больё гээд тэгж байгаа байхгүй юу. 

Хонь одоо бид нар жишээ нь экспортлох боломжтой байгаад байгаа байхгүй юу. Ямаа гэхэд нэн ялангуяа энэ халуун орон, өлсгөлөн оронд ямааны мах хэрэглэдэг юм байна л даа. Ямаагаа экспортолмоор байдаг. Тэгсэн бас л ингээд жалгын нэг тарчихсан байгаад байдаг. Малчид дээр Гүндалай гишүүн ээ, ямар аюул учраад байгаа вэ гэхээр ийм аюул учраад байгаа юмаа малчид дээр. Жишээ нь ноолуураа гарч ирэхэд тэр ченжийн аманд орж ирж өгөхөөс өөр аргагүй байдалд малчин орчихоод байгаа шүү дээ. Яагаад вэ гэвэл ноолуураа гаргаж аваад л зарахгүй л юм бол ноолуур чинь хөөвөр боллоо шүү  дээ. Хадгалах юм байдаггүй, сав нь байдаггүй. Сүүгээ гаргаад зарахгүй л бол гашиллаа шүү дээ. 

Ийм байдлаар манай мал аж ахуй ингээд бүр зүгээр ингээд дундаж зууны амиа аргацаасан аж ахуй болчихгүй юу даа. Тэгэхээр нь бид нар энийг нь болиулъя. Хөрөнгө оруулъя, малчдад нь ноолуураа хадгалдаг агуулахтай болъё, самнадаг үйлдвэртэй болъё. Хажуудаа хамтарч хоршиж байгаад дундаа махаа хадгалдаг савтай болъё, анхан шатны боловсруулалтаа хийе гэж л Монгол мал хөтөлбөр гаргачихсан байхгүй юу. Тэгэхгүй бол одоо бид мал аж ахуйгаа өөд нь янзалж чадахгүй бол одоо удахгүй мал аж ахуй нь өөрөө сүйрэх гээд байна. Яагаад вэ гэхээр гадны том зах зээл дээр том нийлүүлэлт хийж чадахгүй, тэгсэн мөртлөө дотроо хэт өсөөд, хэт өсөлттэй болоод, одоо мал 100 сая болох юм бол тэгээд гадагшаа экспортолж чадахгүй бол манай мал бол ямар ч үнэ цэнэгүй болчих гээд байна шүү дээ. Бид нар зүгээр мал хариулсны гай босох гээд байна л даа. Тэгээд ингээд одоо хөтөлбөр оруулаад, Биржийн хууль оруулаад үзээд байгаа.

Энэ бирж нь бол Гүндалай гишүүн ээ, ийм л юм болох гээд байгаа юм. Хонь нь  хүнээ идэх яах вэ. Харин тийм. Манай хонь хүнээ идэхгүй л дээ одоохондоо. Тэгээд би нэг зүйл хэлмээр байгаа юм. Манайд бол Тавантолгой, Оюу толгойгоос том юм чинь энэ мал аж ахуй чинь байгаа байхгүй юу. Нөхөн сэргээгдэх, жилдээ 7.5 тэрбум доллар зөвхөн махны борлуулалтаар олж өгнө гээд байна шүү дээ. Тэгээд бид нар энэ рүү зүтгээд байна шүү дээ. Төрийн бодлого энэ рүү л яваад байна шүү дээ стратеги нь. Тэгэхдээ хамгийн гол нь тэр талаар нэг тарсан аж ахуйнуудыг нэг сайн дурын үндсэн дээр зохион байгуулаад, том бэлтгэн нийлүүлэлтийг...(минут дуусав)
Д.Дэмбэрэл: -Дорнод аймгийн боловсролын салбарын албан хаагчид УИХ-ын гишүүн Одбаярын урилгаар чуулганы үйл ажиллагаатай танилцаж байна. Боловсролын ажилтнуудад ажлын амжилт хүсье. (алга ташив)
Ж.Батсуурь гишүүн асуултаа тавья.

Ж.Батсуурь: -Баярлалаа. Тэгэхээр төрийн өмчит улсын үйлдвэрийн газар байхаас татгалзаж байгаа явдал бол бас том дэвшил гэж ойлгогдож байна л даа. Тэгэхээр төр энийг зохион байгуулахад хэт их оролцох юм бол бас үнэхээр ченжүүдээс илүү хүнд сурталтай, илүү өртөг зардалтай болж бас өөрөөр хэлбэл бидний зорилго хөдөө аж ахуйн гаралтай түүхий эд, бараа бүтээгдэхүүн их үнэтэй байх гэдэг тэр үнэ нь нэмэгдүүлэх гэдэг тэр зарчим бол алдагдахад хүрнэ л дээ. 

Бид хоршоод, хөдөө аж ахуйн хоршоод гэж сум нэгдлийн суурин дээр байгуулагдаад, хоршоод нь нэгдлийнхээ хоршооныхоо гишүүд малчдаас түүхий эдийг нь цуглуулж аваад, бас их одоо бөөгнүүлж байгаад бараг биржийн зарчмаар өндөр үнэ хүргэж борлуулна гээд нэг хэсэг явсан. Тэгээд энэ бол бүтээгүй л дээ. Яагаад вэ гэвэл хоршоодынх нь гишүүдээсээ малчдаасаа үнэ төлбөрийг нь өгөхгүй цуглуулж авчихаад, тэгээд өндөр үнээр борлуулаад буцаагаад өгнө гэж баахан үлгэр яриад, зарим нь дундаа үрэгдээд, зарим нь өртөг зардал их орсон гээд үнэ хямдтай ч гэдэг юм уу ингээд тэгээд ийм зарчмаас л нэлээн өөр байдлаар зохион байгуулахгүй бол энэ бас тийм амар бүтэхгүй гэсэн ийм ойлголт хүмүүст төрүүлж байна. 

Тэгэхээр ченжүүдээс илүү хүнд сурталгүй, яг газар дээр нь үнэ төлбөрийг нь шууд өгөөд авах тийм зарчмаар  зохион байгуулахгүй бол болохгүй байхаа гэсэн ийм эргэлзээг их төрүүлж байгаа. Өөрөөр хэлбэл бөөгнүүлж авчихаад дуудлагын худалдаанд оруулаад, дараа төлбөрийг нь өгнөө гээд ингэдэг. Гэтэл бараа, түүхий эдийн үнэ өртөг гэдэг бол цаг хугацааны хүчин зүйлээс л шууд шалтгаалж байгаа шүү дээ. Тэгэхээр одоо хэзээ айхтар өндөр үнэтэй борлогдоод, хэдийд төлбөр нь ирэх вэ. Ер нь энэ бирж өөрөө аль эсвэл малчдаас цуглуулж авахдаа шууд газар дээр нь төлбөр хийх зарчмаар цуглуулж авах юм уу, дараа нь зардлаа шингээгээд борлуулах юм уу, зардал нь өөрөөр хэлбэл энийг бирж болгож бөөгнүүлж, зохион байгуулсны зардал нь хэт өндөр болох уу гэсэн ийм асуулт байна.

Д.Дэмбэрэл: -Балдан-Очир гишүүн хариулах уу?

Д.Балдан-Очир: -Тэгэхээр одоо бид нарын төсөөлж байгаа хоршоо бол хуучин үед байсан нэгдлийг бодвол мал нийгэмчилдэггүй, тэгэхдээ малчдынхаа дунд зуучлах үүрэгтэй, түүхий эдийг нь цуглуулдаг. Стандартын дагуу сайхан бэлтгэж, тордолт хийчихээд, тэгээд тэр бирж дээр гаргаж үнэ хаялцуулж малчдынхаа нэрийн өмнөөс зарж борлуулдаг. Тэгээд борлуулалтынхаа орлогын дүнгээс тодорхой шимтгэлээр тэр хоршоо нь өөрөө малчдынхаа төлөө явуулдаг үйл ажиллагааныхаа зардлыг санхүүжүүлдэг ийм зарчмаар явна гэж бодож байгаа.

Тэгэхээр эргэлтийн хөрөнгийн дутууг ингээд хөл дээрээ босчихсон дундын, ... ч тийм том хоршоод бол арилжааны банкууд дэмжлэг өгөөд явчихна гэж үзэж байгаа. Бизнесийнхээ алтан дүрэм зарчмаараа явсан нь дээр. Тэртэй тэргүй хөдөө аж ахуйн банк, бусад олон банкууд бол яг энэ түүхий эдийн үйлдвэрлэлийг дэмжсэн ийм банкуудын үйл ажиллагаа улс орны хэмжээнд үндсэндээ тогтчихлоо. 

Тийм учраас тэр үнэ хаялцуулж дуудсанаараа үнийг л өсгөх гээд байгаа юм шүү дээ. Тийм учраас ер нь тэр уул уурхай, хөдөө аж ахуй хосолж хөгжсөн бид нарын бас одоо сонирхож хараад байгаа тэр Австрали улс, Шинэ Зеланд, Чили гээд энэ Канад гээд улсуудад ер нь тэгээд уул уурхайн том орлогоороо бас тэр бусад улс ардын аж ахуйн салбаруудаа дэмждэг, тэгээд л одоо тэнцвэртэй олон тулгуурт эдийн засгийг бий болгохын тулд бас л уул уурхай нь хөгжихдөө орсон орлогоосоо тэр том биржийн сүлжээ, хөдөө аж ахуй руугаа ихээхэн материаллаг баазыг нь бэхжүүлэхэд анхаарсан байдаг юм билээ.

Энийг коммунизм руу ухарч байна ч гэдэг юм уу буцаж байна гэж юм байхгүй юм байна лээ. Энэ бол олон улсын хэмжээнд л хүлээн зөвшөөрөгдсөн тийм норм норматив, стандартын хэмжээнд л энэ Биржийн тухай хууль боловсрогдсон гэж үзэж байгаа. 

Д.Дэмбэрэл: -Баярлалаа. Цэнгэл гишүүн асуултаа тавья.

Ц.Цэнгэл: -Гишүүдийн гаргаж байгаа саналууд, асуулттай давхцаж байна. Ер нь бол яахав энэ хуулийг дэмжих хэрэгтэй. Өнөөдөр бас Монгол улсын хувьд талаар нэг бэлчиж явсан энэ их малчдынхаа түүхий эдийг бид нар борлуулж чадахгүй, дэлхийн стандартын жишигт хийх үйлдвэрлэл байхгүйгээс л одоо үнэндээ бид нар алдаад байна л даа. Мал аж ахуйн орон гэх юм бол бараг манайхаас илүү Шинэ Зеланд, Австрали бол ер нь түүгээрээ ихээхэн орлого олдог юм байна лээ. Ялангуяа Шинэ Зеланд бол.

Тийм учраас бид нар энэ вакцинжуулах, энэ монгол мал хөтөлбөрийн хүрээнд үйл ажиллагаагаа нэгж болгон дээрээ хийгээд явах юм бол энэ биржийн хуулийг хууль ч тэр, бусад хуулиудыг ер нь малчдыг идэвхжүүлэх арга хэмжээг даруй авахгүй бол болохгүй байгаа юм. Үүн дээр тулгуурлаад манай 190 гаруй өрх байгаа шүү дээ Монгол улсын нийт хүн амын. Тэрнээс 4-ний 1 нь 140-өөдхөн малчин өрх л 140-өөдхөн мянга байна. Түүний 40 мянга нь ерөөсөө ядуувтар малчин болоод байгаа юм. 500 хүрэхгүй толгой малтай. Цөөн малтай тусмаа л одоо амьдралын ядуурал үнэхээр бий болоод, цөөн малын төл малыг идэж уугаад, тэгээд одоо зуд турханд алдаад, ингээд малгүй болоод байгаа юмаа.

Тэгэхээр энийг бас дэмжих талаар тодорхой бас нэг өөр бодлого гарах болов уу гэж бодож байна. Ялангуяа уулын мухарт амьдарч байгаа хоёр өвгөд хөгшдийн түүхий эдийг авдаггүй, ноос ноолуурыг нь олигтойхон үнээр авдаггүй, өнөөдрийн ярьж байгаа ченжүүд тэр болгон ч очдоггүй тийм газрууд бол ер нь ихэнх хувь нь байна шүү дээ. Лав л одоо 20 гаруй хувь нь тийм байгаа. Тэгэхээр энэ бирж байгуулагдаад, хоршоо байгуулагдаад, хоршооны нөхдүүд маань энийг авах байх гэж бодож байгаа. Энэ хуулин дээр нэг тиймэрхүү заалт орсон байна уу, үгүй байна уу. 

Ер нь яг концепци яриад байгаа нь бол Бат-Үүл гишүүний амнаас хоршоолол бий болоод, хоршооллын үндсэн тэр бас бирж бол ихэнхдээ явна гэх гээд байна. За ер нь мэдээж тэр бол явна. Гэхдээ энийг аль болохоор хүний тоог олшруулах, аль болохоор хуучин нэгдэл дундын үйлдвэрийн хувьд бол ерөөсөө л бүтээгдэхүүнээ авдаг бааз байлаа шүү дээ. Энэ бааз шиг л бааз байхгүй бол нөгөө малчдаасаа ноос ноолуур хөөврийг авах ийм бололцоо гарахгүй нь ээ. 

Тийм учраас энэ уулын мухарт нийт малчдын 20 гаруй хувь нь одоо ингээд түүхий эдээ борлуулж чадахгүй үлдээд байна шүү дээ. Энэ дээр заавал гарч очиж авдаг, түүнийх нь зардал чирэгдлийг нь тооцож  ингэдэг байх энэ хуулийн заалт энд байгаа юу гэсэн нэг ийм асуулт байгаа юм.

Дараа нь болохоор энэ биржээр байгуулагдсан төрөөс батлуулна гээд байдаг. Биржийн ямар бараа материалууд биржид оруулах вэ гээд. Түүнээс жишээлбэл одоо үдийн хоолны цай, мөн батлан хамгаалах ч гэдэг юм уу, хилийн цэргийнхэн ер нь түүхий эдээ түүгээр авах, заавал тэдний биржээс гарсан лицензийн дараа борлогдсон авч болноо гэсэн юуны дараа авдаг болох юм уу, эсвэл одоо энэ нь бас зүгээр одоо зохицуулагдаж байгаа хуулиараа ингээд явах уу гэсэн ийм хоёр асуулт тавьмаар байна.

Д.Дэмбэрэл: -УИХ-ын чуулганы үйл ажиллагаатай УИХ-ын гишүүн Батхүү, Зоригт, З.Энхболд, Лүндээжанцан нарын урилгаар Өвөрхангай аймгийн бүрд сумын иргэдийн төлөөлөгчийн хурлын тэргүүлэгчид энд хүрэлцэн ирсэн байна. Иргэдийн хурлын тэргүүлэгчдэд ажлын амжилт, сайн сайхныг хүсэн ерөөе. (алга ташив) 

Асуултад хариулъя. Бат-Үүл. Ажлын хэсгийн гишүүдээс нэмж болно.

Э.Бат-Үүл: -Түрүүн ч асуултад гарсан. Сая Цэнгэл гишүүн ч бас дурдаад өнгөрчихлөө. Энэ хоршоо малчид бол хоршоолоогүй шалтгаан нь бол малчдаас болсон юм биш байна лээ шүү. Хоршоолол бол хоршоолчих юм бол татвар ногдчих гээд байсан юм байна лээ нэгдүгээрт.

Хоёрдугаарт, манайд хоршооны хууль нь маш буруу гарчихсан юм билээ. Хоршооны хууль нь юу гэж  буруу гарчихсан юм бэ гэхээр зэрэг бараг нөгөө хуучин цагийн нийгэмчил шиг хууль гаргачихсан юм байна лээ. Өөрөөр хэлбэл өмч хөрөнгийг нь бараг нийгэмчлэх утгатай ийм зайлшгүй байх тийм хөрөнгөтэй байна гээд их олон юм. Өөрөөр хэлбэл хоршоогоо буруу ойлгочихсон юм байна лээ л дээ. Хоршоо гэдэг бол юу юм байна лээ Цэнгэл гишүүн ээ. Ерөөсөө тэр малчдын бүтээгдэхүүнийг борлуулж өгдөг л хамтын үйлчилгээ ердөө л. Тэгээд тэр бүтээгдэхүүн борлуулж өгснөөсөө л шимтгэл авдаг ийм л байгууллага. 

Японд бол жишээ нь хоршоодын гишүүдийн тогтоож өгсөн шимтгэлээс илүү шимтгэл авах, хоршоодын гишүүдэд үнийн тухай буруу мэдээлэл өгсөн юм бол эрүүгийн хариуцлага хүлээлгэдэг юм байна лээ. Өөрөөр хэлбэл хонийг нь 50 мянга гэж зарчихаад ирж 40 мянгаа гэж хэлэх юм бол шууд эрүүгийн хариуцлага хүлээлгэх юм байна лээ. Харин 50 мянгаар зарчихаад нөгөө тэр хоршоодын гишүүдийн зөвшөөрсөн 10 хувийн шимтгэлээ авдаг ийм л номтой ерөөсөө. Өөрөөр хэлбэл хоршооны хуулин дээрээ ямар зүйл зааж өгдөг вэ гэхээр тэр малчдын үйлчилгээ авч байгаа, борлуулалтын үйлчилгээ авч байгаа бүтээгдэхүүн борлуулсан эцсийн дүнг заавал хоршооны гишүүдэд ил тод зарласан байх ёстой гэсэн хуулийн шаардлага байдаг юм билээ.

Ийм зүйл байгаагүйгээс болоод манайд энэ мал аж ахуйг хоршоолох явдал хэрэгжиж өгөөгүй. Хоршоолох гэж оролдсон улсууд нь татварт ногдоод, сүүлдээ замаас нь хоршоолж байгаа нэрийдлээр дундаас нь бүлэг хүмүүс ченж болоод хувирчихсан байхгүй юу. Нөгөө малчны малыг хямдхан аваад, илүү үнэтэй зардаг ченж болон хувирчихсан. Нөгөө үйлчилгээ биш болж хувираад. Ийм л юмнууд болчихсон юм. Тийм учраас Хоршооны хуулиа бид нар янзалж оруулъя гэж байгаа шүү дээ одоо. Бүгдийг нь янзалж оруулъя, хийе гэж байгаа юм нэгдүгээрт нь энэ.

Хоёрдугаарт нь, Цэнгэл гишүүн ээ, ийм л юм байгаа юм шүү  дээ. Түрүүн дахин дахин асуугаад байсан. Төрийн өмчийн, уг нь бирж бол бүтээгдэхүүн худалдаж авж байгаа, бүтээгдэхүүн зарж байгаа улсууд л дундаа нийлээд байгуулсан туршлагатай юм байна лээ л дээ. Өөрөөр хэлбэл өөрөө өөрийнхөө үйл ажиллагааны дэд бүтцийг л бүрдүүлж байгаа байхгүй юу даа. Тэгээд сүүлийн үед соц оронд яасан гэхээр зэрэг энийг нь төрөөс дэмжиж өгөөд, тэгээд цааш нь нэлээн өсгөж өндийлгөж өгөөд явуулсан туршлагатай юм билээ. Бид нар Засгийн газар анх тийм санаагаар оруулаад ирэхээр нь Их Хурлын гишүүд нэн ялангуяа манай намын бүлэг дээр ч гэсэн ийм улс төрийн оролцоотой байж болохгүй ээ гээд ингээд болиулсан. 

Тэр малчид дээр очоод одоо ингэж үзсэн. Малчид дээр очоод зарим үйлдвэр болоод яасан гэхээр шууд малчид дээр нь очоод за мах авахаар ингээд тохироод гэрээ тохирчихоод, яг өөрийн чинь хэлдгээр нөгөө явж хүрч өгөхгүй байгаа малчид дээр давхиад очсон чинь нөгөөдүүл нь за би ч хониноо зарахаа болилоо доо. Би ч тэрийгээ хийхээ болилоо доо гээд ингээд ерөөсөө хэлцлийн хариуцлага бахйгүй байхгүй юу. Хэлцэл ямар ч хариуцлагагүй болчихсон. 

Д.Дэмбэрэл: -Сэдванчиг.

Ц.Сэдванчиг: -Цэнгэл гишүүний хоёрдугаар асуудал их чухал асуудлыг хөндөж байгаа юмаа. Энэ улсын төсөв, гадны зээл тусламжаар худалдаж авч байгаа энэ худалдан авалтууд. Тухайлбал, энэ улсын нөөцөд худалдан авдаг бараа таваар, таны хэлдгээр тэр Батлан хамгаалах яаманд авдаг мах шөл ч гэдэг юм уу иймэрхүү худалдан авалтуудыг заавал энэ биржээр дамжуулъя гэж байгаа юм. Одоо улсын нөөцөд авдаг тэр улаан буудай, бензин тос гэдэг юм уу, гурил будаа тиймээ. Энэ бүхнийг эхний ээлжинд заавал биржээр дамжуулж, энэ ил тод байдлыг хангая. Дээрээс нь биржийг босч ирэхэд нэмэр болох юм болов уу гэж харж байгаа юмаа.

Тэгэхээр энэ улсын нөөцөд худалдаж авч байгаа энэ худалдан авалтуудыг тойрсон их олон хардалт сэрдэлт, гажуудал байдаг шүү дээ. Одоо тухайлбал, тэр тариалан эрхлэлтийг дэмжих сангийн хөрөнгөөр худалдаж авч байгаа улаан буудай. Энийг бол заавал биржээр дамжуулаад, хэн хэнээсээ ямар үнээр авсан байна вэ гэдгийг ил тод болгоод өгөх юм бол энэ хардалт сэрдэлт, тэр өмч хөрөнгө завшдаг, зувчуулдаг хэн нэгэн албан тушаалтан компаний захирал хоёрын хооронд явдаг хэлцэл, нууц хэлцэл байгаад байгаа шүү дээ. Энэ бүхнийг ил тод болгоно гэж байгаа юм. Батлан хамгаалах яаманд авч байгаа тухайлбал махыг Батлан хамгаалах яам хэдийд, ямар хэмжээгээр, хэнээс аваад байна вэ гэдэг мэдээлэл ерөөсөө далд л байж байгаа шүү дээ. 

Тэгээд энийг заавал биржээр дамжуулаад ингээд ирэх юм бол энэ их ач холбогдолтой юмаа. Энэ их ил тод болоод ирнэ үнэ ханш нь ил тод болоод ирнэ. Энийг тойрсон янз янзын гажуудал, хээл хахууль, завхрал бас тодорхой хэмжээгээр бид байхгүй болно гэж тооцож байгаа юм. Тийм учраас яг таны хэлснээр энэ хуулийн төсөлд зүйл, заалт болж орсон байгаа.

Д.Дэмбэрэл: -Ганбямба гишүүн асуултаа тавья.

Н.Ганбямба: -Баярлалаа. Гол нь талын нэгээр тарсан энэ түүхий эд, ноос, арьс ширээ, мах, сүүгээ яаж эдийн засгийн эргэлтэнд оруулах вэ гэдгийн төлөө л хийж байгаа хууль гэдэг нь ойлгомжтой. Яг нарийндаа энд бас нэг хуучин хатуу үнэ байсан тэр худалдаа бэлтгэлийн ангийн үеийн тийм юу бол бас биш гэдгийг нэлээн сайн харгалзаж байж хийх ёстой болчихож байгаа юм. Яг нарийндаа хоршоонд нэгдсэн ч, биржийн үйл ажиллагаанд орсон ч ямар нэгэн тодорхой эдийн засгийн эрх ашгаар нь аваачиж татагдаж ирэх, өөрөөр хэлэх юм бол эдийн засгийн урамшууллаар, эдийн засгийн механизмаар энэ үйл ажиллагаанд нэгдэж орох тийм л хөшүүргийг л хийж чадвал энэ биржийн хууль гарч ирнэ.

Тэгэхээр ийм талын юм маань одоо хэр байна вэ л гэж. Одоо яг л нарийндаа ингээд харахаар л тэрнийг л эрж хайгаад байгаа юм. Энэ хууль маань ерөөсөө үр дүн өгөх нь үү л гэж. Одоогоор бол ерөөсөө хамгийн хямдхан нь ноос нь шарлаад нутаг дээрээ хаяад нүүдэг болчихсон, хамгийн хямдхан хонины ноос. Уг нь 20 мянган тонн ноос бэлтгэдэг. Гэтэл яг нарийндаа Батлан хамгаалах яам хятадаас шинель оруулж ирээд байж байх жишээтэй. Одоо манайх бол ийм бүдүүн ноос шүү дээ. Яг шинелэнд таарсан. Ийм үйлдвэрлэлээ явуулах боломжгүйгээс болоод тэнд байж байдаг. Тийм учраас яаж эдийн засгийн эргэлтэд оруулж татаж авах вэ гэдэг механизмыг энд хийх ёстой.

Гэтэл яг одоо ингээд бирж болоод гартал яг нарийндаа ийм татагдаж орж ирэх, албадлагаар биш, захиргааны аргаар биш яг өөрийнх нь нөгөө эдийн засгийн сонирхлоор орж ирэх тийм механизм байна уу л гэж асуух гээд байгаа юм. Засгийн газар бол арилжаанд оролцогч байх тийм л хууль гэж ойлгож байгаа шүү дээ. Яг нарийндаа бол хоршоонд ч гэсэндээ эдийн засгийн янз бүрийн сонирхлоор нэгдэхээс биш албан журмаар нэгдэж болохгүй шүү дээ хуучин нэгдэл шиг. Тийм нэг одоо  ашиг сонирхлыг л олж харах гээд үзээд байгаа юм л даа. 

Одоо энэ биржийн амин сүнс нь тэнд байх ёстой. Тэгэхгүйгээр бирж байгуулчихсан чинь хүмүүс ордоггүй, биржийн гадуур худалдаа хийгээд байна гэдэг чинь тэндээ ашигтай байвал тэр биржийн ... худалдаа хийнэ. Тэрнийг бол албадлагын аргаар юм уу, захиргааны аргаар зохицуулж болохгүй. Тэгэхээр яг эдийн засгийн зах зээлийнхээ зарчмаар яг нарийндаа биржийн үйл ажиллагаанд юм уу хоршоонд нэгдэх тэр сонирхлыг нь бий болгож чадаж байна уу л гэж асуух гээд байгаа юм. Ямар нэгэн тийм эдийн засгийн сонирхол, тийм механизм л байх ёстой.

Эрэлт нийлүүлэлтийн зарчмаар л энэ үйл ажиллагаа явагдана гэж ойлгоод байгаа юм. Тэгээд одоохондоо ингээд харахаар ерөөсөө яг нарийндаа энэ бирж чинь сүрхий юм байна гээд ороод ирэх нь үү, үгүй юу. Одоо энэ нэг 6 мянган тонн ноолуурын хэд нь энэ биржээр орж ирэхээр багцаа байгаа юм бол? Одоо бас нэг судалгаа байгаа байх л даа. 20 мянган тонн ноос бэлтгэдэг, тэрний хэд нь энэ биржийн үйл ажиллагаагаар, бусад нь гадуур арилжаалагдах юм бол гэдэг энэ талын л судалгаа тооцоон дээр үндэслэж л бид нар энэ хуулиа гаргах болов уу гэж.

Ямар нэгэн захиргаадалт, ямар нэгэн тийм албадлагын чанартай юм л байхгүй байх. Одоо зүгээр зарим малчид саналаа хэлж л байна. Халуунд халж, хүйтэнд хөрч бий болгосон энэ түүхий эдийг маань нөгөө хуучин Худалдаа бэлтгэлийн анги шиг үнийг нь хатуу үнэ тогтоогоод бүр одоо нөгөө үйлээ үзэж бий болгосон юмыг маань хямдруулаад авчих вий дээ гэж айж байгаа л байхгүй юу. Гол нь малчдын маань эмээж байгаа юм л тэр.

Харин яг зах зээлийнхээ эрэлт хэрэгцээгээрээ борлогдоод явчих тэр механизм л бий болбол одоо энэ биржийн чинь дагахаас өөр аргагүй болно л доо. Иймэрхүү л механизмуудыг л одоо энэ дотроос эрж хайгаад байна. Сүүлчийн хувилбараар бол ийм механизм байна уу? Одоо яг нарийндаа албадлага биш ерөөсөө эдийн засгийн ашиг сонирхлоороо ороод ирчих тийм механизм, тийм урамшууллын механизмууд энэ дотор байна уу л гэж асууж байгаа юм. 

Д.Дэмбэрэл: -Хэн хариулах вэ?  Балдан-Очир гишүүн.

Д.Балдан-Очир: -Тэгэхээр хоршооны гишүүн малчин хүн биржээр дамжуулж зах зээлд тэр дотроо үндэсний тэр боловсруулах үйлдвэрт нийлүүлсэн тийм мал аж ахуйн гаралтай түүхий эдэд урамшуулал олгоё гээд бид нар Монгол мал үндэсний хөтөлбөртөө суулгачихсан юм. Тэрнийгээ бас аваад энэ биржийнхээ хуулиндаа бас одоо тодорхой зүйл дээр яг тэгээд оруулчихсан байж байгаа. Мал аж ахуйн үйлдвэрлэл эрхэлдэг тийм хоршоонд гишүүнээр орсон тийм малчин хүн биржээр дамжуулж, мал аж ахуйн гаралтай түүхий эдээ нийлүүлбэл тэрнийг тэр биржийн тодорхойлолтыг үндэслээд, тэр түүхий эдийг худалдаж авсан худалдан авагчийн одоо тэр тодорхойлолтыг үндэслээд, нөгөө сумдад байгуулагдсан мал эмнэлэг, үржлийн нэгжүүд тэр тооцоонуудыг нь гаргаад,  тэр малчин Дорж гэдэг хүн 100 тонн, 100 кил ноолуур биржээр ингэж зарсан. 

Тэгэхээр зэрэг яг нөгөө газар тариалан эрхлэгчдэд тонн тутамд 50-80 мянган төгрөгийг улсын үйлдвэр болон гурил, будаа боловсруулах үйлдвэрүүдэд нийлүүлсэн үед нь тонн тутамд нь олгож байсан шигээ эхний ээлжинд манай Засгийн газар, Хөдөө аж ахуйн яам бас манай энэ хуулийн ажлын хэсэг дээр юу ярьж байгаа вэ гэхээр ноос, мах, ноолуур, сүү гэсэн ийм 4 төрөл дээр эдийн засгийн урамшил өгөх юм. Тэгэхээр хоршооны гишүүн малчин гэхээр заавал нөгөө хамтын хөдөлмөрийг хүчээр шахаж байгаа биш, нэгдэлд оч, нийл гээд байгаа биш, хоршооны гишүүн болчихвол тийм малчин хүн эдийн засгийн хөшүүрэгтэй болох юм байна. Илүү үнэ хүргэж юмаа урамшуулж орлого олох юм байна гэж ойлгох.

Нөгөө талаасаа бас тэр биржийнхээ системийг дэмжиж, бирж бол хамгийн өндөр үнэ тогтоодог газар гэж л одоо ерөөсөө ойлгож болно. Тэгэхээр тэр үнэ хүргэж  өндөр үнэ хүрдэг газар хайгаад дамжуулж зарсан байвал гэсэн нэг ийм нөхцөлүүдийг ингээд аминдаа хийгээд өгөөд байгаа юм. Энэ бол цаанаа бүхэлдээ энэ монголын мал аж ахуйг орчин үеийн зохион байгуулалттай, хоршоожсон, үр ашиг өндөртэй, орчин үеийн техник технологи өндөртэй, үр ашигтай зах зээлд өрсөлдөх чадвартай, зудыг давж чаддаг ийм аж ахуй бий болоход ийм эдийн засгийн хөшүүргүүдийг л одоо аминдаа тусгаад байгаа.

Тэгээд одоо биржийн тухай хуулийн энэ гурав дахь байна уу, дөрөв дэх асуудал өнөөдрийн хэлэлцэх асуудалд тэр ноос ноолуурын үйлдвэрлэлийг дэмжихтэй холбоотой, тэр Засгийн газрын саналыг дэмжих, Их Хурлаас гарах ёстой тогтоолд бол хонины ноос, тэмээний ноосыг биржээр дамжуулж, зах зээлд нийлүүлсэн тохиолдолд кг тутамд нь тодорхой 1000-2000 төгрөг өгье. Ингэж байж тэр бид нарын өөрсдийн унхиагүйгээс болоод энэ мундаг баялгаа үнэгүй болгоод байгаа юмыг үнэтэй болгох энэ механизмуудаа ингээд зугуухан шиг хийгээд явж болох юмаа гэсэн ийм л байдлаар ажил төрлүүдийг хооронд нь уялдуулаад л, тооцоо хийгээд яваад байгаа.

Д.Дэмбэрэл: -Дамба-Очир гишүүн асуултаа тавья.

Д.Дамба-Очир: -Баярлалаа. Хөдөө аж ахуйн бараа бүтээгдэхүүний түүхий эдийн эрэлт хэрэгцээгий нь бий болгох, тэгээд нийлүүлэлт, борлуулалт эд нар дээр нь хууль зүйн эрх зүй, орчныг бүрдүүлэх гэдэг дээр би санал нэг байгаад байгаа юмаа. Тэгэхдээ би нэг хоёр, гурван юм асуугаадах гэсэн юм энэ хуулин дээрээс.

Нэгдүгээрт, тэр баг, сум, дүүрэг, нутаг дэвсгэрийн анхан шатны нэгжүүд одоо үндсэндээ тэндэхийн дарга нар бол ер нь нэг юу өгнө гэж байгаа юм. Ямар юм билээ нөгөө нэг чанарын гарал үүсэл, чанарын дүгнэлт байдаг. Бүх шатны, анхан шатны нэгжүүд өгнө гэж байгаа юм. Ингэснээрээ эсвэл одоо хөрөнгийн биржээр өгнө гэж одоо тэр биржээр нь өгнө, малын биржээр өгнө гэж байж байгаа. Тэрийг нь нэг. Тэгэхээрээ улам хүндрэлүүд гарах юмнууд байдаг юм уу, үгүй юм уу гэж нэгдүгээрт.

Хоёрдугаарт, энэ манай малчид тэртэй тэрэнгүй л өөрсдөө одоо ч гэсэн туугаад л ирээд л, мал Махимпекс, тэр Мах маркет ч гэдэг билүү хаана хаана билээ авчираад л Эрдэнэтэд авчираад тушаагаад байгаа харагдах л юм байна шүү дээ бөөнөөрөө ирээд. Шууд өөрсдөө авчираад л, ерөөсөө тэр мах, махных нь үйлдвэрүүд нь тушааж байгаа л харагдаад байх юм. Тэгэхээр тэр биржийн оролцоо яг хаана нь яаж байх юм байгаа юм.                                   (12.20-16.25 Д.Энэбиш)

 Тариа будааны хүн бол бас одоо сүүлийн үед дандаа элеватор янз бүрийн юмтай болчихлоо шүү дээ. Тэрийгээ аваачаад ерөөсөө хадгалж байгаад жаахан үнэтэй болохоор нь байдаг ч юм уу хөрөнгө яахаар. Тэр гурилын үйлдвэрүүдэд нь өгч болж л байгаа шүү дээ. Тэгэхээр энийг заавал хөрөнгийн биржээр, заавал тэр нөгөө нэг юу гэдэг юм хоршоолж байж, заавал нэгдэж орж ирж байгаад өгөх ёстой гэж ярих нь хэр зохимжтой байдаг юм бол гэж би бодоод байна. Нэгдүгээрт. 


Хоёрдугаарт, бас аягүй чухал асуудал байгаа юм. Энэ гишүүн бус орлогчийн үүрэг энэ тэр гэж байгаа байхгүй юу. Гишүүн бус хүмүүс. Энэ гишүүн бус орлогч нар бол мөнгөтэй гадаадын иргэн байж болох боломж нь байгаад байгаа байхгүй юу. Хөдөө аж ахуйн биржээр дамжуулаад дуудлага худалдаагаар ингээд түүхий эдүүдээ авна гэж байгаа юм. Үндсэндээ бол тэгээд тэрийгээ аваад экспортод аваад гарах нөхцөлүүдийг нь чөлөөтэй гээд би тавьчихсан байгаа юм бас энэ дээр. Тэгэхээр нь хэдэн Хятадууд орж ирээд ерөөсөө дуудлага худалдаанд ороод ерөөсөө аваад урагшаа түүхий эдүүдийг нь, арьс шир, мах зах бүх юмыг нь аваад гарах боломжтой юм байна гэж би хараад байгаа. Тэгэхээр энэ дээр ямар нэгэн тийм ямар хязгаарлалт юм байдаг юм уу, үгүй юм уу. Тэртээ тэргүй өнөөдөр бол ерөөсөө Хятадууд л бүх үнийг нь тогтоож байгаа, бүгдээр нь дээр нь тоглож байгаа. 


Э.Бат-Үүл гишүүний яриад байгаа үнэн шүү дээ. Монголын нэг ноолуурыг авч гарангуутаа нарийн ширхэгтэйг нь өөрийнхөө нарийн ширхэгтэйгээ нийлүүлж байгаад энэ Хятадын ноолуур юм аа. Бүдүүн ширхэгтэйг нь авч ялгаж үлдэж байгаа. Энэ бол Монголын ноолуур юм байгаа юм гээд 30, 40 доллараар хямдхан зарж байгаа нь үнэн шүү дээ өнөөдөр. Экспортын татвар авахгүй, бүх юмыг нь авахгүйгээр болохоор. Тэгэхээр энэ Хятадууд л ерөөсөө өнөөдөр энэ дуудлага худалдаагаар орж байгаа бүгдийг нь авах тийм боломж нь байгаад байна гэж би энэ дээр хараад байна. Дуудлага худалдаагаар ингээд явах юм бол. 


Энэнээс гадна ганц юм харагдаад байгаа юм бас. Дуудлага худалдаагаараа орохоороо махны үнэ өсмөөр, хөөрөгдмөөр юм шиг харагдаж байгаа юм. Энэ үнэн үү. Би бол тэгж олж хараад байна л даа. Энэ гурав дөрвөн асуудлууд дээр. Тэгээд заавал тэр түүхий эдийн гарал үүсэл, чанарын дүгнэлт гэдгийг нь ерөөсөө заавал тэр тухайн шатных нь Засаг дарга нар нь бол заавал өгнө гэж байж байгаа юм. Эсвэл хөрөнгийн, биржийг нь өгнө гэж байж байгаа. Аль нь өгөх гэж байгаа юм. Зарим заалтуудаараа энэ тэр. Ингээд баахан чирэгдэл гарсан хүмүүс энэ тэр бий болох юм болов уу. 


Одоо тэртээ тэргүй малчид чинь өөрсдөө тууж авчраад нийлж байгаад одоо ерөөсөө 500, 600, 2, 3 мянган малаар нь авчирч байгаад ерөөсөө.../минут дуусав/


Д.Дэмбэрэл: - Хэн хариулах вэ? Э.Бат-Үүл. Д.Балдан-Очир, Ц.Сэдванчиг нэмж болно. 


Э.Бат-Үүл: - Одоо би сүүлийнх нь асуултаас нь хариулъя. Яг үнэхээр өөрийн чинь хэлдгээр одоо зарим нэг малчид ойлгоод хамтраад нийлээд, тэгээд боломжийн үйлдвэрүүдэд махаа өгч байгаа. Эсвэл бүтээгдэхүүнээ нийлүүлж байгаа ийм юм эхэлж байгаа. Тэгэхдээ энэ аягүй зовлонтой эхлэл байгаа юм. Юу вэ гэхээр зэрэг жишээ нь дунд оврын махны үйлдвэр 10 хоногт 800 хонин толгойд шилжүүлснээр 800 толгой хонь нэхэж байгаа байхгүй юу. Тэгсэн нөгөө хөөрхий амьтад ирээд яадаг вэ гэхээр зэрэг нэг удаа өгөөд л тэгээд гараа өргөчихдөг. Ингээд ерөөсөө бэлтгэн нийлүүлэлтийн ажил бүхэлдээ доголдоод байгаа байхгүй юу. Яагаад гэвэл цаанаа тогтвортой нийлүүлэх том бэлтгэн нийлүүлэлтийн тэр бүтэц нь байхгүй байгаа учраас. Их хэмжээгээр нийлүүлдэг бүтэц байхгүй учраас ийм байдалд ороод байгаа юм. Ерөөсөө ингэж уначихаад байгаа юм. 


Тэр хоёр дахь, өөрийн чинь яриад байгаа. Яг л энэ бирж байгуулах нэг шаардлагыг яриад байгаа юм л даа. Өөрийн чинь яриад байгаагаар бол одоо гаднаас ирсэн бэлэн мөнгөтэй, эсвэл өөрөө эндээ ченж, төлөөлөгчтэй ийм жишээ нь Хятадын компанид бол одоо байгаа байдал нь аягүй ашигтай байгаа юм. Нөгөө жалгаар яваад бэлэн мөнгөөр наймаа хийгээд, тэгээд янз бүрийн татвараас чөлөөлөгдчихсөн. Экспортын татвараас чөлөөлөгдчихсөн. Ингээд ерөөсөө тэд нар нь манай үйлдвэрлэгчдээс хамаагүй давуу байдалтай болчихгүй юу. Тэгэхээр бид нар үгүй ээ тэгүүлэхгүй ээ тийм ээ, биржээрээ ир, мөн үү. Ингээд манай үйлдвэрлэгчидтэй бирж дээр өрсөлд. Ийм чиглэл рүү нь. Хэлцлийн журам руу шилжүүлье гээд байгаа байхгүй юу. Хэлцлийн. Яагаад вэ гэхээр хэлцлийн журам руу шилжүүлэх юм бол одоо ирэх жилийн, эсвэл ирэх намын энэ тэр гээд том том хэлцлүүдийг урьдчилан хийнэ. Ашигтайгаар саналуудыг ярих бүх бололцоонууд нээгдээд гараад ирж байгаа юм. 


Д.Дэмбэрэл: - Баярлалаа. Д.Балдан-Очир.


Д.Балдан-Очир: - Тэр сум, баг, дүүргийн Засаг дарга нар орж ирсэн хуулийн төсөлд аягүй их эрх өгчихсөн байсан юм. Тэрийг бол бүхэлд нь хассан. Өөрөөр хэлбэл үнэхээр яагаад ч тэр иргэний аж ахуйн харилцаанд Засаг дарга шууд хөндлөнгөөс нь оролцоод л хийж байгаа гэрээг нь хянаад бариад. Тэр бол үнэхээр байж болохгүй зүйл. Тэр зүйлийг бүхэлд нь хассан. Гагцхүү харин тэр соёлтой худалдаанд л бид сурах гээд байна шүү дээ, мал аж ахуйн гаралтай түүхий эдийн. Тэрний тэр үүсэл гарал тодорхой байдаг. Тэр малын гарч байгаа бүтээгдэхүүн нь эрүүл аюулгүй байдаг. Энэ чинь ерөөсөө нийтлэг хүн төрөлхтөний тавиад байгаа шаардлагыг л одоо тодорхойлсон тийм хоёрын зэрэг тэр бичгийг бол тэр сумдад байгуулагдсан мал эмнэлэг, үржлийн тэр тасаг нь мал эмнэлгийнхээ хоршоотойгоо нийлээд тэрийгээ үзэж хараад тэгээд тодорхойлолтыг өгдөг байхаар байгаа. Өмнө нь бол бас тийм хүнд байсан. Тэр бол бүхэлдээ Байнгын хороон дээр хасагдсан. 


Ер нь тэгээд эцэстээ энд тэнд тэгээд бөөнөөрөө малаа тууж ирээд, ах дүүгээрээ, баг сумаараа ирээд зах зээлд мал борлуулж байгаа боловч энд ер нь бол зохимж их тааруу болчихоод байна. Нөгөө хуучин цагийн тууврын зам гэдэг юм байхгүй болсон байна. Үнэхээр одоо тэр малыг чинь Улаанбаатар хүртэл хөлөөр нь туудаг, тэр замын тэр коридор гэж алга болсон. Худаг ус, малыг одоо тэр тусгай тийм коридороор бэлчээгээд тэжээдэг тийм бэлчээргүй болсон байна. Ерөнхийдөө бол энэ мал мах бэлтгэл гэдэг бол орон нутаг болгонд л тусгай тийм тогтолцоотой болно. 
Эцэстээ малчин одоо би ноолуураа хамгийн өндөр үнээр л өгч чадлаа шүү дээ гэсэн тийм эргэлзээгүй тийм боломжийг хангаж байгаа юм чинь бол ерөөсөө бирж. Би тэр бирж гэж Монгол Улсын тэр нэг байдаг газар маш олон гадна дотны худалдан авагчдад би өөрийнхөө ноолуурын тэр 100 гаруй худалдан авагчдын дунд дуудлага худалдаагаар ингээд зарлуулж байгаад үнэ хаялцуулсан юм шүү. Энэнээс өөр хэн ч илүү үнэ хэлж миний ноолуурыг авахгүй байсан байх. Тийм учраас би сэтгэл ханамжтай байна гэсэн энэ механизм чинь ерөөсөө л энэ мал аж ахуйн салбартаа энэ бирж юм билээ. 


Д.Дэмбэрэл: - За баярлалаа. Ц.Сэдванчиг гишүүн нэмээд хариулъя. 


Ц.Сэдванчиг: - Д.Дамба-Очир гишүүний ярьж байгаа тэр дуудлага худалдаа гэдэг бол биржийн арилжааны нэг хэлбэр л дээ. Ганцхан хэлбэр нь. Спот арилжаа гэж байгаа юм. Бэлнээр одоо яг солилцдог. Тэр тусмаа үнэ хаялцаж тийм ээ. Энэ бол нэг хэлбэр нь гэж ойлгож байгаа шүү, Д.Дамба-Очир гишүүн ээ. Ер нь бирж гэдэг бол цаг хугацаа, орон зайнаас хамаарахгүйгээр арилжаа хийж болдог ийм л тогтолцоог бид ойлгоод байгаа шүү дээ. 


Ноолуурын арилжаа гэхэд л зөвхөн хавар явагддаг арилжаа биш, энэ бол намар ч явагддаг, зун ч явагддаг, өвөл ч явагддаг. Өөрөөр хэлбэл нөгөө хэлцлүүдийг тийм ээ, гэрээ хэлцлүүдийг ингээд арилжаад явах учраас цаг хугацаа, орон зайнаас хамаарахгүйгээр энүүгээр арилжаа явагдах нь л дээ. Энэ тогтолцоо бий болоод ирэх юм бол таны санаа зовоод байгаа тэр үнийн хэлбэлзэл гэдэг юм чинь их бага болох юм. Үнийн хэлбэлзэл. Үнэ одоо нэг унаад л, нэг өсөөд л ингээд эрсдэлд оруулаад байна шүү дээ. Зах зээлийн харилцаанд оролцогчдын. Энэ биржийн харилцаа, тогтолцоо яг жинхэнэ утгаараа бий болоод ирэх юм бол энэ үнийн хэлбэлзэл, үнийн эрсдэл гэдэг юм бол байхгүй болдог юм билээ. Энэ бол олон улсын туршлагаар нотлогдсон зүйл. 


Биржийг бий болгож байгаа нэг зорилго бол энд байгаа шүү. Ерөөсөө үнийн эрсдэлд орохгүй байх. Тийм ээ. Чанарын стандартын шаардлага хангасан бараа, бүтээгдэхүүнийг зөвхөн энүүгээр арилжаад ирэхээр тэр үнийн эрсдэл, зах зээлийн эрсдэл гэдэг юм бол багасдаг юм билээ. Энэ бол олон улсын туршлагаар батлагдсан зүйлээ гэж хэлмээр байна. 


Д.Дэмбэрэл: - Баярлалаа. Ш.Сайхансамбуу гишүүн асуултаа тавъя. 


Ш.Сайхансамбуу: - Баярлалаа. Би энэ биржийн хуулийг бас уншиж үзсэн л дээ. Зүгээр миний хувьд бол би одоо энэ хууль санаачлагч улсуудаас асуумаар байгаа юм. Ер нь бол энэ бирж гэдэг чинь одоо түрүүн Д.Балдан-Очирын хариулж байгаагаар бол малчдын түүхий эдийг өндөр үнэд хүргэж өгөх зорилготой л гэж ийм юм хийж байна гэж сая хэллээ л дээ. Өрсөлдөгч нар нь одоо ямар ямар улсууд байна гэж тооцов. Монголчууд хоорондоо энэ бирж дээр өрсөлдөх юм уу? 
Уг нь бол олон улсын зах зээл дээр өрсөлдүүлмээр юм шиг би бодох юм. Тийм бололцоо бол байхгүй шүү дээ манайд. Хятадаас өөр энэ манай түүхий эдийг авч шингээдэг улс гэдэг өөр хаана ч байхгүй. Оросууд авахгүй. Европт авахгүй. Тэгэхээр одоо Хятадтай бид энэ бирж дээр, бид Хятадуудтай өөрсдөө өрсөлдөх ийм л юм харагдаад байх юм. Яг энэ зохицуулалт хийж байна, энэ биржийн хууль нэгдүгээрт. Асуух юм тэр байна. 


Хоёрдугаарт, хэрэв дотоодынхон өөрсдөө өрсөлдөх юм бол ямар зарчмаар өрсөлдөх вэ энэ дээр. Малчдаас яаж үнэ хаялцуулж, өндөр үнэ хүргэж авах юм, яаж тооцоолж байна. Хоёр монгол хүн. Жишээлбэл Д.Балдан-Очир бид хоёр Э.Бат-Үүлийн авчирсан нэхийг бид хоёр булаацалдаж өндөр үнэд хүргэж авахын тулд ямар систем бодож боловсруулсан юм бэ яг энд. Энэ хоёрт нэг хариулаад өгөөч. Тэгээд үнэ хүрэх үү үгүй юу тэгээд. 


Уг нь бол яг бирж гэдэг яг жинхэнэ утга нь бол өрсөлдөгч олонтой, гадаад дотоодын. Гадаадынхан бага юм яах юм. Дотооддоо боловсруулдаг үйлдвэр олонтой. Жижиг дунд үйлдвэр нь хөгжчихсөн. Тэгээд хоорондоо булаацалддаг тийм юм нь дээр л бирж үйлчилж тэр малчны юмыг үнэд хүргэх гээд байгаа шүү дээ. Би ингэж тооцоо сайн хийгээгүй юм шиг л харагдаад байх юм. Би буруу ойлгоод байгаа юм болов уу? 


Д.Дэмбэрэл: - Э.Бат-Үүл


Э.Бат-Үүл: - Үнэхээр одоо өрсөлдөгч олон болгох зорилготой л байгаа юм. Биржийн нэг зорилго нь. Өрсөлдөгч олон болгох. Манайд бол махны, ер нь хөдөө аж ахуйн чиглэлээр үйлдвэрлэгчид үйл ажиллагаа явуулж эхлээд л төд удалгүй нөгөө бэлтгэн нийлүүлэлтийн энэ гацаанаас болоод л, бэлтгэн нийлүүлэлтийн энэ хүндрэлээс болоод л ихэнхи нь хаалгаа барьчихдаг байхгүй юу. Ингээд зогсдог ерөөсөө. Одоо бид энэ биржийг бий болгоод, тэр бэлтгэн нийлүүлэлтийн том хөдөө аж ахуйн энэ бүтцийг бий болгосноор үйлдвэрлэгчид бол маш их үйлдвэрлэл хийх сонирхол бол, маш одоо борооны дараахь мөөг шиг нэмэгдэнэ гэж төсөөлөөд байгаа юм. Яагаад гэвэл одоо үйлдвэрлэл эрхлэхэд ерөөсөө бэрхшээл байхгүй болж байна гэсэн үг. 


Манай Мах импекс ч юм уу, одоо энэ олон мах үйлдвэрлэгчид зогсож байгаа нь ерөөсөө л тэр шүү дээ. Ерөөсөө бэлтгэн нийлүүлэлт нь тасалдчихсан. Бэлтгэн нийлүүлэлт нь нөгөө стандарт хангадаггүй. Бэлтгэн нийлүүлэлт байхгүй болчихсон. Тэгээд бүгд гараа өргөдөг байхгүй юу. Тэгээд томууд нь яах вэ одоо ер нь дөнгөн данган явж байгаа юм, яг үйлдвэрлэгчид бол. Ёстой дөнгөн данган явж байна. Ихэнхи нь хүчит шонхор дээрээс л одоо бэлтгэн нийлүүлэлтээ хийж байна шүү дээ. Тэгэхээр тэрийг л болиулах гээд байгаа юм. 
Тэгэхээр зэрэг өрсөлдөгч нар олон болно. Ийм нэг сайн талтай. 

Хоёрдугаарт, одоо бид удахгүй ноолуурын асуудал хэлэлцэнэ шүү дээ. Тэгэхээр ноолуур дээр одоо жишээ нь Хятадын худалдан авагч ямар давуу байдалтай байна, манай үйлдвэрлэгчид ямар том дутуу байдалтай байгаа нь одоо болтол тодорхой байхгүй. Бид үйлдвэрлэгчдийнхээ л үгээр явж байна шүү дээ. Бирж бол энэ арилжааг бол илүү их тодорхой болгож өгнө л дөө. 

Д.Дэмбэрэл: - Ц.Сэдванчиг гишүүн.

Ц.Сэдванчиг: - Тэгэхээр Ш.Сайхансамбуу гишүүн яг одоогийн байгаа манай бэлтгэлийн тогтолцоог мэдэж байгаа шүү дээ. Өнөөдөр манай худалдаачид хөдөө орон нутгаас хэдэн зуун километр энэ малын гаралтай түүхий эдийг шороотой нь тоостой, хялгастай нь, үстэй нь зөөж авчраад нөгөө урд хөршийнхөө өрсөлдөгч нарт өгчихөж байгаа шүү дээ. Тэд нар хүлээж аваад анхан шатны боловсруулалт хийсэн болоод. Бүх хортойг нь энэ Монголд үлдээгээд аваад гарчихаж байгаа шүү дээ. Тийм ээ. Өөрөөр хэлбэл манайх зөвхөн түүхий эдийн бааз хэлбэртэй. Бүх хог шороо, бүх хаягдал, бүх юмыг нь энд авч үлддэг. Энэ Туул голоо бохирдуулдаг. Тийм ээ. Бүх бохирыг нь Туул руу хийчихдэг ийм л систем байгаад байгаа шүү дээ. Энийг бид өөрчилье гэж байгаа юм. 

Дээрээс нь өрсөлдөгч нарын тухай ярьж байна та. Хэрвээ энэ худалдааны биржийн энэ тогтолцоо бий болоод ирэх юм бол энэ урд хөршийнхөн манай түүхий эдийн маань ашгийг тогтоодгийг болиулж болно гэж боддог юм би. Өөрөөр хэлбэл төр энд оролцож болно. Үнэхээр гаднаас зохион байгуулалттайгаар эх үүсвэр орж ирээд үнэ ханшийг өсгөдөг ч юм уу, унагадаг ч юм уу энэ тохиолдолд ийм тогтолцоотой байхад төр нь оролцоод явчихдаг юм билээ. Төр нь оролцоод бас үнэ ханшийн зохицуулалт хийгээд явчихдаг. Тэгэхээр ийм тогтолцоог бас бүрдүүлэх давхар зорилго байгаа юм. 

Тэгэхээр энэ биржийн тогтолцоо яг жинхэнэ агуулгаараа бий болоод ирэх юм бол энэ анхан шатны тордолт боловсруулалтыг бид орон нутагт хийдэг болно. Улаанбаатарт хийхгүй. Тэр угаадаг, самнадаг, үс ноосыг нь салгадаг тийм ээ. Тэр анхан шатны тордолтыг бол орон нутагт, хөдөөд хийх ёстой гэж үзэж байгаа юм. 

Д.Дэмбэрэл: - Нийслэлийн 3 дугаар амаржих газрын эмч, эмнэлгийн тусгай мэргэжилтнүүд Улсын Их Хурлын чуулганы үйл ажиллагаатай танилцаж байна. Эмч мэргэжилтнүүдэд ажлын амжилт, сайн сайхныг хүсэн ерөөе. 

Ш.Сайхансамбуу гишүүн тодруулаад асууя. 

Ш.Сайхансамбуу: - Би Ц.Сэдванчиг гишүүний ярьж байгааг ойлгож байна л даа. Энэ маш сайн мэдээд байна. Гэхдээ одоо эргэлтийн ямар ч хөрөнгө байхгүй. За яах вэ энэ биржийн хууль ингээд яах вэ гардагаараа гардаг юм байгаа биз. Нэлээн ажил болох байх. Ерөөсөө эргэлтийн хөрөнгө байхгүй тийм улсууд одоо эхний үед бирж дээр гарч өрсөлдөөд тэгээд одоо бие биенээсээ илүү гаргаад, тэрийг өндөр үнэ хүргэж гаргаж авах бас нэлээн зам туулах байх л даа, нэгдүгээрт. 

Зүгээр одоо бол, ер нь бол эцсийн эцэст манай зах зээл ерөөсөө энэ бүх түүхий эд Хятадтай л холбоотой учраас Хятадтай л уялдуулж, зохицуулж энэ биржийн хуулийг хийгээчээ гэж би хамгийн сүүлд хэлэх гээд байгаа нь тэр. Өөр ерөөсөө манай малын түүхий эдийг одоо хүлээн авдаг гэж дэлхий дээр ерөөсөө байхгүй. Энэ Орос гээд энэ том улс ерөөсөө манайхаас юм авдаггүй байхгүй юу. Хориг тавьчихсан, ерөөсөө. Хамгийн сүүлийн би бодит жишээ хэлэхэд энэ жил ямааны махыг одоо ямар ч хэл амгүй Хятадууд өөрсдөө малчдын хотоос очиж худалдаж аваад, гулуузаар нь.../минут дуусав/

Д.Дэмбэрэл: - За гүйцээгээд асуучих. 

Ш.Сайхансамбуу: - Ямааны махыг жишээлбэл Хятадууд энэ жил бол их хэмжээгээр боловсруулаад өгчихөж байгаа байхгүй юу. Өөрсдөө худалдаж аваад, очоод аваад. Тэгээд ямар ч мэдэхгүй, шалгалт, хэл ам, одоо ямар нэгэн ариун цэврийн тавьсан шаардлага энэ тэр юу ч байхгүй, асар их хэмжээний ямааны махыг Хятадууд ямар аргаар аваад гарсан бид нар юу ч мэдэхгүй сууж байгаа байхгүй юу. 

Тэгэхээр зэрэг энэ том хөрш байж байхад эд нартайгаа уялдуулаад энэ биржийн хуулийг зохион байгуулж хийхгүй л юм бол одооны энэ бидний явж байгаа энэ түүхий эдийн энэ харилцаа хэзээ ч сайжрахгүй, өөрчлөгдөхгүй л дээ. Тэгэхээр Хятадтай өрсөлдөж, Хятадын хүний толгойгоос арай илүү бодож байж л энэ биржийн хууль ажиллах байх гэж би бодоод байгаа юм. Харин тэгээд чадах уу, үгүй юу. 1.4 тэрбумыг 2.7 сая хүн дийлэх үү үгүй юу. 

Д.Дэмбэрэл: - Д.Балдан-Очир гишүүн хариулъя. Гишүүдийг хуралдааны танхимд урьж байна. Санал хураалт явагдана. Д.Балдан-Очир гишүүн. 

Д.Балдан-Очир: - Ер нь бол энд бас нэг тийм онолын ойлголт байгаа юм. Өөрийнхөө эх нутагтаа, эх орондоо яг тэр ноолуур боловсруулдаг үйлдвэр, тэр бэлтгэн нийлүүлэгчийнхээ хажуухан талд байж тэр битгий хэл, уг нь хэрвээ шударга өрсөлдөөн гэж байдаг бол Монголын энэ үндэсний ноолуур, түүхий эд боловсруулах үйлдвэрүүд бол өөрийнхөө таарч тохирсон хэмжээнийхээ түүхий эдийг өндөр үнээр авах магадлалтай. Яагаад гэхээр дэлхийн зах зээл дээр ерөөсөө энэ ноолуурын үнэ чинь бол ингээд хаана ч тодорхой байгаа шүү дээ. 
Тийм учраас ер нь бол бирж гэдэг бол ийм түгээмэл сонгомол ойлголтыг хэлдэг. Тэгээд нөгөө талаасаа бол харин энэ хууль гарч байгаатай холбогдуулаад үндэсний үйлдвэрүүдийг дэмжихтэйгээ холбогдуулан, тэд нарынхаа чадавхи, санхүүгийн чадамжийг эргэлтийн хөрөнгийг нь сайжруулах, техник технологийг нь дэмжихтэй холбогдсон, одоо ингээд Засгийн газраас орж ирээд байгаа саналууд, энэ олон арга хэмжээ Их Хурал руу оруулж ирээд байгаа чинь бол бас л зөв явж байна гэж би хэлэх гээд байгаа юм. 

Ер нь зүгээр ганц Хятад гэж болохгүй. Одоо энэ 1 сараас эхлээд 2 сарын хугацаанд Засгийн газар ОХУ-ын Хөдөө аж ахуйн яамтай холбогдох яамдууд, өндөр түвшинд ажиллаад, хорио цээрийн дэглэмээ цуцлах тал руугаа орчихсон. Арабын том орнууд энэ мал аж ахуйн тал руугаа, хөдөө аж ахуй руугаа онцгой анхаарсан, төрийн удаа дараагийн энэ Улсын Их Хурал, Засгийн газраас гаргаж батлаад байгаа энэ бодлого шийдвэрүүдийг чинь энэ олон улс одоо л энэ Монголын засаг төр чинь бол хөдөө аж ахуйн тал дээрээ олон улсын түвшинд хүрсэн ийм менежмент явуулаад байна, одоо хамтарч ажиллаж болох нь гэсэн үүд хаалга, коридор улам чөлөөтэй болж байгаа. Тийм учраас ганц Хятадын тухай энд ярьж болохгүй. Олон улсын өрсөлдөөн Монголд бий болно гэж хатуу итгэх хэрэгтэй шүү. 

Д.Дэмбэрэл: - Баярлалаа. Гишүүд Байнгын хорооны санал, дүгнэлтээс асуулт асууж хариултаа авлаа. Одоо зарчмын зөрүүтэй саналаар санал хураалт явуулъя. Гишүүд санал хураалтад бэлтгэе. Суудалдаа сууя. 

Хөдөө аж ахуйн гаралтай бараа, түүхий эдийн биржийн тухай хуулийн төслийн анхны хэлэлцүүлгийн явцад Байгаль орчин, хүнс, хөдөө аж ахуйн байнгын хорооноос хураалгахаар зарчмын зөрүүтэй нэлээд хэдэн саналыг гаргасан байна. Эхлээд Байнгын хороогоор дэмжигдсэн саналуудыг хураалгая. 

Нэг. Төслийн 1 дэх хэсгийн эрх зүйн үндсийг тогтоох гэсний дараа хөдөө аж ахуйн гаралтай бараа, түүхий эдийг бэлтгэн нийлүүлэх, хадгалах, тээвэрлэх, биржээр арилжаалахтай холбогдон үүсэх харилцааг зохицуулахад оршино гэж нэмэх саналыг Улсын Их Хурлын гишүүн Д.Балдан-Очир, Э.Бат-Үүл, Х.Баделхан, Су.Батболд, Р.Буд, Н.Ганбямба, Ц.Сэдванчиг, Ц.Цэнгэл гишүүд гаргасан байна. Байнгын хорооны саналаар санал хураалт явуулж байна. Дэмжье гэсэн санал хураалт. 

39 гишүүн санал хураалтад оролцож, 33 гишүүн зөвшөөрч, 84.6 хувийн саналаар санал дэмжигдлээ. 

Хоёр. Төслийн 2.1 дэх хэсгийн Төрийн болон орон нутгийн өмчийн тухай хууль гэсний дараа Компанийн тухай хууль штрих 4 үнэт цаасны зах зээлийн тухай хууль, штрих 5 гэж нэмэх саналыг гишүүд гаргасныг Байнгын хороо дэмжсэн байна. Дэмжье.
41 гишүүн санал хураалтад оролцож, 36 гишүүн зөвшөөрч, 87.8 хувийн саналаар энэ санал дэмжигдлээ. 

Гурав. Төслийн биржийн үйл ажиллагаатай холбогдсон энэ хуулиар нарийвчлан зохицуулагдаагүй харилцааг Компанийн тухай хуулийн холбогдох зүйл, хэсэг, заалтаар зохицуулна гэсэн 2.3 дахь хэсгийг хасъя гэж дээрхи гишүүд санал гаргасан байна. Байнгын хороо дэмжсэн байна. 

41 гишүүн санал хураалтад оролцож, 33 зөвшөөрч, 80.5 хувийн саналаар санал дэмжигдлээ. 

Дөрөв. 3.1.1 дэх заалтыг дараахь байдлаар өөрчлөн найруулах, 3.1.1. Хөдөө аж ахуйн гаралтай бараа, түүхий эдийн бирж, хаалтанд цаашид бирж гэж, хөдөө аж ахуйн гаралтай бараа, түүхий эдийн ажиллагааг тогтоосон журмын дагуу зориулалтын байранд эсвэл цахим сүлжээгээр болон энэ хуулийн 6 дугаар зүйлд заасан биржийн арилжааны төрөл хэлбэрээр зохион байгуулдаг компанийг хэлнэ гэж дээрх гишүүд санал гаргасныг Байнгын хороо дэмжсэн байна. Дэмжье гэсэн санал хураалт явж байна. 

42 гишүүн санал хураалтад оролцож, 34 зөвшөөрч, 81.0 хувийн саналаар санал дэмжигдлээ. 

Тав. 3.1.2-ын биржээр арилжих хөдөө аж ахуйн гаралтай бараа, түүхий эд, хаалтанд цаашид бараа, түүхий эд гэж биржээр арилжих барааны жагсаалтад бүртгэгдсэн гарал үүсэл, чанарын гэрчилгээтэй биржийн гэрээний стандартыг хангасан бараа, түүхий эдийг хэлнэ гэж дээрх гишүүд санал гаргасныг Байнгын хороо дэмжсэн байна. Дэмжье гэсэн санал хураалт явж байна. 

41 гишүүн санал хураалтад оролцож, 37 зөвшөөрч, 90.2 хувийн саналаар санал дэмжигдлээ. 

Зургаа. 3.1.4 дэх заалтыг дараахь байдлаар өөрчлөн найруулах, 3.1.4. Арилжааны зуучлагч, хаалтанд брокерын үйл ажиллагаа гэж. Бараа, түүхий эдийн үндсэн дээр биржээр зуучлан ажиллах ажиллагааг хэлнэ гэж дээрх гишүүд санал гаргасан байна. Байнгын хороо дэмжсэн байна. Дэмжье. 

41 гишүүн санал хураалтад оролцож, 32 гишүүн зөвшөөрч, 78.0 хувийн саналаар санал дэмжигдлээ. 

Долоо. Төслийн 3.1.5 дахь заалтын арилжих гэснийг худалдан авах гэрээ байгуулах гэж өөрчлөх саналыг дээрх гишүүд гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 30 зөвшөөрч, 73.2 хувийн саналаар санал дэмжигдлээ. 

Найм. Төслийн 3.1.6 дахь заалтыг дараахь байдлаар өөрчлөн найруулах, 3.1.6. Нэг загварын гэрээ, хаалтанд фючерс гэж бараа, түүхий эдийг тогтоосон хугацаанд тохиролцсон үнээр ирээдүйд нийлүүлэх стандарт нөхцөл бүхий үүргийн гэрээг хэлнэ гэж дээрх гишүүд санал гаргасан байна. Дэмжье гэсэн санал хураалт явж байна. 

41 гишүүн санал хураалтад оролцож, 32 гишүүн зөвшөөрч, 78.0 хувийн саналаар энэ санал дэмжигдлээ. 

Төслийн 3.1.6 дахь заалтыг дараахь байдлаар өөрчлөн найруулах, 3.1.6. нэг загварын гэрээ гээд сая уншсан шүү дээ. 

Ес. Төслийн 3.1.7 дахь заалтыг дараахь байдлаар өөрчлөн найруулах, 3.1.7. хугацаат гэрээ, форвард гэж бараа, түүхий эдийг тогтоосон хугацаанд тохиролцсон нөхцөлөөр биет хэлбэрээр ирээдүйд нийлүүлэх болон төлбөр гүйцэтгэх үүргийн гэрээг хэлнэ гэж гишүүд санал гаргасныг Байнгын хороо дэмжсэн байна. 

40 гишүүн санал хураалтад оролцож, 35 зөвшөөрч, 87.5 хувийн саналаар санал дэмжигдлээ. 

Арав. Төслийн 3 дугаар зүйлд дараахь агуулга бүхий 3.1.8, 3.1.9, 3.1.10 дахь заалт нэмэх. 3.1.8 опцион гэж иргэний хуулийн 269.1-д заасан эрхийн гэрээг, 3.1.9, шууд арилжих гэрээ, хаалтанд спот гэрээ гэж бараа, түүхий эдийг тогтоосон үнээр шууд нийлүүлэх үүргийн гэрээг. 3.1.10 биржийн дэнчин гэж биржийн арилжааны зуучлагч, хаалтанд брокер нь гэрээгээр хүлээсэн төлбөрийн үүргээ хэрэгжүүлэх баталгаа болгон энэ хуулийн 6.1-д заасан байгууллага дахь өөрийн дансанд урьдчилан байршуулсан мөнгийг хэлнэ гэж гишүүд гаргасныг Байнгын хороо дэмжсэн байна. Дэмжье. 
40 гишүүн санал хураалтад оролцож, 36 зөвшөөрч, 90.0 хувийн саналаар энэ санал дэмжигдлээ. 

Арван нэг. Төслийн 4.1 дэх хэсгийн түүхий эдийн гэсний дараа арилжааг зохион байгуулах төрөлжсөн гэж нэмэх саналыг гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя. 

41 гишүүн санал хураалтад оролцож, 35 гишүүн зөвшөөрч, 85.4 хувийн саналаар энэ санал дэмжигдлээ. 

Арван хоёр. Төслийн 4.2 дахь хэсгийг дараахь байдлаар өөрчлөн найруулах. 4.2. Бирж, арилжааг зохион байгуулахад бие даасан нээлттэй, ил тод, хараат бус байх үндсэн зарчмыг баримтална гэж гишүүд санал гаргасныг Байнгын хороо дэмжсэн байна. 

41 гишүүн санал хураалтад оролцож, 33 гишүүн зөвшөөрч, 80.5 хувийн саналаар санал дэмжигдлээ. 

Арван гурав. Төслийн 4.3 дахь хэсгийг дараахь байдлаар өөрчлөн найруулах, 4.3. Биржийн зориулалтын байр, төвлөрсөн мэдээллийн сантай байх бөгөөд арилжааг зохион байгуулах, программ хангамж, сүлжээний найдвартай байдлыг хангасан байна гэж гишүүд санал гаргасныг Байнгын хороо дэмжжээ. Дэмжье. 

41 гишүүн санал хураалтад оролцож, 36 гишүүн зөвшөөрч, 87.8 хувийн саналаар санал дэмжигдлээ. 

Арван дөрөв. Төслийн 4 дүгээр зүйлд дараахь агуулга бүхий 4.4 дэх хэсэг нэмэх. 4.4. Биржийн ажилтан худалдаа, эдийн засаг, хууль эрх зүйн чиглэлээр мэргэшсэн байна гэж гишүүд санал гаргаж Байнгын хороогоор дэмжүүлсэн байна. Дэмжье. 

41 гишүүн санал хураалтад оролцож, 33 гишүүн зөвшөөрч, 80.5 хувийн саналаар энэ санал дэмжигдлээ. 

Арван тав дахь санал. Төслийн 4.4 дэх хэсгийг дараахь байдлаар өөрчлөн найруулах, 4.4. Орон нутагт үйл ажиллагаа явуулж байгаа арилжаанд оролцогч нь цахим сүлжээгээр дамжуулан биржийн арилжаанд шууд оролцож болно гэж гишүүд санал гаргасан байна. Байнгын хороо дэмжсэн байна. Дэмжье. 

41 гишүүн санал хураалтад оролцож, 29 зөвшөөрч, 70.7 хувийн саналаар санал дэмжигдлээ.

Арван зургаа. Төслийн 4.5 дахь хэсгийг дараахь байдлаар өөрчлөн найруулах, 4.5. Биржээр арилжих бараа, түүхий эдийн жагсаалт, коджуулах журмыг хөдөө аж ахуй, худалдааны асуудал эрхэлсэн төрийн захиргааны төв байгууллага батална гэж гишүүд санал гаргасныг Байнгын хороо дэмжжээ. Дэмжье. 

41 гишүүн санал хураалтад оролцож, 35 гишүүн зөвшөөрч, 85.4 хувийн саналаар санал дэмжигдлээ. 

Арван долоо дахь санал. Төслийн 4.6 дахь хэсгийг дараахь байдлаар өөрчлөн найруулах, 4.6. Энэ хуулийн 4.5-д заасан бараа, түүхий эдийг экспортод гаргахдаа биржээр арилжаалсан байна гэж гишүүд санал гаргаж, Байнгын хороо дэмжсэн байна. 

Д.Загджав гишүүн. 

Д.Загджав: -Өнөөдөр энэ хөдөө аж ахуйн гаралтай түүхий эд, бүтээгдэхүүнийг биржээр дамжуулж арилжаалах нь зүйтэй байх л даа. Гэлээ гэхдээ цаана нь бас нөгөө хувийн хэвшил, өмчийн бүх хэлбэрийн, энэ бизнесийн бүх ажиллагааг ямар нэгэн байдлаар бас л чөдөрлөж байгаа ийм асуудал харагдаж байна л даа. Тухайлбал бид 2008 онд өөрийнхөө үндэсний үйлдвэрлэлийг сөхрүүлэн байж түүхий ноолуурыг экспортод гаргахад татвар авдаггүй, малчиддаа арилжаа хийлгэх боломж олгож амьжиргааг нь дэмжиж байгаа юм ярьж байсан шүү дээ. Тэгсэн нэг их удаагүй ахиад энийгээ өөрчлөх гээд. 
Өнөөдөр төр энийг дэмжихгүй мөртлөө эргүүлээд энд нь чирэгдэл түгжээ үүсгэхээр ийм юм бид батлах гээд сууж байна шүү дээ. Энийг болимоор байна. Чөлөөтэй байх ёстой шүү дээ. Хааж боож болохгүй нээлттэй л баймаар байна. 

Д.Дэмбэрэл: - Д.Балдан-Очир гишүүн. Энэ заавал биржээр арилжаалж байж гадаадад гаргахаар, экспортод гаргахаар байгаа юм байна шүү дээ. Тэгэхдээ энэ боломжтой юм уу? 

Д.Балдан-Очир: - Энэ Байнгын хороон дээр, ажлын хэсгүүд дээр, ер нь бол хэлэлцүүлгийг олон удаа хийсэн. Энэ биржийн гадуурх арилжааг яаж зохицуулах вэ гэж. Ер нь улс орнуудын туршлагаас бол зарим улс орон бол бүр биржийн гадуурх арилжааг бүр хаасан байдаг юм билээ. Тэгж байж тэр биржийн механизм үр дүнгээ өгч, тэр түүхий эдийг шударгаар өрсөлдүүлж үнэд хүргэдэг. Зарим улс орон бол тэр биржийн гадуурх арилжаагаа орхисон. Биржээр явдаг арилжаандаа илүү ард түмнээ уриалдаг. 

Өөрөөр хэлбэл танай хотонд очиж ченж ноолуурыг бол зүгээр нэг хэдэн төгрөгийн булан үзүүлчихээд 30 мянгаар авчихна. Ганцхан худалдан авагч л очиж байна шүү дээ. Гэтэл тэр Улаанбаатарт бирж дээр 300 худалдан авагчдын дунд таны ноолуурыг чинь үнэ хаялцуулах гэж байна шүү дээ гэхээр зэрэг ер нь зүгээр нэг хүний аманд багтаж одоо ингэж амьдралын шахалтаар ингэж байхаар нөгөө түүхий эд бэлтгэлийнхээ хоршоондоо стандартын дагуу ноолуураа бэлтгэж өгөөд л, одоо пресслүүлээд л, дээжийг нь одоо тэр бирж дээр байж байдаг. Угаасаа хэрэглэгч, боловсруулдаг үйлдвэрүүд нь бол тэр түүхий эдийг чинь бараг мэдэж байгаа юм. Аль нутгийн ноолуурыг хэдэн төгрөг хүртэл дуудах вэ гэдгийг андахгүй шүү дээ. Тийм учраас бид одоо их удаан ярьж байгаад биржийн гадуурх арилжааг бол хаагаад хэрэггүй юм. 

Гэхдээ Монголын гадаад дотоод худалдаа, экспорт, импортын зохистой байдлыг, бүтцийг бий болгохын тулд худалдааг зохицуулдаг нэг механизм бол аль ч улсад экспортод гаргаж байгаа, ялангуяа биржийн бараа, түүхий эдийг бол тэр биржээс тодорхойлолт аваад, биржээр зарагдсан нь үнэн гэдгийг нь тодорхойлуулаад, үүний дараа Худалдаа, аж үйлдвэрийн танхимын тухай хуульд нөгөө бараа, бүтээгдэхүүний үүсэл гарлыг тодорхой болгосны дараа ингээд гаалийн байгууллага мэдүүлгийг бүрэн хийгээд гаргахыг одоо зөвшөөрдөг. Энэ бол ерөөсөө олон улсын хэмжээнд, ялангуяа уул уурхай, мал аж ахуй өндөр хөгжсөн улс оронд ийм л журмаар явдаг юм билээ. Тийм учраас энэ бол чөдөр тушаа биш бөгөөд ерөөсөө л улс орны эдийн засгийг эмх цэгцтэй байлгах л нэг том механизм, бодлого. 

Д.Дэмбэрэл: - Саналаа хураачихъя. Би түрүүн уншсан. Гишүүдийн гаргасан санал Байнгын хороогоор дэмжигдсэн байна. Дэмжье гэсэн санал хураалт явуулъя. 

43 гишүүн санал хураалтад оролцож, 30 гишүүн зөвшөөрч, 69.8 хувийн саналаар энэ санал дэмжигдлээ. 

Арван найм. Төслийн 4.7 дахь хэсгийг дараахь байдлаар найруулах. 4.7. Бараа, түүхий эдийн биржийн арилжаанаас худалдан авсан тухай боловсруулах үйлдвэрийн тодорхойлолтыг үндэслэн дор дурдсан иргэн, байгууллага, аж ахуйн нэгжид урамшуулал олгох журмыг хөдөө аж ахуй, худалдааны асуудал эрхэлсэн төрийн захиргааны төв байгууллага батална. 4.7.1. Хөдөө аж ахуйн үйлдвэрлэл эрхлэгчдээс бүрдсэн хоршооны гишүүнд, 7.2. Газар тариалангийн үйлдвэрлэл эрхлэгчид гэж өөрчлөх саналыг дээрх гишүүд гаргаж Байнгын хороо дэмжсэн байна. Дэмжье гэсэн санал хураалт явуулъя. 

43 гишүүн санал хураалтад оролцож, 33 гишүүн зөвшөөрч, 76.7 хувийн саналаар энэ санал дэмжигдлээ. 

Арван ес. Төслийн 4 дүгээр зүйлд дараахь агуулга бүхий 4.9 дэх хэсгийг нэмэх. 4.9. Биржийн үйл ажиллагааны тусгай зөвшөөрлийн нөхцөл шаардлага болон хяналт тавих журмыг санхүүгийн зах зээлийг хянах, зохицуулах эрх бүхий төрийн захиргааны байгууллага батална гэж гишүүд санал оруулсныг Байнгын хороо дэмжсэн байна. Дэмжье. 

41 гишүүн санал хураалтад оролцож, 29 гишүүн зөвшөөрч, 70.7 хувийн саналаар санал дэмжигдлээ. 

Хорь. Төслийн 4 дүгээр зүйлд дараахь агуулга бүхий 4.10, 4.11 дэх хэсэг нэмэх. 4.10. Энэ хуулийн 4.5, 5.1.7-д заасан бараа, түүхий эдийг төсвийн хөрөнгөөр худалдан авах бол биржээр дамжуулна. 4.11. Биржээс гадуурх арилжааг зохицуулах, хяналт тавих журмыг Засгийн газар батална гэж гишүүд санал гаргасныг байнгын хороо дэмжсэн байна. Дэмжье. 

41 гишүүн санал хураалтад оролцож, 25 гишүүн зөвшөөрч, 61.0 хувийн саналаар санал дэмжигдлээ. 

Хорин нэг. Төслийн 4 дүгээр зүйлд дор дурдсан агуулга бүхий 4.13 дахь заалтыг нэмэх. 4.13. Бирж нь өөрийн нэрийн өмнөөс болон бусад оролцогчдын нэрийн өмнөөс арилжаанд оролцохыг хориглоно гэсэн заалтыг гишүүд оруулж Байнгын хороо дэмжсэн байна. Дэмжье. 

41 гишүүн санал хураалтад оролцож, 30 гишүүн зөвшөөрч, 73.2 хувийн саналаар санал дэмжигдлээ. 

Хорин хоёр. Төслийн 5.1.2, 5.1.3 дахь заалтыг дараахь байдлаар өөрчлөн найруулах. 5.1.2. Биржийн байнгын гишүүн оролцогчид суудлын эрх олгох. 5.1.3. Биржийн байнгын бус гишүүн оролцогчид биржийн арилжаанд оролцох зөвшөөрөл олгох гэсэн саналыг гишүүд гаргаж, Байнгын хороо дэмжсэн байна. Дэмжье. 

42 гишүүн санал хураалтад оролцож, 32 гишүүн зөвшөөрч, 76.2 хувийн саналаар энэ санал дэмжигдлээ. 

Хорин гурав. Төслийн 5.1.4 дэх заалтыг хасах саналыг гишүүд гаргаж Байнгын хороо дэмжсэн байна. Дэмжье гэсэн санал хураалт явуулъя. 

41 гишүүн санал хураалтад оролцож, 33 гишүүн зөвшөөрч, 80.5 хувийн саналаар энэ санал дэмжигдлээ. 

Хорин дөрөв дэх санал. Төслийн 5.1.5 дахь заалтыг дараахь байдлаар өөрчлөн найруулах. 5.1.5. Энэ хуулийн 4.5-д заасан бараа, түүхий эдийг экспортод гаргах тохиолдолд биржээр арилжсан тухай тодорхойлолтыг худалдаа аж үйлдвэрийн танхимын тухай хуульд заасан барааны гарал үүслийг гэрчлэх эрх бүхий байгууллагад хүргүүлэх гэж гишүүд санал гаргаж Байнгын хороогоор дэмжүүлсэн байна. 

41 гишүүн санал хураалтад оролцож, 31 гишүүн зөвшөөрч, 75.6 хувийн саналаар санал дэмжигдлээ. 

Хорин тав. Төслийн 5.1.6 дахь заалтыг хасах саналыг гишүүд гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 29 гишүүн зөвшөөрч, 70.7 хувийн саналаар санал дэмжигдлээ. 

Хорин зургаа дахь санал. Төслийн 5 дугаар зүйлд дараахь агуулга бүхий 5.1.7, 5.1.8, 5.1.9, 5.1.10, 5.1.11 дэх заалт нэмэх. 
5.1.7. Энэ хуулийн 4.5-д зааснаас бусад нэр бүхий хөдөө аж ахуйн гаралтай бараа, түүхий эдийг биржээр арилжих жагсаалтыг гаргах. 
5.1.8. Биржийн арилжаанд оролцогчдын хүсэлтээр бараа, түүхий эдийн чанар, тоо хэмжээг хянан баталгаажуулж магадлагаа гаргах. 
5.1.9. Биржийн арилжааны явцад зохиомлоор үнэ ханш өсөх, бууруулах оролдлого хийж байгаа эсэхэд хяналт тавих, таслан зогсоох. 
5.1.10. Нэг хэлцлээр арилжих бараа, түүхий эдийн доод хэмжээг тогтоох. 
5.1.11. Стандартын шаардлага хангасан агуулах, тээврийн байгууллага, лабораторид итгэмжлэл олгох гэсэн саналыг гишүүд гаргаж, Байнгын хороогоор дэмжүүлжээ. Дэмжье. 

42 гишүүн санал хураалтад оролцож, 36 гишүүн зөвшөөрч, 85.7 хувийн саналаар санал дэмжигдлээ. 

Хорин долоо дахь санал. Төслийн 5 дугаар зүйлд дараахь агуулга бүхий 5.2 дахь хэсэг нэмэх. 
5.2. Биржийн үйл ажиллагаанд оролцогчдын нийтлэг үйл ажиллагааг зохицуулсан дор дурдсан журмыг биржийн зохицуулах зөвлөлөөр хэлэлцүүлэн холбогдох төрийн байгууллагын зөвшөөрснөөр баталж мөрдүүлнэ. 
5.2.1. Бараа, түүхий эдийг бэлтгэх, хаяглах, хадгалах, тээвэрлэх. 
5.2.2. Бараа, түүхий эдийг бүртгэх, 
5.2.3. Агуулахад бараа, түүхий эдийг хүлээн авах.
5.2.4. Биржээр арилжих гэрээний стандарт тогтоох, мөрдүүлэх. 
5.2.5. Биржийн арилжаа зохион байгуулах. 
5.2.6. Биржийн арилжааны үнэ бүрдэлтэд хяналт тавих. 
5.2.7. Биржийн арилжааны төлбөр тооцоо хийх. 
5.2.8. Мэдээллийн сан бүрдүүлэх, ашиглах. 
5.2.9. Биржийн арилжаанд оролцогчдын үйл ажиллагааг зохицуулах.
5.2.10. Биржийн зах зээлд оролцох агуулах, тээврийн байгууллага, лабораторид итгэмжлэл олгох.
 5.2.11. Биржээр арилжиж байгаа түүхий эдийн гарал үүсэл, чанарыг баталгаажуулах. 
5.2.12. Биржийн гэрээ биелэгдэх баталгааны дэнчингийн хувь хэмжээг тогтоох. 
5.2.13. Баталгааны санд дэнчинг байршуулах үүргийн гүйцэтгэлийг хангуулах. 
5.2.14. Бусад. Эдгээр саналыг гишүүд гаргаж, Байнгын хороогоор дэмжүүлсэн байна. Дэмжье.
За Х.Бадамсүрэн гишүүн асуултаа тавъя. 

Х.Бадамсүрэн: -Энэ биржийн зохицуулах зөвлөлөөр хэлэлцүүлэн холбогдох төрийн байгууллага гээд байна шүү дээ. Энэ чинь ямар байгууллагууд байх байна. Тодорхой бичих хэрэгтэй юм уу. Түрүүнд ч гэсэн ер нь нэг тийм тодорхой бус нэг л жаахан редакцийн шинжтэй юмнууд олон гараад. Түрүүн бас дарга гар өргөөд байсан. Анзаарсангүй шиг байна л даа. Тэгэхээр одоо дараагийн хэлэлцүүлэг юм нь дээр ярих юмнууд асуух юм бол гарах юм бол гарах байх шүү. Энийг жаахан тодруулчихвал дээр юм уу. Холбогдох байгууллага гэхээр л. 

Д.Дэмбэрэл: - Холбогдох төрийн байгууллага гэдэг нь бирж байрлаж байгаа нөгөө сум, аймгийн нутаг дэвсгэрийн байгууллагуудыг хэлж байгаа юм. Энийг хэн тодруулах вэ? Д.Балдан-Очир энийг юу гэж ойлгох вэ? Төрийн захиргааны төв байгууллага нь биш юм шиг байна. 

Д.Балдан-Очир: - Энэ биржийн тухай хуулийг бол ерөөсөө анхнаасаа их тийм хураангуй шинжтэй, олон улсын тэр хэмжээний тийм богинохон тийм хууль хийе гэж. Хууль өөрөө их адармаатай. Биржийн үйл ажиллагаа өөрөө их нарийн зохицуулалттай. 
Тэгэхээр зэрэг тэр бирж дээр болох түүхий эдийг бэлтгэхээс авахуулаад худалдан авагчдад бараа очих хүртэлх энэ урт хугацааны процессыг хуулиар биш журмаар зохицуулах нь зүйтэй юм. Ингэхгүй бол бараг нэг өгүүлбэр, нэг үсэг солих гээд одоо Их Хурал дээр чинь одоо нэг хуульд нэмэлт, өөрчлөлт оруулах гээд барагддаггүй. Тийм учраас энэ өөрөө шинэ зүйл. 
Тийм учраас холбогдох байгууллагууд гэдэг нь бол одоо энэ хөдөө аж ахуйн салбарын бодлогыг зохицуулдаг төрийн захиргааны төв байгууллага, Засгийн газар, тэр зохицуулах зөвлөл, үнэт цаасны, Санхүүгийн зохицуулах хороо энд маш их өндөр рольтой байгаа. 

Д.Дэмбэрэл: - За зүйтэй. Гишүүд ээ 5 дугаар зүйл дээр энэ хэсгийг бүхэлд нь нэмэх санал байгаа юм. Тэр холбогдох төрийн байгууллага гэдгээ дараачийн хэлэлцүүлэгт орохдоо яг ямар байгууллага вэ гэдгээ тодруулж орж ирье тэгэх үү. Дээр миний уншсан 5 дугаар зүйл дээр нэмэхээр гишүүдийн гаргасан саналыг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя. 

40 гишүүн санал хураалтад оролцож, 29 гишүүн зөвшөөрч, 72.5 хувийн саналаар санал дэмжигдлээ. 

Хорин найм дахь санал. Төсөлд дараахь агуулга бүхий 6 дугаар зүйлийг нэмэх. 6 дугаар зүйл. Биржийн төлбөр тооцоо, хадгаламж. 
6.1. Бирж нь биржийн гэрээний төлбөрийн үүргийг тодорхойлох, төлбөр тооцоог гүйцэтгэх, гэрээг бүртгэх, хадгалах үйлчилгээг гэрээний үндсэн дээр банк, үнэт цаасны төлбөр тооцооны байгууллагаар гүйцэтгүүлэх, эсвэл уг үүргийг гүйцэтгэх тусгайлсан нэгж, хаалтанд цаашид төлбөр тооцооны төв гэж байна. 
6.2. Төлбөрийн тооцооны төв нь үнэт цаасны зах зээлийн тухай хуулийн 24, 25 дугаар зүйлд зааснаас гадна дараахь эрх үүрэгтэй. 
6.2.1. Талууд гэрээгээр хүлээсэн үүргээ бүрэн болон хэсэгчлэн биелүүлээгүйгээс үүдэн гарах хохирлыг тодорхойлох. 
6.2.2. Гэрээгээр хүлээсэн төлбөрийн үүргийг гүйцэтгүүлэх.
 6.2.3. Биржийн гэрээгээр хүлээсэн төлбөрийн үүргийг гүйцэтгүүлэх зорилгоор төлбөр тооцооны эрсдэлийг зохицуулах. 
6.2.4. Бусад гэсэн санал гаргаж, Байнгын хороогоор дэмжүүлсэн байна. Дэмжье гэсэн санал хураалт явуулъя. 

39 гишүүн санал хураалтад оролцож, 28 гишүүн зөвшөөрч, 78.8 хувийн саналаар санал дэмжигдлээ. 

Хорин ес дэх санал. Төслийн 7 дугаар зүйлийг хасах гэсэн саналыг гишүүд гаргаж, Байнгын хороо дэмжсэн байна. Дэмжье. 

39 гишүүн санал хураалтад оролцож, 29 гишүүн зөвшөөрч, 74.4 хувийн саналаар санал дэмжигдлээ. 

Гуч дахь санал. Төсөлд дараахь агуулга бүхий 7 дугаар зүйлийг нэмэх. 
7 дугаар зүйл. Биржийн арилжааны төрөл, хэлбэр. 
7.1. Биржээр зориулалтын байранд, эсвэл цахим сүлжээг ашиглан дуудлага худалдааны хэлбэрээр дараахь төрлийн гэрээг арилжина. 
7.1.1. Шууд арилжих гэрээ. Хаалтанд спот. 
7.1.2. Хугацаат гэрээ. Форвард. 
7.1.3. Нэг загварын гэрээ. Хаалтанд фючерс. 
7.1.4. Ирээдүйд худалдах худалдан авах гэрээ гэсэн саналуудыг гишүүд гаргаж, Байнгын хороогоор дэмжүүлсэн байна. Гэрээний төрлүүдээ тодруулсан юм байна. Тэр хаалтанд байгаа гадаад үгнүүд тэгээд яваад байх юм уу. Монгол үгээрээ явах ёстой юм уу. 

39 гишүүн санал хураалтад оролцож, 28 гишүүн зөвшөөрч, 71.8 хувийн саналаар энэ санал дэмжигдлээ. 

Гучин нэг. Төслийн 8 дугаар зүйлийг бүхэлд нь дараахь байдлаар өөрчлөн найруулах саналыг гишүүд гаргасан байна. 
8 дугаар зүйл. Биржийн зохицуулах зөвлөл. 
8.1. Биржийн хөдөө аж ахуйн гаралтай бараа, түүхий эдийн зах зээлд оролцогчдын үйл ажиллагаанд хяналт тавих, уялдуулах зорилготой орон тооны бус зохицуулах зөвлөл. Цаашид хаалтанд зохицуулах зөвлөл гэхтэй байна. 
8.2. Зохицуулах зөвлөл 13 гишүүнтэй байх бөгөөд төрийн байгууллагын төлөөлөл 6, биржийн зах зээлд оролцогчдыг төлөөлсөн төрийн байгууллагын төлөөлөл 7 байна. 
8.3. Зохицуулах зөвлөлийн гишүүдийг хөдөө аж ахуй, худалдааны асуудал эрхэлсэн төрийн захиргааны төв байгууллагын саналаар Засгийн газар томилж чөлөөлнө. 
8.4. Зохицуулах зөвлөлийн дарга нь төрийн захиргааны байгууллагын төлөөлөл байх бөгөөд гишүүдийн дундаас олонхийн саналаар 3 жилийн хугацаагаар сонгоно. 
8.5. Зохицуулах зөвлөл нь дараахь чиг үүрэгтэй. 
8.5.1. Энэ хууль болон түүнтэй холбогдох бусад хууль тогтоомжийн хэрэгжилтийн байдалд үнэлэлт дүгнэлт өгөх. 
8.5.2. Биржийн арилжааны зах зээлд оролцогчийн үйл ажиллагаанд хяналт тавих, уялдуулах. 
8.6. Энэ хуулийн 8.1-д заасан биржийн арилжааны зах зээлд оролцогч нь хөдөө аж ахуйн бараа түүхий эдийг бэлтгэх, үйлдвэрлэх. Чанар тоо хэмжээг тодорхойлох. Хадгалах тээвэрлэх, зуучлах, арилжих, арилжаа зохион байгуулах, төлбөр тооцоо гүйцэтгэх, гарал үүслийг гэрчлэх, экспортлох үйл ажиллагааг эрхэлж буй этгээд байна. 
8.7. Зохицуулах зөвлөлийн дүрэм, үйл ажиллагааны журмыг Засгийг газар батална. 
8.8. Зохицуулах зөвлөл нь ажлын албатай байх бөгөөд хөдөө аж ахуй, худалдааны эрхэлсэн төрийн захиргааны төв байгууллагад харъяалагдана. 
8.9. Зохицуулах зөвлөл биржийн үйл ажиллагааны чиглэлээр зөвлөмж, дүгнэлт гаргана. 
8.10. Зохицуулах зөвлөл үйл ажиллагаагаа Засгийн газар тайлагнана гэж нэмэх саналыг гишүүд гаргасан байна. 

За Р.Раш гишүүн. 

Р. Раш: - Би түрүүн асууж чадаагүй юм. Зүгээр ажлын албатай байх юм шиг байна. Энэ янз нь. Зохицуулах зөвлөл. Тэр нь бодвол орон тооных байх байх гэж ингэж бодож байна. Ер нь зохицуулах зөвлөл чинь одоо тэгээд олон нийтийн байгууллага маягтай л, тал талаас улс амьтнаа оруулаад нэг ийм л юм гарах юм байна шүү дээ. Энийг орон тооны байлгах талаар болоогүй юм уу. 
Ер нь ямар байдаг билээ гэдгийг бид цөмөөрөө л мэднэ шүү дээ. Үндсэндээ бид чинь одоо хөдөө аж ахуйн гаралтай түүхий эдээ яаж үр ашгийг нь нэмэгдүүлэх вэ, яаж малчдыг орлоготой болгох, яаж дотоод зах зээлээ одоо хамгаалах вэ, яаж үндэсний үйлдвэрээ түүхий эдээр бүрэн хангах вэ, үндэсний үйлдвэрээ яаж одоо дэмжих вэ, энэ тухай л одоо яриад байгаа шүү дээ. Тэгээд ингээд орон тооны бус ийм юм ер нь хэрэг байгаа юм уу? Мэдэхгүй одоо хааяа цуглах л байх. Засгийн газраараа даргыг нь тэр улсуудыг л бас батламжлах бололтой юм байна л даа. Орон тооны бус шүү дээ. Завгүй байвал тэгээд завгүй шүү дээ. Ирэхгүй шүү дээ. Амьдралаа жаахан бодитойгоор ингэж харвал болдоггүй юм уу ер нь. 
Нөгөө 13 хүнд ухаандаа нэг хэдэн төгрөгийн цалин өгөхөд тийм их сүрхий юм болчихно гэж үү. Энэ бол одоо би ерөөсөө буруу гэж бодож байна. Тэр 13 хүнийг бол одоо яагаад орон тооны болгочихож болдоггүй юм. Тэгээд дөмөгхөн цалин авч байгаа юм бол тэрний хойноос хөөцөлдөг л дээ энэ чинь. 

Дээр үеийн ухаандаа одоо нэгдлийн систем, худалдаа бэлтгэлийн систем задарчихсан ийм юмыг л бид ямар нэгэн байдлаар ухаандаа тэр тарсан бутарсан, алга болсон юмнуудыг л нөхөн сэргээх тухай одоо яриад байгаа шүү дээ. Тэгээд ийм юмыг орон тооны бус 13 хүнээр мөлхүүлнэ гэж ингэж ойлгож байгаа юм байна л даа. Би энэ дээр сайн ойлгохгүй байна. Энэ яагаад одоо тэгж болоогүй юм бол. Энийг яагаад Хөдөө аж ахуйн байнгын хороон дээр ярьсан уу, үгүй юу? Иймэрхүү маягийн зүгээр одоо энэ чинь нэг тийм формаль маягтай л юм сонсогдоод байна шүү дээ ерөөсөө. Чихнээс их хөндий. 

Д.Дэмбэрэл: - Ц.Сэдванчиг гишүүн хариулъя. 

Ц.Сэдванчиг: - Засгийн газраас өргөн барьсан төслөөр бол 100 хувь төрийн өмчтэй компани байхаар оруулж ирсэн юм. Тэгээд энэ компани нь удирдах зөвлөлтэй байхаар, биржийн удирдах зөвлөл гээд. Энэ нь 100 хувь төрийн төлөөллийн хүмүүс байхаар. 
Дээрээс нь хяналтын хороо гээд бас одоо мундаг үүрэгтэй, эрхтэй. Тийм хороо байхаар. Бас төрийн төлөөллөөс бүрдсэн ийм зүйл орж ирсэн юм Р.Раш гишүүн ээ. Тэгээд бид ярьж байгаад ерөөсөө энэ биржийн үйл ажиллагаанд засаг төр, энэ улс төр аль болохоор бага оролцъё гэсэн зарчмын гэдэг юм уу, концепцийн чанартай өөрчлөлтийг энд оруулсан юм. Тэгээд ингэж ярьж байгаад ерөөсөө биржийн өдөр тутмын үйл ажиллагааг компани удирдаж явуулна. Тэр Монгол бирж гэсэн нэртэй байх юм уу, ямар нэртэй байх юм. Компанийн хуулийн дагуу тэр нь захиралтай, ТУЗ-тай гээд ингээд явах байх. 
Ерөөсөө энэ биржийн үйл ажиллагаа гэдэг маань бас салбар дундын зохицуулалт хэрэгтэй байгаа юм. Ийм зохицуулалтыг хийх зорилгоор энэ зүйлүүдийг байгуулж өгч байгаа юм. Тэр тусмаа энэ зөвлөл нь төрөөс бага хамааралтай байхаар. 13 гишүүний 60 хувь нь буюу 7 нь энэ мэргэжлийн холбоод, үйлдвэрүүд, төрийн бус байгууллагуудын төлөөлөл байхаар. 6 нь төрийн байгууллагууд, энэ салбаруудын төлөөлөл байхаар ингэж л одоо өөрчлөлт оруулсан юм. 

Тэгэхээр энэ 13 хүн бол одоо бодлого зохицуулалт хийх үүрэгтэй болохоос биш яг энэ биржийн үйл ажиллагааг, өдөр тутмын үйл ажиллагааг удирдаж явуулахгүй. Өдөр тутмын үйл ажиллагааг тэр компани, компанийн хуулийн дагуу, компанийхаа дүрмээр ингэж зохицуулж явахаар ингэж зохицуулагдсан юм. 

Д.Дэмбэрэл: - Баярлалаа. Р.Раш тодруулаад. 

Р.Раш: - Бид яг өнөөдөр эдийн засгийг зохицуулж удирдаж байгаа Засгийн газрынхаа саналыг ингээд ерөөсөө эс ойшоогоод, ингээд энд авчирч өөрчлөөд. Тэд чинь бас одоо хөдөө аж ахуйн яам, Хөдөө аж ахуй, хөнгөн үйлдвэрийн яам. Хөнгөн үйлдвэр хамт байгаа шүү бас. Тэр яам нь ингэж ажиллая гээд оруулж ирж байгаа саналыг энд хэрэггүй, орон тооны бус байх нь зүйтэй. Тэгээд ирээдүйд нэг компани гарч ирвэл тэр л биз гэсэн ийм маягаар ингээд явуулахаар зэрэг ер нь энэ хуулийн хувь заяа юу л болдог бол.
 Яах вэ баахан Австралийн энэ тэр юм яриад л байна л даа. Зөв л байх. Явж үзсэн улсууд хөдөө аж ахуйн мэргэжлийн хүмүүс яриад л байх шиг байна. Би үнэндээ ийм орон тооны бус юм нь дээр ингэж хөдөө аж ахуйн бүх түүхий эдийн бэлтгэн нийлүүлэх, арилжаалах энэ хувь заяаг 13 хүнд даатгаад.../минут дуусав/

Д.Дэмбэрэл: - Л.Гантөмөр гишүүн. 

Л.Гантөмөр: - Хөдөө аж ахуйн биржийн зохицуулах зөвлөлийн гишүүн гээд 7 гишүүн төрийн бус байгууллагаас орох юм байна. Би бол энийг дэмжиж байгаа юм. Энэ 7 гэхээсээ бараг 10 ороосой гэж бодож байна. Яагаад гэхээр энэ төрийн байгууллагад ажиллаж байгаа хүмүүсийг зохицуулах зөвлөл, удирдах зөвлөлийн гишүүнээр томилчихоор давхар зөндөө олон нөгөө удирдах зөвлөлийн гишүүний албатай. Тэгээд ерөөсөө энэ ажлыг хийхгүй байгаа байхгүй юу. 
Ганц жишээ хэлэхэд Эрдэнэс Монгол компанийн ТУЗ-ын дарга нь Д.Сугар, захирал нь Б.Энэбиш, Эрдэнэс Тавантолгой компанийн ТУЗ-ын дарга нь дахиад Д.Сугар, захирал нь дахиад Б.Энэбиш. Тэгэхээр энэ хүмүүс чинь, Д.Сугар бол лав одоо 7, 8, 10 компанийн ТУЗ-ын дарга байгаа. Алиныг нь хийж амжих юм бэ. Алинд нь ч хүч хүрэхгүй. Оролцохгүй. Додомдоод өнгөрч байгаа байхгүй юу. Додомдож байгаагийн гайгаар ашиглалтын лиценз авсан Эрдэнэс Тавантолгой гэдэг компани одоо 4 жил болоход 1 кг нүүрс экспортолж чадахгүй. Гэтэл хажууд нь байгаа хувийн жилд 4 сая 500 мянган тонн нүүрс экспортлоод зогсож байгаа байхгүй юу. 
Тэгэхээр үнэхээр энэ хөдөөгийн биржийг ашиглуулъя гэх юм бол тэр төрийн бус байгууллага, хувийн хэвшилд нь өгөх хэрэгтэй. Хувийн хэвшилд нь өгөх хэрэгтэй. Тэгэхээр энэ зохицуулах зөвлөлийг нь Засгийн газрын гишүүн баталчихаар бие даасан байдал нь хангагдаж чадах уу, үгүй юу гэсэн ийм л асуулт байна л даа. 

Сая Н.Батбаяр гишүүн коридорт хэлж байна. Одоогийн байдлаар төрийн албанд 200 мянган хүн ажиллаж байна. Бид 100 мянга дээр барина гээд л 6 жилийн өмнө ярьсан. 6 жилийн дотор 2 дахин өсгөчихсөн. Одоо энийг дахиад Төрийн албаныхныг оруулаад явах юм бол 200 чинь 250 мянга болно. Сүүлдээ Монголд ажил хийх чадамжтай 600 мянган хүний 60, 70 хувь нь төрийн албанд ажиллаад 200 мянган хүнийхээ татварыг сорох нь байна шүү дээ. Энэ буруу тийшээ яваад байгаа юм нь дээр бол хазаарлаж санал оруулж ирж байгаа энэ ажлын хэсэгт би талархаж байна. 
Тэгэхдээ энэ зохицуулах зөвлөлийн гишүүнийг төр захиргааны байгууллага нь томилдог нь ямар учиртай юм бэ. Тухайн томилох 7, 8 байгууллагаа нэрлээд, тэр улсуудыг санал болгоно гээд ингээд хийчихэж болдоггүй юм уу гэсэн ийм асуулт байгаа юм. 

Д.Дэмбэрэл: - Н.Ганбямба, Х.Бадамсүрэн, Баярсайхан нар тодруулаад, Д.Балдан-Очир хариулъя. Товчхон товчхон асууя. 

Н.Ганбямба: - Одоо яг шийдвэрлэх юу нь энэ биржийн зохицуулах зөвлөл л дөө. Яг зөв зохицуулалт гарч чадах уу, үгүй юу гэдэг чинь энэ дээр л байгаа юм. Хэт нэг тийшээ туйлшрах бас их осолтой. 90 онд ер нь бэлтгэлийн хуучин системийг бол нухчин дарж унагасан л даа. Тэгээд тэрний оронд л одоо зах зээлийн эрэлт нийлүүлэлтэд тохирсон ямар тогтолцоо бий болох вэ гээд 21 дэх жилээ яриад одоогоор байхгүй байгаа юм. Одоо бол яах вэ ченжүүд л энэ орон зай дээр ажиллаж байна л даа. 

Тэгэхээр одоо нэг бирж байгуулаад ирсэн чинь яг л нөгөө 90 онд л байхгүй болгосон шиг ээ яг ийм аргументээр яриад гараад. Нэг тал руугаа л туйлширвал бас биш болчих гээд байдаг юм. Тэгэхээр энэ биржийн зохицуулах зөвлөл ер нь яаж, одоо яг бидний энэ хуульчилчихаад байгаа нь ямар хариуцлага хүлээх юм, яаж ажиллах юм, яг зах зээлийн энэ зарчимд нийцүүлээд энэ бэлтгэлийн системийг бий болгож чадах уу, үгүй юу гэдэг бол эндээс бас их муу харагдаад байгаа юм. Энэ ер нь чадах уу, үгүй юу гэдэг л асуудал байгаа юм. 
Одоо ерөөсөө л нэг тал руугаа туйлширсаар байтал одоо ерөөсөө энэ 20 жил бол маш их хугацаа алдлаа шүү дээ. Одоо бид яаж энэ түүхий эдийг тархай бутархай газар нутаг дээрээсээ цуглуулж авч эдийн засгийн эргэлтэд оруулах вэ гэдэг концепциэр л энэ хуулийг хийгээд явж байгаа юм. 

Хангалттай сүүний нөөцтэй мөртлөө 36.0 тэрбум төгрөгөөр Эрээний Хятадуудад 36.0 тэрбум төгрөгөө жил болгон өгөөд, иогурт, аарц гээд цаасанд боодолтой юм оруулж ирнэ гэдэг бол дэндүү арчаагаа алдсан хэрэг л дээ. Тэгэхээр одоо бид 21 жилдээ дүгнэлт хийгээд бид хэрэггүй алдчихжээ. 90 онд нурааж унагасан бэлтгэлийн системийн оронд одоо зах зээлд тохирсон тогтолцоо байхгүй байна гээд энэ биржийг ярьж эхэлсэн байгаа юм. Одоо энэ зохицуулах зөвлөлийг нэлээн чамбай болгохгүй бол эндээс ерөөсөө хариуцлагын ямар ч тогтолцоо харагдахгүй байна. 

Тэгэхээр энэ зохицуулах зөвлөл чинь одоо энэ хуулийн гол хэсгийг авч явах хэсэг дээрээ бид ярьж байна л даа. Биржийн зохицуулах зөвлөл яаж ажиллавал энэ бирж амь орох вэ гэдгийг одоо. Нэлээн олон албадлагын юмнууд орсон шүү энэ урд талын заалтууд дээр. Тийм болохоор одоо биржийн зохицуулах зөвлөл цаашдаа энэ биржийг авч явж чадах уу, үгүй юу гэдэг дээр л бид нэлээн анхаарлаа хандуулах шаардлагатай байна гэж бодож байна. 

Надаас асуулт тавибал их баярлахаар байна. Би хариулах юм бол энэ зохицуулах зөвлөлийг биржийн зохицуулах зөвлөл болгомоор байна. Энэ бол хаяг нь л биржийн зохицуулах зөвлөл болохоос биш ийм юмаар бид бирж ажиллуулна гэж бодож байна уу. Ийм юмаар барахгүй ээ. Энэ хэлэлцүүлэг гэдэг чинь энэ босгочихоод байгаа рамыг чинь сайжруулахыг хэлдэг юм. 
Тийм учраас би хариулж байна шүү дээ. Энэ зохицуулах зөвлөлөө жаахан чангатгавал яасан юм бэ Г.Батхүү гишүүн ээ. Та хардаа одоо хөдөөний амьдрал гадарлах улсууд бол энэ бүлгийг унш даа. Сонин марзан сэтгэхүйгээр яриад хэрэггүй. Энэ бол зохицуулах зөвлөл чинь авч явна шүү. Амьдралгүй юм хийхээр амьтны элэг доог болдог юм шүү дээ. Би хэлж байна. Энэ зохицуулах зөвлөл дээр хариуцлага байхгүй байна. Энийгээ нэмье гэж байна шүү дээ. Тийм. 

Д.Дэмбэрэл: - Ц.Баярсайхан, дараа нь Х.Бадамсүрэн.

Ц.Баярсайхан: - Энэ цагаан дээр. Энэ дээр бичсэн дээр чинь бол Н.Ганбямба гишүүний санал дээр бид ярьж байгаа шүү дээ. Н.Ганбямба гишүүний санал дээр ярьж байна. Энэ 8 дугаар зүйлийн биржийн зохицуулах зөвлөлөө эцсийн хэлэлцүүлэг дээр илүү тодруулж ярихгүй бол. Би бол уг нь тийм санал гаргая гэсэн юм. Тэгээд харамсалтай нь баахан цаг дэмий л үрж байх шиг байна. Нэгдүгээрт. 

Хоёрдугаарт, энэ зах зээлд оролцогчдыг төлөөлсөн төрийн бус байгууллага гэдгийг би ойлгохгүй байна. Хууль дээрээ бол биржийн оролцогч гэдгийг чинь бол энэ үйлдвэрлэл үйлчилгээ явуулж байгаа хоршоод, арилжааны зуучлагч, брокер гээд ингээд томъёолсон байгаа шүү дээ. Энэ зүйлийнхээ 8.6 дээр бол энэ арилжаа зохион байгуулах, зуучлан арилжих, тээвэрлэх, хадгалах гээд энэ этгээдүүдийг хэлнэ гээд хэлчихсэн байгаа байхгүй юу. Энийг яахаараа тэрийг төлөөлсөн төрийн бус байгууллагын төлөөлөл гэснээсээ шууд оролцогчдын төлөөллийг оролцуулах нь илүү амьдралтай шүү дээ. 
Тийм учраас энэ 8.2-ын тэр төлөөллүүдийг хоёрдугаар хэлэлцүүлгийн үед өөр болгох хэрэгтэй. Юм бүхнийг төрийн бус байгууллага гэх юм бол болохгүй шүү дээ. Тэр яг биржийн үйл ажиллагаанд оролцогчдын төлөөлөл нь гэх юм бол тээврийн төлөөлөгч нар байдаг юм уу, тэр арилжаанд оролцогч брокерын пүүсийн төлөөлөл байдаг юм уу. Энэ чинь оролцох юм бол нэгдүгээрт болно. 
Хоёрт нь, тэр зохицуулах зөвлөлийн үүрэг дээр хоёрхон үүрэг байх шиг байна шүү дээ. Нэг нь энэ хууль холбогдсон хууль тогтоомжийн хэрэгжилтийн байдалд үнэлэлт дүгнэлт өгнө гээд. Энэ чинь хөндлөнгийн хууль зүйн товчоо биш биз дээ. Харин энэ хуулийн хэрэгжилтэд хяналтаа тавих юм уу, хуулийн хэрэгжилтийг зохион байгуулах чиг үүргийг нь энэ зөвлөлд өгөх ёстой биз дээ. Тэгэхгүй бол энэ зөвлөл чинь одоо зүгээр нэг дүн шинжилгээ хийгээд тэрийгээ одоо төрийн байгууллагад танилцуулах юм уу хаашаа юм. Энэ бол болохгүй. 

Түрүүн Р.Раш гишүүний хэлсэн саналтай санал нэг байна. Энэ зохицуулах зөвлөл чинь амьд ажил хийх ёстой шүү дээ. Тэгээд мэдээж заавал төрийн байгууллага нь давамгайлахгүйгээр харин төрийн бус байгууллагууд нь энэ дээр жаахан давамгайлах чиг үүрэгтэй байх нь зөв байх. Энэ үүрэг функцийг нь тодорхой болгоод зөвхөн төлөөллийн байгууллагуудын төлөөллөөс нь оруулах тэр чиглэл рүү нь эцсийн хэлэлцүүлэг дээр зөв зүйтэй болгох нь зүйтэй байх гэж бодож байгаа юм. 
Тэгээд энэ ажлын алба нь заавал ч үгүй төрийн захиргааны байгууллагад харъяалагддаг нь ямар учиртай юм бэ. Энэ ажлын алба чинь энэ зөвлөлийн шийдвэрлэсэн зүйлийг л ажил хэрэг болгохын төлөө ажиллах ёстой шүү дээ. Энэ заавал төрийн алба байх бас хэрэггүй шүү дээ. 
Ийм зүйлүүдээ эцсийн хэлэлцүүлгийн явцад дахиж нягталж үзэх нь зүйтэй байх. Бодитой ажил хийхгүй зүгээр тунхаглалын чанартай. Нэг хуулийн хэрэгжилтэд нь хяналт тавиад нэг санал зөвлөмж боловсруулдаг ийм байвал бас наадах чинь явахгүй. Тийм санал байна. 

Д.Дэмбэрэл: - Х.Бадамсүрэн гишүүн. 

Х.Бадамсүрэн: - Баярлалаа. Тэгэхээр энэ Р.Раш гишүүн, Ц.Баярсайхан гишүүний саналтай давхцаж байна л даа, үндсэндээ. Энэ дээр ер нь энэ биржийн зохицуулах зөвлөлийнхөө юмыг эргэж нэг харахгүй бол энэ чинь дандаа нэг ийм хоёрдмол утгатай юм болоод байна л даа. 13 хүнтэй байна гэчихээд, гишүүнтэй байна гэчихээд, 6-г нь одоо төрийн байгууллага гэчихээд, тэгээд дараа нь болохоор дарга нь болохоор төрийн байгууллагын төлөөлөл байна гэчихдэг. Тэгээд журмыг нь Засгийн газар баталчихдаг. Тэгээд нөгөө алба нь төрийн байгууллагадаа харъяалагддаг. Тэгэхээр нөгөө одоо мэргэжлийн 7 хүний чинь үүрэг роль юм бол тэгээд ерөөсөө одоо алга болох гээд байх юм. 

Тэгээд тэр үүрэг дээр бол тэр чинь ерөөсөө бараг нөгөө хуулийн хэрэгжилт юманд хяналт тавьдаг Их Хурлын үүрэг роль ч тэр лүү орох гээд байх шиг. Нэг иймэрхүү юмнууд байна. Яг энэтэй холбоогүй боловч тэр хаалтан дотор гадаадын үг уншаад байна шүү дээ. Тэрийг чинь энэ дээр болохоор нөгөө кирилл үсгээр биччихдэг. Нөгөө англи үгийг аваачаад. 
Тэгэхээр нөгөө уншихаар нэг сонин юм уншигдаад. Тэгээд дараа нь болохоор энийг чинь англи, орос хэл хоёуланг нь мэддэг хүн ойлгохгүй бол хууль хэрэглэгчид чинь нэг тийм төөрөгдсөн байдалд орох юм шиг байна шүү дээ. Тийм учраас энэ юмыг дараагийн хэлэлцүүлэгт ер нь бараг хэрэггүй байх. Үгүй бол зүгээр англиар нь тэнд нь бичвэл яасан байсан юм гэхээс. Заавал ойлголттой болох гээд байгаа юм бол. Тийм учраас энийг бол мэдэхгүйдээ одоо санал хураагаад юу л бол. Баярлалаа. 

Д.Дэмбэрэл: - Д.Балдан-Очир гишүүн хариулъя. 

Д.Балдан-Очир: - Ер нь одоо сүүлийн үед энэ сайн засаглал гээд яриад байна шүү дээ. Зохистой удирдлага гэж байгаа байх л даа. Тэгэхээр яг энэ агуулгаар л манайд сүүлийн үед нэвтэрч орж ирээд л. Энэ аж ахуйн байгууллагын ч удирдлагын үйл ажиллагаанд иргэний нийгмийн байгууллагын оролцоо, энэ дотроо тодорхой тийм төрийн бус байгууллагуудын идэвхтэй оролцоог тэр компанийн зохистой удирдлагад оролцуулах ийм л юм яваад байгаа юм л даа. Энэ бол шинэ зүйл. Тийм учраас гишүүдийн саяны ярьж байгаа бүх зүйлийг ойлгож байна. Тийм учраас ахиад бас энийг нягталж үзээд улам томъёоллыг нь тодорхой болгож. 

Бидэнд туйлширдаг юм харагдаад байгаа юм. Тэр Н.Ганбямба гишүүний хэлдгээр. Бид заримдаа хэт үгүйсгэх гээд байдаг юм л даа. Тэгэхээр энийг одоо гишүүдийнхээ саналыг аваад ер нь бол энэ зохицуулах зөвлөл нь байх ёстой гэдгийг бол үнэхээр олон удаа ярьж байж, энэ чинь нөгөөдөх Засгийн газрын тэр олон хяналтын хороо энэ тэр гээд маш олон тийм төрийн өндөр оролцоог бага байлгах гээд орлуулсаар байгаад энэ зохицуулах зөвлөлийг гаргаж ирсэн. Энэ бол бас л одоо шинэ л зүйл. 
Тийм учраас энэ дээр огт эсэргүүцээд үгүйсгээд байх юм байхгүй. Тэр тунг нь тааруулах асуудал байна. Төрийн оролцоо, иргэний нийгмийн оролцоо. Ер нь тэгээд сүүлийн үед одоо анх бол банкны тухай хуульд тэр ТУЗ-д хараат бус гишүүн орж ирснээс эхлээд л ингээд явчихсан. 

Өнөөдрийн одоо компанийн тухай хуульд бол төлөөлөн удирдах зөвлөлийн гуравны нэг нь бас хараат бус байна гээд л. Одоо энд бас орж ирээд л байгаа юм. Тэгэхээр цаана нь энэ иргэний нийгмийн байгууллагын өөрсдийнх нь төлөвшил, тэр 5, 6 мянган холбоод байгаа юм. Голцуу тэгээд яах вэ дээ ингээд тэтгэвэртээ суусан ч байдаг юм уу, бас тэгээд нийгэмдээ идэвхтэй ийм хүмүүс хөөрхий сайн дурын үндсэн дээр явдаг. Зарим нь ч одоо хэд ч сонгогдсон. Эсвэл хурлаа ч хийдэггүй. 
Гэтэл төр бол одоо нэг анхаарах юм бол цаашдаа энэ зохистой удирдлага менежментийн асуудлыг ярих юм бол цаашдаа төрийн бус байгууллагын хууль эрх зүйг улам сайжруулах, тэр олон нийтийн байгууллагууд жил болгон хуралддаг, сонгогддог, шударгаар өрсөлддөг, тийм тайлагнадаг ийм зарчимтай байхгүй бол бид их өргөн ардчилалтай иргэний нийгмийн байгууллагын оролцоог одоо нийгмийн удирдлагад оролцуулна гээд байдаг. Гэтэл цаана бол нэг гэрчилгээтэй, нэг тамгатай хүн давхиад байдаг байхгүй юу. Заримдаа олдоно, олдохгүй ийм бас нэг, энэ талыг бас бодох ёстой л гэж хэлэх гэсэн юм. 

Д.Дэмбэрэл: - За баярлалаа гишүүдэд. Энийг яах вэ нээлттэй үлдээчих үү, санал хураагаад, зарчмаар нь санал хураагаад дотор нь сайтар бодсон өөрчлөлт элдэв юм байвал орж ирнэ гэж явах уу. Би уншчихсан. Зарчмаар нь ерөнхийдөө дэмжье. Зохицуулах зөвлөл, ажлын албатай байх энэ зарчмуудыг нь дэмжье. 
Тоо хэмжээ, бүрэлдэхүүнийхээ юмыг дахин яриад ороод ирэг. Зарчмаар нь санал хураая. Энэ 8 дугаар зүйлийн нэмэлтийг зарчмын хувьд нь дэмжье. Зохицуулах зөвлөл байна, ажлын алба байна. Тэр нь орон тооны, орон тооны бус тоо хэмжээгээ та бүхэн дахиад нэг яриад ирье. 

39 гишүүн санал хураалтад оролцож, 26 гишүүн зөвшөөрч, 66.7 хувийн саналаар энэ санал зарчмын хувьд дэмжигдлээ. 

Дотор нь гишүүдийн яриад байгаа зүйлийг бас сайтар бодож тусгаад эцсийн хэлэлцүүлгийн үед шийдвэрлэе. 

Гучин хоёр. Төслийн 9.10 дугаар зүйлийг хасах гэсэн саналыг гишүүд оруулсныг Байнгын хороо дэмжсэн байна. 

37 гишүүн санал хураалтад оролцож, 19 гишүүн зөвшөөрч, 51.4 хувийн саналаар энэ санал дэмжигдлээ. 

Гучин гурав дахь санал. Хөөш энэ гишүүдийг оруулъя. Энэ яагаад сэмхэн сугарч гараад байна. Оруулъя. Тэр үүдэнд байгаа гишүүдийг оруулъя. 

Гучин хоёрдугаар саналыг би сая уншсан. Дахиад санал хураая. Сая ирц хүрээгүй байсан байна. Дэмжье гэсэн санал хураалт явж байна. 

40 гишүүн санал хураалтад оролцож, 27 гишүүн зөвшөөрч, 67.5 хувийн саналаар санал дэмжигдлээ. 

Гучин гурав дахь санал. Төслийн 12.1 дэх хэсгийг дараахь байдлаар өөрчлөн найруулах. 
12.1. Биржийн арилжаанд оролцогчийг байнгын болон байнгын бус гишүүн оролцогч гэж ангилна гэж гишүүд санал гаргаж Байнгын хороогоор дэмжүүлжээ. Дэмжье гэсэн санал хураалт явуулъя. 

39 гишүүн санал хураалтад оролцож, 28 гишүүн зөвшөөрч, 71.8 хувийн саналаар санал дэмжигдлээ. 

Гучин дөрөв. Төслийн 12.2, 12.3, 12.4 дэх хэсгийг дараахь байдлаар өөрчлөн найруулах, 
12.2.Биржийн арилжааны зуучлагч, брокер нь үндэсний хөрөнгө оруулалт давамгайлсан хуулийн этгээд байх бөгөөд байнгын гишүүн оролцогч байна гэж. 
12.3. Хоршоонд байнгын бус гишүүн оролцогч байна. 
12.4. Биржийн байнгын гишүүн оролцогч биржийн арилжаанд оролцогч тусгай зөвшөөрлийг үнэт цаасны тухай хуулийн 20 дугаар зүйлийн 20.1-д заасан эрх бүхий байгууллагаас, мөн хуулийн 20.4 болон энэ хуулийн 13.2.5, 13.2.6-д заасан шаардлагыг хангасан тохиолдолд авна гэж гишүүд санал гаргаж Байнгын хороо дэмжсэн байна. Дэмжье гэсэн санал хураалт явуулъя. 

40 гишүүн санал хураалтад оролцож, 30 гишүүн зөвшөөрч, 75.0 хувийн саналаар дэмжигдлээ. 
Гучин тав. Төсөлд дор дурдсан агуулга бүхий 12.5, 12.6, 12.7 дахь хэсэг нэмэх.

12.5.Биржийн байнгын бус гишүүн оролцогч биржийн арилжаанд оролцох зөвшөөрлийг биржээс авсан байна. 
12.6. Хоршоо нь анхан шатны тордолт хийж, стандартын шаардлага хангасан бараа түүхий эдийн биет байдлаар нь нийлүүлэхээр хаалтанд биржийн арилжаанд оролцоно. 
12.7. Гадаадын иргэн хуулийн этгээд харъяалалгүй хүн биржийн арилжаанд биржийн байнгын гишүүн оролцогчоор зуучлуулан оролцоно гэж гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя. 

40 гишүүн санал хураалтад оролцож, 30 гишүүн зөвшөөрч, 75.0 хувийн саналаар санал дэмжигдлээ. 

Гучин зургаа. Төслийн 13.1.1 дэх заалтыг хасах саналыг гишүүд гаргаж Байнгын хороогоор дэмжүүлсэн байна. Хасъя. 

41 гишүүн санал хураалтад оролцож, 31 гишүүн зөвшөөрч, 75.6 хувийн саналаар санал дэмжигдлээ. 
Гучин долоо. Төслийн 13.1.2 дахь заалтыг дараахь байдлаар өөрчлөн найруулах. 
13.1.2. Биржийн арилжааг ил тод шударгаар явуулах гэж гишүүд санал гаргаж, Байнгын хороогоор дэмжүүлсэн байна. Дэмжье. 

40 гишүүн санал хураалтад оролцож, 32 зөвшөөрч, 80.0 хувийн саналаар санал дэмжигдлээ. 

Гучин найм. Төслийн 13.1.3 дахь заалтыг дараахь байдлаар өөрчлөн найруулах.
 13.1.3. Стандартын хаалтанд бэлтгэх, хадгалах, тээвэрлэх, баглаа боодлын хаалтаа хаагаад дагуу бэлтгэн сумын мал эмнэлэг, үржлийн тасагт бүртгүүлж холбогдох мэргэжлийн байгууллагаар стандарт чанарын шаардлага хангасан тухай дүгнэлт гаргуулсан бараа түүхий эдийг арилжих гэж гишүүд санал гаргаж Байнгын хороогоор дэмжүүлсэн байна. 

40 гишүүн санал хураалтад оролцож, 29 гишүүн зөвшөөрч, 72.5 хувийн саналаар энэ санал дэмжигдлээ. 

За Х.Бадамсүрэн гишүүн. Энэ дээр нэг тодруулъя. Санал хураагдсан. Зарчим нь алдагдахгүй юм байлгүй. 

Х.Бадамсүрэн: - Энд мал эмнэлгийн үржлийн тасагт бүртгүүлчих юм байна. Тэгээд холбогдох мэргэжлийн байгууллагаар бас дүгнэлт гаргуулах нь байна шүү дээ. Тэр нөгөө холбогдох мэргэжлийн байгууллага чинь юу байх вэ гэдгийг зүгээр. Одоо асуулт яагаад. Дараа нь хэлэлцүүлэгтээ анзаарвал яасан юм бэ? 

Д.Дэмбэрэл: - Байнгын хороон дээр холбогдох мэргэжлийн байгууллага гэдгээ тодруулаад. Тодруулж оруулахаар байна уу. Үгүй бол энэ хууль дотроо дээр ойлгомжтой байна уу гэдгийг хараарай. Энийг ингэж тодруулж харъя. 

Гучин ес. 13.1.6 дахь заалтыг хасах саналыг гишүүд оруулж Байнгын хороогоор дэмжүүлсэн байна. Дэмжье. 

40 гишүүн санал хураалтад оролцож, 26 гишүүн зөвшөөрч, 65.0 хувийн саналаар энэ санал дэмжигдлээ. 

Дөч. Төслийн 13.2, 13.3 дахь хэсгүүдийг нэгтгэн дараахь байдлаар өөрчлөн найруулах, 
13.2. Биржийн байнгын гишүүн оролцогч энэ хуулийн 13.1-д зааснаас гадна дээрх эрх үүрэгтэй. Дараахь эрх үүрэгтэй. 
13.2.1. Суудлын эрх авах. 
13.2.2. Энэ хуулийн 7.1.1-ээс 7.1.4-т заасан гэрээг байгуулсны үндсэн дээр биржийн арилжаанд тогтмол оролцох. 
13.2.3. Бараа, түүхий эдийг хүлээн авах, хадгалах, бэлтгэх зориулалтын итгэмжлэгдсэн агуулахтай байх. Эсвэл итгэмжлэгдсэн агуулах бүхий этгээдтэй гэрээ байгуулсан байх. 
13.2.4. Биржийн арилжааны сүлжээнд холбогдсон байх. 
13.2.5. Эрх бүхий байгууллагаас брокерын үйл ажиллагаа явуулах тухай зөвшөөрөл авах. 
13.2.6. Итгэмжлэгдсэн лаборатори, тээврийн байгууллагатай хамтран ажиллах гэрээтэй байх гэсэн саналуудыг гаргаж Байнгын хороогоор дэмжүүлсэн байна. Дэмжье гэсэн санал хураалт явуулъя. 

40 гишүүн санал хураалтад оролцож, 27 гишүүн зөвшөөрч, 67.5 хувийн саналаар энэ санал дэмжигдлээ. 

Дөчин нэг. Төслийн 15 дугаар зүйлийг хасах саналыг гишүүд гаргасныг Байнгын хороо дэмжсэн байна. Хасъя гэсэн саналыг дэмжье. 

40 гишүүн санал хураалтад оролцож, 22 гишүүн зөвшөөрч, 55.0 хувийн саналаар энэ санал дэмжигдлээ. 

Дөчин хоёр. Төсөлд дор дурдсан агуулгатай 15 дугаар зүйлийг нэмэх. 
15 дугаар зүйл. Биржийн үйл ажиллагаатай холбогдсон маргааныг шийдвэрлэх. 
15.1. Биржийн гэрээ байгуулах. Түүнээс үүсэх эрх үүрэгтэй холбогдон гарсан маргааныг эрх бүхий байгууллага хянан хэлэлцэж шийдвэрлэх бөгөөд уг шийдвэрийн талаар талууд шүүхэд гомдол гаргаж болно. 

15.2. Биржтэй холбогдсон маргаантай асуудлыг арбитраар шийдвэрлүүлж болно гэж гишүүд санал гаргасныг Байнгын хороо дэмжсэн байна. Дэмжье. 

40 гишүүн санал хураалтад оролцож, 25 гишүүн зөвшөөрч, 62.5 хувийн саналаар санал дэмжигдлээ. 

Дөчин гурав. Төслийн 18.1, 18.1.2, 18.1.3 дахь заалтыг дараахь байдлаар өөрчлөн найруулах. 
18.1.1. Энэ хуулийн 4.10-д заасныг зөрчсөн биржийн нэр ашиглан бараа, түүхий эдийг худалдсан иргэний хөдөлмөрийн хөлсний доод хэмжээг гурав дахин нэмэгдүүлсэнтэй тэнцэх хэмжээгээр. Байгууллага аж ахуйн нэгжийг хөдөлмөрийн хөлсний доод хэмжээг 5 дахин нэмэгдүүлсэнтэй тэнцэх хэмжээний төгрөгөөр тус тус торгож хууль бусаар олсон орлогыг хураах. 
18.1.2. Энэ хуулийн 14.1.1-ээс 14.1.13-д заасныг зөрчсөн биржийн байнгын бус гишүүн оролцогчийг хөдөлмөрийн хөлсний доод хэмжээг 3 дахин нэмэгдүүлсэнтэй тэнцэх хэмжээний төгрөгөөр, байнгын гишүүн оролцогчийг хөдөлмөрийн хөлсний доод хэмжээг 5 дахин нэмэгдүүлсэнтэй тэнцэх хэмжээний төгрөгөөр тус тус торгож, олсон орлогыг хураах. Энэ зөрчлийг давтан гаргавал бирж дээр үйл ажиллагаа явуулах зөвшөөрлийг хүчингүй болгох. 
18.1.3. Энэ хуулийн 11.1.1-ээс 11.1.6-д заасныг зөрчсөн биржийн ажилтныг хөдөлмөрийн хөлсний доод хэмжээг 2 дахин нэмэгдүүлсэнтэй тэнцэх хэмжээний төгрөгөөр торгох. Үгсэн хуйвалдсан биржийн ажиллагаанд оролцогчийн зөвшөөрлийг цуцлах, олсон орлогыг хураах гэж гишүүдэд санал гаргасныг Байнгын хороо дэмжсэн байна. Дэмжье. 

40 гишүүн санал хураалтад оролцож, 25 гишүүн зөвшөөрч, 62.5 хувийн саналаар санал дэмжигдлээ. 
Дөчин дөрөв. Төслийн 18 дугаар зүйлд дараахь агуулга бүхий 18.1.4 дэх заалтыг нэмье. 
18.1.4. Бараа, түүхий эдийн чанар, тоо хэмжээг үнэн зөв мэдээлж бүртгүүлээгүйгээс биржийн ажиллагаанд оролцогчдод учирсан хохирлыг буруу этгээдүүдээр нөхөн төлүүлэх, үгсэн хуйвалдсан арилжаанд оролцогчийн зөвшөөрлийг цуцлах, олсон орлогыг хураах. Дэмжье гэсэн санал хураалт явуулъя. 

40 гишүүн санал хураалтад оролцож, 21 гишүүн зөвшөөрч, 52.5 хувийн саналаар санал дэмжигдлээ. 

Дөчин тав. Хууль хэрэгжүүлэх арга хэмжээний тухай тогтоолын төсөлд дараахь агуулга бүхий дэд заалтыг нэмэх. Тогтоолд орж байгаа заалт юм байна шүү дээ. 

1. Хөдөө аж ахуйн гаралтай бараа, түүхий эдийн биржийн тухай хууль батлагдсантай холбогдуулан аж ахуйн нэгжийн орлогын албан татварын тухай, хоршооны тухай, төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай, үнэт цаасны зах зээлийн тухай, Засгийн газрын тусгай сангийн тухай, нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслүүдийг боловсруулж 2012 оны 01 дүгээр сарын 01-ний дотор Улсын Их Хуралд өргөн мэдүүлэх гэсэн заалт. 

2. Хөдөө аж ахуйн гаралтай бараа, түүхий эдийн бирж байгуулах тухай, биржээр арилжих бараа, түүхий эдийн жагсаалт, бараа түүхий эдийг коджуулах, биржийн үйл ажиллагаанд хяналт тавих журмын тухай гэсэн саналуудыг тогтоолд оруулахаар гишүүд гаргасныг Байнгын хороо дэмжсэн байна. 

Х.Бадамсүрэн гишүүн. 

Х.Бадамсүрэн: - За уучлаарай. Энэ бас их чухал, их хүлээлт үүссэн хууль л даа. Тийм учраас л бас анхааруулаад байна. Энэ 2012 оны 01 дүгээр сарын 01-ний дотор энэ нэмэлт, өөрчлөлтүүдийг оруулж ир гэсэн байна л даа. Нэмэлт, өөрчлөлтүүд оруулах шаардлага гарна. Тэгэхдээ энэ хугацаа аль зэрэг бодитой байна вэ? Энэ хууль маань одоо хэзээнээс мөрдөж эхлэх юм бэ? Тэгэхээр чинь энэ хууль чинь бол хэрэв энэ хугацаа тавигдах юм бол энэнээс одоо цааш л нөгөө мөрдөж эхлэх хугацаа чинь тавигдах нь байна. Тэгж ойлгож болох уу? 

Д.Дэмбэрэл: - Д.Балдан-Очир гишүүн. 

Д.Балдан-Очир: - Ноднин 6 сард бид нар нэг удаа буцаасан. Тэгээд 12 сард өргөн бариад ингээд хэлэлцэж байгаа. Ингээд ерөнхийдөө бол энэ биржийн бэлтгэл ажил бол ихээхэн шаардлагатай юм билээ. Биржийн үйл ажиллагаа явуулах, дэд бүтцийг бий болгох. Тэр  нөгөө хоршоодуудыг түүхий эд, бэлтгэлийн анхан шатны тогтолцоо энэ тэр гээд ер нь ажил бол их юм билээ. Тэрийг бол одоо эцэстээ Засгийн газар базаад тэгээд одоо яг хугацаа хэлэх ёстой. 
Тэгээд одоо бид хэлэлцээд батлах гэж байгаа хугацаа нь хойшоогоо ингээд гулсаж байгаа учраас би түрүүн бас энэ дэд сайдтай нь ярилцсан л даа. Энэ бол тэгээд одоо энэ хууль батлагдсанаас хойш ихээхэн бэлтгэл ажил, дэд бүтцүүдийг бий болгох, туршилтаар бас биржийн үйл ажиллагааг туршиж үзэх, боловсон хүчнээ бэлтгэх гээд. Энэ юмнууд нь уг нь яваад байгаа юм. Тэр бол одоо хамгийн сайн шахаж өгсөн хугацааг бол одоо энэ Засгийн газар л хэлэх ёстой л доо. Бид одоо наана нь л байвал сайн л даа. Тэгэхдээ баталгаатай тийм хэрэгжих хугацааг бол Засгийн газраас асуух нь зүйтэй л гэж би бодож байна. 

Д.Дэмбэрэл: - Баярлалаа. Санал хураалт явуулъя. Би түрүүн уншсан байж байгаа. Тогтоолд орох энэ 2 заалтыг Байнгын хороо дэмжсэн байна. Дэмжих нь зүйтэй гэсэн санал хураалт явж байна. 

Засгийн газар тэр хуульд орох өөрчлөлтүүдээ түргэхэн оруулж ирээд 12 сарын 01-н гэхэд батлуулах нь зөв байх. Бараг төсвийнхөө хуулийг дагаад ороод ирсэн ч болно шүү дээ. 

39 гишүүн санал хураалтад оролцож, 28 гишүүн зөвшөөрч, 71.8 хувийн саналаар энэ санал батлагдлаа. 

Дөчин зургаа. Гишүүд ээ, 6 цаг болсон байна. Цагаа сунгая. Энэ дараа нь бас энэ эхийн одонгийн тухай асуудлыг бас шийдэж өгмөөр байна. Яагаад гэвэл энэ долоо хоногтоо шийдэхгүй бол энэ 6 сарын 1-н болох гээд, хоцрох гээд байна. Цагаа эхийн одонгийн асуудлыг шийдвэрлэхээр сунгалаа. 

За дөчин зургаа. Төслийн 1 дэх заалтын 1 дэх дэд заалтын хөдөө аж ахуй гэсний дараа үйлдвэрлэл эрхлэгчдээс бүрдсэн гэж нэмэх санал гишүүд гаргасныг Байнгын хороо дэмжжээ. Дэмжье. 

40 гишүүн санал хураалтад оролцож, 27 гишүүн зөвшөөрч, 67.5 хувийн саналаар санал дэмжигдлээ. 

Дөчин долоо. Төслийн 1 дэх заалтын 2 дахь дэд заалтыг дараахь байдлаар өөрчлөн найруулах. 
2/. Биржийн арилжааны оролцогчдыг сургаж бэлтгэх, биржээр арилжих бараа, түүхий эдийн стандартын хэрэгжилтийг хангуулах, сургалт зохион байгуулах, хууль сурталчлах үүрэг бүхий нэгжийг байгуулан хөдөө аж ахуйн гаралтай бараа, түүхий эдийн биржийн тухай хууль хүчин төгөлдөр мөрдөж эхлэх хүртэлх хугацаанд ажиллуулах гэж гишүүд санал гаргаж Байнгын хороогоор дэмжүүлсэн байна. Дэмжье. 

40 гишүүн санал хураалтад оролцож, 30 гишүүн зөвшөөрч, 75.0 хувийн саналаар санал дэмжигдлээ. 

Дөчин найм. Төслийн 1 дэх заалтын 3 дахь дэд заалтыг хасах саналыг гишүүд гаргаж Байнгын хороогоор дэмжүүлсэн байна. Дэмжье. 

40 гишүүн санал хураалтад оролцож, 28 гишүүн зөвшөөрч, 70.0 хувийн саналаар энэ санал дэмжигдлээ. 

Дөчин ёс дэх санал. Төслийн 1 дэх заалтын 4 дэх дэд заалтыг дараахь байдлаар өөрчлөн найруулах. 
4/. Хөдөө аж ахуйн гаралтай бараа, түүхий эдийг хүлээн авч анхан шатны тордолт хийх байр, талбай, хадгалах агуулах, тээврийн судалгаа гаргаж бэлэн байдлыг хангах үйл ажиллагаанд дэмжлэг үзүүлэх гэж гишүүд санал гаргаж Байнгын хороогоор дэмжүүлсэн байна. Дэмжье. 

40 гишүүн санал хураалтад оролцож, 30 гишүүн зөвшөөрч, 75.0 хувийн саналаар санал дэмжигдлээ. 

Тавь дахь санал. Худалдаа аж үйлдвэрийн танхимын тухай хуульд нэмэлт, өөрчлөлт оруулах тухай хуулийн төсөлд дорд дурдсан агуулга бүхий 1 дүгээр зүйлийг нэмэх. 
1 дүгээр зүйл. Худалдаа аж үйлдвэрийн танхимын тухай хуулийн 6 дугаар зүйлд дор дурдсан агуулга бүхий 6.3 дахь хэсэг нэмсүгэй. 
6.3. Энэ хуулийн 6.1.3-т заасан бараа биржээр арилжих бараа бол гарал үүслийн биржийн тодорхойлолтыг үндэслэн гэрчилнэ гэж гишүүд санал гаргаж, Байнгын хороо дэмжсэн байна. Дэмжье. 

40 гишүүн санал хураалтад оролцож, 28 гишүүн зөвшөөрч, 70.0 хувийн саналаар санал дэмжигдлээ. 

Тавин нэг дэх санал. Хөдөө аж ахуйн гаралтай бараа, түүхий эдийн биржийн тухай хуулийн төсөлд биржийг төрийн өмчит компани байхаар тусгасныг төрийн оролцоог багасгах зорилгоор компани болгон өөрчилсөнтэй холбогдуулан уг төслийн хамт Улсын Их Хуралд өргөн мэдүүлсэн Компанийн тухай хуульд өөрчлөлт оруулах тухай хуулийн төслийг хэлэлцэх шаардлагагүй гэж үзэж төсөл санаачлагчид нь буцаах нь зүйтэй гэж гишүүд санал гаргаж, Байнгын хороо дэмжжээ. Дэмжье. 

40 гишүүн санал хураалтад оролцож, 31 гишүүн зөвшөөрч, 77.5 хувийн саналаар энэ санал дэмжигдлээ. 

За Хуулийн төсөл буцаах тухай. Зарчмын зөрүүтэй саналыг хурааж дуусгалаа. Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсэгт заасныг үндэслэн Улсын Их Хурлаас ТОГТООХ нь:

1. Монгол Улсын Засгийн газраас 2011 оны 01 дүгээр сарын 25-ны өдөр хөдөө аж ахуйн гаралтай бараа, түүхий эдийн биржийн тухай хуулийн төсөлтэй хамт Улсын Их Хуралд өргөн мэдүүлсэн Компанийн тухай хуульд нэмэлт, өөрчлөлт оруулах тухай хуулийн төслийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай. 

Тогтоолыг баталъя гэсэн санал хураалт явуулъя. 

40 гишүүн санал хураалтад оролцож, 28 гишүүн зөвшөөрч, 70.0 хувийн саналаар энэ тогтоол батлагдлаа. 

Энэ хуулийн төсөл буцаах тухай гэдэг чинь саяных шүү дээ. Тийм ээ. Хуралдаан Хөдөө аж ахуйн гаралтай бараа, түүхий эдийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд. Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлж байна. 

Дараагийн нэг асуудал хэлэлцье гишүүд ээ. Ажлын хэсгийн гишүүдэд баярлалаа. 

Тэр одонтой холбоотой асуудал хаана байна. Аваад ир. Тэр одонгийн асуудлыг дахиад нэг хэлэлцээд маргааш эцэслээд шийдвэрлэвэл 6 сарын 1-ний өмнө. Тийм. Маргааш дахиад Байнгын хороо хуралдах шаардлага гараад байна. 

Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн төсөл болон “Зарлигийн зарим заалт хэсгийг хүчингүй болгох тухай” Улсын Их Хурлын тогтоолын төсөл БНМАУ-ын цол, одон, медалийн тухай дүрмийн зарим заалтыг хүчингүй болсонд тооцох тухай Улсын Их Хурлын тогтоолын төсөл (анхны хэлэлцүүлэг)

Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн төсөл болон “Зарлигийн зарим заалт, хэсгийг хүчингүй болгох тухай”, БНМАУ-ын цол, одон медалийн тухай дүрмийн зарим заалтыг хүчингүй болсонд тооцох тухай Улсын Их Хурлын тогтоолын төслийн анхны хэлэлцүүлгийг явуулъя. 


Төслүүдийн талаар Байнгын хорооны санал, дүгнэлтийг сонсъё. Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Д.Дондог танилцуулна. Д.Дондог гишүүнийг индэрт урьж байна. 


Д.Дондог: - Улсын Их Хурлын дарга, эрхэм гишүүд ээ, 


Улсын Их Хурлын гишүүн Д.Оюунхорол, Д.Очирбат, Х.Бадамсүрэн, С.Бямбацогт, Ц.Мөнх-Оргил, Р.Раш нарын 2011 оны 5 дугаар сарын 05-ны өдөр Улсын Их Хуралд өргөн мэдүүлсэн олон хүүхэд төрүүлж өсгөсөн эхийг урамшуулах тухай хуульд нэмэлт, оруулах тухай хуулийн төсөл болон зарлигийн зарим хэсгийг хүчингүй болгох тухай Улсын Их Хурлын тогтоолын төслийн хэлэлцэх эсэх асуудлыг 2011 оны 05 дугаар сарын 19-ний өдөр нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр тус Байнгын хороонд шилжүүлсэн билээ. 


Дээрх хуулийн төсөл болон тогтоолын төсөлтэй нэгтгэн Монгол Улсын Ерөнхийлөгчөөс 2011 оны 04 дүгээр сарын 20-ны өдөр Улсын Их Хуралд өргөн мэдүүлсэн БНМАУ-ын цол, одон медалийн тухай дүрмийн зарим заалтыг хүчингүй болсон тооцох тухай, Улсын Их Хурлын тогтоолын төслийн анхны хэлэлцүүлгийг Нийгмийн бодлого, боловсрол, соёл, шинжлэх ухааны байнгын хороо 2011 оны 05 дугаар сарын 25-ны өдөр хийж гаргасан санал, дүгнэлтийг та бүхэнд танилцуулж байна. 


Улсын Их Хурлын гишүүн Ц.Баярсайхан, Р.Гончигдорж нарын төслийн 1 дүгээр зүйлийн 1 дэх хэсгийг хасах, төслийн 1 дүгээр зүйлийн 2 дахь хэсгийг 4 ба түүнээс дээш хүүхэд төрүүлж өсгөсөн гэдэгт бага хүүхэд нь 1 нас хүрэхэд 4 ба түүнээс дээш хүүхэдтэй байсныг хэлэх бөгөөд үүнд тэр үед 3 хүртэлх насанд үрчлэн авсан хүүхэд хамаарна. Харин эхийн төрүүлж бусдад үрчлүүлсэн хүүхэд хамаарахгүй гэж өөрчлөн найруулах зэрэг зарчмын зөрүүтэй санал гаргасныг Байнгын хорооны хуралдаанд оролцсон гишүүдийн олонхи нь дэмжлээ. 


Төслийн талаархи зарчмын зөрүүтэй саналын томъёоллыг та бүхэнд тараасан болно. 


Улсын Их Хурлын гишүүн Д.Оюунхорол, Д.Очирбат, Х.Бадамсүрэн, С.Бямбацогт, Ц.Мөнх-Оргил, Р.Раш нарын 2011 оны 05 дугаар сарын 05-ны өдөр Улсын Их Хуралд өргөн мэдүүлсэн Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн төсөл болон Зарлигийн зарим хэсгийг хүчингүй болгох тухай Улсын Их Хурлын тогтоолын төсөл, Монгол Улсын Ерөнхийлөгчөөс 2011 оны 04 дүгээр сарын 20-ны өдөр Улсын Их Хуралд өргөн мэдүүлсэн БНМАУ-ын цол, одон медалийн тухай дүрмийн зарим заалтыг хүчингүй болсонд тооцох тухай Улсын Их Хурлын тогтоолын төслийн талаар тус Байнгын хорооноос гаргасан санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Дэмбэрэл: - Д.Дондог гишүүнд баярлалаа. Байнгын хорооны санал, дүгнэлтээс асуух асуулт байна уу? Алга байна. Маш сайн зөвшилцсөн гэж бодоод байгаа шүү дээ. 


Хуралдаанд Т.Ганди Нийгмийн хамгаалал, хөдөлмөрийн сайд, Д.Баттулга Ерөнхийлөгчийн Тамгын газрын дарга, Цагаан Ерөнхийлөгчийн ахлах зөвлөх, Нямдаваа яамны Стратеги, төлөвлөлтийн газрын дэд дарга нар оролцож байна. 


Зарчмын зөрүүтэй саналаар санал хураалт явуулъя. 


Олон хүүхэд төрүүлж өсгөсөн эхийг урамшуулах тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томъёолол. Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн саналууд байна. 

Нэг. Төслийн 1 дүгээр зүйлийн 3.1. 4 болон түүнээс дээш хүүхэд төрүүлж өсгөсөн бөгөөд хүүхэд нь 1-нээс дээш насандаа нас барсан, сураггүй алга болсон. Энэ хуулийн 4.1.1, 4.1.2-т заасан нөхцөлийг хангасан эх гэсэн 1 дэх хэсгийг хасах саналыг Р.Гончигдорж гишүүн, Ц.Баярсайхан гишүүд гаргаж, Байнгын хороо дэмжсэн байна. 


Байнгын хорооны саналаар дэмжье гэсэн санал хураалт. 


41 гишүүн санал хураалтад оролцож, 33 гишүүн зөвшөөрч, 80.5 хувийн саналаар энэ санал дэмжигдлээ. 


Хоёр. Төслийн 1 дүгээр зүйлийн 2 дахь хэсгийг дор дурдсанаар өөрчлөн найруулах: 3.2. Энэ хуулийн 3.1.1-д заасан 4 ба түүнээс дээш хүүхэд төрүүлж өсгөсөн гэдэгт бага хүүхэд нь 1 нас хүрэхэд 4 ба түүнээс дээш хүүхэдтэй байсныг хэлэх бөгөөд үүнд тэр үед 3 хүртэлх насанд үрчлэн авсан хүүхэд хамаарна. Харин эхийн төрүүлж бусдад үрчлүүлсэн хүүхдэд хамаарахгүй. 3.3. Энэ хуулийн 4.1.1 дэх 6 хүүхэд төрүүлж өсгөсөн, 4.1.2-ын 4 хүүхэд төрүүлж өсгөсөн гэдгийг энэ хуулийн 3.2-ыг төсөөтэй хэрэглэж ойлгоно гэж Улсын Их Хурлын гишүүн Р.Гончигдорж, Ц.Баярсайхан гишүүд санал гаргасныг Байнгын хороо дэмжсэн байна. Дэмжье. 


41 гишүүн санал хураалтад оролцож, 34 гишүүн  зөвшөөрч, 82.9 хувийн саналаар санал дэмжигдлээ. 


БНМАУ-ын цол, одон медалийн тухай дүрмийн зарим зүйл, заалтыг хүчингүй болсонд тооцох тухай Улсын Их Хурлын тогтоолын төслийн талаархи зарчмын зөрүүтэй саналын томъёолол. 


Монгол Улсын Ерөнхийлөгчөөс болон Улсын Их Хурлын нэр бүхий гишүүдээс тус тус өргөн мэдүүлсэн Улсын Их Хурлын тогтоолын төслүүдийг нэгтгэж дор дурдсанаар өөрчлөн найруулах: 


Нэг. Ардын Их Хурлын Тэргүүлэгчдийн 1990 оны 148 дугаар зарлигийн нэгдүгээр хавсралтаар батлагдсан БНМАУ-ын цол, одон медалийн тухай дүрмийн 3.17, 5.29 дэх хэсгүүдийг тус тус хүчингүй болсонд тооцсугай гэж Улсын Их Хурлын гишүүн Р.Гончигдорж, Ц.Баярсайхан нар санал гаргасныг Байнгын хороо дэмжсэн байна. Байнгын хорооны саналаар дэмжье. 


40 гишүүн санал хураалтад оролцож, 31 гишүүн зөвшөөрч, 77.5 хувийн саналаар санал дэмжигдлээ. 


Олон хүүхэд төрүүлж өсгөсөн эхийг урамшуулах тухай хуульд нэмэлт, өөрчлөлт оруулах тухай хуулийн төсөл болон БНМАУ-ын цол, одон медалийн тухай дүрмийн зарим заалтыг хүчингүй болсонд тооцох тухай Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ. 


Байнгын хороо өглөө 9.30-д цуглаад 10-д бэлтгэчих үү. Энэ ядаад байх юм байхгүй. Гишүүд цагтаа өглөө 10 гэхэд хуралдаан эхлэхэд бэлтгээд орхиорой. Ажлын хэсэгт баярлалаа. Гишүүдэд баярлалаа. 


Өнөөдрийн чуулганы хуралдааныг үүгээр завсарлаж байна. (16:25-18:20) Ц.Алтан-Од
Хуралдаан 18 цаг 17 минутад өндөрлөв.

Соронзон хальснаас буулгасан:
Хуралдааны тэмдэглэл хөтлөгч  Ц.НАРАНТУЯА, Д.ЭНЭБИШ,             Ц.АЛТАН-ОД


